
ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 
 

ᐊᖓᔪᖅᑳᖅ ᐹᒥᓚ ᒍᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ 

ᐃᒡᓗᓕᕆᔨᕐᔪᐊᒃᑯᓐᓂᑦ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 
 

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒪᐃ 29, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ 

ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ 

ᓴᒻᒧᖅᑐᖅ, ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 1:29−ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᑑᓂ ᐋᖁᐊᖅ): ᐱᒋᐊᕐᓂᐊᕼᐋᖅᑎᓪᓗᑕ, ᒥᔅᑕ ᐊᓇᕕᓗᒃ, ᑐᒃᕼᐃᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ? 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ. ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲᑦ. (ᑐᓵᔨᒃᑰᓕᖅᑐᖅ) ᐱᓇᓱᐊᕈᓯᐅᑉ ᓄᕐᖑᐊᓂ 

ᑕᖃᐃᑦᓯᖅᓯᐊᖅᑐᒃᓴᐅᓚᐅᖅᐳᓯ ᑕᒪᔅᓯ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 234 - 6(2): ᑲᖏᖅᖠᓂᕐᒥ ᐃᓐᓇᒃᑯᕕᒃᓴᖅ ᓴᓇᔭᐅᓕᕐᓂᖓᓄᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ, ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ. 

 

ᐅᖃᖅᑎᑦᑎᔩ, ᐋᓐᓂᐊᖅᑕᐃᓕᑎᑦᓯᔨᒃᑯᑦ ᐊᖏᖅᕼᐃᒪᑦᓯᐊᖅᐳᑦ ᖃᓄᖅ ᐃᓄᑐᖃᐃᑦ ᓄᓇᕗᒻᒥᐅᑦ 

ᑲᒪᒋᔭᐅᑦᓯᐊᕆᐊᖃᕐᓂᖏᑕ ᒥᒃᕼᐋᓄᑦ, ᐃᑲᔪᖅᑐᐃᒃᑲᓐᓂᕈᐊᖅᖢᑕ ᐊᒻᒪᓗ ᐃᓐᓇᕈᖅᐸᓪᓕᐊᖦᖢᒋᑦ ᑕᒫᓂ 

ᐊᖏᕐᕋᖏᑦᑕ ᖃᓂᒋᔮᓂ, ᐊᖏᕐᕋᖃᖁᖦᖢᑎᒍ. 

 

(ᑐᓵᔨᒃᑰᓕᖅᑐᖅ) ᐊᒥᓱᑦ ᓄᓇᕗᒻᒥ ᐃᒃᐱᒍᓱᒃᐸᒻᒪᑕ ᐃᓐᓇᖁᑎᒥᓂᒃ ᐃᑲᔪᖅᑕᐅᔭᕆᐊᖃᖅᑐᓂᒃ 

ᐋᓐᓂᐊᖃᕋᔪᒃᑐᓂᒃ ᐊᔪᕈᑎᖃᖅᑐᓂᓪᓘᓐᓃᑦ, ᑭᓯᐊᓂ ᑕᒪᒃᑯᐊ ᐃᑲᔪᖅᑐᒋᐊᖃᖅᐸᒃᑐᑦ ᐱᔭᕆᑐᒍᓐᓇᕐᒪᑦ 

ᐊᑯᓂᐅᔪᓐᓇᖅᓱᓂ. ᐊᖏᕐᕋᒥ ᐸᖅᑭᑦᓯᕙᓐᓂᖅ ᐃᑲᔪᖅᑐᐃᒍᑎᐅᖕᒪᑦ ᐃᓐᓇᐅᔪᑦ ᐊᖏᕐᕋᒦᔾᔫᒥᖁᓪᓗᒋᑦ 

ᐊᑯᓂᐅᓂᖅᓴᖅ. ᐃᓐᓇᐃᑦ ᐃᑲᔪᖅᑕᐅᓂᕆᒋᐊᖃᕐᓂᖏᑦ ᐊᖏᓗᐊᓕᕌᖓᑦ ᐊᑯᓂᒃᑯᑦ ᐃᑲᔪᖅᑕᐅᒋᐊᖃᓲᖑᔪᑦ 

ᓄᓇᕗᒻᒥᐅᓄᑦ ᐊᑭᖃᖏᓪᓗᑎᒃ. 

 

ᒫᓐᓇᐅᔪᖅ ᐃᓐᓇᒃᑯᕕᑦᓴᖅ ᑲᖏᖅᓯᓂᒻᒥ ᓴᓇᔭᐅᕙᓪᓕᐊᔪᖅ ᐅᓄᖅᓯᕚᓪᓕᕐᓂᐊᖅᑐᖅ ᓄᓇᕗᒻᒥ 

ᐊᖏᕐᕋᖅᓯᒪᒍᓐᓇᕐᓂᐊᖅᑐᑦ, ᑖᓐᓇ 24−ᓂᒃ ᐃᒡᓕᖃᕐᓂᐊᖅᑐᖅ ᐊᑯᓂᒃᑯᑦ ᐃᓐᓇᒃᑯᕕᒃᓴᖅ ᐱᐊᓂᒃᑕᐅᔪᒫᕐᓂᐊᕐᒪᑦ 

ᐅᑭᐊᖅᓵᖅ 2023−ᒥ. ᕖᕗᐊᕆ ᐊᒻᒪ ᐃᑉᐳᕈ 2024 ᐊᑯᓐᓂᖓᓂ ᐸᕐᓇᔅᓯᒪᕗᒍᑦ ᐃᓚᖏᑦ ᐃᓐᓇᐃᑦ ᑖᒃᑯᐊ 

ᐸᖅᑭᔭᐅᔪᑦ ᐃᐊᒻᐸᓯ ᕕᐊᔅᒥ ᑕᐃᑯᙵᖅᑕᐅᔪᒫᖅᑐᑦ. ᑲᖏᖅᓯᓂᕐᒥ ᐃᓐᓇᒃᑯᕕᒃ ᓯᕗᓕᖅᐹᖑᖃᑕᐅᔪᖅ ᐃᓐᓇᕐᓂᒃ 

ᑲᒪᕙᓪᓕᐊᓂᕆᔭᑦᑎᓐᓂ ᐊᒻᒪ ᓄᑖᒥᒃ ᓴᓇᒍᒫᕐᓂᐊᕐᒥᔪᒍᑦ ᐃᖃᓗᒃᑑᑦᑎᐊᕐᒥ ᐊᒻᒪ ᐊᑕᐅᓯᕐᒥᒃ ᐃᖃᓗᖕᓂ, 

ᐅᖃᖃᑎᖃᖅᐸᓪᓕᐊᕗᒍᑦ ᓄᓇᓯᒃᑯᓐᓂᒃ ᐃᒻᒪᖄ ᑲᑐᔾᔨᖃᑎᒋᒐᔭᖅᑕᑦᑎᓐᓂ ᑖᒃᑯᓇᙵᑦ ᐃᓐᓇᒃᑯᕕᖕᓂᒃ.  

 

ᐅᖃᖅᑎᑦᓯᔩ, ᐱᕙᓪᓕᐊᑎᑦᓯᓇᓱᐊᕐᒥᔪᖅ ᐱᓇᓱᒃᑕᐅᕙᖕᓂᐊᖅᑐᓂᒃ ᐃᓐᓇᒃᑯᕕᐅᕙᒌᖅᑐᓂᒃ, ᕖᕗᐊᕆ 2023−ᒥ 

ᐱᖓᓱᑦ ᑖᒃᑯᐊ ᐃᖃᐃᓕᓴᕐᕕᓕᕆᔩᑦ ᐃᖃᓗᒃᑑᑦᓯᐊᕐᒥ, ᐅᖅᓱᖅᑑᕐᒥ, ᐃᒡᓗᓕᖕᒥ 

ᐃᓕᓐᓂᐊᖅᑎᑕᐅᒍᓐᓇᖅᐸᓚᐅᖅᑐᑦ ᐊᒻᒪᓗ ᐊᔭᐅᖅᑐᖅᑕᐅᕙᓪᓕᐊᔪᑦ ᐊᐃᕕᓐᔅ ᐃᓐᓇᒃᑯᕕᒋᓕᖅᑕᖓᓂ. ᑖᓐᓇ 

ᐃᓕᓐᓂᐊᕆᔭᐅᑲᐅᑎᒋᓚᐅᖅᑕᖓ ᐱᕚᓪᓕᕈᑎᐅᓂᐊᖅᑐᖅ ᖃᓄᐃᓕᐅᕈᑎᐅᒍᓐᓇᖅᑐᓂᒃ ᐃᓐᓇᒃᑯᕕᐅᔪᓂᒃ ᐊᒻᒪ 

ᐃᖅᑲᓇᐃᔭᖅᑏᑦ ᐱᓕᕆᕙᖕᓂᐊᖏᑦ ᐃᓐᓇᕐᓂᒃ ᐃᓐᓇᒃᑯᕕᐅᓕᖅᑐᓂᒃ. 

ᓱᓕᓗ, ᑖᒃᑯᐊ ᑲᑎᔾᔪᖃᑎᒌᓐᓇᖅᑕᕗᑦ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᑕᒪᒃᑯᐊ ᐃᖅᑲᓇᐃᔭᖅᑎᖁᑎᕗᑦ 

ᐃᓕᑕᕆᔭᐅᔾᔪᑎᑖᖁᓪᓗᒋᑦ, ᑕᒪᓐᓇ ᓴᖅᑭᑦᑐᒍᑎᐅᓂᐊᖅᑐᖅ ᐊᔪᙱᓐᓂᖃᕐᓂᐊᖅᑐᓂᒃ 

ᑭᖑᖅᑕᐅᕙᓪᓕᐊᓪᓚᕆᖕᓂᐊᖅᑐᓂᒃ ᐃᓐᓇᒃᑯᕕᐅᓂᐊᖅᑐᓂᒃ ᐊᖏᕐᕋᒥᓪᓗ ᐸᖅᑭᑦᓯᓂᐅᕙᒃᑐᑦ ᓄᓇᕗᒻᒥ. 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᒃᑯᑦ) ᐅᖃᖅᑎᑦᓯᔩ, ᐊᒻᒪ ᐅᓪᓗᒃᑯᑦ ᓄᓇᕗᒻᒥᐅᑕᑦ ᑕᕝᕙᓃᑦᑐᓕᒫᑦ 

ᐃᒡᓗᒥ.  

 

ᐅᖃᖅᑎᑦᓯᔩ, ᖁᕕᐊᓱᒃᐳᖓ ᐅᖃᕆᐊᒥᒃ ᐊᓯᔾᔨᖅᑕᐅᓚᐅᕐᓂᖏᓐᓄᑦ ᐃᖅᑲᓇᐃᔭᖅᑎᖁᑎᑦᑎᓐᓄᑦ 

ᑮᓇᐅᔭᖃᖅᑎᑦᓯᓂᐊᕙᒃᑐᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐊᑕᐅᓯᕐᒥᒃ ᐃᓕᓐᓂᐊᕐᕕᐊᓗᓕᒫᓂᒃ 

ᐃᑲᔪᖅᑎᖃᕐᓂᐊᓕᖅᑐᑦ ᓄᓇᕗᒻᒥ. ᑕᒪᓐᓇ ᑐᓴᕈᒥᓇᖅᑐᖅ ᑖᓐᓇ ᑮᓇᐅᔭᖃᖅᑎᑕᐅᓚᐅᖅᑎᓐᓇᒍ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᐃᓕᓐᓂᐊᕐᕖᓪᓗ ᐃᓱᒪᓕᐅᕆᐊᖃᖅᐸᓚᐅᕐᒪᑕ ᐃᖅᑲᓇᐃᔭᖅᑎᑖᕐᓂᐊᕐᒪᖔᕐᒥᒃ ᐃᓕᓴᐃᔨᒥᒃ 

ᐅᕙᓐᓄᑦ ᐃᓄᓕᕆᔨᒥᒃ. ᐃᓕᓴᐃᔨᖃᕈᒪᓂᖅᓴᐅᒃᐸᓚᐅᕐᒪᑕ ᓂᕈᐊᕈᑕᐅᕙᓚᐅᖅᑐᓂᒃ. 

 

ᐅᖃᖅᑎᑦᑎᔩ, ᑖᒃᑯᐊ ᐃᓄᓕᕆᔨᒧᑦ ᐃᑲᔪᖅᑐᐃᒃᑲᓐᓂᕈᓐᓇᖅᑐᑦ ᐃᓕᓐᓂᐊᖅᑎᓄᑦ ᐊᒻᒪ 

ᐃᖅᑲᓇᐃᔮᖅᓴᖃᐸᓪᓕᐊᕈᓐᓇᕋᔭᕐᓂᕐᒧᑦ ᐊᒻᒪ ᑐᓴᐅᒪᑎᑦᓯᐊᕈᓐᓇᓲᖑᓪᓗᑎᒃ ᐊᒻᒪᓗ ᐃᓕᓐᓂᐊᑕᐅᖁᒥᓇᖅᑐᒥᒃ 

ᐊᔭᐅᖅᑐᐃᑦᑎᐊᕈᓐᓇᓲᖑᓪᓗᑎᒃ, ᐃᑲᔪᖅᑐᐃᓲᖑᓪᓗᑎᒃ. ᐃᑲᔪᖅᑐᐃᓲᖑᔪᓪᓗ ᐃᓕᓐᓂᐊᖅᑎᓂᒃ ᑕᒪᒃᑯᐊ 

ᑕᑕᑎᕆᐊᖃᖅᐸᒃᑐᓂᒃ ᓯᓚᑦᑐᖅᓴᕐᕕᒡᔪᐊᓂ ᐃᓕᓐᓂᐊᕐᕕᒡᔪᐊᓂᒃ ᐃᓕᓐᓂᐊᕈᒪᒐᔭᖅᑕᒥᓂᓪᓘᓐᓃᑦ.  

 

ᑖᒃᑯᐊ ᐃᓅᓯᓕᕆᔩᑦ ᐃᑲᔪᖅᑐᐃᓗᐊᕐᒪᑕ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᒻᒥ ᐃᓅᓯᓕᕆᓂᕐᒥ. ᑕᒪᒃᑯᐊᓗ 

ᐊᒥᓲᙱᑦᑐᑯᓘᒻᒪᑕ ᐃᓄᓕᕆᔨᐅᕙᒃᑐᑦ ᓄᓇᕗᒥ. ᑕᒪᒃᑯᐊ ᐅᓄᖅᓯᒋᐊᒃᑲᓐᓂᖁᔭᕗᑦ 

ᐃᖅᑲᓇᐃᔭᖅᑎᕙᓐᓂᐊᖅᑕᕗᑦ ᐃᓄᓕᕆᔩᑦ ᐃᓕᓐᓂᐊᖅᑏᑦ ᐊᖅᑯᑎᖃᑦᑎᐊᓂᖅᓴᐅᖁᓪᓗᒋᑦ ᓯᕗᒧᑦᑎᐊᓂᖅᓴᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ 

ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑏᑦ ᓄᓇᕗᒥᐅᓪᓗ. ᐅᖃᖅᑏ, 

ᐅᓪᓗᒥ ᖁᕕᐊᑉᐳᖓ ᑐᓴᖅᑎᑦᑎᒍᓐᓇᕋᒪ ᓂᐅᕕᐊᒃᓴᖃᖅᑐᓕᕆᔨᒃᑯᑦ ᒫᓐᓇᖃᑖᖑᓚᐅᖅᑐᖅ ᓇᓚᐅᒃᓵᕈᑎᓂᒃ 

ᐊᐅᓚᑦᑎᔪᓐᓇᕐᓂᕐᒥᒃ ᐃᓕᓐᓂᐊᖅᑎᑦᑎᓚᐅᕐᒪᑕ ᐅᑯᓇᓐᖓ ᓄᓇᓕᓐᓂ: ᖃᒪᓂᑦᑐᐊᖅ, ᐃᒡᓗᓕᒃ ᐊᒻᒪᓗ ᓴᓂᕋᔭᒃ. 

ᑖᒃᑯᐊ ᑭᒡᒐᖅᑐᑐᒋᑦ ᓂᐅᕕᐊᒃᓴᖃᖅᑐᓕᕆᔨᒃᑯᑦ ᖁᔭᓕᔪᒪᕙᒃᑲ ᕼᐋᒻᓚᒃᑯᑦ ᑐᙵᓇᑦᑎᐊᓚᐅᕐᓂᖏᓐᓄᑦ. 

 

ᐅᖃᖅᑏ, ᐱᓕᒻᒪᖅᓴᕐᓂᖅ ᐱᔾᔪᑎᒋᓪᓗᒍ ᐃᓕᓐᓂᐊᖅᑎᑕᐅᓂᖏᑦ ᐃᓚᖃᓚᐅᖅᐳᑦ ᑐᑭᓯᓇᖅᑎᑦᑎᓂᕐᒥᒃ 

ᐱᓕᕆᐊᒃᓴᓂᒃ ᐊᒻᒪᓗ ᑲᒪᒋᔭᒃᓴᕆᔭᐅᔪᓂᒃ ᐃᑲᔪᕋᓱᑉᐸᑦᑐᓄᑦ ᐊᒻᒪᓗ ᐅᑉᐱᓐᓂᓕᕆᔨᓂᒃ ᑲᑐᔾᔨᖃᑎᒌᓂᒃ 

ᓇᓚᐅᑦᑖᑎᑦᑎᑎᓪᓗᒋᑦ ᐱᕋᔭᑦᑐᓄᑦ ᐊᒻᒪᓗ ᒪᓕᒐᕐᓂ ᑕᒪᒃᑯᐊ ᓇᓚᐅᑦᑖᕈᑎᓄᑦ ᐱᖁᔭᕐᒥᒃ ᐊᒻᒪᓗ 

ᒪᓕᒐᓕᕆᓂᕐᒥᒃ. ᐃᓚᖃᓚᐅᕆᕗᑦ ᐅᓄᖅᓯᕚᓪᓕᖅᓯᒪᔪᓂᒃ ᑲᒪᒋᔭᒃᓴᖃᕐᓂᕐᒥᒃ ᑮᓇᐅᔭᓕᕆᓂᕐᒥᒃ 

ᐅᓂᒃᑳᖃᑦᑕᓂᕐᒥᒃ ᐊᒻᒪᓗ ᑭᐅᑦᑕᖃᑦᑕᕈᓐᓇᓂᕐᒥᒃ. 

(ᑐᓵᔨᑎᒎᓕᖅᑐᖅ) ᑭᐅᔭᐅᓂᕆᓚᐅᖅᑕᕗᑦ ᓄᓇᓕᓐᓂᒥᐅᑕᓂᒃ ᓱᓕᔪᕐᓇᖅᑑᓚᐅᖅᑐᖅ, ᐅᖃᖅᑏ. 

ᐱᔪᓐᓇᖅᑎᑦᑎᓂᐊᖅᑐᖅ ᓂᐅᕕᐊᒃᓴᖃᖅᑐᓕᕆᔨᒃᑯᑦ ᐋᖅᑭᒃᓯᓗᑎᒃ ᒪᓕᑦᑎᐊᖅᑐᓂᒃ ᐃᑲᔪᖅᓱᐃᔾᔪᑎᓂᒃ 

Hᐋᒻᒪᓚᐅᔪᓄᑦ ᑲᑐᔾᔨᖃᑎᒌᓄᓪᓗ ᓇᓚᐅᑦᑖᖅᑎᑦᑎᕙᒃᑐᓄᑦ. ᓂᕆᐅᒃᐳᒍᑦ ᑖᒃᑯᐊ ᓇᓚᐅᑦᑖᕐᓂᓕᕆᓂᐅᔪᑦ 

ᐱᔪᓐᓇᖅᑎᑦᑎᓗᑎᒃ ᐱᑎᑦᑎᓗᑎᒃ ᐃᑲᔪᖅᑐᐃᔪᓐᓇᕐᓗᑎᓪᓗ ᓄᓇᓕᖕᒥᐅᑦ ᐱᔭᕆᐊᖃᖅᑕᖏᓐᓂᒃ. 

 

ᐅᖃᖅᑎᑦᑎᔩ, ᓂᐅᕕᐊᒃᓴᖃᖅᑐᓕᕆᔨᒃᑯᑦ ᓄᓇᓕᖕᓂ ᐱᓕᒻᒪᒃᓴᖅᑎᑦᑎᒃᑲᓐᓂᕈᒪᕗᑦ ᒫᓐᓇᓗ ᐱᓕᕆᖃᑎᖃᖅᑐᑎᒃ 

ᒐᕙᒪᓕᕆᔨᒃᑯᓐᓂ ᒐᕙᒪᒃᑯᓐᓂ ᑐᓴᐅᒪᔪᓕᕆᔨᒃᑯᑦ ᐱᓕᕆᐊᖓᑎᒍᑦ ᐃᑲᔫᑎᒃᓴᒃᑲᓐᓂᕐᓂᒃ 

ᐊᑐᐃᓐᓇᐅᑎᑦᑎᒃᑲᓐᓂᕋᓱᒃᑐᑎᒃ ᑕᒪᐃᓐᓄᑦ ᑎᓕᔭᐅᓯᒪᔪᓄᑦ ᐊᒻᒪ ᑭᒡᒐᖅᑐᖅᑕᐅᙱᑦᑐᓄᑦ ᓄᓇᓕᖕᓄᑦ. 

ᓂᕆᐅᒃᐳᒍᑦ ᓴᙱᒃᑎᒋᐊᖅᑎᑦᑎᓇᔭᕐᓂᕐᒥᒃ ᑲᑐᔾᔨᖃᑎᒌᓂᒃ ᑎᒍᒥᐊᖅᑎᐅᖃᑕᐅᔪᓄᑦ ᐱᐅᓯᒋᐊᖅᑎᑦᑎᔪᒪᓂᕐᒧᓪᓗ 

ᐱᔨᑦᑎᕋᕐᓂᕆᕙᒃᑕᑦᑎᓐᓂᒃ. 

 

ᓇᑯᕐᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐊᖓᔪᖅᑳᑦ ᐅᖃᐅᓯᖏᑦ. ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ.  

 

ᐊᖏᔪᖅᑳᑉ ᐅᖃᐅᓯᖓ 237 – 6(2): ᐱᐅᓯᒋᐊᖅᑕᐅᓂᖏᑦ ᐊᒪᖅᑯᑦ ᖃᐅᔨᓴᒐᒃᓴᓂᒃ ᑲᑎᖅᓱᐃᓂᕐᒧᑦ 

ᐱᓕᕆᐊᒃᓴᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᑲᑎᒪᔨᐅᖃᑎᒃᑲ ᑕᕝᕙᓃᑦᑐᓪᓗ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᕐᕕᖕᒥ ᓄᑖᒥᒃ ᐱᐅᓯᒋᐊᕈᑎᒃᓴᓂᒃ 

ᐱᓕᕆᕝᕕᖕᒪ ᐊᒻᒪᖅᑯᓂᒃ ᖃᐅᔨᓴᒐᒃᓴᓂᒃ ᑲᑎᖅᓱᐃᓂᕐᒧᑦ ᐱᓕᕆᐊᖏᓐᓂᒃ. ᑖᓐᓇ ᐱᓕᕆᐊᖅ 

ᐊᑭᓖᔾᔪᑕᐅᓲᖑᕗᖅ ᐊᖑᓇᓱᑦᑎᓄᑦ ᑐᓂᓯᑎᓪᓗᒋᑦ ᓂᐊᖁᓂᒃ, ᐊᒥᕐᓂᒃ, ᖃᐅᔨᓴᒐᒃᓴᓂᒃ ᐊᒻᒪ ᐊᖑᔭᐅᔪᓂᒃ 

ᑐᑭᓯᒋᐊᒐᒃᓴᓂᒃ ᐊᒪᖅᑯᓂᒃ ᐊᖑᔭᐅᔪᓂᒃ.  

 

ᓴᖅᑭᑕᐅᓚᐅᖅᐳᖅ ᓯᕗᓪᓕᖅᐹᒥᒃ ᐱᓕᕆᐊᖑᓪᓗᒋᑦ 2018-ᒥᑦ ᖃᔅᓯᐊᕐᔪᖕᓄᑦ ᓄᓇᓕᖕᓄᑦ. ᒫᓐᓇ 

ᓄᓇᕗᒻᒥᐅᓕᒫᓄᑦ ᐊᖏᓪᓕᒋᐊᖅᑕᐅᓚᐅᖅᑐᖅ 2019-ᒥ. ᐱᓕᕆᐊᑐᖃᖅᑎᒍᑦ ᐊᖑᓇᓱᒃᑏᑦ 

ᐊᑭᓕᖅᑕᐅᖃᑦᑕᓚᐅᖅᐳᑦ $300-ᓂᒃ ᖃᐅᔨᓴᒐᒃᓴᓄᑦ ᑐᓐᓂᖅᑯᑕᐅᔪᓄᑦ ᐃᑲᔫᑎᑦᑎᓐᓂᒃ ᐊᖑᓇᓱᑦᑎᓄᑦ ᑮᓇᐅᔭᑦ 

ᐊᑐᖅᑐᒃᓴᓂᒃ.  

 

ᐅᖃᖅᑎᑦᑎᔩ, ᐊᖏᖅᑕᐅᓵᓚᐅᖅᑐᖅ ᐱᓕᕆᐊᒃᑯᑦ ᐊᖑᓇᓱᒃᑏᑦ ᐊᑭᓕᖅᑕᐅᖃᑦᑕᕐᓂᐊᓕᖅᐳᑦ 

ᐅᓄᖅᓯᒋᐊᖅᓯᒪᓂᖅᓴᓂᒃ $500-ᓂᒃ ᖃᐅᔨᓴᒐᒃᓴᓄᑦ ᑐᓐᓂᖅᑯᑕᐅᔪᓄᑦ ᐊᒪᖅᑯᓂᒃ ᓄᓇᕗᓕᒫᒥ. ᐃᓚᖏᓐᓂᒃ 

ᑐᒃᑐᑭᓪᓕᕙᓪᓕᐊᔪᓂᒃ ᑕᐅᕙᓂ ᓲᕐᓗ ᑐᒃᑑᔮᖅᑑᑉ ᖃᓂᒋᔮᓂ ᐊᒻᒪᓗ ᑭᓪᓕᓂᐅᑉ ᖃᓂᒋᔮᓂ ᑕᐅᕙᓂ ᓄᓇᖃᖅᑐᑦ 

ᑐᒃᑐᖁᑎᖏᑦ ᐅᓄᕈᓐᓃᖅᐸᓪᓕᐊᓂᖏᓐᓄᑦ ᑖᓐᓇ ᐊᑭᓕᐅᑎ $900−ᖑᕗᖅ ᖃᐅᔨᓴᒐᒃᓴᓄᑦ. 

 

ᑖᓐᓇ ᐱᓕᕆᐊᖅ ᒫᓐᓇ ᑮᓇᐅᔭᖅᑑᑎᒃᓴᖃᓕᖅᑐᖅ $500,000−ᓂᒃ ᐊᕐᕌᒍᑕᒫᑦ, ᓴᓂᕐᕙᒃᑕᐅᓯᒪᓪᓗᓂ 

ᐊᖑᓇᓱᒃᑎᓄᑦ ᐊᑭᓕᐅᑕᐅᓂᐊᖅᖢᓂ ᓂᐊᖁᓐᓄᑦ, ᐊᒥᕐᓄᑦ ᐊᒻᒪ ᐊᖑᔭᐅᔪᓄᑦ ᑐᑭᓯᒋᐊᕈᑎᓂᒃ ᐊᒪᖅᑯᓂᒃ 

ᐊᖑᔭᐅᔪᓂᒃ. ᐃᖏᕐᕋᓂᖓ ᓱᒃᑲᒃᑎᒋᐊᖅᓯᒪᓕᖅᑕᕗᑦ, ᐊᖑᓇᓱᒃᑎᐅᔪᑦ ᐊᑭᓕᖅᑕᐅᔾᔪᑎᒃᓴᖏᓐᓄᑦ. ᑕᒪᓐᓇ 

ᐱᐅᓯᑎᑕᐅᒋᐊᕐᓂᖓ ᐊᖑᓇᓱᒃᑎᓄᑦ ᐊᑭᓕᐅᑎᖏᓐᓂᒃ ᓱᒃᑲᓂᖅᓴᐅᑎᑦᑎᑐᐃᓐᓇᔾᔮᖏᑦᑐᖅ ᑭᓯᐊᓂᓕ 

ᐱᐅᓯᕚᓪᓕᖅᑎᑦᑎᓂᐊᖅᑐᖅ ᐱᓕᕆᕝᕕᒋᔭᒪ ᖃᐅᔨᓴᕈᓐᓇᕐᓗᑎᒃ ᑮᓇᐅᔭᓂᒃ ᐊᑐᖅᑐᒃᓴᐅᔪᓂᒃ ᐊᒻᒪᓗ 

ᖃᐅᔨᒪᓇᓱᒡᓗᒋᑦ ᑕᒪᒃᑯᐊ ᖃᐅᔨᓴᕈᑕᐅᔪᑦ ᐊᑭᓕᖅᑕᐅᕙᒃᑐᑦ ᐱᐅᓯᕙᓪᓕᐊᑎᑦᑎᓂᕐᒧᑦ ᑮᓇᐅᔭᑎᒍᑦ 

ᑕᑕᒋᔭᐅᔪᓐᓇᕐᓂᑦᑎᓐᓂᒃ. 

 

ᐅᖃᖅᑎᑦᑎᔩ, ᐱᓕᕆᕝᕕᒃᐳᑦ ᐊᖏᖅᓯᒪᔪᑦ ᐱᐅᓯᕚᓪᓕᖅᑎᑦᑎᓂᕐᒥᒃ ᐃᑲᔪᖅᑐᐃᓂᓐᓂᒃ ᐊᖑᓇᓱᒃᑎᓂᒃ 

ᓄᓇᕗᒻᒥᐅᓄᑦ ᑮᓇᐅᔭᑎᒍᑦ, ᐱᕕᖃᖁᓪᓗᒋᑦ ᐋᖅᑭᒋᐊᕈᓐᓇᖁᓪᓗᒋᑦ ᐊᑭᑦᑐᖅᐸᓪᓕᐊᓂᖏᓐᓄᑦ ᐊᖑᓇᓱᒃᑎᐅᓂᖅ 

ᐊᑑᑎᓕᖕᓂᒃ ᑐᓴᖅᑎᑦᑎᓗᑎᒡᓗ ᐆᒪᔪᓕᕆᔨᑦᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 238 - 6(2): ᑲᔪᓰᓐᓇᕈᓐᓇᖅᑐᒥᒃ ᑲᓇᑕᒥ ᐱᕈᖅᓰᔨᐅᔪᓄᑦ ᑲᑐᔾᔨᖃᑎᒌᖕᓂᕐᒧᑦ 

ᐊᖏᕈᑎᓕᐊᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᐅᖃᖅᑎᑦᑎᔩ, ᖁᕕᐊᓱᒻᒪᕆᒃᐳᖓ 

ᐅᖃᕆᐊᒥᒃ ᐅᓪᓗᒥ ᐱᓕᕆᕝᕕᕗᑦ ᐊᖏᓚᐅᖅᓯᒪᓕᕐᒪᑕ ᑲᓇᑕᒥ ᐱᕈᖅᓴᐃᓂᕐᒧᑦ ᑲᑐᔾᔨᖃᑎᒌᖕᓂᖅ 

ᐱᕈᖅᓴᐃᔪᓕᕆᓂᕐᒧᑦ ᐋᒍᕆᕘᑦ ᑲᓇᑕᒃ−ᑯᓐᓂᒃ ᐊᒻᒪᓗ ᒐᕙᒪᖃᕝᕕᓕᕆᔩᑦ ᐊᓯᕗᑦ ᐊᕕᒃᑐᖅᓯᒪᓂᐅᔪᑦ ᓄᓇᕗᒻᒥ 

ᐊᖑᓇᓱᒃᑏᑦ ᐱᓕᕆᕙᒃᑐᓪᓗ ᑐᓂᔭᐅᓂᐊᖅᐳᑦ $3.05 ᒥᓕᐊᓂᒃ ᑮᓇᐅᔭᖁᑎᐅᒃᑲᓐᓂᕐᓂᐊᖅᑐᓂᒃ ᐊᖑᓇᓱᖕᓂᕐᒧᑦ 

ᖃᐅᔨᓴᕈᑎᒃᓴᓄᑦ ᐱᓕᒻᒪᒃᓴᐅᑎᒃᓴᓄᑦ ᓴᓇᒋᐊᓕᖕᓂᓪᓗ ᓂᕿᒃᓴᖃᑦᑎᐊᖅᑎᑦᑎᓂᕐᒧᓪᓗ ᐊᒻᒪ ᐃᑯᒻᒪᖁᑎᓂᒃ 

ᐅᖅᓱᐊᓗᖅᑐᖏᑦᑐᓂᒃ. 

 

ᐊᖏᕈᑎᐅᔪᖅ ᐱᒋᐊᓕᓚᐅᖅᑐᖅ ᐃᐳᕈ 2023−ᒥ ᐊᒻᒪᓗ ᑲᔪᓰᓐᓇᕐᓂᐊᖅᓱᓂ ᒫᔾᔨ 2028−ᒧᑦ. ᓯᕗᓪᓕᐅᔾᔭᐅᔪᑦ 

ᑲᑐᔾᔨᖃᑎᒌᖁᑎᑦᑎᓐᓄᑦ ᒪᓕᓪᓗᐊᑐᐃᓐᓇᖅᑐᖅ ᓯᕗᓪᓕᐅᔾᔭᐅᓪᓗᐊᑕᖅᑐᓂᒃ ᒐᕙᒪᒃᑯᓐᓄᑦ ᑲᑐᔾᔨᓗᑕ ᐊᑖᓂ. 

ᐱᖃᐅᓯᔾᔨᔪᖅ ᐋᓐᓂᖅᑕᐃᓕᒪᓂᕐᒥᒃ, ᒪᒥᓴᕐᓂᕐᒥᓪᓗ ᑮᓇᐅᔭᖅᑐᕈᑎᖃᒃᑲᓐᓂᕐᒪᑦ ᐃᓕᓐᓂᐊᖅᑐᓕᕆᓂᕐᒧᑦ 

ᐊᔾᔨᐅᖏᑦᑐᓄᓪᓗ ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᓂᒃ ᓄᓇᓕᖕᓂ ᐃᒃᐱᒋᔭᐅᓪᓗᑎᒃ ᐃᓄᐃᑦ ᐅᒃᐱᕆᔭᖏᑦ 

ᐱᖅᑯᓯᖏᑦ ᐃᓕᖅᑯᓯᖏᓪᓗ ᐊᑐᕐᓗᒋᑦ. 

 

ᐃᓇᑉᐸᒃᑲ ᓄᓇᓖᑦ ᑎᒥᐅᔪᓪᓗ ᓄᓇᓕᖕᓂ ᑐᒃᓯᕋᕈᒪᔪᑦ ᑮᓇᐅᔭᓂᒃ ᐃᓄᒃᓯᐅᑎᓄᑦ ᐱᓕᕆᐊᒃᓴᓄᑦ 

ᑐᓴᕆᐊᖃᑦᑕᕐᓗᑎᒃ ᓄᓇᓕᖕᒥ ᐱᕙᓪᓕᐊᔪᓕᕆᔨᖁᑎᖏᓐᓂᒃ ᓄᓇᓕᖕᒥᖕᓂᒃ ᑕᒪᓐᓇᓗ ᐊᕕᒃᑐᖅᓯᒪᔪᖁᑎᑦᑕ 

ᐊᒡᓚᒡᕕᖏᓐᓂ ᕿᑎᕐᒥᐅᓂᒃ, ᑭᕙᓪᓕᕐᒥ ᕿᑭᖅᑖᓗᖕᒥᓪᓗ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᒃᑯᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓄᓕᕆᔨᒃᑯᑦ ᒥᓂᔅᑕ, ᒥᔅ ᓇᑲᓱᒃ. 

 

ᐊᖓᔪᖅᑳᑉ ᐅᖃᐅᓯᖓ 239 - 6(2): ᑲᑎᒪᖃᑎᒋᓚᐅᕐᓂᓐᓄᑦ ᒥᓂᔅᑕ ᑯᐊᓪᑐᕋᐅᒥᒃ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᐅᓐᓄᓴᒃᑯᑦ ᓄᓇᕘᒥᐅᑕᐃᓪᓗ ᐅᓪᓗᒃᑰᖅᑲᒃᑲ. 

(ᑐᓵᔨᒃᑰᓕᖅᑐᖅ) ᐅᖃᖅᑏ, ᐃᓄᓕᕆᔨᒃᑯᑦ ᐃᓕᓴᖅᓯᕗᑦ ᑐᐊᕕᕐᓇᖅᑎᒍᑦ ᐱᐅᓯᒋᐊᖅᑕᐅᔭᕆᐊᖃᕐᒪᑦ 

ᓴᓇᔭᐅᒃᑲᓐᓂᕐᓗᑎᒃ ᐃᖅᑲᓇᐃᔭᓕᒻᒪᒃᓴᕐᓂᕐᒧᑦ ᐱᕕᒃᓴᐅᔪᑦ ᓄᓇᕗᒻᒥᐅᓄᑦ. 

 

ᑖᓐᓇ ᑐᕌᒐᒃᓴᕆᓗᒍ ᑲᑎᒪᖃᑎᒋᓚᐅᕋᒃᑯ ᑳᓚ ᑯᐊᑐᕈᓪ ᒥᓂᔅᑕᖏᑦ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᓪᓗ ᑎᒥᒥᒍᑦ ᐊᔪᕈᑎᖃᖅᑐᓄᑦ ᓄᓇᕗᒻᒥ. ᑖᒃᑯᐊ ᐋᑐᕚᒥ ᐱᓕᕆᔭᐅᓚᐅᖅᑐᑦ 

ᑕᐅᓇᓃᑎᓪᓗᒋᑦ. 

 

ᑕᐃᔅᓱᒪᓂ ᑲᑎᒪᑎᓪᓗᒋᑦ ᒥᓂᔅᑕ ᑯᐊᑐᕈᓪ ᐅᖃᐅᑎᓚᐅᖅᑕᕋ ᐃᓚᒋᐊᕈᑎᒃᓴᓂᒃ ᐃᖅᑲᓇᐃᔭᕈᑎᒃᓴᓄᑦ 

ᐊᖏᕈᑎᒃᓴᓂᒃ ᐱᔪᒪᓚᐅᕋᑦᑕ ᑕᒪᒃᑯᐊ ᖄᒃᑲᓐᓂᐊᐳᑦ ᑮᓇᐅᔭᖃᖅᑎᑕᐅᓂᐊᕐᒪᑕ ᑎᑎᕋᕆᐅᖅᓴᓂᕐᒧᑦ ᐊᒻᒪ 

ᓄᓇᕗᒻᒥᐅᓪᓗ ᐃᓄᖏᑦ ᑕᒪᓐᓇ ᑲᓇᑕᓕᒫᒥ ᐊᔾᔨᖃᕐᓂᖅᓴᐅᓂᐊᓕᕐᒪᑕ ᐱᓕᕆᕕᐅᔪᑦ ᐊᑐᕈᒪᔪᑦ 

ᑮᓇᐅᔭᒃᑲᓐᓂᕐᓂᒃ ᑖᒃᑯᓂᖓ ᑎᑎᕋᕆᐅᖅᓴᓂᕐᒧᑦ ᓈᓴᐅᓯᕆᔭᕆᐅᖅᓴᓂᕐᒧᓪᓗ ᐱᓕᕆᕕᐅᔪᑦ ᐃᓕᓴᐃᔨᐅᔪᑦ ᐊᑐᓂ 

ᓄᓇᕗᓕᒫᕐᒥ ᐃᑲᔪᖁᓪᓗᒋᑦ ᓄᓇᕗᒻᒥᐅᓄᑦ ᑕᒪᒃᑯᓂᖓ ᓯᕗᕐᖔᒍᑦ ᐃᖅᑲᓇᐃᔭᓚᐅᙱᓐᓂᖏᓐᓂᒃ 

ᐱᓕᒻᒪᒃᓴᖅᑕᐅᓗᑎᒃ. ᑖᒃᑯᐊ ᐅᖃᐅᓯᕆᓚᐅᖅᑕᕗᑦ ᖃᓄᖅ ᐅᓄᖅᓯᒋᐊᖅᑕᐅᔪᓐᓇᕐᒪᖔᑦ 

ᐃᑲᔪᖅᑐᖅᑕᐅᓂᖅᓴᐅᓗᑎᒃ ᑎᒥᒥᒍᑦ ᐊᔪᕈᑎᖃᖅᑐᑦ ᐃᓗᓯᕐᓗᒃᑐᓪᓗ. 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

5 

ᑖᒃᑯᐊ, ᐅᖃᖅᑏ, ᑲᑎᒪᓂᕆᔭᕗᑦ ᓯᕗᒧᐊᑦᑎᐊᓚᐅᖅᑐᑦ ᐊᒻᒪᓗᑦᑕᐅᖅ ᑲᑎᒪᖃᑎᖃᑦᑎᐊᓚᐅᕐᓂᑦᑎᓐᓂᒃ 

ᓂᕈᐊᖅᑐᖓ ᓯᕗᓪᓕᐅᔾᔭᐅᓯᒪᓗᑕ ᓯᕗᓪᓕᐅᔾᔭᔪᑦ ᑲᑐᔾᔨᓗᑖ−ᒦᑦᑐᑦ ᐅᖃᐅᓯᕆᓗᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑲᒪᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓄᑦ, ᒥᔅᑕ ᐸᐅᓗᓯ 

ᐊᕿᐊᕈᖅ. 

 

ᐊᖓᔪᖅᑳᑉ ᐅᖃᐅᓯᖓ 240 - 6(2): ᖁᓪᓕᖅ ᐆᒻᒪᖅᑯᓯᕆᔨᒃᑯᑦ ᓄᑖᖅ ᖃᒪᓂᑦᑐᐊᕐᒥ ᑎᑎᕋᕐᕕᖓ 

ᒪᑐᐃᐊᓕᖅᑐᖅ ᐅᓪᓗᒥ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖁᕕᐊᓱᒃᑎᐊᖅᑐᑦ ᑐᓴᖅᑎᑦᑎᔭᕆᐊᒃᓴᖅ ᓄᑖᒥᒃ 

ᐊᓪᓚᒡᕕᖃᓕᕐᒪᑕ ᐊᖓᔪᖅᑳᖃᕐᕕᖕᒥ ᖃᒪᓂ’ᑐᐊᕐᒥ ᒪᑐᐃᖅᑕᐅᓯᒪᓕᕐᒪᑦ. ᑖᒃᑯᐊ ᐊᓪᓚᒡᕕᓕᕆᔨᖏᑦ 

ᐃᖅᑲᓇᐃᔭᖅᑏᑦ ᐱᔨᔅᓯᕈᑎᐅᔪᑦ ᐊᑐᐃᓐᓇᐅᔪᑦ 30-91-06-ᖓᓂᒃ ᐊᖅᑯᑎᖓᓂ ᑕᐃᑲᓂ ᐊᑭᓖᔪᒪᔪᑦ 

ᐃᑯᒻᒪᖅᑯᑎᖏᓐᓄᑦ ᐊᑭᓕᒃᓴᖏᓐᓄᑦ ᐅᕝᕙᓘᓐᓃᑦ ᐊᐱᖅᑯᑎᒃᓴᖃᖅᑐᑦ. ᑕᐃᒃᑯᐊ ᓴᓇᔭᐅᓯᒪᔪᑦ ᖁᓪᓕᒃᑯᓐᓄᑦ 

ᐊᒃᓱᑲᓪᓚᒃ ᑮᓇᐅᔭᓂᒃ ᐊᑐᓚᐅᕐᒪᑕ ᐱᔨᔅᓯᑦᑎᐊᕐᓂᖅᓴᐅᖁᓪᓗᒋᑦ ᐃᑯᒻᒪᖅᑯᑎᓂᒃ ᐊᑐᖅᐸᒃᑐᑦ ᓄᓇᕗᒻᒥ ᐊᒻᒪ 

ᓄᓇᓕᖕᓂ ᐃᑲᔪᖅᑐᐃᓗᑎᒃ.  

 

ᑖᒃᑯᐊᑦᑕᐅᖅ ᑕᐃᓐᓇ ᐃᖅᑲᓇᐃᔭᕐᕕᐅᔪᖅ ᓴᓇᔭᐅᓯᒪᔪᖅ ᐱᒻᒪᕆᐅᓪᓗᓂ ᑲᑎᙵᐅᖅᖢᑎᒃ ᐋᖅᑭᒃᓱᖅᓯᒪᓪᓗᑎᒡᓗ 

ᐃᖅᑲᓇᐃᔭᕐᕕᖓ ᐃᑲᔪᖅᑐᐃᓂᖅᓴᐅᓂᐊᖅᑐᑦ ᐃᖅᑲᓇᐃᔭᖅᑏᑦ ᐊᒻᒪᓗ ᑯᐊᐳᕇᓴᓐ ᑕᑯᒃᓴᐅᑎᑦᑎᔪᓂᒃ 

ᐱᐅᓯᒋᐊᖅᓯᒪᔪᒥᒃ ᐃᖅᑲᓇᐃᔭᕐᕕᖕᒥ ᐱᖃᖁᓪᓗᒋᑦ. ᐃᖅᑲᓇᐃᔭᖅᑏᓪᓗ ᖁᕕᐊᓱᓐᓂᖅᓴᐅᓗᑎᒃ ᐅᖃᖅᑏ, ᑕᒪᒃᑯᐊ 

ᐊᑕᐅᓯᕐᒥᒃ ᐃᓂᖃᖅᑎᑕᐅᔪᑦ ᓯᕗᒧᐊᑦᑎᐊᒃᑲᕐᓂᖅᓴᐃᑦ ᓯᕗᒧᐊᑦᑎᐊᖅᓯᒪᓗᑎᒃ ᐃᓂᖃᑦᑎᐊᖅᑐᑦ ᐊᒻᒪ ᐅᐊᔭᓂᒃ 

ᐃᓛᒃ, ᑕᒪᒃᑯᓂᖓ ᓱᕕᙱᑦᑐᓂᒃ ᐃᒡᓗᖁᑎᖃᖅᖢᑎᒃ ᐊᕙᑎᑦᑎᓐᓄᓪᓗ ᐊᒃᑐᐃᙱᓐᓂᖅᓴᐅᓗᑎᒃ. 

 

ᑯᐊᐳᕇᓴᓐ−ᑯᑦ ᑐᕌᒐᒃᓴᖃᖅᑐᑦ ᑕᐃᒃᑯᓂᖓ ᓱᕕᙱᓐᓂᖓᓄᑦ ᐃᓕᓴᕆᔭᐅᔾᔪᑎᖃᖁᓪᓗᒋᑦ. ᓯᕗᒧᐊᒃᑎᐊᖅᐸᑕ 12 

ᑕᖅᑭᑦ ᐊᓂᒍᖅᐸᑕ ᖃᐅᔨᓴᖅᑕᐅᓗᑎᒃ ᓯᕗᓪᓕᖅᐹᑦᑎᐊᖑᓂᐊᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᒃ 

ᑕᐃᒪᓐᓇᐃᑦᑐᒥᒃ ᐃᓕᓴᕆᔭᐅᔾᔪᑎᑖᖅᑐᖅ. 

 

ᐅᖃᖅᑏ, ᐃᒡᓗ ᑖᓐᓇ ᐅᔾᔨᖅᓱᖅᖢᑎᒃ ᐃᓱᒪᒐᔪᒃᖢᑎᒃ ᑖᓐᓇ ᓴᓇᒪᓂᖓ ᐋᖅᑭᒃᓱᖅᑕᐅᓚᐅᖅᓯᒪᔪᖅ ᑕᒪᒃᑯᓂᖓ 

ᐊᔾᔨᐅᙱᑦᑐᓂᒃ ᐃᒡᓗᓕᐅᕈᑎᓂᒃ ᐊᑐᖅᖢᑎᒃ ᓱᓇᒃᑯᑎᓂ. ᐊᕙᑎᒧᓪᓗ ᑮᓇᐅᔭᓄᓪᓗ ᐃᑲᔪᕐᓂᖃᕐᓂᐊᖅᑐᖅ ᐊᒻᒪ 

ᐃᓯᐊᕿᙱᓐᓂᖅᓴᐅᓗᑎᒃ ᐊᒻᒪ ᐃᒡᓗᑉ ᐊᐅᓚᑎᔾᔪᑎᖏᓐᓂᒃ ᐊᑭᑭᓐᓂᖅᓴᐅᓗᓂ. 

 

ᑯᐊᐳᕇᓴᐅᔪᖅ ᖁᔭᓕᔪᒪᔪᖅ ᓄᓇᓕᖓᓐᓂ ᖃᒪᓂ’ᑐᐊᕐᒥ ᕿᓄᐃᓵᓚᐅᖅᓯᒪᖕᒪᑕ ᐃᒡᓗ ᓴᓇᔭᐅᑎᓪᓗᒍ, 

ᑐᙵᓱᒃᑎᑦᑎᓪᓗᑎᓪᓗ ᐱᒻᒪᕆᐅᔪᒥᒃ. ᑖᒃᑯᓂᖓ ᐱᔨᔅᓯᕈᑎᖃᕐᓂᐊᕐᒪᑕ ᖁᔭᓕᑦᑎᐊᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵ ᐃᖅᑲᓇᐃᔭᖅᑎᖏᓐᓄᑦ ᐃᑲᔪᖅᑐᐃᖕᒪᑕ ᓄᒃᑎᕐᓂᖓ ᑕᒪᓐᓇ ᓯᕗᒧᐊᖁᓪᓗᒍ. 

 

ᓂᕆᐅᑦᑎᐊᖅᐳᖓ ᒪᑐᐃᖅᑕᐅᓚᐅᖅᐸᑦ ᖁᕕᐊᓱᒍᑕᐅᓕᖅᐸᓪᓗ ᑖᓐᓇ ᖃᒪᓂ’ᑐᐊᕐᒥ. ᑖᓐᓇ ᐊᑯᓂᐊᓗᒃ 

ᐊᑐᖅᑕᐅᓂᐊᖅᑐᖅ ᐊᒃᑐᐃᓂᖃᕐᓗᓂ ᓄᓇᖓᓐᓂᒃ ᐊᒻᒪᓗ ᓄᓇᕗᓕᒫᕐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖓᔪᖓᑦ ᑲᑎᒪᔾᔪᑎᒃᓴᑦᑎᓐᓂ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 304 - 6(2): ᑯᕕᐊᓲᑎᖃᕐᓂᖅ ᓴᓪᓕᕐᒥᐅᑕᓂᒃ ᐃᓕᓴᕆᔭᐅᔪᑦ ᓄᓇᕘᑉ 

ᑲᒥᓴᓇᖓᓄᑦ ᑐᓐᓂᖅᓴᖅᑕᐅᔪᑦ (ᒪᓕᑭ)  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᕈᑎᖃᕈᒪᔪᖓ ᐅᓪᓗᒥ ᓇᓪᓕᐅᑎᖕᒪᑦ ᐊᑖᑕᑦᑎᐊᕋ 90-ᓂᒃ 

ᐅᑭᐅᖅᑖᖅᖢᓂ. ᑖᓐᓇ ᐅᐱᒋᔪᒪᓪᓗᒍ 90-ᓂᒃ ᐅᑭᐅᖅᑖᕐᓂᖓ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ ᐅᐱᒍᓱᒍᒪᓪᓗᖓ ᑭᒡᒐᖅᑐᖅᑕᒃᑲᓂᒃ ᓴᓪᓕᓂ, ᓄᓇᕗᑦ ᑲᒥᓯᓇᖓᓄᑦ 

ᑐᓂᔭᐅᖅᑲᓚᐅᕐᒪᑕ. (ᑐᓵᔨᑎᒎᓕᖅᑐᖅ) ᐅᓪᓗᑐᐃᓐᓇᐅᑎᓪᓗᒍ ᑲᑎᒪᑎᓪᓗᑕ, ᐅᓄᑲᓪᓚᒃᑐᓂᒃ ᐃᓕᓴᖅᓯᓚᐅᕋᒪ 

ᓇᐅᔮᕐᒥᐅᑕᓂᒃ ᑕᐃᒃᑯᐊ ᑲᒥᓯᓇᒧᑦ ᑐᓐᓂᖅᑯᓯᐊᓚᐅᖅᑐᑦ. 

 

ᐅᖃᖅᑏ, ᑎᓯᐱᕆ 2022-ᖑᑎᓪᓗᒍ ᓄᓇᕗᑦ ᑲᒥᓯᓇ ᐄᕙ ᐋᕆᐊᒃ ᓴᓪᓕᕐᒧᐊᓚᐅᕐᒪᑦ ᑲᒥᓯᓇᐅᑉ 

ᑐᓐᓂᖅᑯᓯᖏᓐᓂᒃ ᑐᓂᓯᔭᖅᑐᖅᖢᓂ. ᑖᒃᑯᐊ ᐱᖃᑕᐅᓚᐅᖅᑐᑦ ᑐᓐᓂᖅᑯᑕᐅᓚᐅᖅᑐᑦ ᐊᖓᔪᖅᑳᖓᑦ ᐃᓕᓴᐃᔩᑦ 

ᓴᒃᑯᑦ ᐃᓕᓐᓂᐊᕐᕕᖓᓂᒃ, ᒪᒃᑯᒃᑐᓄᑦ ᐊᔾᔭᒥᒋᔭᐅᔪᖅ ᓄᓇᓕᖕᓂᓗ ᐊᑭᓕᖅᓱᖅᑕᐅᒐᑎᑦ ᐃᖅᑲᓇᐃᔭᖅᐸᒃᑐᑦ 

ᕿᓂᖅᑏᑦ ᐸᖅᓴᐃᔩᑦ ᐊᒻᒪ ᖃᑦᑎᕆᔩᑦ ᐃᓐᓇᐃᓪᓗ. ᑖᒃᑯᐊ ᑎᒥᒍᒥᐊᖅᑎᐅᖕᒪᑕ ᖃᐅᔨᒪᕐᓂᕐᒥᒃ. ᑕᐃᒃᑯᐊᓗ 

ᐃᓕᓴᕆᔭᐅᓪᓗᑎᒃ ᑲᑉᐱᐊᓱᙱᑦᑎᐊᖅᖢᑎᒃ ᐃᓅᓕᐊᖃᖅᓯᒪᔪᑦ. 

 

ᐅᖃᖅᑏ, ᑕᐃᒪᓐᓇ ᐱᕕᖃᙱᓗᐊᕋᒪ ᐃᓕᓴᕆᔭᕆᐊᒃᓴᖅ 82-ᖑᔪᓄᑦ ᐃᓘᓐᓈᓗᖏᑦ ᐊᑎᖏᑦ 

ᑕᐃᔪᓐᓇᙱᓐᓇᒃᑭᑦ. ᖁᔭᓕᑦᑎᐊᖅᑐᖓ ᑕᐃᒃᑯᐊ ᐅᐱᒋᑦᑎᐊᖅᑕᒃᑲ ᑐᓐᓂᖅᑯᓯᐊᓚᐅᖅᑐᑦ 

ᐊᒃᑐᐃᓂᖃᑦᑎᐊᖅᓯᒪᖕᒪᑕ ᓇᓛᒎᖅᑐᒃᑯᑦ ᓴᓪᓕᕐᓂ. 

 

ᐅᖃᖅᑏ, ᓇᓗᓇᐃᖅᓯᔪᒪᔪᖓ ᖁᔭᓕᓂᓐᓂᒃ ᑲᒥᓯᓇ ᐋᕆᐊᒃ−ᒥᒃ ᑕᐅᓄᖓ ᓴᓪᓕᕐᒧᑦ ᑎᑭᓚᐅᕐᒪᑦ 

ᐃᓕᓴᖅᓯᔭᖅᑐᖅᖢᓂ ᑕᐃᒃᑯᓂᖓ ᓄᓇᖅᑲᑎᒋᔭᑦᑎᓐᓂ ᐊᖏᖅᓯᒪᑦᑎᐊᖅᑐᓂᒃ. ᐃᓘᓐᓇᖏᑦ, ᐅᖃᖅᑏ, ᑕᒫᓃᑦᑐᑦ 

ᐅᐱᒍᓱᖃᑎᒋᔪᒪᔭᒃᑲ ᓴᓪᓕᕐᓂᒃ ᑐᓂᔭᐅᓚᐅᖅᑐᑦ ᑲᒥᓯᓇᐅᑉ ᑐᓐᓂᖅᑯᓯᕆᕙᑦᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 305 - 6(2): ᕼᐋᑭᖅᑎᕗᑦ ᖃᓄᐃᓐᓂᕆᓚᐅᖅᑕᖏᑦ ᒥᑦᑎᒪᑕᓕᖕᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓕᓴᖅᓯᔪᒪᖕᒥᒐᒪ ᒥᑦᑎᒪᑕᓕᖕᒥ ᐱᙳᐊᖅᑐᓕᕆᔨᒃᑯᓐᓂᒃ 

ᐄᐳᕈᓪ 29−ᖑᑎᓪᓗᒍ ᒪᐃ 1-ᒧᑦ ᕼᐊᑭᕕᒡᔪᐊᖅᑎᑦᑎᓚᐅᕐᒪᑕ ᓄᓇᓕᖕᓂ. ᑕᐱᕇᓕᖅᓱᖅᖢᑎᒃ ᐊᕐᓇᐃᑦ, ᐊᖑᑏᑦ, 

ᓂᕕᐊᖅᓵᑦ ᐊᒻᒪᓗ ᓄᑲᑉᐱᐊᑦ. ᑎᓴᒪᐅᓕᖅᖢᑎᒃ ᐃᓚᒌᑦ ᕼᐊᑭᓚᐅᕐᒪᑕ ᓵᓚᒌᖃᑦᑕᐅᑎᓇᓱᒃᖢᑎᒃ. 

 

ᐅᖃᖅᑎᑦᑎᔩ, ᖁᕕᐊᓇᖅᓯᑦᑎᐊᓚᐅᕐᒪᑦ ᖁᙱᐊᖅᖢᒋᑦ ᓵᓚᒌᖃᑦᑕᐅᑎᓇᓱᒃᖢᑎᒃ. ᓯᕗᓪᓕᖅᐹᖑᓪᓗᑎᒃ 

ᓵᓚᒃᓴᓚᐅᖅᑐᑦ ᑑᒑᓖᑦ, ᑭᖑᓪᓕᖅ ᑐᖓᓕᕆᔭᐅᓚᐅᖅᑐᑦ ᖃᑯᖅᑕᑦ ᐃᓄᐃᑦ ᕿᒻᒥᖏᑦ, ᐊᒻᒪ ᐱᖓᔪᒋᔭᐅᓪᓗᑎᒃ 

ᑐᖑᔪᖅᑐᑦ ᐃᓄᐃᑦ ᕿᒻᒥᖏᑦ, ᑎᓴᒪᒋᔭᐅᓚᐅᖅᑐᑦ ᐊᒪᕈᐃᑦ. 

 

ᐅᖃᖅᑎᑦᑎᔩ, ᑖᓐᓇ ᐊᒃᓱᐊᓗᒃ ᓱᕈᓯᕐᓄᑦ ᕼᐊᑭᖅᑎᓄᑦ ᐱᕙᓪᓕᕈᑕᐅᓚᐅᕐᒥᖕᒪᑦ ᖁᕕᐊᓇᖅᓯᑦᑎᐊᓚᐅᖅᖢᓂᓗ. 

ᑕᐃᒃᑯᐊᓗ ᑕᒫᓂᑐᐃᓐᓇ ᐃᓄᐃᑦ ᐊᖓᔪᖅᑳᕆᔭᐅᔪᑦ ᓂᕆᑎᑦᑎᖃᑦᑕᓚᐅᖅᖢᑎᒃ ᑮᓇᐅᔭᕐᒥᒃ, ᖃᓄᖅ, ᓇᖕᒥᓂᖅ 

ᑮᓇᐅᔭᕐᒥᓂᒃ ᐊᑐᖅᖢᑎᒃ ᐱᙳᐊᕇᕌᖓᑕ ᑖᒃᑯᐊ ᓂᕆᑎᑕᐅᕙᒃᖢᑎᒃ. ᖁᔭᓐᓇᒦᕈᒪᔭᒃᑲ. ᑖᓐᓇ ᑖᒃᑯᐊ 

ᐱᙳᐊᕇᕐᒪᑕ ᓯᐊᕐᕆᔮᕐᕕᒃ ᒪᑐᓚᐅᕐᒪᑦ ᐊᐅᖃᑦᑕᓕᕐᒪᑦ ᒪᑐᔭᐅᓚᐅᕐᒪᑦ. ᑖᓐᓇ 

ᑭᖑᓪᓕᖅᐹᖅᓱᕈᑎᑦᑎᐊᕚᓘᓚᐅᕐᒪᑦ ᓄᓇᓕᑦᑎᓐᓄᑦ. ᖁᔭᓐᓇᒦᑦᑎᐊᖅᐳᖓ ᖁᕕᐊᓱᑦᑎᑕᐅᖃᑦᑕᕋᑦᑕ ᓄᓇᓕᖕᓂ. 

ᐅᖃᖅᑎᑦᑎᔩ, ᑖᒃᑯᐊ ᐃᓕᓴᕆᔪᒪᑐᐃᓐᓇᕋᑖᖅᑕᒃᑲ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᓯᖃᕆᐊᕈᒪᓪᓗᖓ ᐅᖃᖅᑎᑦᑎᔩ, ᐅᓪᓗᒥ ᓂᑯᕕᑉᐳᖓ 

ᐅᖃᐅᓯᖃᕈᒪᓪᓗᖓ ᐃᓱᒫᓘᑎᒋᔭᓐᓂᒃ ᐱᓪᓗᒍ ᑎᒍᐊᖅᓯᓂᐅᑉ ᐊᐅᓚᑕᐅᓂᕆᕙᑦᑕᖓ ᓄᓇᕗᒻᒥ. ᐅᖃᖅᑎᑦᑎᔩ, 

ᐊᑯᓂᐅᓗᐊᖅᑐᖅ ᑎᒍᐊᖅᑐᓕᕆᔨᐅᔪᑦ ᐊᑐᐃᓐᓇᐅᖃᑦᑕᙱᓐᓂᖏᓐᓄᑦ. ᑕᑕᑎᕆᔭᕆᐊᖃᕋᓗᐊᖅᑎᓪᓗᑎᒃ 

ᐃᓱᒫᓗᓇᖅᓯᒻᒪᑦ ᐱᔾᔪᑎᖃᕐᒪᑦ ᐃᓱᒫᓗᓇᕐᓂᕐᒥᒃ ᑕᒪᓐᓇ ᐱᔾᔪᑎᖃᕐᒪᑦ. 

 

ᐃᓛᓐᓂᒃᑯᑦ ᐃᓚᖏᑦ ᓄᑕᕋᐃᑦ ᐊᕐᕌᒍᖅᑖᖃᑦᑕᓕᕐᒪᑕ ᑎᒍᐊᖅᑕᐅᓯᒪᔪᑦ ᐸᐃᑉᐹᒥᒃ ᓱᓕ 

ᐱᔭᕆᐊᖃᓚᐅᖅᑕᕋᓗᐊᕐᒥᖕᓂᒃ ᐊᒻᒪ ᑎᒍᐊᖅᑖᕈᑎᓂᒃ ᐊᑎᖓ ᐱᖁᔭᖅᑎᒍᑦ ᑎᑎᕋᖅᑕᐅᓯᒪᑎᓐᓇᒍ ᓱᓕ. 

ᓇᓗᓇᐃᖅᓯᓯᒪᑦᑎᐊᙱᑦᑐᑦ ᑭᓱᒧᒃᑭᐊᖅ ᑭᖑᕙᕐᓂᖃᖃᑦᑕᓕᕐᒪᖔᑕ ᑎᒍᐊᖅᑖᕈᒪᔪᒧᑦ 

ᑎᑎᕋᖅᑕᐅᕙᓪᓕᐊᓂᕆᔭᖏᓐᓂᒃ. 

 

ᐅᖃᖅᑎᑦᑎᔩ, ᑕᐃᒪᐃᒻᒪᑦ ᑕᐃᒪᐃᓐᓂᕆᔭᖓ ᑕᒪᓐᓇ ᐊᔅᓱᐊᓗᒃ ᐱᕐᔪᐊᕌᓗᖕᒥᒃ ᐊᒃᑐᐃᓂᖃᕐᒪᑦ ᐃᓚᒌᓄᑦ 

ᓄᓇᕗᒻᒥ. ᑎᒍᐊᖅᑖᖅᑐᑦ ᑕᐃᒃᑯᐊ ᐃᓄᓕᕆᔨᒃᑯᑦ ᓂᕿᑖᕈᑎᒋᕙᑦᑕᖏᓐᓄᑦ ᓂᕿᑖᖃᑦᑕᑎᓪᓗᒋᑦ ᑖᒃᑯᐊ 

ᑎᒍᐊᖅᑖᖏᑦ ᐱᖃᓯᐅᔾᔭᐅᔪᓐᓇᖃᑦᑕᙱᒻᒪᑕ ᐃᓚᒌᓄᑦ ᓂᕿᑖᕈᑎᑖᕋᓗᐊᖅᑎᓪᓗᒋᑦ ᐃᑲᔫᓯᐊᖏᓐᓄᑦ 

ᐱᓯᒪᙱᑐᐊᖅᐸᑕ ᑎᑎᖅᑲᓂᒃ ᑎᒍᐊᖅᑖᕈᑎᓂᒃ.  

 

ᑕᐃᒪᐃᒻᒪᑦ ᑭᖑᕙᖅᓯᒪᑎᓪᓗᒋᑦ ᑎᒍᐊᖅᑖᕈᑎᔅᓴᑦ ᑎᑎᖅᑲᖁᑎᒍᑦ ᑭᖑᕙᖃᑦᑕᒥᒻᒪᑕ 

ᓱᕈᓯᐊᕿᔪᓐᓇᕈᓐᓇᖅᓯᒍᓐᓇᕋᑎᒃ ᑕᑕᑎᕆᓯᒪᙱᓐᓂᑯᖏᓐᓄᑦ ᐊᒻᒪ ᑭᖑᕙᖅᓯᒪᖃᑦᑕᕆᓪᓗᑎᒃ ᐱᒐᓱᐊᕐᓂᕆᔭᖓ 

ᐃᓅᓕᕐᕕᔅᓯᐅᑎᒥᒃ ᐸᐃᑉᐹᖅᑖᕈᓐᓇᐃᓪᓕᐅᖅᑲᓪᓗᑎᑦ ᐅᕝᕙᓘᓐᓃᑦ ᐃᖅᑲᓇᐃᔮᖅᑖᕈᑎᔅᓴᐅᕙᑦᑐᑦ ᐊᐅᒃᑕᔫᑦ 

ᓇᒻᒪᑖᕈᒪᓂᕐᒧᑦ ᐊᒥᓱᕈᖅᐸᓪᓕᐊᑐᐃᓐᓇᖅᑰᕐᒪᑕ ᐱᔭᕆᐊᖃᑦᑕᕋᓗᐊ ᐱᔭᕆᐊᖃᓪᓚᕆᓐᓂᕆᔭᖓᑦ 

ᐊᑯᓂᐅᓗᐊᖅᑐᖅ ᑕᐃᒫᒃ ᑕᐃᒪᐃᓕᖓᐅᔭᓗᐊᖃᑦᑕᖅᑰᓕᕐᒪᑦ. 

 

ᐅᖃᖅᑎᑦᑎᔩ, ᖃᐅᔨᒪᕗᖓ ᐃᓚᖏᑦ ᓄᓇᓕᐅᔪᑦ ᑎᒍᐊᖅᑐᓕᕆᔨᖃᕐᒪᑕ. ᑕᐃᒃᑯᐊ ᐸᐃᑉᐹᓂᒃ ᑎᑎᕋᕆᐊᓕᓐᓂᒃ 

ᑕᑕᑎᕆᕙᑦᑐᑦ. 

 

ᐅᖃᖅᑎᑦᑎᔩ, ᒫᓐᓇ ᑖᒃᑯᐊ ᐅᖃᐅᓯᕆᔪᒪᔭᒃᑲ ᐱᔭᕇᕈᒪᓪᓗᒋᑦ ᐊᐱᕆᕗᖓ ᐱᔭᕇᕈᓐᓇᕈᒃᑭᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᐱᔭᕇᕈᒪᓪᓗᓂᐅᒃ 

ᐅᖃᐅᓯᒃᓴᓂᒃ. ᐋᒃᑳᖅᑐᖃᖅᐹ? ᐋᒃᑳᖅᑐᖃᙱᒻᒪᑦ, ᒥᔅ ᕿᓕᖅᑏ, ᐊᑏ. 

 

ᕿᓕᖅᑎ: ᖁᔭᓐᓇᒦᒃ ᐱᕕᖃᖅᑎᑕᐅᔪᓐᓇᕋᒪ ᐱᔭᕇᕐᓗᒍ. ᐃᓛᒃ, ᐅᖃᐅᓯᕆᒋᐊᑦᑎᐊᒃᑲᓐᓂᕐᓗᒍ, ᐅᖃᖅᑎᑦᑎᔩ, 

ᖃᐅᔨᒪᔪᖓ ᐃᓚᖏᑦ ᓄᓇᓕᐅᔪᖅ ᑎᒍᐊᖅᑐᓕᕆᓂᕐᒧᑦ ᑕᐃᒃᑯᐊ ᐸᐃᑉᐹᓂᒃ ᑎᑎᕋᕆᐊᓕᓐᓂᒃ ᑕᑕᑎᕆᕙᑦᑐᑦ 

ᐃᓕᓴᕆᔭᐅᖁᓪᓗᒋᑦ ᐸᐃᑉᐹᖅᑎᒍᑦ ᑎᒍᐊᖅᑖᕕᓂᐅᓂᖓ ᐃᓄᐃᑦ ᐃᓕᖅᑯᓯᖓᑦ ᐊᑐᖅᑐᒍ, ᑖᒃᑯᐊ 

ᑎᑎᕋᕆᐊᖃᖅᑐᑦ ᐱᖁᔭᖅᑎᒎᖓᖕᒪᑕ ᐊᑎᓕᐅᕐᕕᒻᒧᑦ ᐃᓕᓴᕆᔭᐅᔭᕆᐊᖃᕐᓂᖏᑦ. ᑖᒃᑯᐊ ᓄᓇᓕᐅᔪᑦ 

ᑎᒍᐊᖅᑐᓕᕆᖃᙱᑉᐸᑕ ᑲᒥᓯᓇᒥᒃ ᑭᖑᕙᕐᓂᖅᓴᐅᖃᑦᑕᖅᑰᕐᒪᑕ. 

 

ᑕᐃᒪᐃᒻᒪᑦ, ᐅᖃᖅᑎᑦᑎᔩ, ᓂᖏᐅᕆᔭᐅᔪᑦ ᐃᑦᑐᕆᔭᐅᔪᑦ ᑎᒍᐊᕐᓂᖅᐸᑕ ᐅᕝᕙᓘᓐᓂᑦ ᐃᓚᒋᔭᐅᔪᑦ ᑎᒍᐊᖅᐸᑕ 

ᓄᐊᖓᑕ ᕿᑐᕐᖓᖅᑖᓵᖓᓂᒃ ᐱᒻᒪᕆᐅᕗᖅ ᑖᒃᑯᐊ ᑎᒍᐊᖅᑖᖁᖑᖃᑦᑕᖅᑐᑦ ᐱᖁᔭᖅᑎᒍᑦ 

ᐊᑎᓕᐅᖅᑕᐅᓯᒪᖃᑕᐅᖃᑦᑕᖁᓪᓗᒋᑦ ᑖᒃᑯᐊ ᑎᒍᐊᒥᓂᒃ ᓱᕈᓯᕐᒥᒃ ᐸᖅᑭᔅᓯᒍᓐᓇᕐᓂᐊᕐᒪᑕ ᐊᒻᒪᓗ ᓱᕈᓯᕐᓂᑦ 

ᐃᑲᔫᓯᐊᕈᓐᓇᕐᓂᖅ ᐱᔭᕆᐊᖃᖅᑕᖏᓐᓂᒃ ᐊᑐᕐᓗᒋᑦ. 

 

ᐅᖃᖅᑎᑦᑎᔩ, ᐱᕕᔅᓴᕋ ᓈᒻᒪᓯᑉᐸᑦ ᑕᒪᓐᓇ ᐊᐱᖅᓲᑎᒋᔪᒪᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 307 - 6(2): ᐃᖅᑲᐅᒪᔭᐅᓂᖏᑦ ᖁᕐᓗᖅᑑᒥ ᖃᑕᙳᑎᒌᑦ (ᐊᓇᕕᓗᒃ)  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕐᓗᖅᑐᒥ ᐃᓅᔪᓐᓃᖅᑐᖃᕐᓂᕐᒪᑦ ᔮᒃ ᐸᓂᐊᖅ, ᓈᓐᓯ ᐸᓂᐊᓪᓗ 

ᐊᐃᑉᐸᖓ ᐃᓚᐃᕌᖓᒥᒃ ᐊᔪᕐᓇᖅᑐᒃᑰᖃᑦᑕᓕᕐᒪᑕ. ᓈᒻᒪᒃᑐᒃᑰᖃᑦᑕᕐᓗᑎᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔩᑦ ᐅᖃᐅᓯᒃᓴᖏᑦ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 308 - 6(2): ᑰᒐᕐᔪᖕᒥ ᕼᐋᑭᖅᑐᑦ ᐱᒋᐊᕐᓂᖏᑦ (ᖂᑭᐊᖅ)  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᒫᑦᓯ 30, 2023, ᐄᐳᕈᓪ 2023−ᒧᑦ ᓄᓇᓕᖕᓂ 

ᑰᒑᕐᔪᖕᒥ ᐊᖑᑏᑦ ᐃᓐᓇᐅᓂᖅᓴᐃᑦ ᑑᒑᓕᒃ ᓵᓚᒃᓴᐅᓯᐊᓚᐅᖅᑐᑦ ᕼᐊᑭᖅᑎᓪᓗᒋᑦ ᓵᓚᒃᓴᕐᒪᑦ. ᐃᓕᓴᕆᔪᒪᔭᒃᑲ 

ᑕᐃᒃᑯᐊ ᐋᖅᑭᒃᓱᐃᓚᐅᖅᑐᑦ ᕼᐊᑭᕐᓂᐊᖅᑐᓂᒃ. ᐃᑎᒪᖕᓇᒃᑯᑦ ᐋᖅᑭᒃᓱᐃᓪᓗᑎᑦ ᑕᐃᒃᑯᓂᖓ ᕼᐊᑭᕐᓂᐊᖅᑐᓂᒃ. 

ᖁᕕᐊᓱᒃᑎᐊᓚᐅᖅᑐᖓ ᐃᓚᐅᔪᓐᓇᓚᐅᕋᒪ ᓯᕗᒧᐊᑦᑎᐊᖅᑐᒻᒪᕆᐊᓘᓚᐅᕐᒪᑦ. 

 

ᐅᖃᖅᑏ, ᖁᔭᓕᔪᒪᔪᖓ ᓄᓇᓖᑦ ᐃᓚᐅᓚᐅᖅᑐᑦ ᑕᐃᒃᑯᐊ ᕼᐊᑭᖅᑎᓪᓗᒋᑦ ᓇᐅᔮᕐᒥᐅᑦ. ᑖᒃᑯᐊ ᑑᒑᓕᒃ 

ᓵᓚᒃᓴᕋᓱᐊᖅᑎᓪᓗᒋᑦ 2023-ᒧᑦ ᓵᓚᒃᓴᓚᐅᖅᑐᑦ ᐊᒻᒪᓗᑦᑕᐅᖅ ᑐᒡᓕᐊ ᐃᒡᓗᓕᖕᒥᐅᑦ, ᐱᖓᔪᖓᑦ ᑰᒑᕐᔪᖕᒥ 

ᑲᑦᑐᖓᐃᔭᖅᑏᑦ, ᐊᒻᒪᓗᑦᑕᐅᖅ ᖁᔭᓐᓇᒦᕈᒪᔭᒃᑲ ᐅᖅᓱᖅᑑᕐᒥᐅᑦ, ᑕᓗᕐᔪᐊᕐᒥᐅᑦ ᐊᕐᕕᒡᔪᐊᕐᓗ ᕼᐊᑭᖅᑎᖏᑦ 

ᐊᑭᓕᖅᓱᖅᑕᐅᒐᑎᒡᓗ ᑕᐃᒃᑯᐊ ᐃᓚᐅᓚᐅᖅᑐᑦ, ᑲᓇᐃᑎᐊᓐ ᓄᐊᑦ−ᒃᑯᓪᓗ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, 

ᑰᒑᕐᔪᒃ ᑕᐃᒃᑯᐊ ᑰᖕᒥᐅᑦ ᑯᐊᐸᖏᑦ ᑕᐃᒃᑯᐊ ᓯᕗᒧᐊᒃᑎᐊᑦᑎᓚᐅᖅᑐᑦ ᐅᖃᖅᑏ. 

 

ᐊᒻᒪᓗᑦᑕᐅᖅ ᐊᐃᐳᕈᓪ 21, 2023-ᖑᑎᓪᓗᒍ ᑖᒃᑯᐊ ᐃᓚᒌᑦᑐᑦ ᐱᖃᓐᓇᕇᑦ ᐅᖅᓱᖅᑑᕐᒥ ᐱᖃᓐᓇᕇᑦᑐᓂᓛᒃ 

ᕼᐋᑭᕆᐊᖅᑐᓚᐅᕐᒪᑕ ᒪᒃᑯᑦᑐᑦ ᐃᓕᓴᕆᔪᒪᔭᒃᑲ ᓄᓇᓕᖏᑦ. ᐊᒃᓱᐊᓗᒃ ᖃᐃᖅᑯᔨᓚᐅᕐᒪᑕ ᒪᒃᑯᒃᑐᖁᑎᒋᔭᑦᑎᓐᓂ 

ᑰᒑᕐᔪᒻᒥᐅᓂᒃ ᑕᓗᕐᔪᐊᕐᒥᐅᓂᓪᓗ.  

 

ᑰᒑᕐᔪᒃ ᑕᐃᒃᑯᐊ 36-ᓂᒃ ᒪᒃᑯᒃᑐᓂᒃ ᐃᓚᐅᑎᑦᑎᓚᐅᖅᑐᑦ ᖁᔭᓐᓇᒦᕈᒪᕙᒃᑲᓗ ᑕᐃᒃᑯᐊ ᐊᑭᓕᖅᓱᖅᑕᐅᒐᑎᒃ 

ᐃᑲᔪᖅᑐᐃᓚᐅᖅᑐᑦ:  

 

 ᔨᐊᓯ ᐅᓪᓕᐊᖅ ᐊᑉᓴᑦᑕᐅᓐ 

 ᑭᐅᓪᓯ ᐊᑉᓴᑦᑕᐅᓐ 

 ᐃᐊᒪ ᑏᒐᓐ 

 ᔨᑦᓱᑦ ᑲᑭᐊᖅ ᓂᐅᑦ 

 ᔭᐃᓴᓐ ᐃᓄᑐᐃᓐᓇᖅ 

 ᓰᓇ ᖃᔭᖄᖅ  

 ᒫᓖᑦ ᓴᓂᑖᓇ, ᐊᒻᒪ 

 ᓰᓚ ᑎᓈᔅᖢ 

 

ᐊᒻᒪᓗᑦᑕᐅᖅ ᐊᑭᓕᖅᓱᖃᑕᐅᓚᐅᖅᑐᖅ ᕼᐋᑭᖅᑐᓕᕆᔨᒃᑯᑦ, ᕼᐋᒻᒪᓚᒃᑯᑦ ᑰᒑᕐᔪᒻᒥ, ᖁᒻᒥᐅᑦ ᑯᐊᑉ, ᐊᒻᒪᓗ 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓪᓗ ᐊᒻᒪᓗᑦᑕᐅᖅ ᑕᓗᕐᔪᐊᖅ ᒪᒃᑯᒃᑐᖏᑦ ᑕᐃᒃᑯᐊ 53-ᖑᔪᑦ ᑕᐃᒃᑯᐊ 

ᐃᓚᐅᓚᐅᖅᑐᑦ ᒪᒃᑯᒃᑐᑦᑎᓐᓄᑦ. ᑕᐃᒪᓐᓇ ᐱᖃᓐᓇᕇᖅᑐᑦ ᕼᐋᑭᖅᑎᑕᐅᑎᓪᓗᒋᑦ. ᐊᑭᓕᖅᓱᖅᑕᐅᓚᐅᙱᑦᑐᑦ 

ᖁᔭᓐᓇᒦᕈᒪᕙᒃᑲ:  

 

 ᓵᓄᓚ ᐊᓗᑭ 

 ᓵᒻ ᐊᓗᑭ 

 ᒨᓇ ᑐᑕᓕ 

 ᖃᒥᐅᖅ ᐸᐅᓗᓯ 

 ᑳᓐᑕᔅ ᐸᐅᓗᓯ 

 

ᐊᒻᒪᓗ ᖁᔭᓐᓇᒦᖅ ᐅᖅᓱᖅᑑᖅ ᑖᒃᑯᐊ ᐃᓚᒌᓄᑦ ᕼᐋᑭᖅᑎᑦᑎᔪᑦ ᐋᖅᑭᓱᐃᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᓯᒪᐃᓚᒃ.  



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 309 – 6(2): ᖁᕕᐊᓲᑎᖃᕐᓂᖅ ᐃᓐᓇᐅᓕᕐᓂᕐᒧᑦ ᓄᖅᑲᓛᓕᕐᓂᕐᒧᑦ ᐱᖓᓱᑦ 

ᐊᕐᓇᐃᑦ ᐃᓕᓐᓂᐊᕐᕕᖕᒥ ᖃᒪᓂ'ᑐᐊᕐᒥ (ᓯᒪᐃᓚᒃ) 

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᖃᒪᓂᑦᑐᐊᕐᒥᐅᑕᑦ 

ᐅᑉᓗᖃᑦᓯᐊᓂᐊᖅᐳᓯ.  

 

ᐅᖃᖅᑎᑦᑎᔩ, ᐅᑉᓗᒥᐅᔪᖅ ᐱᖓᓱᓂᒃ ᖃᒪᓂᑦᑐᐊᕐᒥᐅᑕᓂᒃ ᐃᓕᑕᖅᓯᔪᒪᕗᖓ: ᓈᓐᓯ ᓇᒋᕙᓕᒃ, ᐱᐊᑭ ᑐᑐ, ᐊᒻᒪ 

ᐃᑐᕖ ᑐᓐᓄᖅ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᒃᑯᐊ ᐱᖓᓱᑦ ᐊᕐᓇᐃᑦ ᓇᓗᓇᐃᖅᓯᓵᓚᐅᕐᒪᑕ ᓄᖅᑲᕕᓐᓂᐊᓕᕋᒥᒎᖅ 

ᐃᖅᑲᓇᐃᔮᒥᓂᒃ ᐃᓕᓐᓂᐊᕐᕕᐊᓗᒻᒥ ᐊᒻᒪᓗ ᐃᓚᖓᑦ ᐊᑦᑎᓂᖅᓴᒥ ᕋᐃᑦᓱᓪ ᐊᕐᓇ’ᓈᖅ 

ᐃᓕᓐᓂᐊᕐᕕᖓᓐᓃᖔᖅᑐᖅ. ᑖᒃᑯᐊ ᐱᖓᓱᑦ ᐊᕐᓇᐃᑦ ᐊᒃᓱᐊᓗᒃ ᐃᑲᔪᖅᓯᒪᔪᑦ ᓄᓇᖅᑲᑎᒥᓐᓂᒃ 

ᐃᑲᔪᖅᓯᒪᓪᓗᑎᓪᓗ ᐃᓕᓴᖅᑎᓂᒃ ᐊᖓᔪᖅᑳᖏᓐᓂᑦ ᐃᓕᓴᐃᔨᖏᓐᓂᓪᓗ.  

 

ᓈᓐᓯ ᓴᓗᒻᒪᖅᓴᐃᔨᐅᓚᐅᖅᑐᖅ, ᐱᐊᑭᒃᑯᒃ ᐃᓕᓴᐃᔨᐅᓪᓗᑎ. ᑭᖑᓪᓕᖅᐹᖅᓯᐅᓕᖅᑐᑦ ᑖᒃᑯᐊ ᑕᒪᑐᒪᓂ ᐊᕐᕌᒍᒥ 

ᐊᒻᒪᓗ ᑖᒃᑯᐊ ᐱᖓᓱᑦ ᐊᕐᕌᒍᒐᓵᓗᓐᓄᑦ ᐃᖅᑲᓇᐃᔭᖅᓯᒪᔪᑦ ᐱᓕᕆᐊᒥᓂᒃ. ᐊᒻᒪᓗᑦᑕᐅᖅ, ᑖᒃᑯᐊ ᐱᖓᓱᑦ 

ᕿᑐᕐᖓᖃᐅᕐᒥᔪᑦ ᐊᓈᓇᑦᑎᐊᕆᔭᐅᓪᓗᑎᓪᓗ ᐊᒻᒪ ᐃᑲᕐᕋᓂᒃ ᐃᓱᒫᓗᖃᑦᑕᔾᔮᒍᓐᓃᕋᒥᒃ ᐃᓱᒪᖅᓱᕐᓗᑎᒃ 

ᐊᖏᕐᕋᖅᓯᒪᖃᑦᑕᓂᐊᖅᑐᑦ ᓄᓂᕙᒋᐊᕐᓗᑎᒃ ᖃᖓᑐᐃᓐᓇᑦᑎᐊᕐᓗ ᐊᐅᓪᓚᕈᓐᓇᖅᖢᑎᒃ ᐱᔪᒪᓕᑐᐊᕌᖓᒥᒃ. 

ᖁᔭᓐᓇᒦᒃ ᑖᒃᑯᐊ ᐊᕐᓇᐃᑦ ᐃᑲᔪᖅᓯᒪᒐᔅᓯ ᐊᒻᒪᓗ ᖁᕕᐊᓲᑎᕙᔅᓯ ᐊᕐᕌᒍᒐᓴᓐᓄᑦ ᐱᓕᕆᓯᒪᒐᔅᓯ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 310 – 6(2): ᑲᑐᔾᔨᓗᑕ ᐱᓕᕆᐊᑦᓴᑦ (ᖃᐃᓐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᒋᑦᑎ ᑕᕝᕙᓃᑦᑐᑎᒍᑦ, ᓄᓇᕗᒻᒥᐅᑦ ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᖃᖅᑳᕐᓗᖓ ᓴᓂᕋᔭᖕᒥᐅᑦ ᕿᑐᕐᖓᕗᑦ ᐅᔾᔨᖅᓱᑦᑎᐊᖅᐸᒡᓚᕗᑦ ᓯᑯᐃᔭᓕᕋᑦᑕ ᓯᓚ ᐊᓯᑦᑕᕐᓂᑯᖓᓄᑦ 

ᑐᕙᐃᔭᓕᕋᑦᑕ. ᐅᔾᔨᖅᓱᑦᑎᐊᖁᕙᔅᓯ ᕿᑐᕐᖓᕗᑦ ᐊᑏ ᐸᖅᑭᑦᑎᐊᕆᐊᒃᑲᓐᓂᕐᓚᕗᑦ.  

 

ᐆᒥᖓᓕ, ᐅᖃᖅᑎᑦᑎᔩ, ᓂᑯᕕᔾᔪᑎᖃᖅᐳᖓ, ᑖᓐᓇ ᑲᑐᔾᔨᓗᑕ ᐋᖅᑭᓚᐅᖅᓯᒪᔪᖅ ᐃᖃᓗᒃᑑᑦᑎᐊᕐᒥ 

ᒪᓕᒐᓕᐅᖅᑏᑦ ᑲᑎᒪᔭᖅᑐᑎᓪᓗᒋᑦ. ᑖᓐᓇ ᐅᓂᒃᑳᓕᐊᕆᔭᐅᓯᒪᔪᖅ ᓴᖅᑭᑕᐅᓯᒪᔪᕐᖏᓛᖅ ᑕᕝᕗᖓ ᐃᒡᓗᕐᔪᐊᒧᑦ. 

ᑖᓐᓇ ᐱᔾᔪᑎᓪᓗᒍ ᐊᐱᖅᓱᕐᓂᖃᕐᓂᐊᕋᒪ ᓄᓇᕗᑦ ᓯᕗᓕᐅᖅᑎᖓᓄᑦ ᖃᓄᖅ ᑕᒪᒃᑯᐊ ᐃᖅᑲᓇᐃᔮᖑᕙᒃᑐᐃᑦ 

ᐃᓐᓇᕐᓄᑦ ᐃᓕᓐᓂᐊᕐᕖᑦ ᖃᓄᖅ ᐋᖅᑭᒃᑕᐅᑦᑎᐊᓯᒪᓕᕐᒪᖔᑕ ᓄᓇᕗᒻᒥ ᐱᓗᐊᖅᑐᒥᒃ ᓄᓇᓕᖕᓂ 

ᒥᑭᓐᓂᖅᓴᐅᔪᓂᒃ. ᖃᓄᕐᓗ ᑕᒪᓐᓇ ᑖᔅᓱᒥᖓᓪᓗᐊᑕᖅ ᑕᐃᒪ ᐊᐱᖅᓲᑎᖃᕐᓂᐊᕋᒪ ᖃᓄᖅ ᒐᕙᒪᒃᑯᑦ 

ᐋᖅᑭᒃᓯᒪᓕᖅᐸᑦ ᐃᓕᓐᓂᐊᖅᑐᓕᕆᓂᕐᒥᒃ ᐱᔾᔪᑎᖃᖅᑎᓪᓗᒋᑦ.  

 

ᐆᒥᖓ ᐅᖃᒃᑲᓐᓂᕐᓗᖓ, ᑕᐃᒪ ᐅᐱᕐᖓᒃᓵᖑᓚᐅᖅᑐᖅ ᑖᓐᓇ ᓯᕗᓕᐅᖅᑎᕗᑦ ᐅᓪᓗᒥ ᒥᓂᔅᑕᓗ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᑉᐱᑯᖓ ᓴᓂᕋᔭᖕᒧᐊᓚᐅᕐᒪᑕ ᖁᔭᓐᓇᒦᕋᓗᐊᖅᐸᔅᓯ. ᑖᒃᑯᐊ ᐃᓕᓐᓂᐊᕐᕕᖕᒥ 

ᑕᑯᓚᐅᖅᑐᐃᑦ ᐊᒻᒪ ᑖᓐᓇ ᒥᓂᔅᑕ ᐅᖃᓚᐅᖅᑎᓪᓗᒍ ᖃᐅᔨᓴᕐᓂᖃᕐᓂᐊᖅᑎᓪᓗᒋᑦ ᑖᔅᓱᒥᖓ ᒥᑭᓛᓂᒃ 

ᐅᓪᓗᓕᒫᖅ ᐃᓕᓐᓂᐊᖃᑦᑕᕐᓂᐊᓕᖅᑎᓪᓗᒋᑦ ᑕᑉᐱᑲᓂ ᓴᓂᕋᔭᖕᒥ ᒥᑭᓗᐊᓕᒑᖕᒪᑦ ᑕᒪᓐᓇ ᑲᔪᓯᓇᔭᖅᐸᑦ ᐊᒥᓱᐃᑦ 

ᐊᖏᔪᖅᑳᖑᔪᐃᑦ ᐃᓱᒫᓗᒃᑐᒃᓴᐅᒐᓗᐊᕆᕗᐃᑦ ᐊᒻᒪ ᐃᓕᓴᐃᔩᑦ.  

 

ᑖᔅᓱᒥᖓ ᓂᓪᓕᐊᔾᔪᑎᖃᕐᓂᐊᕋᒪ ᐊᐱᖅᓱᕐᓂᖅ ᓇᓪᓕᖅᐸᑦ ᖃᓄᖅ ᑕᒪᓐᓇ ᑲᑐᔾᔨᓗᑕ ᑐᕌᕆᔭᐅᔪᒪᔪᖅ 

ᒐᕙᒪᒃᑯᓐᓂ ᐋᖅᑭᐅᒪᓕᕐᒪᖔᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒥᔅ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 311 - 6(2): ᓇᓪᓕᐅᑎᑦᑎᐊᖁᔨᔪᖅ ᐊᒃᑲᖕᒥᓂᒃ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᔅᓱᒥᖓ ᓇᓪᓕᐅᑎᔪᒥᒃ ᐅᖃᕈᒪᓗᐊᒧᑦᑕᐅᖅ 

ᓇᖏᖅᓯᕗᖓ ᐊᒃᑲᒋᒐᒃᑯ ᑕᐃᒪᙵᓕᒫᖅ ᓱᖅᑯᐃᓱᓕᖅᖢᖓ ᐃᖅᑲᐅᒪᔭᒃᑯᑦ ᓇᒡᓕᖕᓃᓐᓇᕐᒥᒃ ᐅᕙᓐᓄᑦ 

ᐱᖃᑦᑕᖅᓯᒪᖕᒪᑦ. ᓇᒡᓕᒋᑦᑎᐊᖅᐸᕋ ᓇᓪᓕᐅᓂᖅᓯᐅᑦᑎᐊᖁᕙᕋ ᐅᓪᓗᒥ ᐊᒻᒪᓗ ᓇᓪᓕᐅᑎᒃᑲᓐᓂᖃᑦᑕᖁᓪᓗᒍ 

ᓂᓪᓕᕈᑎᒋᔪᒪᓵᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, ᒥᔅ ᒍᕌᔅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 312 - 6(2): ᑲᒥᓯᓇᐅᑉ ᑐᓐᓂᖅᑯᑎᖏᑦ ᐃᖃᓗᒃᑑᑦᑎᐊᒥᒃ (ᒍᕌᔅ)  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᐃᖃᓗᒃᑑᑦᑎᐊᕐᒥᐅᑦ 

ᐱᓗᐊᕐᓗᒋᑦ ᑕᐃᒃᑯᐊ ᐃᓚᒃᑲ ᓈᓚᑦᑐᑦ.  

 

ᐅᖃᖅᑏ, ᖁᔭᓐᓇᒦᕈᒪᔪᖓ ᑲᒥᓯᓇ ᐋᕆᐊᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐳᓛᕆᐊᓚᐅᕐᒪᑕ ᐃᖃᓗᒃᑑᑦᑎᐊᕐᒧᑦ 

ᐅᓪᓗᒐᓴᓐᓄᑦ ᐊᒻᒪᓗ ᑕᐃᒃᑯᐊ ᐃᓱᓕᑦᑎᔪᑦ ᐃᓅᓯᓕᕆᓂᕐᒧᑦ ᑕᐃᒃᑯᐊ ᐱᔭᕇᖅᓯᕙᓪᓕᐊᓕᖅᑎᓪᓗᒋᑦ. ᑕᐃᒃᑯᐊ 

ᑲᒥᓯᓇᐅᑉ ᐃᒻᒥᓂᒃ ᐃᓱᒪᒋᙱᖦᖢᑎᒃ ᐱᐅᓕᔨᐊᖃᑦᑕᖅᑐᓂᒃ ᑕᒪᒃᑯᓂᖓ ᐃᓕᓴᖅᓯᖃᑦᑕᕐᒪᑕ. ᓄᓇᕗᒻᒥᐅᑦ 

ᓂᕈᐊᖅᓴᖑᖅᑎᑦᑎᖃᑦᑕᖅᐳᑦ ᓄᓇᖅᑲᑎᒥᓐᓂᒃ ᓇᓗᓇᐃᔭᐃᓪᓗᑎᓪᓗ ᖃᓄᐃᓕᐅᓚᐅᖅᓯᒪᒻᒪᖔᑕ ᓄᓇᒥᑦᑕ 

ᐃᓗᐊᓂ.  

 

ᐅᑯᐊ ᑕᐃᔪᒪᓪᓗᒋᑦ ᐃᓄᐃᑦ ᐃᖃᓗᒃᑑᑦᑎᐊᕐᒥᐅᑦ ᐃᓕᓴᕆᔭᐅᓚᐅᖅᑐᑦ:  

 

 ᑭᐊᓂᑦ ᐅᕿᓇ, ᐊᒻᒪᓗ 

 ᓕᐊᓄᑦ ᑎᐱᓗᑦ 

 

ᐊᒻᒪᓗ ᒪᒃᑯᑦᑐᑦ ᐃᓕᓴᕆᔭᐅᓯᒪᑎᓪᓗᒋᑦ:  

 

 ᐃᑭᓪᓗᐊ ᐊᕙᓚᒃ 

 

ᐱᔨᑦᑎᑯᑖᓚᐅᖅᓯᒪᒻᒪᑦ ᓄᓇᖅᑲᑎᒥᓂᒃ:  

 

 ᐊᐃᕝ ᐃᕝᔨᒌᑦᑐᖅ  

 ᔨᒥ ᐊᓂᓕᐊᖅ, ᐊᖏᔪᖅᖠᖅ 

 

ᐊᒻᒪᓗ, ᐅᖃᖅᑏ, ᑕᕝᕙᓂ ᖃᐅᔨᒪᓂᓕᕆᕐᒧᑦ ᐃᓕᓴᕆᔪᒪᕙᒃᑲ ᑕᐃᒃᑯᐊ ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᒃᑲ 

ᐃᑲᔪᖃᑦᑕᖅᑐᑦ ᓇᓗᓇᐃᕈᒪᓪᓗᒋᑦ ᒪᐃᔭ ᐃᖃᓗᒃᑑᑦᑎᐊᕐᒥ, ᐃᓐᓇᐃᑦ ᖃᐅᔨᒪᔨᑕᕆᖏᑦ, ᐱᖃᓯᐅᑎᓪᓗᒍ ᔨᒥ 

ᐊᓂᓕᐊᖅ ᐊᖏᔪᖅᖠ, ᐄᕙ ᖃᒃᑯᓛᖅ, ᒪᐃᐳᓪ ᐃᑎᒐᑦ, ᐋᓂ ᐊᑕᒃᑭᐅᔭᖅ, ᐋᓐ ᐅᐃᓐᓂᖅ, ᐱᐊᑭ ᐅᒪᕈᐃᑦᑐᖅ, 

ᐊᒻᒪᓗ ᑕᐃᕕᑎ ᐃᕙᓕᒃ.  

 

ᐃᓕᓴᕆᔪᒪᒋᕙᒃᑲ ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᒃᑲ ᐃᖅᑲᓇᐃᔭᖅᑎᓪᓗᖓ ᕿᑎᕐᒥᐅᑦ ᐃᑦᑕᕐᓂᓴᓕᕆᔨᒃᑯᓐᓂ. 

ᐃᓐᓇᐃᓂᒃᑯᐊ ᐃᑲᔪᖅᓯᒪᓪᓚᕆᒻᒪᑕ ᒥᐊᕆ ᑲᐅᑖᓗᒃ, ᓈᓐᓯ ᐅᒪᕈᐃᑦᑐᖅ, ᐊᒻᒪᓗ ᒪᐃᐳᓪ ᐃᑎᒐᑦ.  

ᐅᖃᖅᑏ, ᐃᓐᓇᕐᒥᑦᑕᐅᖅ ᐅᕙᓐᓄᓪᓕ ᐅᐱᒋᓂᖅᐹᕋ 95-ᓂᒃ ᐊᕐᕌᒍᓕᒃ ᐊᑲᐅᑦᑎᐊᖏᒻᒪᑦ ᐊᓈᓇᑦᑎᐊᕋ. ᐃᓚᕗᑦ 

ᐊᒃᓱᕈᖅᓯᒪᒻᒪᑕ ᒫᓐᓇ ᐊᒻᒪᓗ ᐃᓕᓴᕆᔪᒪᔭᕋ ᐃᓅᓯᖃᑦᑎᐊᓚᐅᕐᒪᑦ. ᐃᑲᔪᖃᑦᑕᖅᓯᒪᓪᓗᓂᓗ 

ᐃᕐᓂᓱᒃᓰᖃᑦᑕᖅᓯᒪᓪᓗᓂᓗ ᓄᓇᓕᕋᓛᓂ.  

 

ᐃᓕᓴᕆᔪᒪᒋᓪᓗᒍ ᐃᖃᓗᒃᑑᑦᑎᐊᕐᒥ ᑕᐃᒃᑯᐊ ᖃᑦᑎᕆᔩᑦ ᐊᒻᒪᓗ ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᐃᓱᓕᑦᑎᔪᒪᓪᓗᖓ ᐅᖃᐅᓯᒃᓴᓐᓂᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐃᓱᓕᑦᑎᔪᒪᓪᓗᓂ ᐅᖃᐅᓯᒃᓴᒥᓂ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᙱᒻᒪᑦ ᐊᑏ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ. ᐊᒻᒪᓗ ᒪᒥᐊᖦᖢᖓ. 

 

ᐅᖃᖅᑏ, ᐃᓕᓴᕆᔪᒪᒻᒥᔭᒃᑲ ᖃᑦᑎᕆᔩᑦ ᐃᖃᓗᒃᑑᑦᑎᐊᕐᒥ ᐅᓄᖅᑐᐊᓘᖕᒪᑕ ᒪᒥᐊᓇᕐᓗ ᑕᐃᒃᑯᐊ ᐊᑎᖏᑦ 

ᐱᓯᒪᙱᓇᒃᑭᑦ. ᑕᐃᒃᑯᐊᓗ ᐊᑭᓕᖅᓱᑕᐅᙱᖦᖢᑎᒃ ᐸᖅᓴᐃᔨᐅᖃᑦᑕᖅᑐᑦ. ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ 

ᐊᕐᕌᒎᑉ ᐃᓗᐊᓂ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, ᒥᔅᑕ 

ᒪᐃᓐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 313 - 6(2): ᓄᓇᓕᖕᓂ ᓈᓚᐅᑎᓕᕆᔩᑦ ᐊᕐᕕᐊᓂ ᐊᒻᒪᓗ ᑎᑭᕋᕐᔪᐊᕐᒥ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᐊᕐᕕᐊᒥᐅᑦ ᑎᑭᕋᕐᔪᐊᕐᒥᐅᑦ. ᐃᓕᑕᕆᕼᐅᐊᖅᓱᒋᑦ 

ᓈᓚᐅᓯᕆᔩᒃ ᒪᕐᕉᒃ ᓂᑯᕕᑦᑐᖓ.  

 

ᐅᖃᖅᑎᑦᓯᔩ, ᒥᓂᔅᑕᐅᓂᕋ ᒪᓕᒃᖢᒍ ᑕᒫᓂᕐᒥᐅᑕᐅᓕᕋᑉᑕ ᐃᓚᒌᑎᒍᑦ ᑭᓯᐊᓂ ᓈᓚᐅᑎᒃᑯᑦ ᑭᓯᐊᓂ 

ᑐᓴᖅᑎᑕᐅᔭᖅᑐᒋᑦ ᓂᕈᐊᖅᑎᒋᔭᒃᑲ ᐱᓕᕆᑦᑕᕋᒪ ᐱᓕᕆᓐᓇᕐᒪᑦ ᒪᓕᒐᓕᐅᖅᑎᐅᑉᓗᓂ.   

 

ᐊᕐᕕᐊᓄᑦ ᐅᖃᓗᒃᑳᖓᒪ ᐊᕐᕕᐊᖅᐸᓗᒻᒧᑦ ᐃᓛᓐᓂᒃᑯᑦ ᓈᓚᐅᓯᕆᔨᐅᑦᑕᖅᑐᖅ ᓯᓯᐅᓪ ᕿᓂᖅᑭ ᐃᓚᐃᑦᑐᓐᓈᖅ 

ᑭᐅᑦᑕᖅᖢᓂ ᑕᐃᓐᓇ ᐃᓚᐃᑦᑐᓐᓈᖅ ᓈᓚᐅᓯᕆᔨᐅᖃᑦᑖᓕᖅᑐᖅ. ᐊᔪᙱᑐᕐᔪᐊᖅ ᐊᒻᒪ ᑐᓴᕐᓂᕆᓐᓂ 

ᓂᐱᖁᑎᖃᖅᑰᖅᑐᖅ.  ᐊᒻᒪ ᑎᑭᕋᕐᔪᐊᒧᑦ ᐅᖃᓗᒃᑳᖓᒪ ᓈᓚᐅᑎᖃᕐᕕᐊᓄᑦ ᐃᓴ ᑎᑉᐸᓗᒃ ᑭᐅᑦᑕᖅᑐᖅᑕᐅ 

ᑕᐃᑲᓂ ᓈᓚᐅᓯᓕᕆᔾᔫᒥᔭᖅᑕᖅᑐᖅ ᐸᓂᒋᔭᖓ ᒥᐊᓚᓂ ᕿᓂᖅᑭ. ᑖᒃᑯᐊ ᐸᓂᒌᒃ ᐃᓕᑕᕆᓱᐊᓚᕋᒃᑭᒃ 

ᓈᓚᐅᓯᕆᓂᕐᒥᒃ ᓈᓚᐅᓯᕆᔨᐅᓂᕐᒥᒃ ᐱᓕᕆᑦᑖᕐᒪᓂᒃ ᑕᒪᓐᓇ ᐃᑲᔪᕐᓂᖃᓪᓚᕆᑦᑕᖅᑐᖅ ᓄᓇᓕᓗᒃᑖᒧᑦ 

ᑐᓴᐅᒪᖃᑎᒌᑦᓯᐊᖁᑉᓗᑕ ᐊᒻᒪᓗ ᐃᓄᐃᑦ ᐅᖃᐅᓯᖓᓂᒃ ᐆᒪᑎᑦᑎᑦᑎᐊᕐᒪᑕ ᑕᒪᓐᓇᑦᑕᐅᖅ ᐃᑲᔫᑕᐅᑦᑕᒥᒻᒪᑦ.  

 

ᒪ’ᓈᕈᐊᓚᐅᕋᒃᑲ ᑖᒃᑯᐊ ᓯᓯᐅᓪ ᕿᓂᖅᑭᓗ ᐊᒻᒪ ᒥᐊᓕᓂ ᒪ’ᓈᐸᒃᓯ ᑐᓵᕐᓇᑎᑦᑕᕌᑉᓯᖓ ᑐᓵᕈᐊᕌᖓᒪ ᐊᒻᒪ 

ᓄᓇᓕᖅᑲᑎᑉᓯ ᐃᑲᔪᖅᔪᐊᑉᑕᕋᔅᓯ ᓈᓚᐅᓯᕆᔨᐅᓂᖅᓯ ᑕᐃᒪᑐ ᑲᔪᓯᑦᑎᐊᓂᐊᖅᐳᖅ. ᑕᒪᓐᓇ 

ᐃᑲᔪᕐᓂᖃᕐᔪᐊᑦᑕᕐᒪᑦ. ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 314 - 6(2): ᐃᒃᐱᐊᕐᔪᖕᒥ ᕼᐋᑭᓕᐅᑎᔪᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒍᑕᒫᑦ ᖃᒧᑎ ᕼᐋᑭᖅᑏᑦ ᐱᖃᑦᑕᕐᒪᑦ 

ᕿᒧᓯᔾᔪᐊᖅ ᐊᓂᒍᕋᐃᒻᒪᑦ. ᐃᓛᓐᓂᑯᓪᓗ ᑕᐃᒃᑯᐊ ᕿᒧᖅᓯᕐᔪᐊᓚᐅᖅᓱᑎ ᕼᐋᑭᑳᓪᓚᖃᑦᑕᖅᑐᑎᒃ 

ᑕᐃᒪᓐᓇᐃᓚᐅᒥᒻᒪᑕ ᐃᓚᖏᑦ ᓄᓇᓕᓐᓃᖔᖅᑐᑦ.  

ᑖᒃᑯᐊ ᑎᓴᒪᐃᑦ ᓄᓇᓕᓐᓂ ᑭᒡᒐᑐᖅᑕᐅᓚᐅᕐᒪᑕ ᐅᐱᒋᔪᒪᓪᓗᒋᑦ ᑖᒃᑯᐊ ᕼᐋᑭᕆᐊᓚᐅᖅᑐᐃᑦ ᑕᑉᐸᐅᖓ 

ᐃᒃᐱᐊᕐᔪᒻᒧᑦ ᖃᒧᑎᒃ ᐃᕐᖑᓯᖓᓂ ᐱᓇᓱᒃᓱᑎ ᐊᒻᒪᓗ ᖁᕕᐊᓱᑦᑎᐊᖅᐳᖓ ᐃᒃᐱᐊᕐᔪᒻᒥᐅᑦ ᖃᒧᑎᐅᑉ 

ᐃᕐᖑᓯᖓᓂ ᐅᑎᖅᑎᑦᑎᔪᐊᓅᓚᐅᕐᒪᑕ ᐃᒃᐱᐊᕐᔪᒻᒧᑦ. ᐊᓕᐊᓇᐃᒋᖅᔪᐊᐸᒃᑲ ᑕᐃᒃᑯᐊ ᐅᐱᒋᓪᓗᒋᓪᓗ. ᐃᒃᐱᐊᕐᔪᒻᒥ 

ᑖᒃᑯᐊ ᐱᖃᑎᖏᑦ Arctic Bay Impact−ᒥ ᐊᑎᖃᖅᑐᐃᑦ ᑕᐃᒃᑯᐊ ᓵᓚᒃᓴᓚᐅᕐᒪᑕ. ᑖᓐᓇ ᑳᐱᑕᕆᔭᐅᓚᐅᖅᑐᖅ 

ᒨᓯᔅ ᑭᒍᒃᑕᖅ. ᐅᐱᒋᑦᓯᐊᖅᑐᒍ ᐊᒻᒪᓗ ᑖᒃᑯᐊ ᕼᐋᑭᖅᑎᖃᑎᒋᓚᐅᖅᑕᖏᑦ.  

 

ᑖᓐᓇ ᕼᐋᑭᑐᐃᓐᓇᒨᖃᑦᑕᖏᒻᒪᑦ ᓄᓇᓕᓕᒫᓅᖓᖃᑦᑕᖅᓱᓂ ᑕᐃᒪᓐᓇᐃᓕᖓᑎᓪᓗᒍ ᐅᐱᒋᖃᑦᑕᐸᒃᑲ. ᑖᒃᑯᐊ 

ᐊᕐᕌᒍᑕᒫᑦ ᑕᐃᒃᑯᐊ ᕿᒧᒃᓯᖅᑐᐃᑦ ᓄᖅᑲᐅᕕᒋᓂᐊᖅᑕᖏᓐᓂᒃ ᑕᐃᑲᓂ ᕼᐋᑭᓕᖃᑦᑕᕐᒪᑕ. ᑕᒫᓂ 

ᐊᕐᕌᒍᒋᓛᖅᑕᑎᓐᓂ 2024 ᑕᐃᒃᑯᐊ ᐱᓯᒪᐃᓐᓇᖁᓪᓗᒋᑦ ᐃᕐᖑᓯᕐᔪᐊᒥ ᑖᒃᑯᐊ ᒥᑦᑎᒪᑕᓕᒻᒨᖅᑎᓪᓗᒋᑦ. ᑖᒃᑯᐊᓪᓗ 

ᐊᐃᑉᐸᕆᔭᐅᓚᐅᖅᑐᐃᑦ ᐃᒡᓗᓕᒻᒥ ᐱᖓᔪᒋᔭᐅᔪᐃᑦ, ᓴᓂᕋᔭᒃ, ᒥᑦᑎᒪᑕᓕᒃ ᐊᒻᒪᓗ ᐃᒃᐱᐊᖅᔫᑉ 

ᐱᙳᐊᖅᑎᒃᑲᓐᓂᖏᑦ. ᑕᐃᒃᑯᐊ ᑕᓪᓕᒪᒋᔭᐅᓪᓗᑎᒃ ᑕᐃᒪᓐᓇᐃᓕᖓᓪᓗᓂ.  

 

ᑕᐃᓐᓇᓗ ᐅᐱᒋᔪᒪᓪᓗᒍ ᑕᐃᓐᓇ ᒎᓕᒥ ᓵᓚᒃᓴᖅᑐᖅ ᓵᓚᒃᓴᕇᕋᒥ ᑖᓐᓇ ᒪᒃᑯᑦᑐᖅ ᒎᓕᒋᐅᕋᓱᓕᖅᑐᒥᒃ 

ᖃᐅᔨᒪᒐᒥᒃ ᓄᓇᓕᐅᑉ ᓯᓚᑖᓃᑦᑐᒥᒃ ᑖᒃᑯᐊ ᓂᐅᖓᓄᑦ ᐋᓐᓂᔭᐃᒡᒍᑎᖏᓐᓂᒃ ᑐᓂᓴᐅᕐᒪᑦ ᑕᐃᓐᓇ 

ᑲᔪᓰᓐᓇᖁᓪᓗᓂᐅᒃ ᒎᓕᐅᓂᕐᒧᑦ. ᐅᐱᒋᑦᑎᐊᓚᐅᖅᐸᕋ ᑕᐃᒪᓐᓇ ᑐᓂᓯᔪᓐᓇᓚᐅᕐᒪᑦ. ᑕᐃᒪᓐᓇ ᐅᐱᓐᓇᖃᑦᑕᖅᐳᖅ 

ᐃᑲᔪᖅᑎᒌᔅᓱᑎᒃ ᐊᑭᕌᕐᔪᒌᖅᑰᔨᒐᓗᐊᖅᓱᑎᒃ ᑭᓯᐊᓂ ᐱᔭᕇᕋᐃᒐᒥ ᐱᖃᓐᓇᕇᑦᑎᐊᓕᖃᑦᑕᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᖓᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅ ᓇᑲᓱᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 315 - 6(2): ᐸᓐᓂᖅᑑᒥ ᐃᓕᓐᓂᐊᕐᕕᐊᓗᒻᒥᒃ ᐃᓱᓕᑦᑎᔪᑦ (ᓇᑲᓱᒃ)  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐱᒍᓱᒍᒪᓪᓗᖓ ᐊᒻᒪ ᐃᓕᓴᖅᓯᒍᒪᓪᓗᖓ ᑕᐃᒪ ᑕᒫᓂ 

ᐊᕐᕌᒍᒥ ᖁᕝᕙᓯᓐᓂᓕᓐᓂ 12-ᒥ ᐱᔭᕇᔭᖅᐸᓪᓕᐊᓂᐊᓕᕐᒥᒻᒪᑕ. ᑖᒃᑯᐊ 21-ᒪᕆᐅᓂᐅᓴᒻᒪᑕ ᐸᓐᓂᖅᑑᒥ 

ᐱᔭᕇᕐᓂᐅᓴᔪᐃᑦ ᖁᕝᕙᓯᓐᓂᓕᓐᓂ 12-ᒥ.  

 

ᑖᒃᑯᐊ ᐃᓕᓴᕆᔪᒪᓪᓗᒋᑦ: 

 

 ᔭᔅᑎᓐ ᐊᒻᒫᓕᒃ 

 ᐱᐊᓐ ᐊᕐᓇᒃᑲᖅ 

 ᐋᓕᓴᓐ ᕿᓚᕝᕙᖅ 

 ᑲᐃᓕ ᕿᓚᕝᕙᖅ 

 ᓅᓚᓐ ᑯᓪᓗᕈᖅᑐᖅ 

 ᑎᐅᕋᓐᔅ ᓛᓴᓐ 

 ᓵᓖᓐ ᖁᒻᒧᐊᖅᑐᖅ 

 ᒫᑕ ᔪᐃ ᖃᖅᑲᓯᖅ 

 ᐱᐊᓐ ᐊᓕᕙᖅᑕᖅ 

 ᑭᒻ ᐊᓕᕙᖅᑕᖅ 

 ᒫᒋ ᐋᑯᓗᔾᔪᒃ 

 ᐋᓂᑲ ᐋᑯᓗᔾᔪᒃ 

 ᕆᐋᓇ ᑯᓪᓗᕈᖅᑐᖅ 

 ᑖᓴ ᒪᐃᑦ−ᒫᒃᒧ 

 ᒫᑕ ᓇᑲᓱᒃ 

 ᒪᑭᕝᕕ ᓇᑲᓱᒃ 

 ᕉᑕ ᓇᓴᓕ 

 ᐊᐃᔭᐃ ᓇᑲᓱᒃ 

 ᔭᓂᐅᓪ ᑮᓇᐃᓐᓇᖅ 

 ᒪᐃᕋ ᔭᖕ, ᐊᒻᒪᓗ 

 ᐹᓪ ᐊᕐᓇᖅᑯᖅ 

 

ᑖᒃᑯᐊ ᐃᓕᓴᕆᔪᒪᓪᓗᒋᑦ ᐅᐱᒋᓪᓗᒋᓪᓗ ᐱᔭᕇᕐᓂᖃᓛᖅᑐᐃᑦ ᐸᓐᓂᖅᑑ ᐊᑕᒍᔪᒃ ᐃᓕᓴᕕᒻᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 4. ᐅᖃᐅᓯᒃᑯᑦ ᐊᐱᖅᑯᑎᕕᓂᕐᓄᑦ ᑭᐅᔾᔪᑏᑦ. ᐅᖃᐅᓯᒃᑯᑦ 

ᐊᐱᖅᑯᑎᒥᓂᕐᓄᑦ ᑭᐅᔾᔪᑏᑦ. ᐅᐊᑦᑎᐊᕈᐊᐃ. ᒥᔅ ᓇᑲᓱᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎ ᐅᖃᐅᓯᒃᑯᑦ ᐊᐱᖅᑯᑎᒧᑦ 440 - 6(2): ᒐᕙᒪᑐᖃᒃᑯᓐᓂᒃ ᑮᓇᐅᔭᖃᖅᑎᑕᐅᓂᖏᑦ ᕿᒫᕖᑦ 

ᓄᓇᓕᓐᓂ (ᓇᑲᓱᒃ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᒫᑦᓯ 3, 2023-ᖑᑎᓪᓗᒍ 

ᐃᓄᓕᕆᔨᒃᑯᑦ ᖃᐅᔨᒋᐊᔪᒻᒪᑕ ᐊᐱᖅᑯᒻᒥᒃ ᐋᓕᒃᔅ ᓴᒻᒧᖅᑑᑉ ᒪᓕᒐᓕᐅᖅᑎᖓ ᑲᖏᖅᓯᓂᕐᒧᑦ 

ᐅᐊᓐᓇᖓᓄᑦ−ᐃᒡᓗᓕᒑᕐᔪᒻᒧᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᓚᐅᖅᓯᒪᔭᖓ ᒪᐃ 25-ᖑᑎᓪᓗᒍ. ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᒃ ᕿᒫᕕᓐᓄᑦ. 

 

ᐅᖃᖅᑏ, ᒫᑦᓯ 3, 2023-ᖑᑎᓪᓗᒍ ᐃᓄᓕᕆᔨᒃᑯᑦ ᖃᐅᔨᒋᐊᔪᔪᐃᑦ ᐃᒡᓗᓕᒑᕐᔪᒻᒥ ᕼᐋᒻᓚᒃᑯᑦ 

ᐊᐅᓚᑦᑎᔨᒻᒪᕆᖓᓄᑦ ᑐᔅᓯᕋᐅᑎᐅᓚᐅᖅᑐᒥᒃ ᕿᒫᕕᔅᓴᒥᒃ ᐃᒡᓗᓕᒑᕐᔪᒻᒥᐅᓄᑦ. ᐃᓄᓕᕆᔨᒃᑯᑦ ᒪᐃᔭᖓᓄᑦ 

ᖃᐅᔨᒋᐊᓚᐅᕐᒥᔪᑦ, ᐱᓕᕆᔨᒃᑲᓗ ᑭᐅᔭᐅᖅᓯᓕᖅᑐᑦ. ᕼᐋᒻᒪᓚᒃᑯᑦ ᒐᕙᒪᑐᖃᒃᑯᓐᓂ ᑮᓇᐅᔭᓂᑦ ᑐᔅᓯᕋᕈᒪᑉᐸᑕ 

ᕿᒫᕕᔅᓴᓄᑦ, ᐱᓕᕆᔨᒃᑲ ᐃᖅᑲᓇᐃᔭᖅᑎᒃᑲ ᐃᑲᔪᕈᓐᓇᑎᐊᖅᑐᐃᑦ ᒐᕙᒪᑐᖃᒃᑯᑦ ᑮᓇᐅᔭᖁᑎᖏᓐᓂᒃ 

ᑐᔅᓯᕌᔅᓴᖏᓐᓂᒃ ᐱᒐᓱᐊᕈᔾᔨᒍᓐᓇᖅᑐᐃᑦ. ᑲᑐᔾᔨᖃᑎᒌᖃᑦᑕᕐᖓᑕ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᖏᓐᓂᒃ. 

ᐃᓄᓕᕆᔨᒃᑯᓪᓗ ᑲᑐᔾᔨᖃᑎᒌᓐᓂᖓᑦ ᐊᑐᓪᓚᕆᑉᐸᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᓯᕗᓕᖅᑎᖓᑦ ᓄᓇᕗᑦ, 

ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐃᓕᓴᕆᒐᕕᙵ, ᐃᓕᓴᖅᓯᒍᓐᓇᑎᒃᑲᕕᙵ. 

ᐱᒻᒪᕆᐊᓘᑎᑕᓐᓂᒃ ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᓂᒃ, ᒥᔅ ᑭᐅᕆ 

ᕼᐆᒐᓐ. ᑭᐅᕋᓐ ᕼᐆᒐᓐ. ᒥᔅ ᕼᐆᒐᓐ ᒫᓂ ᐃᖃᓗᓐᓃᑦᑐᖅ, ᒪᕐᕉᓐᓂᒃ ᐅᓂᒃᑳᓕᐊᒥᓂᖏᓐᓂᒃ ᓴᖅᑭᖅᓯᔭᖅᑐᖅᑐᓂᒃ 

ᓄᓇᕗᑉ ᒐᕙᒪᖓᑕ ᐱᔨᑦᑎᕋᐅᑎᖏᓐᓂᑦ ᖃᐅᑉᐸᑦ ᒪᓕᒐᓕᐅᕐᕕᒻᒧᑦ ᓴᖅᑭᓛᖅᑕᖏᑦ. 

 

ᑲᓇᑕᒥ ᑲᑎᒪᕐᔪᐊᕐᕕᖓᓂ ᐱᓕᕆᔨᐅᓪᓗᓂ ᒐᕙᒪᐅᑉ ᐊᐅᓚᓂᖏᓐᓂᒃ ᐅᐊᑦᑎᓲᖑᒻᒪᑦ ᐊᒻᒪ 

ᐋᖅᑭᒋᐊᖁᔨᓲᖑᓪᓗᓂ. ᒪᓕᒐᓕᐅᕐᕕᑎᓐᓃᓐᓂᐊᕐᖓᑦ ᒫᓐᓇ ᑐᓴᖅᑎᑦᑎᔭᖅᑐᖅᑐᓂ 

ᐅᖃᐅᓯᔾᔨᒋᐊᕆᐊᖅᑐᓯᓐᓈᖅᑐᓂᓗ ᒐᕙᒪᒃᑯᑦ ᑮᓇᐅᔭᖏᓐᓂᒃ ᐊᑐᓂᕐᓂᕐᒥᒃ. ᐃᖃᓗᓐᓄᑦ ᑐᙵᓱᑦᑎᓪᓚᕗᑦ ᒥᔅ 

ᕼᐆᒐᓐ. ᐊᒻᒪᑦᑕᐅᖅ, ᖁᔭᒋᓚᕗᑦ ᒐᕙᒪᕗᑦ ᑕᐃᒫᒃ ᐱᓕᕆᑦᑎᐊᖃᑦᑕᕐᖓᑕ ᓴᖅᑭᔮᖅᑐᓂᓪᓗ ᐱᓕᕆᕙᑦᑐᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᑐᙵᓱᒋᑦ ᒪᓕᒐᓕᐅᕐᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ. ᑐᙵᓱᒋᔅᓯ ᑕᕝᕙᓃᑦᑐᓕᒫᑦ 

ᐳᓛᖅᑐᓕᒫᑦ. ᐅᖃᐅᓯᒃᑯᑦ ᐊᐱᖅᑯᑏᑦ 6−ᖓ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 462 - 6(2): ᑲᑐᔾᔨᓗᑕ ᐊᑐᕐᓂᐊᖅᓯᒪᔭᑦᑎᓐᓄᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᖃᕋᑖᖅᐳᖓ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᒃ ᐅᖃᕋᑖᕋᒪ 

ᑖᔅᓱᒥᖓ ᐊᐱᖅᓱᕈᒪᓪᓗᖓ ᑲᑐᔾᔨᓗᑕ ᖃᓄᐃᓕᓕᕐᒪᖔᑦ. (ᑐᓵᔨᑎᒎᓕᖅᑐᖅ) ᐅᖃᖅᑏ, ᑲᑐᔾᔨᓗᑕ 

ᑐᕌᒐᓕᐊᖑᓯᒪᔪᐃᑦ ᐃᓕᐅᖅᑲᐃᓂᖅ ᑮᓇᐅᔭᓂᒃ ᐃᓕᓐᓂᐊᖅᑐᓕᕆᓂᕐᒧᑦ.  

 

ᑖᓐᓇ ᐅᖃᐅᓯᕆᑲᐃᓐᓇᕐᓚᒍᐃᓛᒃ ᓇᓗᓇᐃᖅᑐᕈᑏᑦ ᒪᑉᐱᒐᖓᓂᒃ 38−ᖓᓂ ᑲᑐᔾᔨᓗᑕ ᐅᓂᒃᑳᓕᐊᒥᓂᕐᓂᒃ 

ᑲᑐᔾᔨᓗᑕᕐᒥᒃ ᐱᔾᔪᑎᓕᓐᓂ. ᐅᖃᖅᓯᒪᒻᒪᑦ ᐅᕙᓂ ᐅᖃᖅᑏ, ᓴᙱᓂᖅᓴᐅᒍᓐᓇᕋᔭᖅᑐᐃᑦ ᓱᕈᓰᑦ 

ᑐᙵᕕᑖᖅᑎᓪᓗᒋᑦ ᐃᓕᑉᐸᓪᓕᐊᑉᐸᑕ ᐃᓕᑉᐸᓪᓕᐊᓗᑎᒃ ᐊᒻᒪ ᐅᐸᑦᑎᐊᖃᑦᑕᖅᑲᑕ ᐃᓕᓴᕕᒻᒥ 

ᐱᔭᕇᑦᑎᐊᖃᑦᑕᖅᑲᑕᓗ ᓈᓴᐅᑎᓕᒃ 3, ᐃᓕᓴᕕᒻᒥ ᐱᔭᕇᕋᔅᓴᖏᓐᓂᒃ ᐃᓕᓐᓂᐊᕈᑎᖏᓐᓂᒃ 

ᐱᔭᕇᑦᑎᐊᖃᑦᑕᖅᑲᑕ. ᐊᒻᒪᓗᑦᑕᐅᖅ, ᐊᑐᐃᓐᓇᐅᔪᓄᑦ ᐃᖅᑲᓇᐃᔮᔅᓴᓂᒃ ᐱᒍᓐᓇᓛᕐᓗᑎᒃ ᓄᓇᕗᒻᒥ. 

 

ᐅᖃᖅᑲᐅᒐᒪ ᑕᐃᒪ ᒪᓕᒐᓕᐅᖅᑎᐅᓪᓗᖓ ᐅᖃᐅᓯᓐᓂᒃ ᐊᐱᖅᑯᑎᒋᔪᒪᖅᑲᐅᒐᒃᑯ ᑲᑐᔾᔨᓗᑕ 

ᑐᕌᖅᑕᒐᓕᐊᖑᓯᒪᔪᑦ, ᓯᕗᓕᖅᑎ ᐊᐱᕆᒍᒪᔭᕋ ᖃᖓ, ᖃᓄᖅ, ᖃᓄᖅ ᐊᐅᓚᓂᖃᓲᖑᕙ ᐃᖅᑲᓇᐃᔮᓂᑦ 

ᐱᓕᕆᐊᔅᓴᓂᓪᓘᓐᓃᑦ ᓴᖅᑭᖅᑕᐅᓂᐅᓴᔪᓂᒃ ᑲᔪᓯᑎᑕᐅᔪᓂᒃ ᒪᓕᑦᑐᒋᑦ ᑕᑯᓐᓈᖅᑐᒋᓂᓛᒃ ᐃᖅᑲᓇᐃᔮᑦ ᓄᓇᕗᒻᒥ, 

ᖃᓄᖅ ᖃᐅᔨᒪᔾᔪᑏᑦ ᒥᒃᓴᐅᓯᔭᐅᒍᓐᓇᖅᑲᑦᑕᖅᑲᑦ ᑲᑐᔾᔨᓗᑕ ᑐᕌᖅᑕᓕᐊᖑᓯᒪᔪᓂᒃ ᒪᓕᒃᓴᕈᓐᓇᕐᓗᑎᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ 

ᐊᐱᖅᓱᕐᖓᑦ. ᑐᑭᓯᑦᑎᐊᕋᑖᕈᒃᑯ ᐊᐱᖅᑯᑎᖓ, ᐊᐱᖅᑯᑎᖃᖅᑑᔮᕐᖓᑦ ᐱᕙᓪᓕᐊᓯᒪᒻᒪᖔᑕ ᐃᓕᐅᖅᑲᖅᓯᒪᕗᑦ 

ᑲᑐᔾᔨᓗᑕᒃᑯᑦ. ᒐᕙᒪᐅᓪᓗᑕ ᓯᕗᓕᖅᑎᐅᓪᓗᖓ ᐱᓕᕆᐊᕆᒐᒃᑯ ᐃᖅᑲᓇᐃᔭᖅᑎᓕᒫᑦ ᐃᖅᑲᓇᐃᔭᕈᓐᓇᖅᑐᓕᒫᑦ 

ᑕᑯᓐᓈᓲᕆᒐᑦᑎᒍᑦ ᒐᕙᒪᒃᑯᓐᓂᑦ ᓂᕈᐊᖅᑳᖃᑦᑕᖁᓪᓗᒋᓗᒍ. ᐃᓕᓐᓂᐊᖅᑐᓕᕆᔨᓂᕐᒧᓪᓗ ᐃᓕᐅᖅᑲᐃᒃᑲᓐᓂᕋᑦᑕ, 

ᐊᓯᖏᓐᓂᓪᓗ ᐱᓕᕆᐊᕆᕙᑦᑕᕗᑦ ᓯᓚᑦᑐᓴᕐᕕᒻᒥ ᐃᓕᓐᓂᐊᕐᓃᑦ. ᐊᒻᒪᓗ ᖃᓄᒃᑲᓐᓂᖅ ᐱᒍᓐᓇᒻᒪᖔᑦᑕ 

ᖃᐅᔨᓴᖅᐸᒻᒥᔪᒍᑦ ᐃᖅᑲᓇᐃᔮᓂᒃ ᓴᖅᑭᖅᓯᕆᒃᑲᓐᓂᕐᓗᑕ ᓄᓇᓕᓐᓂ.  

 

ᐅᖃᖃᑦᑕᖅᓯᒪᒐᒪ ᑕᐃᒪ ᑕᑯᓐᓈᕋᑦᑕ ᕿᒥᕐᕈᒍᒪᓪᓗᑕ ᒐᕙᒪᒃᑯᑦ ᐱᓕᕆᕕᖏᓐᓂ ᓯᐊᒻᒪᐃᓯᒪᓂᐅᔪᓂᒃ. 

ᐱᓕᕆᐊᕆᕙᓪᓕᐊᑎᓪᓗᑎᒍᑦ ᑐᑭᓯᑎᑦᑎᒋᐊᖃᑦᑕᕐᓂᐊᖅᑐᒍᑦ ᖃᓄᐃᓕᖓᓕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᓛᒃ, ᑕᒪᒃᑯᐊ ᐊᒥᓱᐃᑦ ᑐᓴᖃᑦᑕᖅᓯᒪᒐᒃᑭᑦ ᐋᖅᑭᒋᐊᕈᑎᒃᓴᐅᔪᐃᑦ 

ᓄᓇᕗᒻᒧᑦ. ᑕᕝᕙᓂᓗ ᐅᖃᖅᓯᒪᖕᒪᑦ ᒪᑉᐱᖅᑐᒐᖓᓂ 41-ᒥ, ᑕᐃᒪᒎᖅ ᐃᖅᑲᓇᐃᔮᓂᑦ ᓴᖅᑭᑦᑎᓚᐅᕐᒪᑦ ᐃᓐᓇᕐᓄᑦ 

ᐃᒡᓗᓕᖕᒥ ᖁᔭᓐᓇᒦᒃ, ᐊᕐᕕᐊᓂ, ᖃᒪᓂ’ᑐᐊᕐᒥ ᐊᒻᒪᓗ ᓇᐅᔮᓂ.  

 

ᐊᐱᕆᔪᒪᖦᖤᓕᕆᕙᕋ ᑕᐃᒪ ᓯᕗᓕᐅᖅᑎ, ᑕᒪᒃᑯᐊ ᐅᖃᕋᑖᖅᑎᓪᓗᑎᑦ ᐃᖅᑲᓇᐃᔮᒃᓴᐅᖃᑦᑕᖅᑐᐃᑦ ᓄᓇᓕᖕᓂ 

ᒥᑭᓐᓂᖅᓴᐅᔪᓂᒃ ᐱᑕᖃᙱᖃᑦᑕᖅᑎᓪᓗᒋᑦ, ᐊᐱᕆᔪᒪᕙᕋ ᖃᓄᖅ ᑕᒪᓐᓇ ᒪᑯᐊ ᐃᖅᑲᓇᐃᔮᒃᓴᐃᑦ ᐃᓐᓇᕐᓄᑦ 

ᓴᖅᑭᓚᐅᕐᒪᖔᓯᐅᒃ ᓴᓂᕋᔭᒃᑕᐅᕐᖑᓇ ᐃᓐᓇᖃᕋᓗᐊᖅᖢᓂ ᑭᓯᐊᓂ ᐃᓐᓇᖃᖅᑎᑕᐅᖅᑰᔩᔪᓐᓃᕐᒪᑦ. 

ᐃᒪᓐᓇᐃᓕᖦᖤᕈᒪᖃᐃ. ᑕᒪᒃᑯᐊ ᐱᔾᔪᑎᒋᓪᓗᒋᑦ, ᐅᓇ ᐊᐱᖅᑯᑎᒋᕙᕋ ᑖᓐᓇ ᓯᕗᓕᐅᖅᑎᕗᑦ ᖃᐅᔨᒪᓕᖅᑐᖅ 

ᓴᓂᕋᔭᒃ ᐃᓕᓐᓂᐊᕐᕕᖓᑦ ᒥᑭᓗᐊᓕᖅᑐᖅ.  

ᐸᐃᕆᕝᕕᖃᙱᑦᑐᒍᑦ ᐱᒋᐊᖅᑎᑕᐅᓕᓚᐅᖅᐸᑦ ᐅᖃᖅᑲᐅᕗᖓ ᐃᓕᓐᓂᐊᓕᓵᖅᑐᐃᑦ ᑲᔪᓯᑎᑕᐅᒃᐸᑦ ᑖᒃᑯᐊ 

ᐃᓕᓴᐃᔩᑦ ᐃᓕᓐᓂᐊᖅᑎᑦᑎᖃᑦᑕᖅᑐᐃᑦ ᒥᑭᓛᓂᑦ, ᐃᒻᒪᖄᖃᐃ ᑕᖃᓂᖅᓴᐅᖃᑦᑕᕐᓂᐊᖅᐳᐃᑦ, ᐋᒪᐃᑦ 

ᖃᐅᔨᒪᙱᑦᑐᖓ. 

 

ᑭᓯᐊᓂ ᐅᖃᕈᒪᕗᖓ ᖃᓄᖅ ᑕᒪᒃᑯᐊ ᐃᖅᑲᓇᐃᔮᒃᓴᐃᑦ ᐊᕕᒃᑐᓚᐅᕐᒪᖔᔅᓯᐅᒃ ᑖᒃᑯᓄᖓ ᓄᓇᓕᖕᓄᑦ 

ᐅᖃᕋᑖᖅᑕᓐᓄᑦ, ᖃᓄᐃᒻᒪᓪᓕᑭᐊᖅ ᒪᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ ᓴᖅᑭᑦᑎᕕᒋᖅᑳᓚᐅᙱᑉᐸᓯᐅᒃ ᑖᒃᑯᐊ 

ᓄᓇᓖᑦ ᐊᖏᖅᓂᓴᐅᓂᖅᓴᐃᑦ ᓴᖅᑭᑦᑎᕕᒋᒐᓗᐊᖅᖢᑐᓯᐅᒃ. ᑖᒃᑯᐊ ᓴᖅᑭᑦᑎᕝᕕᒋᓛᕋᓗᐊᕆᕕᓯᐅᒃ ᓄᓇᓖᑦ 

ᒥᑭᓐᓂᖅᓴᐅᔪᐃᑦ, ᐆᒃᑑᑎᒋᓗᒍ ᓴᓂᕋᔭᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᐅᖃᐅᓯᖃᕐᖓᑦ ᑖᒃᑯᓂᖓ. ᐊᒻᒪ ᓴᓂᕋᔭᒻᒥᑦᑕᐅᖅ ᑐᙵᓱᑦᑎᔪᒻᒫᖓ ᖁᕕᐊᓱᓪᓚᕆᔪᔪᖓ ᐳᓛᕆᐊᕆᐊᔅᓴᖅ 

ᐃᓕᓴᕕᖓᓄᑦ. ᐃᓕᓴᕕᑦᑎᐊᕚᓗᐊᓅᔪᒐᑦᑕ ᖁᔭᓐᓇᒦᖅᑲᕋ ᖃᐃᖅᑯᓚᐅᖅᓯᒪᒻᒫᖓ. ᖃᐃᖅᑯᔭᐅᔪᒐᑦᑕ ᓴᓂᕋᔭᒻᒧᑦ 

ᐃᓕᓐᓂᐊᖅᑎᓂᒃ ᑲᑎᖃᑎᖃᕈᓐᓇᔪᒐᑦᑕ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᐃᓕᓴᐃᔨᓂᓪᓗ. 

 

ᑕᐃᒪᐃᓕᓚᐅᖅᑐᖓ ᐱᓕᕆᕕᓕᒫᑦ ᐱᓕᕆᒋᐊᖃᕐᓂᕋᖅᑐᐃᓐᓇᐅᒻᒪᑕ ᓇᓗᓇᐃᖅᑐᐃᒋᐊᖃᖅᑐᑎᑦ ᐃᖅᑲᓇᐃᔮᓂᒃ 

ᑕᐃᒃᑯᐊ ᒪᓕᓲᕆᒐᑦᑎᒍᑦ.  

 

ᓯᕗᓪᓕᖅᐹᖅ ᐊᐱᖅᑯᑎᒋᕋᑖᖅᑕᖓ ᑭᐅᒐᓱᓪᓗᒍ, ᐱᓕᕆᑦᑎᐊᕐᒪᖔᑕ ᖃᐅᔨᒪᔾᔪᑏᑦ ᐅᖃᐅᓯᕆᖅᑲᐅᔭᖏᑦ 

ᐊᔾᔨᙳᐊᖅᑎᑐᑦ ᑕᑯᓐᓈᓲᕗᑦ ᐃᒪᐃᓕᖅᑯᒍᑦ ᑕᕝᕙ ᒫᓐᓇ, ᐊᒻᒪ ᓇᒧᙵᐸᓪᓕᐊᒋᐊᖃᖅᑑᔮᖅᑭᑕ 

ᑕᐃᒪᐃᓕᐅᕈᑎᒋᓗᑎᒍᒋᑦ. ᐊᒻᒪ ᒫᓐᓇ ᕿᓃᓐᓇᓂᐊᖅᑐᒍᑦ ᖃᐅᔨᓴᐃᓐᓇᓂᐊᖅᑐᒍᑦ ᓇᓖᕌᕋᔅᓴᓂᒃ 

ᐃᖅᑲᓇᐃᔮᔅᓴᓄᑦ ᓄᓇᓖᑦ ᐊᖏᔫᑏᑦ ᓯᓚᑖᓂ ᐊᒻᒪᓗᑦᑕᐅᖅ ᕿᒥᕐᕈᒻᒥᒐᑦᑎᒍᑦ ᓯᕗᓕᖅᑏᑦ ᐃᖅᑲᓇᐃᔮᖏᑦ. 

 

ᑖᓐᓇ ᐊᐱᖅᑯᑎᒋᕋᑖᖅᑕᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑭᐅᔭᐅᒋᐊᖃᖅᑑᔮᖅᑐᖅ ᐃᖅᑲᓇᐃᔮᑉ ᒥᔅᓵᓄᑦ 

ᐊᐱᖅᑯᑎᒋᕋᑖᖅᑕᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᓐᓄᑦ ᐱᖃᑖᓄᑦ ᑭᐅᕋᑖᙱᒻᒫᖓ ᐃᓱᒪᓕᖅᐳᖓᓕ 

ᑕᐃᒪ ᐃᒻᒪᖄᖃᐃ ᓴᖅᑭᑦᑕᓛᙱᑦᑐᐃᑦ ᐃᖅᑲᓇᐃᔮᒃᓴᓄᑦ ᑕᒪᒃᑯᓄᖓ ᓄᓇᓖᑦ ᒥᑭᓐᓂᖅᓴᐅᔪᓄᑦ. 

 

ᑕᐃᒪᓐᓇᐃᓕᑎᓪᓗᖓ ᐅᖃᖅᑎᑦᑎᔩ, ᐆᒥᖓᓕ ᑕᐃᒪ ᐊᐱᕆᔪᒪᓕᕆᕙᕋ, ᑕᐃᒪ ᑕᕝᕙᓂᑦᑕᐅᖅ ᓱᓕ 

ᑐᕌᖅᑕᑦᑎᓐᓂ ᑲᑐᔾᔨᓗᑕ ᑐᕌᖅᑕᐅᔪᒪᔪᒥᒃ, ᑖᒃᑯᐊ ᐃᖅᑲᓇᐃᔮᒃᓴᐃᑦ ᓇᓗᓇᐃᔭᐅᑎᖏᑦ ᑕᐃᒪᒎᖅ ᑖᒃᑯᐊ 690 

ᑕᒪᒃᑯᓂᖓ ᐃᖅᑲᓇᐃᔮᓅᑦ ᐃᓕᓐᓂᐊᕐᓂᕐᒧᑦ ᓴᖅᑭᑦᑎᓚᐅᖅᑐᐃᑦ. $6.6 ᒥᓕᐊᓐᓂᒃ ᑮᓇᐅᔭᓂᓪᓗᒎᖅ 

ᑐᓂᓯᓚᐅᖅᑐᑎᑦ ᑕᕝᕗᖓ ᓄᓇᕗᑦ ᐃᓕᓐᓂᐊᖅᑏᑦ ᐱᓕᕆᐊᖓᓄᑦ. ᓄᓇᕗᒻᒥ ᐃᓕᓐᓂᐊᕆᐊᖃᑦᑕᕈᒪᔪᓄᑦ 

ᓴᖅᑭᑦᑎᓚᐅᕐᒪᑕ.  

 

ᐊᒻᒪ ᓱᓕ ᐊᐃᑉᐸᖓᓂᑦ, ᐅᖃᖅᑎᑦᑎᔩ, ᒪᑉᐱᖅᑐᒐᖓᓂᒃ ᑕᕝᕙᓂ 219 ᐃᓄᒃᑎᑐᑦ ᐅᖃᕈᓐᓇᖅᑐᐃᑦ 

ᐃᓕᓴᐃᔨᐅᔪᐃᒡᒎᖅ. ᐊᒻᒪ ᓱᓕ ᐆᒥᖓ ᐅᓇ 75, 75 ᒐᕙᒪᒃᑯᓐᓄᒡᒎᖅ ᐃᖅᑲᓇᐃᔭᖅᑎᐅᔪᐃᑦ ᐱᐊᓂᒃᓯᓯᒪᓕᖅᑐᐃᑦ 

ᑕᒪᑐᒥᖓ ᐃᓄᐃᑦ ᐅᖃᐅᓯᖏᓐᓂᒃ ᐅᖃᕆᐅᖅᓴᖃᑦᑕᖅᑎᑕᐅᖃᑦᑕᖅᑐᐃᑦ. 

 

ᐅᖃᖅᑎᑦᑎᔩ, ᖃᓄᕐᓕᑭᐊᖅ ᑕᐃᒪ ᑖᒃᑯᐊ ᒐᕙᒪᒃᑯᑦ ᑖᒃᑯᐊ ᓇᓗᓇᐃᔭᐅᑎᖏᓐᓂᒃ ᐊᑐᕐᓂᐊᕈᑎᒎᖅ ᑕᐃᓐᓇ 

ᓇᓗᓇᐃᔭᕋᑖᕋᒪ ᑖᓐᓇᒎᖅ 2021-2022−ᒧᑦ ᓇᓗᓇᐃᔭᐅᑎ ᐊᑐᖅᑕᐅᓂᐊᖅᑐᖅ ᑕᒪᒃᑯᐊ ᓯᕗᓂᒃᓴᑦᑎᓐᓂᒎᖅ 

ᑖᓐᓇ ᓇᐃᓴᐅᑏᑦ ᐊᑐᖅᑕᐅᓗᑎᒡᒎᖅ ᑕᒪᒃᑯᐊ ᐱᓕᕆᐊᖑᓂᐊᕐᒪᑕ ᑲᑐᔾᔨᓗᑕ ᐱᓇᓱᐊᖅᑕᖏᓐᓂᒃ.  

ᑕᐃᒪᓕ ᐅᖃᖅᑎᑦᑎᔩ, ᖃᓄᖅ ᑕᒪᒃᑯᐊ ᓇᐃᓴᐅᑏᑦ ᓱᓕᒐᓗᐊᕐᒪᖔᑕ ᓱᓕ ᐅᑉᐱᕐᓇᕋᓗᐊᕐᒪᖔᑕ 

ᐊᑐᖅᑕᐅᓂᐊᓕᖅᑎᓪᓗᒋᑦ ᓯᕗᓂᒃᓴᒧᑦ ᑕᒪᓐᓇ ᑐᕌᒐᕆᔪᒪᔭᓯᖃᐃ, ᑖᒃᑯᐊ ᓇᐃᓴᐅᑏᑦ ᐊᑐᖅᖢᒋᑦ 

ᐅᑉᐱᕐᓇᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᑦ ᓯᕗᓕᖅᑎᖓᑦ, ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᔭᓐᓇᒦᒃᑲᓐᓂᕈᒪᕙᕋ ᑖᓐᓇ 

ᐱᒻᒪᕆᕐᔪᐊᖑᒻᒪᐃᓛᒃ ᐱᓗᐊᙳᐊᖅᑐᒥ ᐃᓐᓇᑯᓗᑉᐳᑦ ᓄᓇᓕᑦᑕ ᐃᓗᐊᓂ ᖃᓄᖅ 

ᐃᑲᔪᒃᑲᓐᓂᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑕ, ᐃᖅᑲᓇᐃᔭᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑕ. ᑕᒪᓐᓇ 

ᕿᒥᕐᕈᐃᓐᓇᐅᔭᕋᑦᑎᒍᑦ.  

 

ᑖᓐᓇ ᑲᑐᔾᔨᓗᑕ ᓇᒦᓕᕐᒪᖔᑦᑕ ᐅᓂᒃᑳᑦ ᑕᐃᑲᑕᑦᑕᖓ ᐱᓕᕆᕙᓪᓕᐊᖃᑦᑕᖅᓯᒪᔭᕗᑦ ᑖᓐᓇ 

ᑐᑭᓯᒋᐊᖃᓪᓚᑦᑖᖅᑳᓲᖑᒐᑦᑕ ᓇᒦᓕᕐᒪᖔᑦᑕ. ᑐᙵᕕᖃᕆᐊᖃᓲᖑᒐᑦᑕ ᓇᒧᑦ ᑐᕌᕈᒪᓂᐊᖅᑎᓪᓗᑕ. ᑕᒪᒃᑯᐊ 

ᓈᓴᐅᑏᑦ ᓱᓕᔪᑦ. ᑐᕌᕈᒪᓯᒪᓂᐊᖅᑕᕗᑦ ᑕᒪᒃᑯᐊ ᑕᕝᕙᙵᑦ ᓵᖏᓐᓇᖃᑦᑕᕋᑦᑕ ᒪᓕᒐᓕᐅᖅᑎᓄᑦ 

ᐃᑲᔪᖅᑕᐅᒍᒪᓪᓗᑕ ᓇᒧᙵᐅᒍᒪᓂᐊᕐᒪᖔᑦᑕ ᑕᒪᒃᑯᐊᕈᔪᐃᑦ ᑮᓇᐅᔭᐃᑦ ᐊᒻᒪ ᐱᓕᕆᒍᒪᓯᒪᓂᐊᖅᑕᕗᑦ ᐊᕐᕌᒍᓄᑦ 

ᑐᕌᖅᑐᓄᑦ ᑐᙵᕕᖃᕐᒪᑕ. 

 

ᑖᓐᓇ ᐃᖅᑲᓇᐃᔭᖃᑎᒋᒍᒪᑦᓯᐊᒃᑲᓐᓂᕐᓂᐊᖅᐸᕋ ᑕᒪᓐᓇ ᒪᓕᒐᓕᐅᖅᑎᐅᖃᑎᒐ ᓇᐅᒃᑯᒃᑲᓐᓂᖅ 

ᐊᔭᐅᖅᑐᐃᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑕ. ᒫᓐᓇ ᕿᓂᖅᐸᓪᓕᐊᕋᑦᑕ ᐃᓐᓇᕐᓂᑦ ᓵᒃᓯᒪᓪᓗᑕ ᖃᓄᖅ ᐅᓂᒃᑳᑦ 

ᐅᓂᒃᑳᕐᔪᐊᑦ, ᖃᓄᖅ ᑖᒃᑯᐊ ᐊᑲᐅᙱᓕᐅᕈᑎᖃᙱᒃᑲᓗᐊᕐᒪᖔᑦ ᐊᒻᒪ ᖃᓄᖅ ᐃᓐᓇᐃᑦ 

ᐊᑐᒃᑲᓐᓂᕈᓐᓇᙱᒃᑲᓗᐊᕐᒪᖔᑦᑎᒍᑦ. ᑖᓐᓇ ᐊᐱᖅᑯᑎᒋᓪᓚᑦᑖᖅᑰᖅᑲᐅᒻᒪᒍ. ᒫᓐᓇ ᑲᑎᖅᓱᐃᕋᑖᑦᑎᐊᕋᑦᑕ 

ᓄᓇᓕᓐᓄᑦ ᐳᓚᕋᖅᓯᒪᓚᐅᖅᖢᑕ, ᑖᒃᑯᐊ ᐅᓂᒃᑳᖏᑦ ᕿᒥᕐᕈᒍᓐᓇᖅᓯᓐᓂᕈᒃᑭᑦ ᐱᔭᕇᖅᑕᐅᓯᒪᓕᕐᓗᑎᒃ 

ᓵᕝᕕᒋᔭᐅᒃᑲᓐᓂᕈᒪᒻᒪᑕ. 

 

ᑖᓐᓇ ᓂᕆᐅᓐᓂᐊᖅᐳᖓ ᑖᓐᓇ ᒪᓕᒐᓕᐅᖅᑎᐅᖃᑎᒐ ᐃᖅᑲᓇᐃᔭᖃᑎᒋᒍᓐᓇᕐᓂᐊᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᕐᒨᓚᐅᙱᓂᓐᓂ ᐃᖅᑲᐃᑎᑦᑎᒋᐊᑐᐃᓐᓇᕐᓗᖓ ᐊᐱᖅᓱᕈᒪᔪᒐᓛᓘᒻᒪᑕ, 

ᓇᓗᓇᐃᖅᑐᐃᓂᓯ ᐊᐱᕆᓚᐅᙱᓂᖅᓯᓐᓂᒃ ᓇᐃᓈᕆᐊᕐᔫᒥᖃᑦᑕᓚᐅᖅᓯᐅᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᑉ, ᖃᒪᓂ’ᑐᐊᑉ ᒪᓕᒐᓕᐅᖅᑎᖓᑦ ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 463 - 6(2): ᑭᖑᕝᕕᖅᑕᐅᓂᒃᓴᖓ ᖃᒪᓂᑦᑐᐊᑉ ᐋᓐᓂᐊᕕᒋᔭᖓ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᕿᓚᒥᐅᔾᔫᒥᓇᓱᓐᓂᐊᖅᐳᖓ, ᓇᐃᓈᕐᔫᒥᓇᓱᓐᓂᐊᖅᐸᕋ. 

ᐅᖃᖅᑎᑦᑎᓯᔩ, ᐅᑉᓗᒥ ᐊᐱᖅᑯᓱᕈᒪᓪᓗᒍ ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᐅᖃᖅᑎᑦᓯᔩ, ᐊᕐᕌᓂᒥᓂᔅᑕ 

ᓄᓇᓕᒃᑯᓗᓐᓂᒃ ᖃᒪᓂ’ᑐᐊᕐᒥᒃ ᐳᓚᕋᔪᒻᒪᑦ ᐊᓕᐊᓇᐃᒍᔪᔭᕋ ᐋᓐᓂᐊᕐᕕᑎᓐᓄᑦ ᐊᐃᔪᓐᓇᔪᒻᒪᑦ. ᑕᑯᔪᒻᒪᑦ 

ᓇᒻᒥᓂᖅ ᖃᓄᖅ ᒥᑭᔫᒻᒪᖔᖅ, ᓂᓐᓂᐅᓗᐊᓕᕐᒪᖔᓪᓘᓐᓃᑦ ᓄᓇᓕᖁᑎᓐᓂ. 

 

ᒥᓂᔅᑕ ᓇᐃᓈᖅᓯᓗᓂ ᐅᖃᕈᓐᓇᖅᐹ ᖃᓄᖅ ᖃᐅᔨᓴᓲᖑᕙᑦ ᓄᓇᓕᓐᓂ ᐋᓐᓂᐊᕐᕖᑦ ᐱᓪᓗᒋᑦ? ᖃᓄᐃᓐᓂᖏᑕ 

ᐃᒡᓗᐃᑦ ᐊᑐᓂ? ᐱᕈᖅᐸᓪᓕᐊᓂᖓᑕᓗ ᓄᓇᓕᐅᑉ ᐊᓯᖏᓪᓗ ᐃᓱᒪᓕᐅᕐᓂᐊᕈᑎᒃ ᓇᓪᓕᐊᒃ ᓄᓇᓕᓐᓂ 

ᐋᓐᓂᐊᕐᕕᒃ ᓄᑖᙳᕆᐊᖅᑕᐅᒋᐊᖃᕐᒪᖔᑦ ᐊᖏᓪᓕᒋᐊᖅᑕᐅᓗᓂ ᑭᖑᕝᕕᖅᑕᐅᓗᓂᓘᓐᓃᑦ? ᖁᔭᓐᓇᒦᒃ, 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ. ᒪ’ᓈᖅᑐᒍᓗ 

ᑐᙵᓱᒃᑎᑦᓯᓚᐅᖅᓯᒪᒻᒪᑦ ᖃᒪᓂᖅᑐᐊᕐᒧᑦ. ᓈᒻᒪᖏᓪᓚᕆᑦᑐᖅ ᓈᒻᒪᒋᙱᑕᖓ ᓄᓇᓕᐅᑉ ᑕᐃᓐᓇ 

ᐋᓐᓂᐊᕐᕕᒋᔭᖓ ᒫᓐᓇ ᖃᒪᓂᖅᑐᐊᕐᒥ ᓄᓇᒋᔭᐅᔪᒧᑦ ᓈᒻᒪᓯᓕᖅᓯᒪᙱᑦᑐᖅ ᑕᐃᓐᓇ 1985-ᒥ ᓇᑉᐸᖅᑕᐅᓂᑰᒻᒪᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

17 

ᐱᑐᖃᐅᓗᐊᓕᖅᑐᖅ ᓂᕈᑭᓗᐊᓕᖅᑐᖅ ᐊᒻᒪ ᐃᓕᑕᕆᔭᐅᓯᐊᖅ ᖃᖏᑦᓯᐊᖅᓯᒪᔪᖅ ᖃᒪᓂᖅᑐᐊᖅ ᓄᑖᒥᒃ 

ᓴᓇᕕᐅᒋᐊᖃᕐᓂᕆᔭᖓ. (ᑐᓵᔨᑎᒎᓕᖅᑐᖅ) ᐊᔾᔨᒌᙱᑦᑐᑦ ᕿᒥᕐᕈᓲᕆᔭᕗᑦ ᓇᓪᓕᐊᒃ 

ᓄᑖᙳᕆᐊᖅᑕᐅᒋᐊᖃᕐᒪᖔᖅ ᑭᖑᕝᕕᖅᑕᐅᔭᕆᐊᖃᕐᒪᖔᕐᓘᓐᓃᑦ ᐱᑐᖃᐅᑎᒋᓂᖓ ᑕᐅᑐᑦᑕᖅᐸᕗᑦ 

ᐊᖏᑎᒋᓂᖓ ᐃᓄᒋᐊᑦᑎᒋᓂᖓ ᖃᑦᓯᒧᓪᓗ ᑕᐅᑐᑦᑐᑦ ᖃᓄᐃᓐᓂᖏᓪᓗ ᐊᓯᖏᓪᓗ, ᑖᒃᑯᐊᓪᓗᐊᑕᐅᔪᑦ 

ᑕᐅᑐᑦᑕᐅᕙᒃᑐᑦ ᓯᕗᓪᓕᐊᔾᔭᐅᓂᐊᖅᑐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓂᒃ ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᖅᐸᕋ ᒥᓂᔅᑕᐅᑉ ᑭᐅᓪᓗᐊᕐᒪᒍ. ᐅᖃᖅᑎᑦᑎᔩ ᓄᓇᕗᑦ 

ᒐᕙᒪᒃᑯᑦ ᐅᑭᐅᑦ ᑕᓪᓕᒪᓄᑦ ᐸᕐᓇᐅᑦ, ᓱᓕ ᐃᓚᓕᐅᖅᓯᓯᒪᙱᒻᒪᑦ ᐋᓐᓂᐊᕐᕕᒃᓴᒥᒃ ᖃᒪᓂᖅᑐᐊᕐᒧᑦ ᑭᓯᐊᓂ 

ᒥᓂᔅᑕ ᐅᖃᖅᓯᒪᓕᕐᒪᑦ ᐊᑕᐅᓯᐊᕋᓂ ᖃᒪᓂᖅᑐᐊᖅ ᐋᓐᓂᐊᕐᕕᖓ ᐃᓱᒪᒋᔭᐅᓂᐊᕐᓂᖓᓂᒃ ᐊᑭᑐᔫᑎᒃᓴᓄᑦ 

ᓯᕗᓂᒃᓴᒥ.  

 

ᒥᓂᔅᑕ ᑐᓴᖅᑎᑦᓯᔪᓐᓇᖅᐸ ᖃᒪᓂᖅᑐᐊᖅ ᐋᓐᓂᐊᕐᕕᒃ ᐃᓱᒪᒋᔭᐅᓕᕐᒪᖔᑦ ᐋᓐᓂᐊᕐᕕᒃᑖᕐᕕᔅᓴᒧᑦ ᐊᓯᖏᓪᓗ 

ᐃᓱᒪᒋᔭᐅᒻᒪᖔᑕᓘᓐᓃᑦ ᐋᓐᓂᐊᕐᕖᑦ. ᖃᒪᓂᖅᑐᐊᖅ ᓇᒦᑉᐸ ᓯᕗᓪᓕᐅᔾᔭᐅᔪᑦ ᓴᓂᐊᓂ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᒃᑯᐊ ᓯᕗᓪᓕᐅᔾᔭᐅᔪᑦ ᕿᑭᖅᑕᕐᔪᐊᖅ 

ᖁᓪᓕᖅᐹᒦᑦᑕᕐᒪᑦ ᓇᓗᓇᐃᑦᑎᐊᓚᐅᖅᓯᒪᔭᕗᑦ ᐊᒻᒪᓗ ᐋᓐᓂᐊᖅᑐᓕᕆᔨ ᒐᕙᒪᑐᖃᒃᑯᓐᓄᑦ ᓇᒻᒥᓂᖅ 

ᐅᐸᔪᙱᒻᒪᑦ ᓈᒻᒪᖏᓐᓂᖓᓂᓪᓗ ᑕᑯᔪᒻᒪᑦ ᐊᐃᑦᑖᕈᓱᒃᓱᓂᓗ ᐱᐅᙱᓐᓂᖓᓂᒃ. ᐅᖃᙱᑦᑐᖓ 

ᑕᐃᒪᐃᔾᔭᖏᑦᑑᒐᓗᐊᖅ ᓄᓇᓖᑦ ᐊᒻᒪ ᐋᓐᓂᐊᖅᑐᓕᕆᔩᑦ ᑭᓯᐊᓂ ᑕᑯᓗᒍ ᓇᒻᒥᓂᖅ ᐋᓐᓂᓇᖅᑑᔮᕐᒥᒻᒪᑦ. 

ᖃᒪᓂᖅᑐᐊᖅᑕᐅᖅ ᐃᓚᒋᔭᐅᖃᓯᐅᑎᓕᕐᒥᔪᖅ ᓯᕗᓪᓕᐅᔾᔭᐅᔪᓂᒃ ᕿᑭᖅᑕᕐᔪᐊᖅ ᑭᖑᓂᐊᓂ.  

 

ᐅᖃᖅᑎᑦᑎᔩ ᐅᖃᒃᑲᓐᓂᕈᒪᒋᕗᖓ ᒐᕙᒪᑐᖃᒃᑯᑦ ᐱᓕᕆᖃᑎᒋᔭᕗᑦ ᖃᐅᔨᒪᑦᓯᐊᖅᐸᑦᑐᑦ ᓈᒻᒪᖏᓐᓂᖏᓐᓂᒃ 

ᐊᒻᒪᓗ ᐱᑕᖃᕆᐊᖃᓪᓚᕆᓐᓂᖓᓂᒃ ᐋᓐᓂᐊᕐᕕᓐᓂ ᓄᓇᕗᒻᒥ. ᐋᓐᓂᐊᕐᕕᑑᙱᑦᑐᑦ ᑭᓯᐊᓂᑦᑕᐅᖅ ᐃᓐᓇᒃᑯᕖᑦ 

ᐸᐃᕆᑦᓯᕝᕖᑦ ᑕᕝᕙ ᐃᓕᑕᖅᓯᓕᕋᒥᒃ ᖃᓄᖅ ᐊᖏᔪᒥᒃ ᑭᙳᖅᑕᐅᓂᖓᓂᒃ ᓂᕆᐅᓇᖅᐳᖅ 

ᐃᓕᑕᕆᔭᐅᑉᐸᓪᓕᐊᓂᐊᕐᓂᖓ ᐃᑲᔪᖅᓱᖅᑕᐅᕙᓪᓕᐊᓂᐊᕐᓂᖓᓂᒃ ᒐᕙᒪᑐᖃᒃᑯᓐᓃᖔᖅᑐᓂᒃ. ᖁᔭᓐᓇᒦᒃ 

ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᒥᓂᔅᑕ ᑭᐅᑦᓯᐊᕐᒪᑦ ᐊᓕᐊᓇᐃᑦ. ᐊᓕᐊᓇᐃᑦ ᑐᓪᓕᕆᔭᐅᒻᒪᑦ 

ᖃᒪᓂᖅᑐᐊᖅ ᕿᑭᖅᑕᕐᔪᐊᑉ ᓴᓂᐊᓂ. ᓂᕆᐅᓇᓪᓚᕆᓐᓂᐊᖅᑐᖅ ᐱᒋᐊᖅᑕᐅᓕᕐᓂᕈᓂ ᓴᓇᔭᐅᓂᔅᓴᖓ. 

ᐅᖃᖅᑎᑦᑎᔨ, ᒥᓂᔅᑕ ᖃᐅᔨᓚᐅᕐᒪᑦ ᓇᒻᒥᓂᖅ ᖃᒪᓂᖅᑐᐊᕐᒦᑦᑐᖅ ᒥᑭᓗᐊᕐᒪᑦ ᐋᓐᓂᐊᕐᕕᒃ ᓄᓇᓕᒻᒧᑦ ᐃᓯᖅᑐᓂ 

ᐊᓪᓛᒃ ᐋᓐᓂᐊᕕᒻᒧᑦ ᒪᔪᕋᕆᐊᖃᖅᓱᓂ ᑲᒫᓗᒐᓛᓘᕙᒻᒪᑕ ᐹᖓᓂᒃ ᐱᔨᑦᓯᕋᐅᑎᖃᑦᑎᐊᖏᑦᑐᓂᓗ 

ᐃᓂᒃᓴᖃᓪᓗᐊᖏᑦᓱᓂ ᑲᒪᔪᓄᑦ ᑲᒪᓪᓗᐊᖅᑐᓂᒃ.  

 

ᐊᒻᒪᑦᑕᐅᖅ ᐳᕙᓪᓗᓐᓂᖅ ᖃᐅᔨᓴᕐᕕᐅᕙᑦᑐᖅ ᓲᕐᓗ ᐱᕋᔭᒃᑯᕕᐅᖅᑰᔨᑐᐃᓐᓇᕐᒪᑦ. ᖃᒪᓂᖅᑐᐊᖅ 

ᐱᕈᖅᐸᓪᓕᐊᖏᓐᓇᕐᒪᑦ ᐊᓯᔾᔨᖅᑕᐅᕙᓪᓕᐊᒋᐊᖃᓪᓚᕆᓐᓂᖓ ᐋᓐᓂᐊᕐᕕᐅᑉ ᐱᓪᓚᕆᒃᑐᖅ.  

 

ᒥᓂᔅᑕ ᐅᖃᕈᓐᓇᖅᐹ ᐃᓪᓗᒧᑦ ᖃᒪᓂᖅᑐᐊᕐᒥ ᓄᑖᖅ ᐋᓐᓂᐊᕐᕕᒃᓴᖅ ᒪᑐᐃᖅᑕᐅᓇᔭᙳᐊᕐᒪᖔᖅ? ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᓪᓗᖓ ᖁᕕᐊᔾᔮᖏᑦᑑᒐᓗᐊᖅ 

ᑭᐅᔾᔪᑎᒋᓂᐊᖅᑕᓐᓂᒃ ᐅᖃᓪᓚᕆᒍᓐᓇᖏᓐᓇᒪ ᖃᖓᒃᑯᑦ ᐅᓪᓗᒥᒃ ᕿᓚᒥᐅᔾᔫᒥᖁᒥᓇᖅᑑᒐᓗᐊᖅ ᒪᓕᓪᓗᒋᖅᑲᐃ 

ᑮᓇᐅᔭᐃᑦ ᐊᑐᐃᓐᓇᐅᓕᖅᐸᑕ ᓇᕝᕚᕈᓐᓇᖅᓯᓕᕐᓂᕈᑦᑕ ᐊᒻᒪᓗ ᑖᒃᑯᐊ ᐊᑭᑐᔫᑎᓄᑦ ᐸᕐᓇᓐᓂᐅᕙᒃᑐᑦ 

ᑭᓪᓕᖃᕐᒥᒐᑦᑕ ᑮᓇᐅᔭᖅᑐᕈᑎᕗᑦ ᐊᑭᑐᔫᑎᓄᑦ ᐊᒥᒐᖅᐸᒥᒻᒪᑕ ᓯᕗᓪᓕᐅᔭᕗᑦ ᓯᕗᒧᑉᐸᑦᑕᕋᓗᐊᕗᑦ ᐊᓯᖏᑦᑕᐅᖅ 

ᓴᓇᒋᐊᓖᑦ ᐱᒐᓗᐊᕐᒥᑎᓪᓗᒋᑦ, ᐃᓕᑕᕆᒐᓗᐊᖅᓱᒍ. 

ᐅᖃᖅᑎᑦᑎᔩ, ᖃᒪᓂᖅᑐᐊᕐᒥ ᓴᓇᒋᐊᓖᑦ ᑲᔪᓰᓐᓇᖅᑑᒐᓗᐊᑦ ᐱᕙᓪᓕᐊᔪᑦ ᐅᓪᓗᒥ ᖃᐅᑉᐸᓪᓗ ᐅᖓᓕᐊᒍᓪᓗ.  

 

ᑕᐃᒪ ᐊᖑᒪᓇᓱᑦᑐᒋᑦ ᑭᙳᖅᑕᐅᔪᑦ ᐋᓐᓂᐊᕐᕕᒃᓴᖅ ᓴᓇᔭᐅᒐᔭᕐᓗᓂ. ᒫᑕ ᑕᓗᕈᒃ ᑖᓐᓇ ᐃᓐᓇᒃᑯᕕᐅᓚᐅᖅᑐᖅ 

ᐱᒃᑲᓐᓂᕈᒪᓛᓕᕐᒥᒐᑦᑎᒍ ᐊᑐᖅᑕᐅᒃᑲᓐᓂᕈᓐᓇᕐᓗᓂ ᓴᓇᕝᕕᐅᓗᓂ ᐋᓐᓂᐊᖅᑐᓕᕆᓂᕐᒨᖓᒐᓚᑦᑐᓂᒃ 

ᐊᑑᑎᖃᕋᔭᖅᑐᓂᒃ ᐃᓕᑕᕆᒐᑦᑎᒍ ᓈᒻᒪᖏᓐᓂᖓ ᐃᓪᓗᒃᓴᑭᓐᓂᖅ ᐊᑦᑐᐃᓐᓂᖃᓪᓚᕆᑉᐸᓐᓂᖓ ᓄᓇᖃᖅᑐᓂᒃ. 

(ᑐᓵᔨᑎᒎᖏᑦᑐᖅ) ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᒻᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 464 - 6(2): ᑐᓂᔭᐅᓲᑦ ᐊᒻᒪᓗ ᑮᓇᐅᔭᖃᖅᑎᑦᑎᔾᔪᑎᓄᑦ ᑕᑯᒃᓴᐅᑎᑕᓄᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐃᓕᖅᑯᓯᓕᕆᓂᕐᒧᑦ ᑐᕌᖓᔪᖅ ᐊᐱᖅᑯᑎᒃᑲ 

ᑐᓂᔾᔪᓯᐊᖑᕙᑦᑐᑦ ᐱᔾᔪᑎᒋᓪᓗᒋᑦ. ᐅᖃᖅᑎᑦᓯᔩ, ᓄᓇ ᓂᕈᐊᖅᑎᖁᑎᒃᑲ ᑰᒑᕐᔪᒻᒥᑦ ᑕᑯᒍᒪᓯᒪᒻᒪᑕ ᓄᓇᓕᓐᓂ 

ᓯᕗᒧᑦᑕᐅᔪᒥᒃ ᐃᓐᓇᕐᓄᑦ ᒪᒃᑯᒃᑐᓄᑦ ᑕᒪᒃᑯᐊ ᖃᐅᔨᒪᓂᑐᖃᖏᑦ ᐃᓅᓱᑦᑐᓂᒃ ᐃᓕᓐᓂᐊᖅᑕᐅᓕᖁᓪᓗᒋᑦ 

ᓄᓇᓕᒻᒥ.  

 

ᐅᖃᖅᑎᑦᑎᔩ, ᑐᑭᓯᐅᒪᓪᓗᖓ ᐅᐱᒋᓪᓗᒍᓗ ᐃᓐᓇᕐᓄᑦ ᒪᒃᑯᑐᓕᕆᔨᓄᑦ ᐱᔨᑦᓯᖅᑎ ᐃᑲᔪᖅᑐᐃᑦᓯᐊᖃᑦᑕᕐᒪᑕ 

ᓄᓇᓕᓐᓄᑦ ᐱᓇᓱᑦᑕᐅᔪᓄᑦ ᐃᓐᓇᕐᓄᑦ ᒪᒃᑯᒃᑐᓄᑦ. ᐅᖃᖅᑎᑦᑎᔩ, ᐃᓐᓇᕐᓄᑦ ᒪᒃᑯᒃᑐᓄᑦ ᐱᓇᓲᑎᐅᔪᓐᓇᖅᑐᓄᑦ 

ᐃᑲᔫᑏᑦ ᐅᖃᖅᑐᒍ, ᐃᑲᔪᖅᑐᖅᑕᐅᓗᑎᒃ ᓄᓇᓕᓐᓂ ᓯᕗᓕᐅᖅᑕᐅᔪᑦ ᐋᖅᑭᒃᓯᒪᓂᒃᓴᖏᒃ ᑲᔪᓯᑎᑕᐅᓂᒃᓴᖏᑦ.  

 

ᐅᖃᖅᑎᑦᑎᔩ ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐸ ᐃᑲᔪᖅᑐᐃᕝᕕᖃᕐᒪᖔᑦ ᐊᓪᓚᕝᕕᒻᒥᓂᒃ ᐃᑲᔪᖅᑕᐅᖁᓪᓗᒋᑦ 

ᐃᓇᐃᑦ ᑕᑕᑎᕆᒐᓱᒑᖓᑕ ᐱᔭᔅᓴᐅᑎᑦᓴᓄᑦ ᑮᓇᐅᔭᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓂᕈᐊᖅᑎᖁᑎᒋᔭᒥᓄᑦ ᑕᓗᕐᔪᐊᕐᒥ ᑰᒑᕐᔪᒻᒥᓗ ᐅᖃᕈᓐᓇᖅᐳᖓ ᐃᓕᖅᑯᓯᓕᕆᔨᒃᑯᑦ ᐱᓕᕆᐊᒃᓴᓄᑦ 

ᐱᐅᓪᓚᕆᑦᑐᒥᒃ ᐱᖃᕐᒪᑕ ᑮᓇᐅᔭᖅᑐᕈᑎᒃᓴᓄᑦ ᐅᓄᖅᓯᒋᐊᓚᐅᖅᑐᑎᓪᓗ ᑮᓇᐅᔭᐃᑦ ᐊᑐᐃᓐᓇᐅᔪᑦ. ᑖᒃᑯᐊ 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᐅᓄᖅᓯᒋᐊᖅᑕᐅᓚᐅᖅᑐᑦ ᑮᓇᐅᔭᑦ $800,000−ᒦᓚᐅᖅᑐᑦ $2.25-ᒥᓕᐊᓐᒦᓕᖅᑐᓂ. 

ᐊᖏᓪᓕᒋᐊᒃᑲᓂᕐᓂᐊᖅᑐᑦ ᐃᑲᔪᕈᑎᐅᕙᓐᓂᐊᖅᑐᑦ ᐱᓇᓱᐊᖅᑕᐅᔪᒪᔪᓄᑦ.  

 

ᐊᒻᒪᓗ ᐃᑲᔫᑎᓄᑦ ᑐᓂᔾᔪᓯᐊᔅᓴᓄᑦ ᐊᑐᐃᓐᓇᖃᖅᐸᑦᑐᒍᑦ ᑮᓇᐅᔭᓕᐅᕋᓱᑦᑎᐅᖏᑦᑐᑦ ᕼᐊᒻᒪᓚᒃᑯᓪᓗ 

ᐊᓯᖏᓐᓄᓪᓗ ᐱᓇᓱᒍᒪᔪᑦ ᓄᓇᓕᒻᒥᓂᒃ. ᑕᐃᒃᑯᐊ ᐊᑑᑎᖃᓪᓚᕆᑉᐸᒻᒪᑕ ᑕᒪᒃᑯᐊ ᑕᒪᒃᑯᓂᖓ ᐊᐅᓚᑦᓯᕙᒃᑐᓂᒃ 

ᐱᓕᕆᒋᐊᒥᓪᓗ ᐃᓐᓇᕐᓂᒃ ᑐᕌᒐᖃᕋᑦᑕ ᓄᓇᓖᑦ ᑭᒡᒐᑐᖅᑎᖁᑎᒋᔭᕗᑦ ᒐᕙᒪᒃᑯᓐᓂᒃ ᐃᑲᔪᖅᑐᐃᒍᒫᕐᓂᐊᕐᒪᑕ 

ᓄᓇᓕᒻᒥᓂᒃ ᐊᐅᓪᓚᖅᑕᕐᓂᖏᓪᓗ ᓄᓇᓕᓐᓄᑦ ᐃᓕᓐᓂᐊᕆᐊᖅᑎᑦᓯᒍᓐᓇᓲᖑᔪᑦ ᑕᑕᑎᕆᓂᕐᒥᒃ 

ᑐᑦᓯᕋᐅᑎᓕᐅᕐᓂᕐᒥᒃ ᑐᑭᓯᓯᒪᕗᖓᓗ ᐃᓕᖅᑯᓯᓕᕆᔨᒃᑯᑦ ᑕᓗᕐᔪᐊᕐᒨᓛᕐᓂᖏᓐᓂᒃ ᐅᑭᐅᖅ ᐃᑲᔪᕆᐊᖅᑐᕐᓗᑎᒃ 

ᑕᒪᑐᒪᙵᓪᓚᑦᑖᖅ ᐃᓕᖅᑯᓯᓕᕆᔨᒃᑯᑦ ᖃᐃᑦᑎᔭᐅᖃᑦᑕᖅᓯᒪᓂᖓ ᖏᓐᓂᖓᓪᓘᓐᓃᑦ ᐊᓯᖏᓐᓂᓪᓘᓐᓃᑦ 

ᑮᓇᐅᔭᓂᒃ ᓇᕝᕚᖅᑕᐅᔪᓐᓇᑐᐃᓐᓇᕆᐊᓕᓐᓄᑦ ᐃᓕᓴᐃᒋᐊᖅᑐᓗᓂ, ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓅᕕᐱᕆ 18, 2022 ᐃᓕᖅᑯᓯᓕᕆᔨᒃᑯᑦ 

ᑐᓴᕋᔅᓴᐅᒃᑲᐃᔪᒻᒪᑕ ᑕᒪᒃᑯᐊ ᑐᓂᕐᕈᓯᐊᑦ ᐃᑲᔫᑎᐅᕙᑦᑐᓄᓪᓗ ᑐᔅᓯᕋᐅᑎᔅᓴᓄᑦ 2023-2024-ᒧᑦ. ᐅᖃᖅᑎᑦᑎᔩ 

ᑐᑭᓯᓯᒪᕗᖓ ᐱᔨᔅᓯᖅᑐᓕᕆᓂᕐᒧᑦ ᑐᓴᕋᔅᓴᐃᑦ ᐅᓪᓗᖅᓯᐅᑎᖓᒍᑦ ᑭᓪᓕᖃᓚᖓᒻᒪᑦ 2023-2024-ᒧᑦ ᔮᓄᐊᕆ 

31, 2023-ᖑᓚᐅᖅᑐᖅ.  

ᐅᖃᖅᑎᑦᑎᔩ, ᒥᓂᔅᑕ ᐅᖃᕈᓐᓇᖅᐸ ᑕᒪᒃᑯᐊ ᑐᒃᓯᕋᕈᑎᐅᔪᑦ ᐊᖏᖅᑕᐅᓇᔭᕐᒪᖔᑕ ᐃᓱᒪᒋᔭᐅᓗᑎᓪᓘᓐᓃᑦ 

ᑐᒃᓯᕋᐅᑏᑦ ᑐᓂᔭᐅᓐᓂᕈᑎᒃ ᔮᓐᓄᐊᕆ 31 ᑭᖑᓂᐊᒍᑦ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᒃ ᐊᐱᖅᑯᑎᑦᓯᐊᕙᒻᒥᒃ ᐊᐱᕆᒻᒪᑦ. 

ᐅᖃᖅᑎᑦᑎᔩ ᑮᓇᐅᔭᖅᑕᖃᖅᐸᑦ ᓱᓕ ᐊᑐᐃᓐᓇᐅᔪᓂᒃ, ᑐᓂᔭᐅᓯᒪᙱᒃᑯᑎᒃ ᐊᓯᖏᓐᓄᑦ ᑎᒥᐅᔪᓄᑦ 

ᑮᓇᐅᔭᓕᐅᕋᓱᑦᑎᐅᖏᑦᑐᓄᓪᓗ ᐱᓕᕆᕝᕕᕗᑦ ᑐᓂᓯᓲᖑᕗᒍᑦ ᓱᓕ ᑭᖑᓂᐊᓂ ᐊᓂᒍᖅᓯᒪᓕᕋᓗᐊᖅᑎᓪᓗᒍ 

ᓄᓇᓖᑦ ᐊᒥᓲᓂᖅᓴᐅᕙᓕᖅᓱᑎᓪᓗ ᑐᔅᓯᕋᖅᑐᑦ ᑮᓇᐅᔭᓂᒃ. ᐊᒥᓲᓂᖅᓴᐅᓕᕋᓗᐊᖅᓱᑎᒃ, ᐄ, 

ᑐᓂᓯᕝᕕᐅᑦᑕᐃᓕᖏᑦᑎᒍᑦ ᑭᖑᕙᖅᓯᒪᓕᕋᓗᐊᖅᑎᓪᓗᒍ ᐃᓱᒪᒋᔭᐅᑦᑎᐊᕈᓐᓇᕐᓂᐊᖅᑐᑦ ᑮᓇᐅᔭᖅᑕᖃᖅᐸᑦ ᓱᓕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᓂᒃ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓄᕕᐱᕆ 30, 2022 ᐃᓕᖅᑯᓯᓕᕆᔨᒃᑯᑦ 

ᓈᓚᑦᑎᑦᓯᔪᒻᒪᑕ ᐃᑲᔫᓯᐊᖑᕙᒃᑐᓂᒃ ᓇᐅᔮᓂᑦ ᖁᕕᐊᒋᕙᒃᑲ ᑕᐃᒪᓐᓇ ᓄᓇᓕᓐᓂ ᑲᑎᒪᑎᑦᓯᓲᖑᒻᒪᑕ 

ᑐᓂᓯᓯᒪᓂᑰᙱᑦᑐᓂᒃ ᑐᔅᓯᕋᐅᑎᓂᒃ ᐃᓕᓐᓂᐊᕐᔫᒥᓂᐊᕋᒥᒃ ᐃᑲᔪᖅᑐᐃᒍᑕᐅᔪᑦ ᑭᑑᒋᐊᖏᓐᓂᒃ 

ᐃᓕᖅᑯᓯᓕᕆᔨᒃᑯᑦ ᑐᓂᔾᔪᓯᐊᓄᑦ ᐃᑲᔫᓯᐊᓄᓪᓗ ᑐᕌᖓᔪᓂᒃ. ᐅᖃᖅᑎᑦᑎᔩ, ᐃᓕᖅᑯᓯᓕᕆᔨᒃᑯᑦ ᐸᕐᓇᐅᑎᒥᓂᒃ 

ᒫᓐᓇ ᓯᕗᓪᓕᐅᔾᔨᓂᐊᕐᒪᑕ ᐃᓕᓐᓂᐊᕐᓂᖃᖅᑎᑦᑎᓛᕐᓗᑎᒃ ᕿᑎᕐᒥᐅᓂᒃ ᑐᓂᔾᔪᓯᐊᓄᑦ.  

 

ᒥᓂᔅᑕᐅᓚᐅᖅᑐᖅ ᓯᕗᓂᐊᓂ ᐅᖃᓚᐅᖅᓯᒪᒻᒥᒻᒪᑦ ᐅᑭᐅᒃᑯᑦ ᐸᕐᓇᐅᑎᖃᕐᒪᑕᓗ ᓇᓪᓕᐊᓂᒃ ᕿᑎᕐᒥᐅᓂᒃ 

ᐊᐃᑦᑐᒪᓛᕐᓂᕐᒥᓂᒃ ᐃᓕᓴᐃᓂᔅᓴᒧᑦ. ᑐᑭᓯᐅᒪᕗᖓ ᑕᓗᕐᔪᐊᕐᒨᓛᕐᓂᖏᓐᓂᒃ. ᒥᓂᔅᑕ ᐅᖃᑦᑎᐊᕈᓐᓇᖅᐸ 

ᐃᓕᖅᑯᓯᓕᕆᔨᒃᑯᑦᑕᐅᖅ ᑰᒐᕐᔪᒻᒧᑦ ᐊᐃᖃᓯᐅᑎᒍᓐᓇᕋᔭᙱᒋᐊᖏᓐᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᖅᑯᓯᓕᕆᓂᕐᒧᑦ ᒥᓂᔅᑕ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ. ᐄ, 

ᐃᓕᖅᑯᓯᓕᕆᔨᒃᑯᒃ ᐊᐃᒍᒫᕐᓂᐊᖅᓯᒪᕗᑦ ᑕᓗᕐᔪᐊᕐᒧᑦ. ᐅᖃᖅᑲᐅᒐᒪ ᐅᐊᑦᑎᐊᖅ ᐊᒻᒪᓗ ᑕᖅᑭᓂᒃ ᐊᒡᒋᖅᑐᓂᒃ 

ᑕᓗᕐᔪᐊᕐᒨᓛᖅᑐᑕ ᐃᓕᓴᐃᒋᐊᖅᑐᕐᓗᑕ ᐃᓚᐅᖃᑕᐅᔪᓂᒃ, ᓲᕐᓗ ᒐᕙᒪᒃᑯᓐᓂᒃ ᑭᒡᒐᑐᖅᑎᐅᔪᒥᒃ ᕼᐊᒻᒪᓚᒃᑯᓂᓪᓗ 

ᐊᓯᖏᓐᓂᓪᓗ ᐊᑐᐃᓐᓇᐅᒍᓐᓇᕐᓂᐊᖅᑐᓂᒃ ᓲᕐᓗ ᑮᓇᐅᔭᓕᐅᕋᓱᑦᑎᐅᖏᑦᑐᓂᒃ.  

 

ᐅᖃᖅᑎᑦᑎᔩ, ᐊᓯᖏᓪᓗ ᓄᓇᓖᑦ ᑰᒐᕐᔪᒃ ᐅᖃᐅᓯᕆᖅᑲᐅᔮᓄᑦ ᐅᖃᕈᓐᓇᖏᑦᑐᒍᑦ ᒫᓐᓇ ᑕᐃᑯᙵᓛᕆᐊᖅ 

ᕿᒥᕐᕈᒍᓐᓇᖅᑕᕗᑦ ᑭᐅᓛᕐᓗᑎᒍ ᒪᓕᒐᓕᐅᖅᑎ ᐊᑐᐃᓐᓇᐅᒍᓐᓇᕐᓗᑕ ᑕᐃᑯᙵᕈᓐᓇᓛᕆᐊᑦᑎᓐᓂᒃ. ᐊᒻᒪ 

ᐅᖃᖅᑲᐅᓂᖓᓄᐃᓛᒃ ᑕᐃᑯᙵᓛᖁᔨᓪᓗᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, ᑲᖏᖅᓯᓂᐅᑉ ᐅᐊᓐᓈᓄᑦ ᐃᒡᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 465 - 6(2): ᐃᒡᓗᓕᒑᕐᔪᖕᒥ ᖃᖓᑕᓲᒃᑯᕕᐅᑉ ᐅᑕᖅᑭᕕᒃᓴᖓᓄᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᒻᒥᐅᑦ, ᑲᖏᖅᖠᓂᕐᒥᐅᓪᓗ ᓄᓇᕗᒻᒥᐅᑦ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒃ 

ᐅᖃᖅᑎᑦᓯᔩ. ᐊᐱᖅᑯᑎᒐ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. ᒥᓂᔅᑕ ᖃᐅᔨᒪᒻᒪᑦ ᐃᒡᓗᓕᒑᕐᔪᒃ ᓄᑖᒥᒃ 

ᐅᑕᖅᑭᕕᑦᑖᕆᐊᖃᓕᕋᓗᐊᕐᒪᑦ ᒥᑦᑕᕐᕕᒻᒥᒃ. ᑕᒪᓐᓇ ᓴᖅᑭᖃᑦᑕᖅᓯᒪᕈᓘᔭᖅᑐᒍ ᑕᕝᕙᓂ ᐊᒻᒪᓗ 

ᐃᓪᓗᒨᖅᓯᖃᑦᑕᓯᒪᔪᑦ ᐊᔾᔨᓕᐅᖅᓯᒪᔪᓂᒃ ᑕᕝᕗᖓ ᑕᑯᑎᑦᑎᓯᐊᖅᓱᑎᑦ ᓈᒻᒪᖏᓐᓂᖓᓂᒃ ᐅᓪᓗᒥ ᐅᑕᖅᑭᕕᐅᔫᑉ 

ᐃᓪᓘᑉ.  

ᒥᓂᔅᑕ ᐃᖅᑲᐅᒻᒪᔪᒃᓴᐅᕗᖅ ᑲᔪᓯᑦᓯᐊᓚᐅᙱᑦᑐᑦ ᒪᓂᒪᑎᑕᐅᓚᐅᖅᑑᒐᓗᐊᖅ ᑳᓐᑐᕌᕋᔅᓴᐅᔪᑦ ᓄᑖᒥᒃ 

ᐅᑕᖅᑭᕕᑕᖃᓕᖁᓪᓗᒍ ᒥᑦᑕᕐᕕᒻᒥ ᐃᒡᓗᓕᒑᕐᔪᒻᒥ ᓇᐅᔮᓂᑦ ᐊᒻᒪ ᑎᑭᕋᕐᔪᐊᒥ. ᐅᖃᖅᑎᑦᑎᔩ, ᖁᕕᐊᓱᑉᐳᖓ 

ᒫᓐᓇᓵᖑᓚᐅᖅᑐᖅ ᑐᓂᔭᐅᓵᓚᐅᕐᒪᑦ ᑳᓐᑐᕌᒃ ᑲᒻᐸᓂᒧᑦ ᐱᓕᕆᖁᓪᓗᒋᑦ ᑐᓂᔭᐅᓚᐅᕐᒪᑦ ᒫᔅᓯ 22, 2023.  

 

ᒥᓂᔅᑕ ᐅᖃᕈᓐᓇᖅᐸ ᐅᓪᓗᓕᐅᖅᑕᐅᓯᒪᓂᖓᓂᒃ ᓴᓇᔭᐅᓂᒃᓴᖓᑕ ᐃᒡᓗᓕᒑᕐᔪᒻᒥ ᐱᒋᐊᕈᒫᕐᓂᖓᓂᒃ ᖃᖓᒃᑯᑦ 

ᒥᑦᑕᕐᕕᐅᑉ ᐅᑕᖅᑭᕕᖓᑕ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊᖏᓛᒃ ᐱᒻᒪᕆᕐᔪᐊᖑᒻᒪᑕ 

ᐊᓕᐊᓇᐃᒋᓪᓗᒋᓪᓗ. ᖁᔭᓐᓇᒦᖅᑕᐃᓐᓇᕆᕙᓯᓗ ᒪᓕᒐᓕᐅᖅᑎᐅᖃᑎᒃᑳ ᑖᒃᑯᐊ ᐊᖏᕈᓐᓇᖅᓯᓚᐅᕋᑦᑎᒍᑦ 

ᑮᓇᐅᔭᓂᒃ ᑐᔅᓯᕋᒃᑲᓐᓂᖅᑎᓪᓗᑕ ᒫᓐᓇ ᐱᒋᐊᖅᑕᐅᕙᓪᓕᐊᓂᐊᓯᔪᐊᓐᓅᒻᒪᑕ.  

 

ᑖᓐᓇ ᐱᒋᐊᕐᓂᖓ ᒪᑐᓯᒪᓕᕐᒪᑦ ᑕᕝᕙᓂ ᐅᑭᐊᖑᔪᖅ ᑕᐃᒪ ᓂᕆᐅᓇᖅᑐᖅ ᑕᒪᒃᑯᐊ ᓴᓇᔭᐅᓂᐊᖅᑐᐃᑦ 

ᑕᐃᑯᙵᕐᓗᑎᒃ ᑖᒃᑯᐊ ᐱᓕᕆᑦᑎᐊᖏᓐᓇᕈᑎᒃ ᑕᒫᓂ ᐊᕐᕌᒍᓂᒃ ᒪᕐᕉᓐᓂᓪᓘᓐᓃᑦ ᐱᔭᕇᖅᓯᒪᓕᕋᔭᙳᐊᕐᒪᑕ 

ᒫᓐᓇ ᑭᓯᐊᓂ ᑖᒃᑯᐊ ᖃᓄᑎᒋᒃ ᐱᔭᕇᓪᓚᑦᑖᕐᓂᐊᕐᒪᑕᑭᐊᖅ ᐅᖃᕈᓐᓇᕐᓇᖓ, ᑭᓯᐊᓂ ᐱᒋᐊᖅᑎᑕᐅᔪᐊᓐᓅᒻᒪᑕ 

ᐊᓕᐊᓇᐃᒍᓱᑦᑎᐊᖅᐳᖓ. ᖁᔭᓐᓇᒦᖅᑐᓯᓗ ᒪᓕᒐᓕᐅᖅᑎᐅᖃᑎᒃᑳ ᑖᒃᑯᓂᖓ ᑲᔪᓯᑎᑦᑎᓯᒪᒐᔅᓯ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑎ ᓯᕗᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖃᐅᔨᒪᖕᒪᑦ ᑳᓐᑐᕌᒃᑦ−ᒐᒃᓴᖅ ᑐᓂᔭᐅᓚᐅᕐᒪᑦ ᓄᑖᒥᒃ 

ᐅᑕᖅᑭᕕᓕᐅᖅᑎᓪᓗᒋᑦ ᒥᑦᑕᕐᕕᖕᓂᒃ ᐱᖓᓱᓂᒃ ᑭᕙᓪᓕᕐᒥ ᓄᓇᖏᖕᓂ, ᐱᖃᓯᐅᑎᓪᓗᒍ ᐃᒡᓗᓕᒑᕐᔪᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑎᑎᕋᐅᔭᖅᓯᒪᓂᖏᑦ ᐱᖓᓱᓄᑦ ᐅᑕᖅᑭᕕᒃᓴᓄᑦ ᒥᑦᑕᕐᕕᖕᒥ ᐊᔾᔨᒌᕐᓚᒃᐹᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᓇᓗᓇᐃᕈᓐᓇᖅᑕᒃᑲ ᑖᒃᑯᐊ 

ᑭᓯᐊᓂ ᐊᑐᓂᑦ ᓄᓇᓕᐅᔪᑦ ᐸᕐᓇᐅᑎᐅᔭᕆᐊᖃᕐᒪᑕ ᑎᑎᕋᐅᔭᖅᓯᒪᓂᖏᓪᓗ ᑲᒪᔪᐃᓐᓇᐅᓗᑎᒃ. ᑭᓯᐊᓂ 

ᖃᐅᔨᒪᓗᐊᙱᑦᑐᖓ ᖃᓄᑎᒋ ᐊᔾᔨᒌᙱᓐᓂᖃᖅᑎᒋᓂᐊᕐᒪᖔᑕ ᑭᓯᐊᓂᓕ ᑖᒃᑯᐊ ᐱᖓᓱᑦ ᑭᕙᓪᓕᕐᒥ 

ᐱᓕᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᒥᓗ ᐊᐱᖅᑯᑏᑦ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᓕᕆᕕᐅᑉ ᐃᓇᑦᑎᔾᔪᑎᖓ ᓴᖅᑭᑦᑎᖁᔨᓪᓗᑎᒃ 

ᑳᓐᑐᕌᒃᑦ−ᒐᒃᓴᒥᒃ ᑐᓂᓯᖁᔨᓗᑎᒃ ᐃᒡᓗᓕᒑᕐᔪᖕᒥ ᓄᑖᒥᒃ ᐅᑕᖅᑭᕕᖕᒥ ᒥᑦᑕᕐᕕᖕᒥ ᓴᓇᓂᐊᖅᑐᓂᒃ 

ᓇᓗᓇᐃᖅᓯᓚᐅᕐᒪᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᔭᕆᐊᖃᕐᓂᐊᖅᑐᑦ 35%−ᖏᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᔅᓯᑦ ᐳᓴᓐᑎᖏᑦ ᑖᒃᑯᐊ ᐊᖏᖅᑕᐅᓯᒪᖕᒪᖔᑕ ᑕᐃᒃᑯᓂᖓ ᑳᓐᑐᕌᒃᑦ−ᒐᒃᓴᓂᒃ ᑐᓂᔭᐅᓯᒪᔪᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔾᔪᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑎ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᐃᓗᓕᑯᓗᖏᑦ 

ᕿᒥᕐᕈᓪᓚᕆᓚᐅᙱᓐᓇᒃᑭᑦ ᑖᓐᓇ ᑐᓂᔭᐅᓚᐅᖅᑐᒧᑦ, ᑭᓯᐊᓂ ᑖᒃᑯᐊ ᐸᕐᓇᒃᑕᐅᑎᓪᓗᒋᑦ 35%−ᓂᒃ ᑕᐃᒪᓐᓇ 

ᒥᑭᓐᓂᖅᐋᖑᒍᓐᓇᖅᑎᖁᔭᐅᓯᒪᓪᓗᑎᒃ ᐃᓄᓐᓄᑦ ᐃᖅᑲᓇᐃᔭᖅᑎᐅᓂᐊᖅᑐᐃᑦ. ᑖᓐᓇ ᓱᓕ 

ᑕᐃᒪᓐᓇᐃᖏᓐᓇᖁᒐᔭᖅᐸᕋ, ᖁᕝᕙᖅᑐᐊᖅᐸᑦ 100%-ᑉᐸᑕ ᑕᐃᑲᓂ ᖁᕕᐊᒋᑦᑎᐊᕋᔭᖅᑕᒃᑲ. ᑕᐃᒪᓐᓇᐃᓕᖓᓪᓗ 

ᒫᓐᓇᐅᔪᖅ ᑭᓯᐊᓂ ᓈᓴᐅᑎᖏᑦ ᓇᓪᓕᐊᓂᓪᓚᕆᒻᒪᑕᑭᐊᖅ ᐅᖃᐅᓯᕆᔪᓐᓇᕐᓇᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᖃᑕᐅᔪᖅ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 466 - 6(2): ᓇᐅᔮᑦ ᐱᖑᐊᕐᕕᖓ ᓄᓇᓕᐊᓄᑦ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ ᒥᓂᔅᑕᒧᑦ ᒐᕙᒪᒃᑯᓐᓄᑦ ᓄᓇᓕᖕᓂ ᐱᔨᑦᓯᕋᖅᑎᒃᑯᓐᓄᑦ. 

(ᑐᓵᔨᑎᒎᓕᖅᑐᖅ) ᒥᓂᔅᑕ ᐃᖅᑲᐅᒪᖕᒪᑦ ᓄᓇᓕᒃ ᓇᐅᔮᕐᒥᐅᑦ ᐊᓯᐅᔨᓚᐅᕐᒪᑕ ᓄᓇᓕᖕᓂ ᐱᙳᐊᕐᕕᖓᑦ 

ᐃᑯᐊᓪᓚᖕᒪᑦ. 

 

ᐊᒃᓱᐊᓗᒃ ᑖᓐᓇ ᐊᒃᑐᐃᓯᒪᖕᒪᑦ ᐱᙳᐊᕐᕕᒃ ᓄᓇᑦᑎᓐᓂ ᓇᓛᒎᙱᑦᑐᒃᑯᑦ. ᐊᕐᕌᒍᕆᔭᑦᑎᓐᓂ ᐊᑎᓕᐅᖅᓯᒪᔪᑎᒍᑦ 

ᑐᒃᓯᕋᐅᑎᓕᐅᓚᐅᖅᑐᖓ ᕼᐊᓐᓇᓚᖏᓐᓃᑦᑐᓂᒃ ᐊᑎᓕᐅᖅᑕᐅᓚᐅᖅᑐᑦ ᓂᕈᐊᖅᑎᒋᔭᑦᑎᓐᓂ. ᑖᒃᑯᐊ 

ᑐᒃᓯᕋᐅᑎᓕᐅᓚᐅᖅᑐᑦ ᓄᓇᓕᖕᓂ ᐱᙳᐊᕐᕕᒃᑖᕈᒪᓪᓗᑎᒃ ᓄᑖᒥᒃ ᓇᐅᔮᒥ.  

 

ᑭᒡᒍᓯᐊᓂᒃ ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ ᒥᓂᔅᑕ ᐅᖃᓚᐅᖅᑐᖅ ᐃᒪᓐᓇ, ᑕᐃᒃᑯᐊ ᓇᓪᓕᐅᒃᑯᒫᓕᕆᔨᒃᑯᓐᓄᑦ 

ᑐᒃᓯᕋᓚᐅᕆᑦᑎ ᑖᓐᓇ ᐱᙳᐊᕐᕕᒃ ᓇᓪᓕᐅᒃᑯᒫᖃᖅᑎᑕᐅᓐᓂᕐᒪᑦ ᓄᓇᕗᒻᒥ ᑲᑐᔾᔨᖃᑎᒌᖏᓐᓄᑦ ᒐᕙᒪᖏᑕ. 

 

ᒥᓂᔅᑕ ᓇᓗᓇᐃᖅᓯᖁᔨᓚᐅᕐᒪᑦ ᑖᒃᑯᐊ ᐱᓕᕆᕕᖓᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ 

ᐃᑲᔪᖅᑕᐅᔪᒪᓐᓂᕐᒪᖔᑦ ᑕᐃᒃᑯᓂᖓ ᐱᓇᓱᒃᑎᓪᓗᒋᑦ ᓄᓇᓕᖕᓂ ᓇᓪᓕᐅᒃᑯᒫᕆᔭᐅᔪᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᔅᑕ ᔪᐊᓇᓯ. ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓇᐅᔮᕐᒥᐅᓄᑦ ᐳᓛᕆᐊᕈᓐᓇᓚᐅᕋᒪ 

ᐱᓇᓱᐊᕈᓰᒃ ᒪᕐᕉᒃ ᐊᓂᒍᖅᑎᓪᓗᒋᒃ. ᑖᓐᓇ ᑕᐃᒃᑯᐊᓗ ᑲᑎᒪᖃᑎᒋᓪᓗᒋᑦ ᒪᐃᔭᐅᔪᖅ ᑲᑎᒪᔩᓪᓗ ᑭᓯᐊᓂ ᐅᓪᓗᒥ 

ᑎᑭᓪᓗᒋᑦ ᑐᒃᓯᕋᐅᑎᓂᒃ ᐱᔭᐅᓚᐅᙱᑦᑐᒍᑦ ᓇᓪᓕᐅᒃᑯᒫᓂᒃ ᐱᓇᓱᒃᑎᓪᓗᒋᑦ. ᑭᓯᐊᓂᓕ, 

ᐱᓕᕆᖃᑎᒋᔪᓐᓇᖅᑕᕗᑦ ᐅᖃᖃᑎᒋᓯᒪᔭᕋ ᒪᐃᔭ ᑖᓐᓇ ᐱᓪᓗᒍ. ᓂᕆᐅᒃᑐᒍᓪᓗ ᑖᓐᓇ ᓯᕗᒧᐊᓐᓂᐊᕐᓂᖓᓂᒃ 

ᐱᔪᓐᓇᖅᓯᑐᐊᖅᐸᑕ ᐅᖃᖅᑏ. ᑲᔪᓰᓂᐊᖅᑐᒍᑦ ᐃᖅᑲᓇᐃᔭᖃᑎᒌᓐᓇᕐᓂᐊᖅᑕᕗᑦ ᓇᐅᔮᒃᑯᑦ ᕼᐋᒻᒪᓚᖏᑦ 

ᕿᓚᒻᒥᐅᔪᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓚᒋᐊᕈᑏᑦ, ᒥᔅᑕ ᒪᓕᑭ ᐊᐱᖅᑯᑎᖕᓄᑦ ᑭᖑᓪᓕᖅᐹᖅ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ ᓇᐅᔮᓄᑦ ᓂᐅᕐᕈᒍᓐᓇᓚᐅᕋᕕᑦ. (ᑐᓵᔨᑎᒎᓕᖅᑐᖅ) 

ᑭᒡᒍᓯᒋᔭᖓᑦ ᑖᒃᑯᓄᖓ ᐊᑎᓕᐅᖅᓯᒪᔪᓄᑦ ᑐᒃᓯᕋᐅᑎᓂᒃ ᑭᒡᒐᖅᑐᖅᖢᒍ ᓄᓇᓕᒃ, ᒥᓂᔅᑕ 

ᓇᓗᓇᐃᖅᓯᓚᐅᖅᓯᒪᖕᒪᑦ ᕼᐋᒻᒪᓚᒃᑯᑦ ᐊᐅᓚᔾᔭᒃᑉᐸᑕ ᓇᓪᓕᐅᒃᑯᒫᓂᒃ ᐱᓇᓱᖕᓂᕐᒥᒃ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᒃᑯᑦ ᐃᑲᔪᖅᑐᐃᓂᐊᕐᒪᑕ ᐊᒡᓚᒡᕕᓕᕆᔾᔪᑎᒋᔭᖏᓐᓄᑦ ᑖᒃᑯᐊ ᑖᔅᓱᒪᑉ ᐱᙳᐊᕐᕕᐅᑉ 

ᑭᖑᕝᕕᖅᑕᐅᔾᔪᑎᒃᓴᖏᖕᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᑖᒧᑦ ᐱᙳᐊᕐᕕᒃᓴᖅ ᐱᖃᓯᐅᔾᔭᐅᓯᒪᓂᐊᕐᒪᖔᑦ ᐱᓕᕆᕕᐅᑉ ᐊᕐᕌᒍᓄᑦ 

ᑕᓪᓕᒪᓄᑦ ᐸᕐᓇᐅᑎᖏᓐᓄᑦ ᐊᑭᑐᔪᖅᑐᕈᑎᒃᓴᖓᓄᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᑦ ᑲᒪᓂᐊᖅᐸᑦ ᑳᑐᓐᕌᒃᑦ−ᒐᒃᓴᒥᒃ 

ᓴᖅᑭᑦᑎᒐᓱᐊᕐᓂᕐᒥᒃ ᓴᓇᔭᐅᔾᔪᑎᒃᓴᖏᓐᓂᒃ ᑖᒃᑯᐊ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᑖᓐᓇ ᐊᐱᖅᑯᑎᒋᔭᖓᓄᑦ 

ᑖᔅᓱᒪᐅᑉ ᒥᒃᓵᓄᑦ ᐱᒻᒪᕆᐊᓗᒃ. ᓄᓇᓖᑦ ᒐᕙᒪᖏᑕ ᐱᖁᑎᒋᔭᖓᓄᑦ ᓄᓇᓖᑦ ᓇᖕᒥᓂᕆᓚᐅᕐᒪᒍ ᒐᕙᒪᖏᑕ 

ᑖᓐᓇ ᐃᒡᓗ. ᓇᓪᓕᐅᒃᑯᒫᖏᑦ ᕼᐋᒻᒪᓚᒃᑯᓐᓄᑦ ᓱᖅᑯᐃᒪᔭᕋ ᒪᓕᒡᓗᒍ ᕼᐋᒻᒪᓚᒃᑯᓐᓄᑦ ᐊᐅᓚᑕᐅᔭᕆᐊᓕᒃ. 

ᑭᓯᐊᓂ ᐃᑲᔪᖅᑐᐃᔪᓐᓇᕐᒥᔪᒍᑦ ᑖᔅᓱᒥᖓ ᐱᓇᓱᒃᑎᓪᓗᒋᑦ. 

ᖃᐅᔨᒪᔭᕋ ᒪᓕᒡᓗᒍ ᓄᑖᕐᒥᒃ ᐸᕐᓇᐅᑎᖃᙱᑦᑐᒍᑦ ᓄᓇᕗᑦ ᒐᕙᒪᒃᑯᖏᖕᓂᑦ ᐊᑭᑐᔪᖅᑐᕈᑎᒃᓴᖏᓐᓂᒃ 

ᒫᓐᓇᐅᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐊᐱᖅᑯᑎᒃᓴᐃᑦ, ᒥᔅᑕ ᒪᓕᑮ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᒐᖕᓂ. ᑖᓐᓇ ᑐᓴᕈᒥᓇᙱᑦᑑᒐᓗᐊᖅ. 

(ᑐᓵᔨᑎᒎᓕᖅᑐᖅ) ᐅᖃᐅᓯᕋ ᑖᓐᓇ ᖃᔅᓯᕌᕐᓂᐊᕐᒪᖔᖅ ᓴᓇᒪᓂᖓᓄᑦ ᑎᑎᕋᐅᔭᖅᓯᒪᔪᖅ, 

ᓇᑉᐸᖅᑎᕆᔾᔪᑎᒃᓴᐅᔪᕐᓗ ᐱᙳᐊᕐᕕᖕᓄᑦ ᕼᐋᒻᒪᓚᒃᑯᖏᓐᓂᒃ ᓄᓇᓕᒃ ᐊᖏᓂᖓ ᒪᓕᒡᓗᒍ, ᓇᐅᔮᑦ 

ᐊᖏᓂᕆᔭᖓᑕ ᐊᔾᔨᒋᓗᓂᐅᒃ ᐆᒃᑑᑎᒋᓗᒍ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑯᓪᓕᐅᑎᖃᔾᔮᙱᓐᓇᒪ ᓇᐃᓴᐅᑕᓂᒃ 

ᖃᔅᓯᕌᕋᔭᕐᒪᖔᑦ. ᐱᓯᒪᙱᓐᓇᒃᑯ ᒫᓐᓇ. ᓯᕗᕐᖓᒍᑦ ᓴᖅᑭᑦᑎᔪᒪᙱᓐᓇᒪ ᓇᐃᓴᐅᑎᓂᒃ 

ᑕᑎᒋᔭᐅᑐᐃᓐᓇᕆᐊᖃᖅᑐᓂᒃ. ᓱᓕ ᐱᓕᕆᕕᕗᑦ ᑖᒃᑯᐊ ᐃᑲᔪᖅᑐᐃᔪᒪᑦᑎᐊᖅᑐᑦ ᓄᓇᓖᑦ ᒐᕙᒪᖏᓐᓂᒃ 

ᓇᐅᔮᕐᒥᐅᓂᒃ ᓇᓪᓕᐅᒃᑯᒫᓂᒃ ᓈᒥᒃᔅ−ᒃᑯᓐᓄᑦ ᑐᒃᓯᕋᐅᑎᓕᐅᖁᓪᓗᒋᑦ. ᑖᒃᑯᐊ ᓄᓇᓕᖕᓄᑦ ᓈᒻᒪᒃᑲᔭᕐᓗᓂ 

ᐃᓄᒋᐊᖕᓂᖏᓐᓄᓪᓗ ᑖᒃᑯᐊ ᐃᑲᔪᕈᒪᑦᑎᐊᖅᑕᕗᑦ. 

 

ᐃᑲᔪᖅᑐᐃᔾᔪᑎᒃᓴᓂᑦ ᒪᐃᔭᓄᑦ ᑎᑎᕋᕆᐊᖃᕐᓂᖅᐸᑕ ᐄ, ᐱᓇᓱᒡᓗᑕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᒪᓂᕋᔭᖕᒧᑦ ᒪᓕᒐᓕᐅᖅᑎ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 467 - 6(2): ᐱᓕᕆᓂᐅᓯᒪᔪᑦ ᒪᑭᒋᐊᖅᑕ ᐃᓄᖕᓂᒃ ᐱᓕᒻᒪᒃᓴᐃᔨᑦ ᑯᐊᐳᕇᓴᖓᓄᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᑖᒃᑯᐊ ᒥᓂᔅᑕᖏᖕᓄᑦ ᓄᓇᓕᖕᓂ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᒥᓂᔅᑕ. ᒪᕐᕉᒃ ᑕᕝᕙᓃᒻᒪᑎᒃ ᑲᑎᒪᔨᐅᖃᑕᐅᓪᓗᑕ ᒪᑭᒋᐊᖅᑎᒃᑯᑦ ᐱᓕᒻᒪᒃᓴᐃᓂᕐᒧᑦ 

ᑯᐊᐳᕇᓴᙵᓄᑦ. ᑐᓴᒐᒃᓴᐃᑦ ᒪᑭᒋᐊᖅᑕᒃᑯᓐᓂᒃ ᓴᖅᑭᑕᐅᓯᒪᔪᑦ ᑐᓴᒐᒃᓴᐃᑦ ᑯᐊᐳᕇᓴᓐ ᓴᖅᑭᑕᐅᓚᐅᖅᓯᒪᖕᒪᑦ 

ᑮᓇᐅᔭᖃᖅᑎᑦᑎᓂᐊᕐᓗᓂ ᐃᓕᓐᓂᐊᖅᑐᓄᑦ ᐱᓕᒻᒪᒃᓴᖅᑐᓄᑦ. 

 

ᐃᓄᐃᑦ ᐊᔪᕈᓐᓂᖅᓴᖅᑕᐅᖁᓪᓗᒋᑦ ᐃᓛᒃ, ᐃᓕᓴᕆᔭᐅᔾᔪᑎᑖᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᓪᓗᒋᑦ. ᑖᒃᑯᐊ 

ᐃᑲᔪᖅᑐᐃᔪᓐᓇᕐᒪᑕ ᑕᒪᒃᑯᐊ ᐃᓕᓐᓂᐊᖅᑎᑦᑎᓗᑎᒃ ᐃᓕᓴᕆᔭᐅᔾᔪᑎᑖᕐᓗᑎᒡᓗ ᐊᒻᒪ ᒐᕙᒪᒃᑯᑦ 

ᐃᖅᑲᓇᐃᔮᒃᓴᖏᓐᓂᒃ ᐃᓐᓄᐃᓗᑎᒃ. 

 

ᒥᓂᔅᑕ ᖃᐅᔨᒪᕚ ᒪᑭᒋᐊᖅᑕ ᑲᑎᒪᔨᖏᓐᓄᑦ ᐊᖏᖅᓯᖃᑦᑕᕐᒪᖔᑕ ᑐᒃᓯᕋᐅᑎᓕᐅᖅᑎᓪᓗᒋᑦ ᑮᓇᐅᔭᓂᒃ? ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐊᐅᓚᓂᖃᕌᖓᑦ ᑕᐃᒃᑯᐊ ᑲᑎᒪᔨᖏᑦ ᑕᐃᒃᑯᐊ ᑐᒃᓯᕋᐅᑎᓕᐅᓕᕌᖓᑕᑦ ᐱᔪᒪᔪᑦ 

ᖃᓄᖅ ᕿᒥᕐᕈᓇᖃᑦᑕᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ 

ᖃᐅᔨᓴᑦᑎᐊᕋᕕᒋᑦ ᓄᓇᕗᑦ ᑐᙵᕕᒃᑯᑦ ᐱᓕᕆᖃᑎᒋᖃᑦᑕᕋᑦᑎᒍᑦ ᐊᒻᒪᓗ (ᑐᓵᔨᑎᒎᓕᖅᑐᖅ) ᐊᐅᓚᑦᑎᔩᑦ 

ᒐᕙᒪᓕᕆᔩᓪᓗ (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᖑᓪᓗᑕ ᕿᒥᕐᕈᖃᑦᑕᕋᑦᑕ ᑐᔅᓯᕋᐅᑎᓕᐊᕆᔭᐅᓯᒪᔪᐃᑦ. ᑕᐃᒃᑯᐊ 

ᑐᔅᓯᕋᐅᑎᓕᐊᕆᔭᐅᓯᒪᔪᐃᑦ ᕿᒥᕐᕈᖃᑦᑕᖅᑕᕗᑦ ᐱᓕᕆᖃᑎᒋᓪᓗᒋᑦ ᓄᓇᕗᑦ ᑐᙵᕕᒃᑯᑦ 

ᐃᖅᑲᓇᐃᔭᖅᑎᖁᑎᖏᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᖕᒪᑦ. ᐊᐱᕆᔪᒪᔭᕋ ᒥᓂᔅᑕ 

ᓇᓗᓇᐃᖅᓯᔪᓐᓇᕐᒪᖔᑦ ᓄᓇᕗᑦ ᒐᕙᒪᒃᑯᖏᑦ ᑐᓂᓯᔪᓐᓇᕐᒪᖔᑕ ᑐᒃᓯᕋᐅᑎᓂᒃ ᐃᓱᒪᒃᓴᖅᓯᐅᕈᑕᐅᔪᓐᓇᕐᒪᖔᑕ 

ᑲᑎᒪᔨᖏᓐᓄᑦ ᒪᑭᒋᐊᖅᑕᒃᑯᑦ ᐱᓕᒻᒪᒃᓴᐃᔾᔪᑏᑦ ᑯᐊᐳᕇᓴᙵᑦᑕ ᑲᑎᒪᔨᖏᓐᓄᑦ ᓇᓗᓇᐃᕐᓗᒍᓗ ᑖᒃᑯᐊ 

ᐃᓗᓕᑯᓘᔭᕆᔭᖏᑦ ᑐᒃᓯᕋᐅᑎᓂᒃ ᐊᖏᖅᓯᓯᒪᒻᒪᖔᑕ ᑕᖅᑭᑦᑕ ᐃᓗᐊᓂ ᐋᒃᑳᖅᑕᐅᔪᑦ. ᐅᕝᕙᓘᓐᓃᑦ 

ᐋᒃᑳᖅᑕᐅᔪᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕈᕕᑦ. ᑕᐃᒃᑯᐊ 

ᑐᔅᓯᕋᐅᑎᓕᐊᖑᔪᐃᑦ ᑐᓂᔭᐅᖃᑦᑕᕐᖓᑕ ᓄᓇᕗᑦ ᑐᙵᕕᒃᑯᓐᓄᑦ ᑕᐃᑲᙵᓪᓗ ᖃᐃᑕᐅᑦᑕᖅᑯᐃᑦ ᖃᓄᖅ 

ᕿᒥᕐᕈᕙᓪᓕᐊᓂᐊᕐᒪᖔᑎᒍᑦ ᑐᔅᓯᕋᐅᑎᐅᔪᑦ. ᖃᐅᔨᓚᐅᖅᓯᒪᙱᑦᑐᖓ ᑕᐃᑯᖓ ᐃᓕᔭᐅᔪᒐᒪᓂᑦ ᐋᒡᒑᖅᑕᒥᒃ. 

ᐊᔾᔨᒌᙱᑦᑑᑕᐅᖃᑦᑕᕐᖓᑕ ᑕᐃᒃᑯᐊ ᑐᔅᓯᕋᐅᑏᑦ. ᑭᖑᓪᓕᖅᐹᒥᒃ ᑲᑎᒪᓂᖃᔪᔪᑦ ᔮᓐᓄᐊᕆᐅᑎᓪᓗᒍ. ᑕᐃᒫᒃ 

ᑭᐅᒍᓐᓇᕋᓗᐊᖅᑐᖓ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᒧᓗ ᐊᐱᖅᑯᑎ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᑦ ᒐᕙᒪᒃᑯᑦ ᒫᓐᓇᕋᑖᖑᓚᐅᖅᑐᖅ ᐅᐸᓗᖓᐃᔭᐅᑎᖏᑦ 

ᐃᖅᑲᓇᐃᔭᖅᑎᓕᕆᓂᕐᒧᑦ ᐸᕐᓇᐅᑎᓕᐊᕆᔭᖏᑦ ᐃᖅᑲᓇᐃᔮᒃᓴᖁᑎᖏᑦ ᑕᐃᒃᑯᐊ ᖁᕝᕙᓯᖕᓂᖅᓴᒥᒃ 

ᐃᓕᓐᓂᐊᖅᓯᒪᔭᕆᐊᖃᕐᒪᑕ. 2018−ᒥ 55%−ᖏᑦ ᓄᓇᕗᑦ ᒐᕙᒪᒃᑯᖏᑕ ᓯᓚᑦᑐᓴᕐᕕᕐᔪᐊᒃᑯᑦ 

ᐃᓕᓐᓂᐊᕇᕆᐊᖃᕐᒪᑕ 24%−ᖏᓪᓗ ᐃᓕᓴᕆᔭᐅᔾᔪᑎᑖᕐᓗᑎᑦ ᓴᓇᔨᐅᓂᕐᒧᑦ. 

 

ᐃᓕᓐᓂᐊᖅᓯᒪᔾᔪᑎᒃᓴᓂᒃ ᐅᒃᐱᕈᓱᒃᑐᖓᓕ ᓄᓇᕗᑦ ᒐᕙᒪᒃᑯᖏᑦ ᑕᒪᒃᑯᓂᖓ ᒫᓐᓇᒥᒃ ᓯᕕᑐᔪᒧᑦ 

ᐸᕐᓇᐅᑎᓕᐅᕆᐊᖃᕐᒪᑕ ᐱᓕᒻᒪᒃᓴᖅᑕᐅᓗᑎᒃ ᐃᖅᑲᓇᐃᔭᖅᑏᑦ.  

 

ᐅᖃᖅᑏ, ᖃᐅᔨᒪᓇᓗᐊᙱᒻᒪᑦ ᓄᓇᕗᑦ ᒐᕙᒪᒃᑯᖏᑦ ᐊᑐᕐᓂᕐᒪᖔᑕ ᒪᑭᒋᐊᖅᑕᒃᑯᑦ ᑮᓇᐅᔭᖁᑎᒋᔭᖏᓐᓂᒃ 

ᐱᓕᒻᒪᒃᓴᐅᑎᒃᓴᓂᒃ ᑖᒃᑯᐊ ᑐᕌᒐᒃᓴᐃᑦ ᑎᑭᑕᐅᖁᓪᓗᒋᑦ. 

 

ᐃᓕᓴᖅᓯᔪᖓ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖃᖅᑎᑦᑎᖃᑦᑕᙱᒻᒪᑕ ᑖᒃᑯᓂᖓ ᐱᓕᒻᒪᒃᓴᐃᔪᓂᑦ 

ᑯᐊᐳᕇᓴᓐ−ᒃᑯᖏᓐᓂᒃ, ᑭᓯᐊᓂ ᑯᐊᐳᕇᓴᓐ−ᒃᑯᑦ ᑭᐅᔪᓐᓇᖁᔫᒐᓗᐊᑦ ᑖᒃᑯᓄᖓ ᑕᖅᑲᒃᑯᓄᖓᐃᓛᒃ. ᐊᓯᖏᑦ 

ᑲᑎᒪᔨᐅᔪᑦ ᑲᑎᒪᔨᐅᖃᑕᐅᖕᒪᑕ ᑯᐊᐳᕇᓴᓐ−ᒃᑯᑦ ᐅᓂᒃᑳᓕᐅᑦᑎᐊᖃᑦᑕᖁᓪᓗᒋᑦ ᐊᕐᕌᒍᑕᒫᖅᓯᐅᑎᓂᒃ 

ᐱᓕᕆᐊᕆᖃᑦᑕᖅᑕᖏᑦ ᐊᑭᓕᖅᓱᐃᔾᔪᑎᒋᖃᑦᑕᖅᑕᖏᑦ ᐊᒻᒪᓗᑦᑕᐅᖅ ᐃᓗᓕᑯᓘᔭᕆᔭᖏᓐᓂᒃ 

ᑮᓇᐅᔭᖃᖅᑎᑕᐅᔪᑦ ᑭᓱᓂᒡᓗ ᓴᖅᑭᑦᑎᓐᓂᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᕿᒥᕐᕈᔭᐅᑦᑎᐊᒃᑲᓐᓂᕈᓐᓇᖅᑐᐃᖅᑲᐃ ᖃᓄᒃᑲᓐᓂᖅ ᓴᖅᑭᖅᑎᑕᐅᒍᓐᓇᕐᒪᖔᑕ ᑐᔅᓯᕋᐅᑏᑦ ᓴᖅᑭᖅᑕᐅᕙᑦᑐᑦ. 

ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᓐᓂᓕ ᑕᐃᒃᑯᐊ ᖃᓄᒃᑲᓐᓂᖅ ᐋᖅᑭᒋᐊᕆᐊᖃᕐᒪᖔᑕ 

ᕿᒥᕐᕈᔨᐅᓯᓐᓈᖃᑦᑕᖅᐸᒻᒥᒐᑦᑕ ᐊᒻᒪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᔪᐃᑦ ᐱᓗᐊᖅᑐᒥᒃ ᐃᓄᐃᑦ 

ᐃᖅᑲᓇᐃᔭᖅᑏᑦ ᐃᓕᓐᓂᐊᑲᓐᓂᕆᐊᖃᖅᑕᒥᒍᑦ ᑖᒃᑯᐊ ᕿᒥᕐᕈᕙᓪᓕᐊᓯᒪᒻᒥᒐᑦᑎᒍᑦ ᒪᑭᒋᐊᖅᑕᒃᑯᑎᒎᙱᑦᑐᕐᓕ, 

ᑭᓯᐊᓂ ᐃᖅᑲᓇᐃᔭᖅᑐᓕᕆᔨᒃᑯᑦ. ᑖᒃᑯᐊᑦᑕᐅᖅ ᓱᓕ ᕿᒥᕐᕈᒻᒥᔭᕗᑦ ᖃᓄᒃᑲᓐᓂᖅ 

ᑲᔪᓯᓂᖃᑦᑎᐊᕈᓐᓇᓂᖅᓴᐅᒻᒪᖔᖅ ᐊᒻᒪᓗ ᐊᑲᐅᓂᖅᓴᒥᒃ ᐃᓕᓐᓂᐊᕈᑏᑦ ᑕᑯᓐᓇᖅᑐᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 468 - 6(2): ᑕᓯᐅᔭᐅᑉ ᐅᖁᐊᑕ ᓇᓄᕐᒧᑦ ᑲᒪᒋᔭᐅᖃᑦᑕᕐᓂᖏᓐᓄᑦ (ᖃᕝᕕᒃ) 

ᖃᕝᕕᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐊᐱᖅᓲᑎᖃᖅᑐᖓ ᓄᑖᒥᒃ ᐊᕙᑎᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᑕᐃᒫᒃ ᒥᓂᔅᑕ ᖃᐅᔨᒪᒻᒪᑦ ᓴᓂᑭᓗᐊᕐᒥ ᐆᒪᔪᕐᓂᐊᖅᑎᒃᑯᑦ ᐊᖏᖅᓯᒪᒻᒪᑕ ᑲᒪᑦᓯᐊᕈᒪᓪᓗᑎᒃ 

ᐊᖑᓇᓐᓂᒥᒃ ᑕᓯᐅᔭᕐᔪᐊᖅ ᓯᕿᓂᖓᓂᒃ ᓇᓄᖏᓐᓂᒃ. ᐊᖑᓇᓱᓐᓂᖅ ᐱᒻᒪᕆᐅᔪᓂᒃ ᑮᓇᐅᔭᓕᐅᕈᑎᖃᕐᒪᑦ ᐊᒻᒪᓗ 

ᐃᓕᖅᑯᓯᒃᑯᑦ ᐃᑲᔪᕈᑎᖃᖅᓱᓂ ᓂᕈᐊᖅᓯᒪᔪᓐᓅᕗᖓ. 

 

ᑕᐃᑦᓱᒪᓂ ᐅᖃᐅᓯᖃᓚᐅᖅᓯᒪᕋᒪ ᐃᓱᒫᓘᑎᓂᒃ ᒐᕙᒪᑐᖃᒃᑯᑦ ᐃᓱᒪᓕᐅᕈᑎᕆᓚᐅᖅᓯᒪᓂᖏᑦᑕ 

ᓂᐅᕐᕈᑎᖃᕈᒪᐃᑦᓱᑎᒃ ᐊᒥᕐᓂᒃ ᐱᔭᐅᓯᒪᔪᓂᒃ ᑕᓯᐅᔭᕐᔪᐊᑉ ᓴᓂᖓᓂᒃ. ᑐᑭᓯᐅᒪᓂᕋ ᒪᓕᓪᓗᒍ ᑖᓐᓇ ᓄᑖᖅ 

ᒥᓂᔅᑕ ᑲᑎᒪᖃᑎᖃᓚᐅᖅᓯᒪᒻᒪᑦ ᑲᓇᑕᐅᑉ ᒐᕙᒪᑐᖃᒃᑯᖏᓐᓂᒃ ᐅᑭᐅᖅ ᑲᑎᒪᓚᐅᔪᑎᐅᓪᓗᑕ. ᑕᒪᓐᓇ 

ᐅᖃᐅᓯᕆᓪᓗᒍ ᐃᖃᓗᓐᓃᑎᓪᓗᕆᑦ. 

 

ᒥᓂᔅᑕ ᑐᓴᖅᑎᒋᒍᓐᓇᐹ ᒪᓕᒐᓕᐅᖅᑎᒥᒃ ᐅᓪᓗᒥ ᑕᒪᒃᑯᐊ ᐅᖃᖃᑎᒌᒍᑕᐅᓚᐅᖅᓯᒪᔪᐃᑦ ᖃᓄᐃᓚᖓᓕᕐᒪᖔᑕ? 

ᓇᑯᕐᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑕᒪᑐᒥᖓ 

ᑐᑭᓯᒋᐊᓪᓚᒃᑲᓐᓂᕈᒪᖕᒪᑦ. ᑕᐃᓐᓇ ᑎᑭᓯᒪᓚᐅᖅᑐᖅ ᒐᕙᒪᑐᖃᒃᑯᓐᓄᑦ. ᐄ, ᖁᕕᐊᓱᒃᐳᖓ ᓇᓗᓇᐃᖅᓯᔪᒪᓪᓗᖓ 

ᑲᑎᒪᖃᑎᒋᓚᐅᖅᑕᕋ ᐅᖃᓪᓚᖃᑎᒋᓚᐅᖅᖢᒍᓗ ᐊᒻᒪ ᑖᓐᓇ ᐅᖃᓪᓚᖃᑎᒋᓚᐅᖅᖢᒍ ᒐᕙᒪᑐᖃᒃᑯᓐᓃᓐᖔᖅᑐᖅ 

ᑕᐃᓐᓇ ᓄᖅᑲᖅᑎᑕᐅᓚᐅᑲᓚᐅᖅᑐᖅ ᐲᖅᑕᐅᓚᐅᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ: ᓇᑯᕐᒦᒃ, ᐅᖃᖅᑏ. ᐃᓄᑦᑎᑐᑦ ᐅᖄᑦᓯᐊᕈᒪᔪᐊᓘᒐᓗᐊᖅᓱᓇ ᐱᕕᖃᑦᓯᐊᖏᓐᓇᑦᑕ 

ᖃᓪᓗᓈᑎᑑᓚᐅᑲᓐᓂᐊᕋᒪᐃᑦ? 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑕᒪᓐᓇ ᓂᓪᓕᐅᑎᒋᒐᒃᑯ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ ᓇᓗᓇᐃᖅᓯᓚᐅᖅᑐᖓ 

ᐱᕐᔪᐊᕌᓗᒃ ᑖᒃᑯᐊ ᓴᓂᑭᓗᐊᕐᒥ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑦ ᑐᓴᐅᒪᑎᑕᐅᖁᓪᓗᒋᑦ 

ᐃᓚᒋᔭᐅᖃᑕᐅᖁᓪᓗᒋᓪᓗ.  

 

ᒥᓂᔅᑕᐃ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᑦᑐᓂᒃ ᐅᖃᐅᓯᖃᖃᑎᖃᓚᐅᕐᒪᖔᖅ ᐃᒃᓯᕙᐅᑕᕐᒧᑦ ᐊᒻᒪᓗ ᓴᓂᑭᓗᐊᖅ 

ᐊᖑᓇᓱᑦᑐᓕᕆᔨᒃᑯᓐᓄᑦ ᑕᒪᓐᓇ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑐᑭᓯᓇᓱᐊᕐᒪᑦ.  

 

ᑕᐃᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᓴᓂᑭᓗᐊᕐᒥ ᑎᑎᕋᕐᕕᓐᓂᐅᑕᐅᔪᐃᑦ ᑎᑎᕋᕐᕕᐅᓚᐅᖅᓯᒪᔪᑦ ᐃᑭᐊᖅᑭᕕᒃᑯᑎᒍᑦ 

ᑐᓴᖅᑎᑕᐅᒋᐊᖅᖢᑎᒃ ᒪᐃ 12-ᖑᑎᓪᓗᒍ 2023. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᒪᓐᓇ ᓂᓪᓕᐅᑎᒋᒐᒃᑯ ᐅᑭᐅᒃᑯᑦ ᑲᑎᒪᕐᔪᐊᖅᑎᓪᓗᑕ 

ᒥᓂᔅᑕᐅᓚᐅᖅᓯᒪᔪᖅ ᐃᒪᐃᓕᓚᐅᖅᓯᒪᔪᖅ, ᑖᒃᑯᐊ ᓄᓇᓖᑦ ᐊᒃᓱᕈᑦᑎᐊᕐᒪᑕ ᖁᕕᐊᓲᑎᒋᔭᕗᑦ ᐊᐅᓚᑦᑎᒻᒪᑕ 

ᐊᒻᒪᓗ ᑕᐃᒪᓐᓇ ᓲᕐᓗ ᐃᓂᖅᑎᖅᑕᐅᔭᕆᐊᔅᓴᖅ ᓈᒻᒪᖏᑦᑐᖅ. ᐅᖃᖅᑏ, ᑕᒪᓐᓇ ᖁᕕᐊᓱᓚᐅᖅᑐᖓ ᑖᒃᑯᐊ 

ᒐᕙᒪᒃᑯᑦ ᓯᕐᓈᕐᒪᑕ ᐊᖑᓇᓱᒃᑐᓕᕆᔨᒃᑯᓐᓂ ᐊᖑᓇᓱᒃᑎᓂᒃ ᓴᓂᑭᓗᐊᕐᒥ.  

ᒥᓂᔅᑕ ᓇᓗᓇᐃᖅᓯᔪᓐᓇᓂᐊᖅᐹ ᑮᓇᐅᔭᓂᒃ ᐅᑎᕐᕕᐅᓂᐊᕐᒪᖔᖏᑦ ᑕᐃᒃᑯᐊ ᓴᓂᑭᓗᐊᕐᒥ ᐊᖑᓇᓱᒃᑏᑦ 

ᐊᐅᓪᓚᖅᑎᑦᑎᔪᓐᓃᓚᐅᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᐊᐱᖅᓱᕐᒪᑦ. ᑖᓐᓇ 

ᓄᖅᑲᖓᑎᑕᐅᓚᐅᖅᑐᖅ ᕿᓚᒻᒥᐅᔪᒃᑯᑦ ᓄᖅᑲᖓᑎᑕᐅᓚᐅᕐᒪᑦ ᐊᒻᒪᓗ ᒫᓐᓇ ᑕᒪᒃᑯᓂᖓ ᓇᓄᕋᕐᓂᒃ 

ᓂᐅᕐᕈᑎᖃᕈᓐᓇᖅᓯᓂᖏᓐᓄᑦ ᒪᐃᖑᑎᓪᓗᒍ ᐱᒋᐊᓚᐅᕐᒪᑦ. ᑕᐃᒪᓐᓇᐃᑦᑑᓂᖓᓄᑦ ᑕᒪᒃᑯᐊ 

ᓂᐅᕐᕈᑕᐅᔪᓐᓇᖅᓯᓂᖏᓐᓄᑦ ᑕᒪᒃᑯᓂᖓ ᓲᕐᓗ ᑮᓇᐅᔭᓄᑦ ᐃᑲᔪᖅᑕᐅᔾᔪᑎᒃᓴᓂᑦ ᓴᖅᑮᖏᔾᔪᑎᒋᔭᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 469 - 6(2): ᐊᒪᕈᕐᓂᒃ ᖃᐅᔨᓴᒐᒃᓴᓂᒃ ᓄᐊᑦᑎᓂᕐᒧᑦ ᐱᓕᕆᐊᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᑰᑦᓯᐊᖅᐸᔅᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᒐᒃᑯ ᑕᐃᒃᑯᐊ ᐊᒪᕈᐃᑦ ᒥᒃᓵᓄᑦ. 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᐅᖃᖅᑲᐅᒻᒪᑦ ᒫᓐᓇᕈᓘᓚᐅᖅᑐᖅ ᑖᒃᑯᐊ ᐊᖏᖅᑕᐅᓚᐅᖅᑎᓪᓗᒋᑦ $500-ᒧᑦ 

ᑐᓂᓯᖃᑦᑕᕐᓂᐊᓕᖅᑐᑦ ᐃᓚᖏᓐᓂᒃ ᓇᓄᐃᑦ ᑐᒃᑐᑦ ᐅᓄᕈᓐᓃᖅᐹᓪᓕᖅᑎᓪᓗᒋᑦ $900-ᖃᑦᑕᓂᐊᖅᑐᑦ 

ᖃᐅᔨᓴᖅᑕᐅᔪᒃᓴᓂᒃ ᑐᓂᓯᑎᓪᓗᒋᑦ. ᑐᒃᑐᑦ ᐅᓄᕈᓐᓃᖅᐸᓪᓕᐊᓂᖏᓐᓅᖓᔪᑐᐊᖑᓈ? ᖁᔭᓐᓈᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑐᓴᕆᐊᓪᓚᒃᑲᓐᓂᕐᒪᑦ ᑲᑎᒪᔨᐅᖃᑎᒐ. 

ᑖᒃᑯᓇᓂ ᑖᒃᑯᐊ ᑐᒃᑐᐃᑦ ᓱᒃᑲᓕᔪᒥᒃ ᓄᖑᑉᐸᓪᓕᐊᓗᐊᕐᓂᖏᓐᓄᑦ ᐊᑭᑐᓂᖅᓴᐅᔪᖅ. ᑕᒪᒃᑯᐊ ᓱᓕ 

ᖃᐅᔨᓴᖅᑕᐅᕙᓪᓕᐊᖕᒪᑕ ᑐᒃᑐᐃᑦ ᑕᒪᑐᒪᓂ ᐊᕐᕌᒍᒥ. ᓇᓗᓇᕈᓐᓃᑎᐊᖅᐸᑦ ᑕᒪᒃᑯᐊ ᐊᑐᖅᐸᓪᓕᐊᔭᕗᑦ 

ᐋᖅᑭᒋᐊᕐᕕᒃᓴᖃᕐᒪᑕ ᓱᓕ ᐋᖅᑭᒋᐊᕋᓱᖕᓂᐊᕐᒥᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 2018 ᐅᓂᒃᑳᓕᐊᕆᔭᐅᓚᐅᖅᑐᑦ ᒪᓕᒐᓕᐅᕐᕕᖕᒧᑦ ᓴᖅᑭᑕᐅᓯᒪᔪᑦ 

ᐅᖃᖅᓯᒪᖕᒪᑕ ᑕᐃᒃᑯᐊ ᖃᒪᓂᑦᑐᐊᖅ ᑐᒃᑐᖏᑦ ᐅᓄᕈᓐᓃᐸᓪᓕᐊᕐᒪᑕᒎᖅ. ᑕᐃᒃᑯᐊ ᐅᓄᕐᓂᖏᑦ ᓈᓴᐅᑎᓂᒃ 

ᐊᑐᖅᖢᑎᒃ ᑕᐃᒪᓐᓇ ᐋᖅᑭᒃᑕᐅᓚᐅᖅᓯᒪᖕᒪᑦ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᕐᓂᐊᖅᐸ ᑕᐃᓐᓇ 

ᐊᒪᕈᕐᓄᑦ ᐋᖅᑭᒋᐊᖅᑕᐅᖁᓪᓗᒍ $900-ᒧᑦ ᐅᑭᐊᒃᓵᕈᓚᐅᙱᓐᓂᖓᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑲᑎᒪᔨᐅᖃᑎᒐ ᑐᓴᐅᒪᑎᑕᐅᔪᒪᖕᒪᑦ 

ᑕᒪᒃᑯᓂᖓ. ᑕᐅᕙᖕᓇ ᐅᖃᐅᓯᕆᔭᖓ ᑕᒪᑐᒪᓂ ᔫᓐ 2023-ᒥ ᖃᐅᔨᓴᖅᑕᐅᓂᐊᕐᒪᑕ ᑕᐃᒃᑯᐊ 

ᐃᕐᓂᐅᕐᕕᐅᖃᑦᑕᖅᑐᐃᑦ. ᖃᐅᔨᒪᔭᐅᓕᖅᐸᑕ ᑐᑭᓯᐅᒪᔭᐅᑦᑎᐊᓕᖅᐸᑕ ᖃᓄᖅ ᐅᓗᕆᐊᓇᖅᑐᒦᑎᒋᒻᒪᖔᖏᓐᓂᒃ 

ᑕᒪᒃᑯᐊ ᑐᒃᑐᐃᑦ ᑕᒪᓐᓇ ᐊᓯᔾᔨᕆᐊᕈᓐᓇᕋᔭᕐᒥᔪᖅ. ᒫᓐᓇ ᑕᐃᒪᓐᓇᐃᓕᖓᑐᐃᓐᓇᑲᓚᐅᖅᑐᖅ 

ᐊᑭᓕᐅᑕᐅᖃᑦᑕᕐᓂᐊᖅᑐᓄᑦ ᐊᒪᕈᕐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᓴᕕᑲᑖᖅ.  

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᕐᓂᐅᕐᕖᑦ ᖃᐅᔨᓴᖅᑕᐅᕌᓂᒃᐸᑕ ᒥᓂᔅᑕ ᐅᖃᖅᑲᐅᔪᖅ 

ᑕᒪᑐᒪᓂᒎᖅ ᑕᐃᒪᓕᐅᓂᐊᕐᒪᑕ ᑕᒪᑐᒪᓂ ᐊᕐᕌᒍᒥ. ᐅᓄᕈᓐᓃᑲᓪᓚᖕᒪᑕ ᑕᐃᒃᑯᐊᖃᐃ $500-ᑐᓚᐅᖅᑑᒐᓗᐊᑦ 

$900-ᒧᑦ ᐋᖅᑭᒃᑕᐅᔪᓐᓇᖅᐹᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᓂᕐᒧᑦ, ᒥᔅ ᖁᐊᓴ.  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑲᑎᒪᔨᐅᖃᑎᒐ ᑕᒪᒃᑯᓂᖓ 

ᑐᑭᓯᒋᐊᒃᑲᓐᓂᕋᓱᐊᕐᒪᑦ. ᑕᕝᕙᓂ ᐅᖃᐅᓯᕆᖅᑲᐅᔭᓐᓂᒃ ᓇᓗᓇᐃᖅᓯᖅᑲᐅᒐᑦᑕ ᑕᒪᒃᑯᐊ ᑮᓇᐅᔭᐃᑦ ᐊᑐᖅᑐᒃᓴᐃᑦ 

ᒫᓐᓇ ᐋᖅᑭᒃᓯᒪᖕᒪᑕ ᑕᒪᑐᒧᖓ ᐊᕐᕌᒍᒧᑦ ᑭᓯᐊᓂ. ᑕᒪᒃᑯᐊ ᓄᖑᑉᐸᓪᓕᐊᔪᐃᑦ ᑐᒃᑐᐃᑦ ᒪᓕᒡᓗᒋᑦ ᐊᒻᒪ 

ᐃᓱᒫᓗᓐᓇᖅᓯᕙᓪᓕᐊᓇᔭᕐᓂᖅᐸᑕ ᑕᐃᒫᒃᑕᐅᖅ ᐊᒪᕈᕐᓄᑦ ᐊᑭᓕᐅᑕᐅᖃᑦᑕᕋᔭᖅᑐᐃᑦ ᕿᒥᕐᕈᒐᔭᕐᒥᔭᕗᑦ 

ᐊᑭᑦᑐᕆᐊᓪᓗᐊᕐᒪᖔᑦ ᐅᕝᕙᓘᓐᓃᑦ ᐊᑕᐅᓯᑦᑕᐃᓐᓇᒦᓪᓗᐊᕐᒪᖔᑦ. ᓈᓴᖅᑕᐅᓯᒫᓂᓕᖅᐸᑕ 

ᓇᓗᓇᕈᓐᓃᕐᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᐊᐱᖅᑯᑦ 470 - 6(2): ᐋᖅᑭᐅᒪᑎᑦᑎᔨ ᐊᒻᒪ ᖃᓄᐃᙱᑦᑎᐊᕐᓗᓂ ᐃᖅᑲᓇᐃᔭᕐᕕᐅᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᐅᔪᖅ ᐊᐱᖅᓱᓂᐊᖅᑕᕋ ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒪᓕᒐᓕᐅᖅᑎᐅᓪᓗᖓ ᑐᓄᓂᕐᒥ ᑭᒡᒐᖅᑐᐃᓪᓗᖓ ᐅᐱᑦᑐᖓ ᑭᒡᒐᖅᑐᐃᔪᓐᓇᕋᒪ 

ᐊᑕᐅᓯᐅᙱᑦᑐᓂᒃ ᓂᕈᐊᖅᑎᑦᑎᓐᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕆᔭᐅᔪᑦ ᓯᐊᒻᒪᑎᒃᑕᐅᓯᒪᔪᑦ ᑎᑎᕋᕐᕕᖏᓐᓂᒃ 

ᒥᑦᑎᒪᑕᓕᖕᒥ.  

 

ᐅᖃᖅᑏ, ᐱᖅᔪᐊᖑᔪᑦ ᑕᐃᒃᑯᐊ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᑕᒻᒪᖅᑐᖃᕌᖓᑦ ᐃᖅᑲᓇᐃᔭᕐᕕᖓᓂ 

ᐅᓐᓂᕐᓗᒍᓐᓇᖁᓪᓗᒋᑦ. ᑕᒪᑐᒪᓂ ᓄᕖᕝᕙᐅᓚᐅᖅᑐᒥ ᐊᕐᕌᒍᒥ, ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔨᒥᒃ 

ᐃᖅᑲᓇᐃᔭᖅᑎᑖᓚᐅᖅᓯᒪᔪᖅ ᓄᓇᕗᒻᒥ ᐊᑐᖅᖢᒍ 76−ᒥᒃ ᓈᓴᐅᑎᓕᒃ. ᒥᔅ ᒪᒃᕘᓴᓐᓗ ᐅᖃᓚᐅᖅᑐᖅ 

ᐃᖅᑲᖅᑐᐃᕕᔾᔪᐊᑉ ᐃᖅᑲᖅᑐᐃᔨᖓᖕᓂᑦ ᑕᕝᕗᖓ ᐃᓕᓯᓚᐅᖅᑐᖅ ᓄᓇᑦᓯᐊᕐᒥᐅᑕᐅᓪᓗᓂ ᑖᓐᓇ.  

 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᒫᓐᓇ ᐃᖅᑲᓇᐃᔭᖅᑎᑦᑎᐊᕙᐅᓂᕐᒧᑦ ᑲᒪᔨ 

ᓂᕈᐊᖅᑕᐅᓂᐊᕐᒪᖔᖓ? ᐊᒻᒪᓗ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓂᕈᐊᖅᖠᖅᐸᓪᓕᐊᓂᖅ ᑕᒪᓐᓇ 

ᐊᑐᖅᑕᐅᕙᓪᓕᐊᓕᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᓱᓕᔪᑎᑦ 

ᐅᒡᒍᓇᖅᑐᖅ ᑕᐃᓐᓇ ᐃᓚᒋᔾᔮᕈᓐᓃᕐᒥᒐᑦᑎᒍᑦ ᓄᓇᑦᑎᐊᕐᒦᓐᓂᐊᓕᕐᓂᖓᓄᑦ ᐅᒡᒍᓇᖅᑑᒐᓗᐊᖅ. ᑭᓯᐊᓂ ᑖᓐᓇ 

ᐃᓂᒋᔭᖓᑦ ᕿᒥᕐᕈᔭᐅᕙᓪᓕᐊᓂᐊᖅᑐᖅ ᐊᐅᔭᒃᑲᓐᓂᖅ ᖃᓄᐃᓕᖓᓂᐊᕐᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᖃᐃᖁᔨᓚᐅᕋᕕᑦ ᓯᕙᑖᕐᕕᖕᒥ 

ᐅᓪᓛᒃᑯᑦ ᐱᖃᑕᐅᑎᑕᐅᓪᓗᑕ ᒪᓕᒐᓕᐅᖅᑎᐅᔪᒍᑦ. ᐊᒻᒪ ᐊᐱᖅᑯᑎᖃᕌᖓᑦᑕ ᑐᙵᓇᖃᑦᑕᖃᕕᑦ. ᑭᓱᑐᐃᓐᓇᕐᓂᒃ 

ᐊᐱᖅᑯᑎᖃᕌᖓᑦᑕ ᓇᓗᓕᕌᖓᑦᑕᓗ. 

 

(ᑐᓵᔨᑎᒎᓕᖅᑐᖅ) ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᕕᓂᐅᓪᓗᖓ ᐊᑐᖃᑦᑕᖅᓯᒪᔭᒃᑲ ᑐᙵᕕᒋᔪᓐᓇᖅᑕᒃᑲ. 

ᐃᖅᑲᓇᐃᔭᕐᕖᓪᓗ ᒪᑭᒪᑦᑎᐊᕐᓗᑎᒃ ᐸᕝᕕᓴᒃᑕᐅᙱᓪᓗᑎᒡᓗ. ᑐᑭᓯᐅᒪᓪᓗᖓᓗ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ 

ᐸᕝᕕᓴᒃᑕᐅᓇᙱᑦᑐᒥᒃ ᐊᑐᐊᒐᖃᕐᒪᑕ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕕᖏᑦ ᓄᓇᕗᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓂᒃ ᐃᖃᓗᐃᑦ ᓯᓚᑖᓂ ᖃᐅᔨᒪᒐᓗᐊᕐᒪᖔᖏᑦ ᐱᔪᓐᓇᐅᑎᒥᖕᓂᒃ ᐊᑐᖅᓗᒍ ᑖᓐᓇ ᐊᑐᐊᒐᖅ, 

ᐊᒻᒪᓗ ᐃᑲᔪᖅᓱᖅᑕᐅᑦᑎᐊᖃᑦᑕᕋᓗᐊᕐᒪᖔᑦ ᑕᒪᓐᓇ ᐱᔪᓐᓇᐅᑎᒥᓂᒃ ᐊᑐᕈᓂᐅᒃ ᑖᓐᓇ ᐊᑐᐊᒐᖅ ᐊᖅᑯᑎᒋᓗᒍ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᓱᓕᑦᑎᐊᖅᑐᑎᑦ 

ᐃᖅᑲᓇᐃᔭᖅᑏᑦ ᑕᐃᒫᑦᑎᐊᖅᑕᐅᑎᓐᓇᒋᑦ ᓂᓪᓕᖃᑦᑕᕆᐊᖃᕐᖓᑕ ᐱᓗᐊᖅᑐᒥᒃ ᐊᖏᔪᖅᑳᖏᓐᓄᑦ. 

ᐊᖏᔪᖅᑳᖏᓐᓂᒃ ᑐᓴᕈᓐᓇᙱᑉᐸᑕ ᖁᑦᑎᓂᖅᓴᒧᑦ ᐅᖃᕈᓐᓇᖅᑐᐃᑦ ᐅᕝᕙᓗ ᐃᖅᑲᓇᐃᔭᖅᑐᓕᕆᔨᒧᑦ 

ᐃᖅᑲᓇᐃᔭᖅᑎᒥᒃ ᑐᓴᖅᑎᑦᑎᒋᐊᓖᑦ. ᐊᓪᓚᕝᕕᖓᑕ ᐃᓗᐊᓂ ᐱᑕᖃᙱᒻᒪᑕ ᓯᓚᑖᓄᑦ ᑕᑯᓂᐊᒃᑲᓐᓂᕈᓐᓇᖅᑐᐃᑦ 

ᐃᓪᓗᓕᒻᒧᓘᓐᓃᑦ ᐅᕝᕙᓗ ᑕᕝᕗᖓ ᐃᖃᓗᓐᓄᑦ. 

 

ᑕᒪᒃᑯᐊ ᒪᓕᑦᑕᐅᑦᑎᐊᖅᑎᓐᓇᒋᑦ ᐃᓛᓐᓂᒃᑯᑦ ᐊᓪᓚᕝᕕᕗᑦ ᑐᓴᖅᑐᐃᓐᓇᐅᖃᑦᑕᙱᒻᒪᑕ. ᑖᒃᑯᐊ 

ᑐᔮᕆᓗᐊᙳᐊᖃᑦᑕᖅᑕᕗᑦ ᐃᖅᑲᓇᐃᔭᖅᑐᓕᕆᔨᓂᑦ ᐃᓕᓐᓂᐊᖅᑎᑕᐅᓯᒪᑎᓪᓗᒋᑦ ᐊᒻᒪ ᖃᐅᔨᒪᑎᑦᑎᒐᓱᐊᕐᓂᕐᒥᒃ 

ᖃᓄᖅ ᒪᓕᒋᐊᓕᓐᓂᒃ ᑕᐃᒪᐃᑦᑐᖅᑕᖃᖅᐸᑦ ᐋᖅᑭᔅᓯᒪᓂᖅᑕᖃᕋᓗᐊᕐᖓᑦ ᑕᒪᔅᓱᒥᖓ ᐃᖅᑲᓇᐃᔭᖅᑎᐅᔪᖅ 

ᑕᐃᒫᑦᑎᐊᖅᑕᐅᙱᒃᑯᓂ ᒪᓕᒐᕐᓂᑦ ᐋᖅᑭᔅᓯᒪᔪᖃᕐᖓᑦ ᐊᒻᒪ ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᖏᑦ ᑕᐃᒃᑯᐊ 

ᑕᐃᑲᓂ ᓇᓗᓇᐃᔭᑦᑎᐊᖅᓯᒪᒻᒥᔪᐃᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ ᖃᓄᖅ ᓇᓗᓇᐃᖅᓯᒍᓐᓇᕐᒪᖔᑕ 

ᑕᐃᒫᑦᑎᐊᖅᑕᐅᙱᒃᑯᑎᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᒃ, ᒥᓂᔅᑕ ᑕᒪᓐᓇ ᐅᖃᐅᓯᕆᑦᑎᐊᕋᕕᐅᒃ. (ᑐᓵᔨᑎᒎᓕᖅᑐᖅ) 

ᐅᖃᖅᑏ, ᐅᓄᖅᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐃᖢᐊᙱᑦᑐᒦᖃᑦᑕᕐᒪᑕ ᐱᓗᐊᖅᖢᒋᑦ ᑕᐃᒃᑯᐊ 

ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᐃᓱᒪᖃᑦᑕᕐᒪᑕ ᐊᕕᑕᐅᓂᐊᕐᒪᖔᖏᑦ ᐅᖃᐱᓪᓗᒃᑲᓗᐊᖅᐸᑕ 

ᑕᒻᒪᖅᑕᐅᓯᒪᓇᓱᒋᒐᓗᐊᖅᐸᑕᓘᓐᓃᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓄᓇᕗᑦ ᒐᕙᒪᒃᑯᑦ ᐊᖓᔪᖅᑳᖏᑦ ᖃᐅᔨᒪᑦᑎᐊᕋᓗᐊᕐᒪᖔᖏᑦ ᐊᑐᖅᖢᒍ ᑕᐃᓐᓇ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᑦ ᐃᖅᑲᓇᐃᔭᖅᑏᑦ ᑕᐃᒪᓐᓇ ᓵᑕᐅᖃᑦᑕᕐᓂᐊᙱᒻᒪᑕ 

ᐅᖃᐱᓘᑎᖃᕋᓗᐊᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒋᐊᕋᕕᑦ (ᑐᓵᔨᑎᒎᓕᖅᑐᖅ) ᐄ, 

ᑕᒪᒃᑯᐊ ᐃᖅᑲᓇᐃᔭᖅᑎᓕᕆᔩᑦ ᖃᐅᔨᒪᒋᐊᖃᓪᓚᕆᑦᑐᐃᑦ ᐊᑐᐊᒐᖏᓐᓂᒃ ᐃᖅᑲᓇᐃᔭᕐᕕᖏᑕ. 

ᐃᑲᔪᖃᑦᑕᕆᐊᖃᖅᑐᑎᓪᓗ ᐃᖅᑲᓇᐃᔭᖅᑎᓕᒫᓂᒃ ᐃᖅᑲᓇᐃᔭᑲᐃᓐᓇᖅᑎᐅᒐᓗᐊᓂᓪᓗ ᑐᑭᓯᑎᑕᐅᑦᑎᐊᕐᓗᑎᒃ 

ᑭᓱᓂᑦ ᒪᓕᔅᓱᐊᕆᐊᖃᕐᒪᖔᑕ ᐅᓐᓂᓗᔅᓴᓂᐊᖅᑲᑕ. ᐊᒻᒪᓗᑦᑕᐅᖅ ᐊᖓᔪᖅᑳᖑᔪᐃᑦ ᑐᑭᒧᐊᑦᑎᑦᑎᔩᓪᓗ 

ᖃᐅᔨᒪᒋᐊᖃᕐᖓᑕ ᐊᓪᓚᕕᒻᒥ ᖃᓄᐃᓕᐅᖅᑐᖃᖅᑐᒋᑦᑎᑐᐃᓐᓇᕆᐊᖃᕐᖓᑕ. 

 

ᐱᒻᒪᕆᐅᔪᖅ ᖃᐅᔨᒪᑦᑎᐊᕋᓱᑉᐸᑕ ᐱᓕᕆᕕᓕᒫᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐅᕝᕙᓘᓐᓃᑦ ᐃᖅᑲᓇᐃᔮᖏᓐᓂᒃ 

ᐱᓕᕆᑦᑎᐊᖅᓯᒪᒻᒪᖔᑕ ᖃᐅᔨᓴᖅᑎᐅᕙᑦᑐᑦ. ᖃᐅᔨᒪᖃᑦᑕᕐᓂᐊᕐᖓᑕ ᖃᓄᖅ ᐃᖅᑲᓇᐃᔭᓲᖑᒻᒪᖔᑕ 

ᐃᖅᑲᓇᐃᔭᖅᑏᑦ ᐱᑦᑎᐊᖅᑕᐅᑦᑐᒋᕙᙱᑉᐸᑕᓗ ᐃᖅᑲᓇᐃᔭᖅᑏ, ᐃᓱᒫᓘᑎᒥᓂᒃ ᑐᓂᓯᖃᑦᑕᕆᐊᓖᑦ 

ᐊᖏᔪᖅᑳᖏᓐᓄᑦ ᐅᕝᕙᓘᓐᓃᑦ ᐊᖏᔪᖅᑳᖏᓐᓂᒃ ᖁᑦᑎᓂᖅᓴᒥᒃ ᐃᖅᑲᓇᐃᔮᓕᓐᓄᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑐᓕᕆᔨᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᑦ ᒪᓕᒐᓕᐅᖅᑎᖓᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 471 - 6(2): ᐃᓗᐊᙱᓕᐅᕈᑎᓯᒪᔪᑦ ᑎᒍᖅᓯᖃᑦᑕᖅᑐᓄᑦ ᐱᓕᕆᓂᖏᑎᒍᑦ (ᕿᓕᖅᑎ) 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᕈᒪᓪᓗᒍ ᓇᖏᖅᓯᔾᔪᑎᖃᖅᑐᖓ ᐅᖃᖅᑎᑦᑎᔩ, ᑖᓐᓇ ᒥᓂᔅᑕᖓᑦ 

ᐃᓄᓕᕆᔨᒃᑯᑦ. ᐅᖃᖅᑎᑦᑎᔩ, ᒫᓐᓇᓂᓴᐅᓂᖅᐹᖑᔪᓂᑦ ᐅᓂᒃᑳᖏᑦ ᑐᑭᒧᐊᑦᑎᑦᑎᔨᖓᑕ ᓱᕈᓯᕐᓄᑦ ᐃᓚᒌᓄᑦ 

ᐱᔨᔅᓯᖅᑎᓄᑦ ᐊᕐᕌᒍᓂᑦ 20202-2021, ᓴᖅᑭᖅᑕᐅᓚᐅᖅᓯᒪᒻᒪᑕ ᔫᓂ 2022-ᖑᑎᓪᓗᒍ. 

 

ᑕᐃᒃᑯᐊ ᑎᑎᖅᑲᐃᑦ ᓇᓗᓇᐃᖅᓯᓚᐅᖅᑐᑦ ᑲᑎᑦᑐᒋᑦ ᐊᒥᓲᓂᖃᓚᐅᕐᓂᖏᓐᓂᒃ 127−ᓂᒃ ᑎᒍᐊᖅᑕᐅᔪᑦ 

ᑕᐃᔅᓱᒪᓂ ᐊᕐᕌᒍᒥ. ᐱᖃᓯᐅᑎᓪᓗᒋᑦ 109-ᖑᔪᑦ ᑎᒍᐊᖅᑕᐅᔪᑦ ᐃᓄᐃᑦ ᐃᓕᖅᑯᓯᖓᑦ ᐊᑐᕐᓗᒍ ᑖᒃᑯᐊ 

86%−ᕆᔭᖓᑦ ᑎᒍᐊᖅᑐᓕᒫᖓᔪᑦ. 

 

ᐅᖃᖅᑏ, ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᖃᓄᖅ ᐱᓕᕆᕕᖓᑦ ᐃᖅᑲᓇᐃᔭᖅᑎᖃᑎᖃᖃᑦᑕᕐᒪᖔᖅ 

ᑎᒍᐊᖅᑐᓕᕆᔨᒃᑯᑦ ᑲᒥᓯᓇᖓᖕᓂᑦ, ᑎᒍᐊᖅᑕᐅᔪᑦ ᐃᓄᐃᑦ ᐃᓕᖅᑯᓯᖓᑦ ᐊᑐᕐᓗᒍ? ᐱᖁᔭᖅᑎᒍᑦ ᐊᑎᖏᑦ 

ᐃᓕᔭᐅᖁᓪᓗᒋᑦ ᐊᒻᒪ ᓇᓗᓇᐃᖅᓯᔪᓐᓇᖅᐹ ᖃᓄᐃᒻᒪᑦ ᐊᑯᓂᐊᓗᒃ ᑎᒍᐊᖅᑖᕈᑎᔅᓴᑦ ᐸᐃᑉᐹᑦ 

ᐱᔭᕇᖅᑕᐅᒐᓱᐊᖅᐸᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᐅᖃᕋᑖᕋᕕᑦ 

ᐊᔾᔨᒌᙱᑦᑑᑕᐅᒻᒪᑕ ᑎᒍᐊᕐᓂᐅᔪᑦ ᐃᓄᓕᕆᔨᒃᑯᑎᒍᑦ ᑲᒪᒋᔭᐅᖃᑦᑕᖅᑐᑦ. ᑖᒃᑯᐊᓕ ᓄᓇᕗᒻᒥ ᐊᕐᕌᓂ 2022-

2023 ᑕᑯᓐᓇᖅᑐᒍᑦ 131 (ᑐᓵᔨᑎᒎᓕᖅᑐᖅ) ᐃᓄᐃᑦ ᐃᓕᖅᑯᓯᖓᒍᑦ ᑎᒍᐊᖅᑖᒥᓃᑦ (ᑐᓵᔨᑎᒎᕈᓐᓃᖅᑐᖅ) 

ᑲᒪᒋᔭᐅᓚᐅᖅᑐᐃᑦ ᑕᒫᓂ ᓄᓇᕗᓕᒫᕐᒥᒃ. ᐊᒻᒪᓗ ᑕᒫᓂ ᐊᕐᕌᒍᒥ 2023-2024 11 (ᑐᓵᔨᑎᒎᓕᖅᑐᖅ) ᐃᓄᐃᑦ 

ᐃᓕᖅᑯᓯᖓᒍᑦ ᑎᒍᐊᖅᑖᒥᓃᑦ (ᑐᓵᔨᑎᒎᕈᓐᓃᖅᑐᖅ) ᑲᒪᒋᔭᐅᕙᓪᓕᐊᔪᐃᑦ ᓄᓇᕗᒻᒥ.  

 

ᑕᐃᒃᑯᐊ ᐃᓚᖓᑦ ᐊᐱᖅᑯᑎᒋᕋᑖᖅᑕᕕᑦ ᐃᓚᖓᑦ ᐳᐃᒍᕈᔪᒃᑲᒃᑯ ᑭᓯᐊᓂ ᓱᒃᑲᐃᔾᔪᑎᒋᓯᓐᓈᖃᑦᑕᐸᒻᒥᒻᒪᒍ 

ᐃᓄᓕᕆᔨᒃᑯᑑᙱᑦᑐᖅ ᑲᒪᖃᑦᑕᕐᖓᑕ. ᐃᖅᑲᖅᑐᐃᔨᓕᕆᔨᒃᑯᑎᒍᑦ ᑲᒪᒋᔭᐅᑦᑕᕆᕗᑦ ᐊᒻᒪᓗ ᒪᓕᒐᓕᕆᔨᒃᑯᑦ 

ᑲᒪᔨᒋᔭᖏᖕᓄᑦ ᐊᑕᐅᓯᐅᙱᒻᒪᑕ ᑲᒪᖃᑦᑕᖅᑐᐃᑦ ᑕᒪᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐆᒥᖓ ᑐᙵᕕᖃᖅᑐᖓ ᐊᐱᖅᓲᑎᒋᔭᕋ ᑕᒪᒃᑯᐊ ᓄᓇᓕᑦᑎᓐᓂ ᐃᓄᐃᑦ 

ᓄᓇᖓᓐᓂ ᑎᒍᐊᖃᑦᑕᖅᑐᐃᑦ ᑎᒍᐊᖅᑖᖅᐸᑦᑐᑦ ᐃᕐᖑᑕᒥᖕᓂᒃ, ᐃᓚᒥᖕᓂᒃ ᓄᐊᖏᓐᓂᒃ ᑕᒪᒃᑯᓂᖓ 

ᐱᔾᔪᑎᖃᖅᑐᖓ. ᑎᒍᐊᖅᑖᕈᑕᐅᔪᐃᑦ ᑲᒥᓯᓇᖓᓄᑦ ᐊᑎᓕᐅᖅᑕᐅᒋᐊᖃᖃᑦᑕᓯᐅᖑᓂᖏᑦ ᐱᔾᔪᑎᒋᓪᓗᒋᑦ. 

 

ᐅᖃᖅᑎᑦᑎᔩ, ᑎᒍᐊᖅᑐᓕᕆᔨᐅᔪᑦ ᑲᒥᓯᓇᖓᑦ ᓄᓇᓕᓕᒫᑲᓴᖕᓂᑦ ᑎᒃᑯᐊᖅᓯᓚᐅᖅᓯᒪᒐᓗᐊᖅᑎᓪᓗᒋᑦ ᑕᐃᒪᓕ 

ᓇᓪᓕᐊᒃ ᓄᓇᓕᐅᔪᓂᒃ ᓱᓕ ᑎᒍᐊᖅᑐᓕᕆᔨᒥᒃ ᑲᒥᓯᓇᒥᒃ ᑎᒃᑯᐊᖅᓯᕕᐅᓚᐅᙱᒻᒪᖔᑕ ᑕᒪᒃᑯᓂᖓ 

ᐱᓕᕆᔭᕆᐊᖃᖅᑐᓂᒃ? 

 

ᐅᖃᖅᑏ, ᒥᓂᔅᑕ ᐅᓪᓗᒥᓯᐅᑎᓂᒃ ᑐᓴᖅᑎᑦᑎᒋᐊᕈᓐᓇᖅᐹ ᕿᓚᒻᒥᐅᔪᒃᑯᑦ ᓇᓕᐊᒃ ᓄᓇᓕᐅᔪᑦ ᑎᒍᐊᖅᑐᓕᕆᔨᒥᒃ 

ᑲᒥᓯᓇᖃᕐᒪᖔᑕ? ᐊᒻᒪᓗ ᖃᓄᖅ ᐱᓕᕆᕕᖓᑦ ᐱᓕᕆᐊᖃᖃᑦᑕᕐᒪᖔᖅ ᐃᓄᐃᑦ ᐃᓕᖅᑯᓯᖓ ᐊᑐᖅᑐᒍ 

ᑎᒍᐊᖅᑐᑦ ᐱᖁᔭᖏᑎᒍᑦ? ᐊᑎᓕᐅᖅᑕᐅᓯᒪᖃᓯᐅᔾᔭᐅᖁᓪᓗᒋᑦ ᐃᓚᒋᔭᖏᑦ ᐃᑲᔫᓯᐊᕈᓐᓇᖃᑦᑕᕐᓂᕐᒧᑦ 

ᕿᑐᕐᖓᖏᓐᓂᒃ ᐸᖅᑭᔅᓯᔪᓐᓇᖅᓯᓂᖏᓐᓂᒃ ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᒃᑯᐊ 

ᐅᖃᐅᓯᕆᔭᑎᑦ 23 (ᑐᓵᔨᑎᒎᓕᖅᑐᖅ) ᐃᓄᐃᑦ ᐃᓕᖅᑯᓯᖓᑎᒍᑦ ᑎᒍᐊᖅᑐᓕᕆᔨ (ᑐᓵᔨᑎᒎᕈᓐᓃᖅᑐᖅ) 

−ᑕᖃᕐᖓᑦ ᓄᓇᕗᒻᒥ. ᑖᒃᑯᐊ ᐃᓛᒃᑯᑦ, ᐃᓛᒃ, ᐃᓄᓕᕆᔨᒃᑯᑎᒍᓪᓕ ᑎᒍᒥᐊᖅᑕᐅᙱᒻᒪᑕ ᑖᒃᑯᐊ.  

 

ᐊᓯᐊᒍᑦ ᑲᒪᒋᔭᖃᖅᓯᓐᓈᖅᐸᒻᒥᒐᑦᑕ ᐃᓄᓕᕆᔨᒃᑯᑎᒍᑦ (ᑐᓵᔨᑎᒎᓕᖅᑐᖅ) ᐱᓕᕆᕝᕕᒃᑯᑎᒍᑦ ᑎᒍᓂᐊᕐᓂᖅ, 

ᓇᖕᒥᓂᖅ ᑎᒍᐊᕐᓂᖅ, (ᑐᓵᔨᑎᒎᕈᓐᓃᖅᑐᖅ) ᐊᒻᒪ (ᑐᓵᔨᑎᒎᓕᖅᑐᖅ) ᓄᓇᓕᕐᔪᐊᑉ ᐊᓯᐊᓄᑦ ᑎᒍᐊᖅᑖᕆᔭᐅᔪᑦ 

(ᑐᓵᔨᑎᒎᓕᖅᑐᖅ) ᑖᒃᑯᐊᓕ (ᑐᓵᔨᑎᒎᓕᖅᑐᖅ) ᐃᓄᐃᑦ ᐃᓕᖅᑯᓯᖓᒍᑦ ᑎᒍᐊᖅᑎᓪᓗᒋᑦ (ᑐᓵᔨᑎᒎᕈᓐᓃᖅᑐᖅ) 

ᐱᓕᕆᖃᑎᖃᕈᓐᓇᓲᖑᒻᒥᔫᒐᓗᐊᑦ ᐃᓄᓕᕆᔨᒃᑯᓐᓂᑦ ᑭᓯᐊᓂ ᐸᐃᑉᐹᖏᑎᒍᑦ ᐱᔭᐅᕙᓪᓕᐊᓂᖏᑦ 

ᐃᓄᓕᕆᔨᒃᑯᑎᒍᓪᓕ ᑲᒪᒋᔭᐅᖃᑦᑕᙱᒻᒪᑕ ᐊᐅᓚᓂᖓ. ᑖᓐᓇ ᓇᓗᓇᐃᒃᑲᓐᓂᕈᒪᒋᓪᓗᒍ. 

 

ᑭᓯᐊᓂ ᑖᒃᑯᐊ ᑲᒪᒋᔭᐅᓯᓐᓈᖃᑦᑕᐸᒻᒥᒻᒪᑕ ᓄᓇᕗᑦ ᑐᙵᕕᒃᑯᑦ, ᑕᐃᑰᓇ ᓇᓗᓇᐃᖅᑕᐅᖃᑦᑕᐸᒻᒥᒻᒪᑕ 

(ᑐᓵᔨᑎᒎᓕᖅᑐᖅ) ᓄᓇᖃᖅᑳᖅᓯᒪᔪᑎᒍᑦ ᑎᒍᐊᕐᓂᕐᒧᑦ ᐃᓕᓴᕆᔭᐅᓯᒪᔪᑦ ᒪᓕᒐᖓᑎᒍᑦ (ᑐᓵᔨᑎᒎᕈᓐᓃᖅᑐᖅ) 

ᑖᓐᓇ ᐱᖁᔭᖅ ᒪᓕᑦᑕᐅᒋᐊᖃᕐᒥᒻᒪᑦ. ᑖᒃᑯᐊ ᐊᔾᔨᒌᙱᑦᑑᑕᐅᖃᑦᑕᕐᖓᑕ. ᐃᓗᓕᖏᑦ ᑖᒃᑯᐊ ᑎᒃᑯᐊᖅᑕᐅᓂᖏᑦ 

ᑲᒥᓯᓇᐅᓂᕋᖅᑕᐅᔪᐃᑦ ᐃᓄᓕᕆᔨᒃᑯᑎᒍᓪᓕ ᑖᒃᑯᐊ ᑎᒍᒥᐊᖅᑕᐅᙱᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᓇ ᐃᓄᓕᕆᔨᒃᑯᑎᒍᑦ ᑎᒍᒥᐊᖅᑕᐅᙱᒻᒪᑕ ᑭᓯᐊᓂ ᐊᑦᑐᐊᒻᒪᑦ ᑕᐃᑰᓇ 

ᓂᕿᑖᕈᑎᒃᑰᖃᑦᑕᖅᑐᑦ ᑎᒍᐊᕈᑎᓂᒃ ᑎᒍᐊᖃᓕᕐᓂᖏᖕᓂᑦ ᓇᓗᓇᐃᖅᓯᔾᔪᑎᓂᑦ ᐱᖃᕈᓐᓇᑎᓐᓇᒋᑦ 

ᑐᓂᔭᐅᓯᒪᑎᓐᓇᒋᑦ ᑎᒍᐊᖅᓯᒪᓕᕐᓂᖏᓐᓂᒃ ᑖᑦᓱᒧᖓ ᐱᒋᔭᐅᓪᓚᕆᓕᕐᓂᖓᓂᒃ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒐᕙᒪᒃᑯᑦ ᑎᒍᐊᖅᑐᓕᕆᓂᖓ ᐊᐅᓚᑦᑎᐊᖅᑑᔮᙱᒻᒪᑦ ᑭᖑᕙᖅᓯᒪᓂᕆᕙᑦᑕᖏᑦ 

ᐸᐃᑉᐹᓕᕆᔭᐅᒋᐊᓖᑦ ᐱᒡᒐᓇᖅᑐᓯᐅᖅᑎᑦᑎᕙᑦᑐᑦ ᑎᒍᐊᖅᑎᓯᒪᔪᓂᒃ ᕿᑐᕐᖓᖏᓐᓂᓪᓗ. ᒫᓐᓇᓕᓴᐅᓂᖅᐹᑦ 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐃᓄᓕᕆᔨᒃᑯᑦ ᐱᓕᕆᕕᖓᑦ ᐅᖃᖅᓯᒪᒻᒪᑦ, ᐃᓚᖓᒡᒎᖅ ᐃᓄᓕᕆᔨᒃᑯᑦ 

ᓯᕗᓪᓕᐅᑎᓐᓂᐊᖅᑕᖓ 2023-2024 ᑕᒪᓐᓇᐅᒻᒪᑦ ᐱᒋᐊᕐᓗᑎᒃ ᕿᒥᕐᕈᓂᐅᔪᓂᑦ ᐊᒻᒪᓗ 

ᐊᓯᔾᔨᖅᑕᐅᒋᐊᖃᖅᑑᔮᖅᑐᓂᑦ ᓴᖅᑭᖅᓯᓗᑎᒃ ᑎᒍᐊᖅᑐᓕᕆᓂᕐᒧᑦ ᐱᖁᔭᖓᓂᒃ ᐊᒻᒪᑦᑕᐅᖅ 

ᐃᓕᓴᕆᔭᐅᑦᑎᐊᕐᓗᑎᑦ ᐃᓄᐃᑦ ᑎᒍᐊᖅᑐᓕᕆᔾᔪᓯᖏᑦ ᒪᓕᒐᖅᑎᒍᑦ. 

 

ᐅᖃᖅᑏ, ᒥᓂᔅᑕ ᐅᓂᒃᑳᖃᕈᓐᓇᖅᑲ ᖃᓄᖅ ᑖᓐᓇ ᐱᕙᓪᓕᐊᔭᐅᓯᒪᒻᒪᖔᖅ ᓴᖅᑭᖅᑕᐅᓯᒪᔪᖅ ᐅᓪᓗᒥᒧᑦ? ᐊᒻᒪᓗ 

ᑕᒪᒃᑯᐊ ᑭᖑᕙᕈᑎᐅᖃᑦᑕᖅᑐᐃᑦ ᐸᐃᑉᐹᓂᒃ ᑐᔅᓯᕋᐅᑎᓂᑦ ᑕᑕᑎᕆᔪᖃᖅᓯᒪᓕᕋᓗᐊᖅᑎᓪᓗᒍ 

ᑲᒪᒋᔭᐅᒍᓐᓇᓂᐊᖅᑲᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑕᐃᒃᑯᐊ ᐅᕙᒍᑦ 

ᐊᓪᓚᕝᕕᖓᓂᒃ ᑕᐃᒪᐃᑦᑐᓕᕆᔨᐅᖃᑦᑕᖅᑐᖅ ᒫᓐᓇ ᐊᒥᒐᖃᑦᑕᕋᑦᑕ ᑕᐃᒪᐃᑦᑐᓕᕆᔨᒥᒃ. ᑭᓯᐊᓂ, ᑖᓐᓇ 

ᐅᖃᐅᓯᕆᔭᐃᑦ ᑐᕚᕆᒐᓱᐊᖅᑕᕗᑦ ᖃᓄᒃᑲᓐᓂᖅ ᐋᖅᑭᒋᐊᕈᓐᓇᕐᒪᖔᖅ. ᑖᒃᑯᐊ ᐃᓗᓕᖏᑦ ᕿᒥᕐᕈᕙᓪᓕᐊᔭᕗᑦ 

ᐊᐅᓚᓂᖃᑦᑎᐊᒃᑲᓐᓂᕈᓐᓇᖁᓪᓗᒍ ᐱᔾᔪᑎᒋᓪᓗᒍ ᓱᒃᑲᐃᓂᖃᖅᐸᒻᒪᑕ ᑲᔪᓯᒐᓱᐊᕐᓂᖏᑦ.  

 

ᐊᒻᒪᓗ ᐅᓇ ᐊᑲᐅᙱᓕᐅᕈᑎᐅᓯᓐᓈᖃᑦᑕᕐᖓᑦ ᐅᖃᐅᓯᕆᕋᑖᕋᒃᑯ, ᐅᕙᒍᑐᐊᖅ ᐃᓄᓕᕆᔨᒃᑯᑎᒍᑦ 

ᐊᐅᓚᙱᓇᑦᑎᒍ. ᐱᓕᕆᖃᑎᖃᕆᐊᖃᖃᑦᑕᕐᓂᕗᑦ ᒐᕙᒪᒃᑯᑦᑕᐅᖅ ᑎᒍᒥᐊᖅᑕᖏᑎᒍᑦ ᑖᒃᑯᐊ 

ᓱᒃᑲᓕᒃᑲᓐᓂᕈᓐᓇᖅᑲᑕ ᐊᑲᐅᒐᔭᖅᑐᖅ. ᑭᓯᐊᓂ ᑖᓐᓇᑦᑕᐅᖅ ᐊᑲᐅᙱᓕᐅᕈᑎᐅᕙᒻᒥᒻᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑐᑉ ᒪᓕᒐᓕᐅᖅᑎᖓᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 472 - 6(2): ᖁᕐᓗᖅᑑᑉ ᐆᒻᒪᖅᑯᓯᕆᕕᐊᑕ ᐃᒡᓗᖁᑎᒃᓴᖓ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᕐᓂᐊᕋᒪ ᐅᓪᓗᒥ ᒥᓂᔅᑕᕆᔭᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓄᑦ ᐊᒻᒪ ᐱᔾᔪᑎᖃᕐᓂᐊᖅᑐᖓ ᑭᖑᕝᕕᖅᑕᐅᒍᑎᔅᓴᖓᓂᒃ ᖁᕐᓗᖅᑑᑉ 

ᖃᐅᒪᓕᐅᕐᕕᖓᑕ. ᑖᓐᓇ ᐃᓱᒫᓗᓇᖅᑐᓂ ᐱᒻᒪᕆᐊᓘᒻᒪᑦ ᓄᓇᑦᑎᓐᓄᑦ. ᑕᐃᒫᒃ ᑕᕝᕙ ᐊᐱᖅᑯᑎᒋᓕᖅᑲᕋ.  

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒫᓐᓇᓕᓴᐅᓛᖁᑎᖓ ᑳᓐᑐᕌᒃᑦ ᐱᒐᓱᐊᕋᔅᓴᖅ ᖁᓪᓗᖅᑐᕐᒥ 

ᖃᐅᒪᓕᐅᕐᕕᓕᐅᕋᔭᖅᑐᓂᒃ ᒪᑐᓚᐅᕐᖓᑦ ᐱᓇᓱᐊᕈᓯᐅᓚᐅᖅᑐᒥ ᕿᑎᖅᑰᕐᒥ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᑦᑎᓄᑦ ᐱᒐᓱᐊᖅᑕᐅᓯᒪᓕᕐᒪᖔᖅ ᑖᓐᓇ ᖁᕐᓗᖅᑑᕐᒥ ᖃᐅᔨᒪᓕᐅᕐᕕᐅᒐᔭᖅᑐᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕆᕙᕋ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᒃᑲᓐᓂᕐᒪᑦ. ᒫᓐᓇᐅᔪᖅ ᓇᓗᓇᐃᖅᓯᒍᓐᓇᙱᓐᓇᒪ ᒪᑐᕋᑖᑦᑎᐊᓚᐅᕐᓂᖓᓄᑦ ᑲᑎᖃᑎᖃᓚᐅᙱᓐᓇᒪ 

ᓱᓕ ᑖᒃᑯᐊ ᕿᒥᕐᕈᔭᐅᓯᒪᓕᕐᒪᖔᑕ ᒪᑐᓚᐅᖅᑎᓪᓗᒍ. ᓂᕆᐅᑦᑎᐊᕐᓂᐊᖅᐳᖓ ᐅᖃᓕᒫᓱᖓᕈᒃᑭᑦ 

ᓇᓪᓕᐅᖑᒻᒪᖔᑕ ᑖᓐᓇ ᒪᓕᒐᓕᐅᖅᑎᐅᖃᑎᒐ ᓵᕝᕕᒋᓛᖅᐸᕋ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒎᓕᖅᑐᖅ) ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑳᓐᑐᕌᒃᑦ−ᖏᑦ ᐱᒐᓱᐊᕋᔅᓴᒥᒃ ᓴᖅᑭᖅᓯᓂᖓ ᖁᕐᓗᖅᑑᕐᒥ ᖃᐅᒪᓕᐅᕐᕕᐅᒐᔭᖅᑐᒥ ᓴᖅᑭᖅᑕᐅᓚᐅᖅᓯᒪᒻᒪᑦ ᐄᐳᕈᓪ 

4, 2023-ᒥ. ᑕᐃᔅᓱᒪᓂᓕ ᖃᑦᑏᓐᓇᐅᓂᖅᐹᖑᓪᓗᑎᒡᒎᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᖁᔭᐅᔪᐃᑦ 

45%−ᒦᑎᑕᐅᓐᓂᕐᖓᑕ ᐃᖅᑲᓇᐃᔭᖅᑎᓕᒫᖏᑦ ᑕᑯᓐᓈᕐᓗᒋᑦ. 

 

ᑭᓯᐊᓂᓕ ᒪᐃ 19−ᖑᓕᕐᒥᑎᓪᓗᒍ 2023-ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᑦᑏᓐᓇᕈᕆᐊᖅᓯᓚᐅᖅᓯᒪᒻᒪᑕ 

ᐃᓄᓐᓂᒃ ᐃᖅᑲᓇᐃᔭᖅᑕᐅᒋᐊᖃᖅᑎᑕᐅᓂᐊᖅᑐᓂᒃ 30%-ᒨᖅᑕᐅᓪᓗᓂ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓱᒻᒪᓄᑯᐊ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑦ ᖃᑦᑏᓐᓇᕈᕆᐊᕆᓐᓂᖅᑲᑦ ᐃᓄᓐᓂᒃ ᐃᖅᑲᓇᐃᔭᖅᑕᐅᒋᐊᓕᓐᓂᒃ 

ᑕᐃᒪᓐᓈᓗᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃᑲᓐᓂᕈᒪᕙᕋ. ᑖᒃᑯᐊᓂᓛᒃ 

ᕿᒥᕐᕈᒋᐊᖃᓲᖑᒐᑦᑕ ᓄᓇᓕᐅᑉ ᐃᓗᐊᓂ ᖃᔅᓯᑦ ᐃᓄᐃᑦ ᐃᖅᑲᓇᐃᔭᕈᓐᓇᓪᓚᑦᑖᕋᔭᙱᒃᑲᓗᐊᕐᒪᖔᑕ. 

ᑕᒪᒃᑯᐊᓪᓗ ᐊᑭᖏᑦ ᑕᐅᑐᑉᐸᓪᓕᐊᓪᓗᒋᑦ ᑭᓯᐊᓂ ᐊᖏᖃᑎᒋᑦᑎᐊᖅᐸᕋ ᑖᒃᑯᐊ ᐱᕚᓪᓕᕈᑎᓪᓚᑦᑖᖑᓲᖑᒻᒪᑕ 

ᓄᓇᓕᐅᑉ ᐃᓗᐊᓂ ᐃᖅᑲᓇᐃᔮᑦ ᓴᖅᑭᕈᓐᓇᖅᑐᑦ ᐊᒥᒐᖅᑎᓪᓗᒋᑦ ᐱᓗᐊᙳᐊᖅᑐᒥᒃ.  

 

ᑕᒪᒃᑯᐊ ᕿᒥᕐᕈᔭᐅᑎᓪᓗᒌᓛᒃ ᓄᓇᓖᑦ ᖃᔅᓯᑦ ᐃᓄᐃᑦ ᐃᖅᑲᓇᐃᔭᕈᓐᓇᕋᔭᙱᒃᑲᓗᐊᕐᒪᖔᑕ ᑖᓐᓇ 

ᑐᙵᕕᒋᔭᐅᓪᓗᓂ ᓴᖅᑭᑕᐅᓲᖑᒻᒪᑕ ᑖᒃᑯᐊ. ᓂᕆᐅᑦᑎᐊᖅᐳᖓ ᑖᓐᓇ ᒪᑐᔭᐅᕋᑖᑦᑎᐊᕐᒪᑦ ᑭᓇᐅᓂᐊᕐᒪᖔᑦ ᐊᒻᒪ 

ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᕈᓐᓇᖅᑐᑦ ᐃᖅᑲᓇᐃᔭᕈᓐᓇᖁᓪᓗᒋᑦ ᐱᓕᕆᕙᓪᓕᐊᓂᐊᖅᐳᒍᑦ ᑖᒃᑯᐊ 

ᓇᓗᓇᐃᖅᑕᐅᓱᖓᕈᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓᑦ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᓯᕗᓕᖅᑏ ᓇᓗᓇᐃᖅᓯᒐᕕᑦ. ᑖᓐᓇ ᓴᖅᑭᕋᒃᑯ 

ᖁᕐᓗᖅᑑᑉ ᓄᑖᖅ ᖃᐅᒪᓕᐅᕐᕕᐅᒋᐊᖃᕐᓂᖓᑦ ᐅᓪᓗᑐᐃᓐᓇᕐᒥ ᑲᑎᒪᑎᓪᓗᒍ ᒪᓕᒐᓕᐅᕐᕕᒃ, ᖃᐅᔨᓚᐅᕋᒪ 

ᖁᓪᓕᒃᑯᓄᑯᐊ ᑯᐊᐳᕇᓴᙵᑦ ᓴᓇᔾᔮᒍᓐᓃᕐᖓᑕᒎᑦ ᒪᕐᕉᓕᖅᑲᖓᔪᒥᒃ ᐅᖅᓱᐊᓗᑦᑐᖅᑐᒥ ᓯᕿᓂᕐᒧᓪᓗ 

ᐆᒪᓕᐅᕈᑎᓂᑦ ᐆᒻᒪᖅᑯᑎᓕᐅᕈᑎᓂᑦ ᓴᓇᔾᔮᓛᒍᓐᓃᕐᖓᑕ.  

 

ᐃᓚᖓᓗᒎᖅ ᑮᓇᐅᔭᐅᓂᐊᖅᑐᖅ ᓴᓇᔭᐅᔾᔪᑎᖓᓄᑦ ᑕᕝᕙᙵᑦ ᐊᖏᖅᑕᐅᓯᒪᓪᓗᓂ ᐅᑭᐅᖅᑕᖅᑐᒥ 

ᐆᒻᒪᖅᑯᑎᓕᐅᕈᑎᔅᓴᕐᓄᑦ ᐊᒻᒪᓗᑦᑕᐅᖅ ᐊᐱᕆᒐᒃᑯ ᐅᓪᓗᑐᐃᓐᓇᕐᒥ ᒥᓂᔅᑕ ᑭᐅᓚᐅᕐᒥᒻᒪᑦ ᐃᓚᖓᒡᒎᖅ ᑮᓇᐅᔭᖅ 

ᒐᕙᒪᑐᖃᒃᑯᓐᓄᑦ ᐅᑎᖅᑎᑕᐅᒋᐊᖃᖅᓯᒪᒻᒪᑦ 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᑦᑎᓂᑦ ᑮᓇᐅᔭᓂᒃ ᐅᑎᖅᑎᑦᑎᒋᐊᖃᕐᓂᕐᒪᖔᑕ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑏ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᐸᐅᓗᓯ ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᐊᐱᖅᑯᑎᖃᕐᒪᑦ. ᑖᓐᓇ 

ᓇᓗᓇᐃᓚᐅᕋᒃᑯᐃᓛᒃ ᑖᒃᑯᐊ ᐊᓯᔾᔨᕆᐊᖃᓚᐅᕋᑦᑎᒍᑦ ᓴᓇᔭᐅᖃᑦᑕᖅᓯᒪᓂᐊᕐᓂᖓ ᑖᔅᓱᒪᐅᑉ ᐃᑯᒻᒪᖅᑯᑎ 

ᖁᕐᓗᖅᑑᕐᒥ. ᖁᔭᓕᑦᑎᐊᒃᑲᓐᓂᖅᐸᕋ ᑕᐃᑯᖓ ᑐᙵᓱᑦᑎᑕᐅᔪᐊᓐᓅᓚᐅᕋᒪ ᑐᑯᔪᓐᓇᖅᖢᒍᓪᓗ ᑖᓐᓇ ᓄᑖᖅ 

ᐃᓂᒋᒍᒫᖅᑕᖓᑦ ᐸᕐᓇᑕᐅᓯᒪᔪᖅ, ᓄᓇᓕᓐᓄᑦ ᓂᕈᐊᖅᑕᐅᓯᒪᔪᖅ.  

 

ᑖᓐᓇ ᓇᓗᓇᐃᓚᐅᕋᒪᐃᓛᒃ ᑖᒃᑯᐊ ᓯᕿᓂᕐᒧᑦ ᓄᒃᑭᔅᓴᖅᐸᓪᓕᐊᖃᑦᑕᕈᓐᓇᕈᑎᖏᑦ ᐊᒻᒪ ᑕᒪᒃᑯᐊ 

ᐅᖅᓱᐊᓗᖃᕐᕕᕐᔪᐊᖓᑦ ᑖᒃᑯᐊ ᐊᐳᕈᑎᒋᔭᐅᓚᐅᖅᓯᒪᒻᒪᑕ ᑲᑎᖦᖢᒋᑦ ᑖᒃᑯᐊ ᐅᖓᑕᐅᔾᔨᓚᐅᖅᓯᒪᒻᒪᑦ ᓯᕗᓪᓕᐹᒥᒃ, 

ᐃᓛᒃ, ᑭᖑᓪᓕᖅᐹᒥᒃ ᐆᒃᑐᖅᑕᐅᑎᓪᓗᒍ $8.5 ᒥᓕᐊᙳᓚᐅᖅᓯᒪᔪᑦ ᑮᓇᐅᔭᑦ ᑖᓐᓇ 

ᐅᖓᑕᐅᔾᔨᒍᑎᒋᓗᐊᙳᐊᖅᓯᒪᔭᖓᑦ. ᑖᓐᓇ ᑭᓯᐊᓂ ᒐᕙᒪᑐᖃᒃᑯᓐᓅᖅᑐᖅ ᖃᔅᓯᑦ ᐅᑎᖅᑎᑕᐅᒋᐊᖃᕐᒪᖔᑦ ᒫᓐᓇ 

ᐱᓯᒪᙱᓐᓇᒃᑯ ᑖᓐᓇ ᐅᑎᕐᕕᒋᒍᒫᖅᐸᕋ ᒪᓕᒐᓕᐅᖅᑎᐅᖃᑎᓐᓅᕙᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ−ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 473 - 6(2): ᑕᕆᐅᑉ ᐃᖅᑲᖓᒍᑦ ᐅᐊᔭᒥᒃ ᐃᓕᓯᓇᓱᖕᓂᖅ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᐱᖅᓱᕈᒪᓪᓗᒍ ᒥᓂᔅᑕ ᓄᓇᓕᓐᓂ ᒐᕙᒪᒃᑯᓐᓂᓗ 

ᐱᔨᔅᓯᖅᑎᒃᑯᓐᓄᑦ. ᑕᖅᑭᒐᓚᐅᓕᖅᐳᑦ ᒪᓕᒐᓕᐅᖅᑎᐅᑎᒍᑦ ᑐᓴᖅᑎᑕᐅᔪᒐᑉᑕ ᑖᒃᑯᐊ ᓱᒃᑲᔪᒃᑯᑦ ᐅᐊᔭᒨᖅᑐᑦ 

ᖃᕆᑕᐅᔭᖅᓯᐅᑎᓂᒃ, ᐅᐊᔭᒨᖅᑐᑦ ᖃᓄᐃᓕᕐᒪᖔᖅ ᑖᓐᓇ ᐱᓕᕆᐊᖑᔪᒫᕐᓂᐊᖅᑐᖅ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᓐᓇ ᓴᖅᑭᓛᕐᓂᐊᔭᔪᒻᒪᐃᓛᒃ 

ᐊᐱᖅᑯᑕᐅᒐᕙᕐᓂᖓ. ᐅᖃᖅᑎᑦᓯᔩ, ᐃᖃᓗᐃᑦ ᑖᓐᓇ ᐅᐊᔭᒨᖅᑐᒃᑯᑦ ᓱᒃᑲᔪᒃᑯᑦ ᓴᓇᔭᐅᓂᔅᓴᖓᓄᑦ 

ᐊᑭᑦᑐᕋᐅᑎᒍᓐᓇᖅᑐᒥᒃ ᓈᒻᒪᑦᑐᒥᒃ ᓇᓂᓯᓚᐅᙱᓐᓇᑦᑕ ᖁᔭᓈᕆᐊᖃᓚᐅᖅᑐᕗᑦ. ᒫᓐᓇ ᐊᓯᐊᓂᒃ 

ᕿᒥᕐᕈᐸᓪᓕᐊᔪᒍᑦ ᑮᓇᐅᔭᖅᑖᕐᕕᑦᓴᓂᒃ, ᑕᐃᒫᒃ ᑮᓇᐅᔭᓂᒃ ᓈᒪᒋᐊᖃᖅᑐᓂᒃ ᕿᓂᖁᑉᓗᑕ.  

 

ᐊᑯᓂᐅᖅᑰᔨᔫᒐᓗᐊᖅ ᐅᖃᖅᑎᑦᓯᔩ, ᑭᓯᐊᓂ ᓄᖅᑲᖓᑲᐃᓐᓇᖅᓯᒪᒻᒪᑦ ᑖᓐᓇ ᒪᓂᒪᑎᑕᐅᓚᐅᕐᓂᖓ 

ᑲᔪᓯᓚᐅᖏᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑎᓂᒃ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓈᖅᑕᐅᓂᖓᓂᒃ ᐅᖃᕐᒪᑦ, ᒥᓂᔅᑕᐃᑦ ᑕᐃᒪ ᑐᑯᑉᓗᒍ ᑖᒃᑯᐊ 

ᐊᑭᑦᑐᕋᐅᑕᐅᑎᕙᒃᑐᓂᒃ 7 ᐊᔾᔨᒐᓚᖏᑦ ᐅᑭᐅᒐᓚᓐᓄᑦ ᒪᓂᒪᑎᑕᐅᓯᒪᓕᖅᑐᑦ, ᐱᖓᓱᑦ ᖁᔭᓈᖅᑕᐅᓯᒪᓕᖅᑐᓂ 

ᐊᑕᐅᓯᖅ ᑐᓂᔭᐅᓂᑰᒐᓗᐊᖅᑐᓂ. ᑖᒃᑯᐊ ᓴᓇᒋᐊᖅᑕᐅᒍᑎᑦᓴᐃᖅᑲᐃᑦ ᓇᒥ ᐱᓕᕆᐊᖑᒐᔭᖑᐊᖅᑐᓂ, ᑖᒃᑯᐊ 

ᓱᓇᒃᑯᑖᑦ ᐱᖁᑎᑦᓴᖏᑦ ᐱᒋᐊᑐᖏᑦᑐᓂᒃ ᑲᔪᓯᓚᐅᖏᑎᓪᓗᒍ ᐱᓕᕆᐊᖑᔪᑦ? ᖃᓄᐃᓕᖓᓕᕐᓂᕐᒪᖔᑦ ᑖᒃᑯᐊ 

ᕿᒥᕐᕈᔭᐅᒃᑲᓐᓂᒋᐊᖃᖃᑦᑕᖅᓯᒪᒻᒪᑦ. 

 

ᑖᒃᑯᐊ ᑕᒪᕐᒥᒃ ᑕᑯᑉᓗᒋᑦ ᖁᔭᓈᖅᑕᐅᖃᑦᑕᖅᓯᒪᓂᖏᑦ ᐱᔭᑦᓴᑦ. ᐊᐱᖅᑯᑎᖃᓪᓚᕆᓕᕋᒪ ᐃᓚᖏᑦ 

ᑭᐅᔾᔪᑕᐅᖃᑦᑕᖅᓯᒪᔪᑎᒍᑦ ᒪᓕᒐᓕᕆᔨᕋᓛᑦ ᑲᑎᒪᔨᕋᓛᑎᒍᑦ ᒪᓕᒐᓕᐅᖅᑏᑦ. ᐊᒻᒪᓗ ᐃᖃᓗᓐᓂᓘᓐᓃᑦ ᓄᓇᓖᑦ 

ᑲᑐᔾᔨᖃᑎᒌᖏᑦ ᐅᖃᖅᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ ᐃᒻᒪᖃ ᑮᓇᐅᔭᓂᒃ ᐊᑐᑦᓯᐊᓂᖅᓴᐅᒐᓚᐅᖅᐳᑦ ᐊᓯᖏᓐᓂᒃ 

ᓯᕗᓪᓕᐅᔾᔭᐅᔭᕆᐊᓕᓐᓂ. ᓲᕐᓗ ᑭᓈᓗᕝᕕᐅᕙᒃᑐᐃᑦ ᒥᑦᑕᕐᓂᐅᑎᕙᑦᑐᓄᑦ ᑭᐅᖃᑦᑕᕐᕕᑦ, ᐃᒡᓗᓕᐅᕐᓂᖅ.  

 

ᐊᒡᓛᑦ ᑖᒃᑯᐊ ᓄᓇᓖᑦ ᑲᑐᔾᔨᖃᑎᒌᖏᑦ ᑐᑦᓯᕋᕋᑖᓚᐅᕐᒥᔪᑦ ᓄᓇᕗᑦ ᒐᕙᒪᒃᑯᑦ ᐃᓄᓐᓂᒃ ᐃᑲᔪᖅᑐᐃᕙᓐᓂᒃ 

ᓇᒻᒥᓂᖁᑎᖃᐅᖅᑐᓂᒃ ᐱᔨᑦᓯᕋᐅᑏᑦ ᐃᕚᓪᓕᕈᑎᒃᓴᐅᔪᓐᓇᖅᑐᑦ ᓄᓇᕗᒻᒥ. ᑖᒃᑯᐊ ᐅᐊᔭᒨᖅᑐᓅᖓᔪᑦ ᓱᒃᑲᔪᒥᒃ 

ᐊᓯᐊᓅᖅᑕᐅᖔᓕᕐᓗᑎᒃ ᑭᙳᖅᑕᐅᔪᑦ ᒪᓪᓗᒋᑦ ᓄᓇᓕᓐᓂ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

32 

 

ᑕᒪᒃᑯᐊ ᑐᓴᕋᒃᓴᐃᑦ ᒥᓂᔅᑕᒥᑦ ᐊᖏᖅᓯᒪᒻᒪᓪᓗ ᒥᓂᔅᑕ ᐊᓯᕗᓂᑦᑎᓐᓂᒃ ᐃᓄᐃᑦ ᑎᒥᖁᑎᖏᓐᓂᒡᒎᖅ 

ᐱᓕᕆᐊᖃᑎᖃᑦᑕᐃᓕᖏᒻᒪᑦ. ᑐᑭᓯᕝᕕᒋᔪᒪᕙᕋ ᒥᓂᔅᑕ ᑮᓇᐅᔭᓂᒎᖅ ᕿᓂᒃᑲᓐᓂᕐᓂᐊᕐᒪᑕ, ᓄᓇᕗᑦ ᒐᕙᒪᒃᑯᑦ 

ᑭᓱᓂᑦ ᑭᙳᕋᓗᐊᕐᒪᑕ ᕿᓂᖅᓱᑎᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐅᓇ ᐃᓚᒋᔭᖓᑦ 

ᑕᐅᑐᑉᐸᓪᓕᐊᔭᕗᑦ ᒐᕙᒪᑐᖃᒃᑯᓐᓂᑦ ᕿᓂᒃᑲᓐᓂᖅᓱᑕ ᑮᓇᐅᔭᓂᒃ ᐊᖏᖅᑕᐅᔪᓐᓇᕋᔭᕈᑎᒃ ᑕᒪᑐᒧᖓ. ᐊᒻᒪᑦᑕᐅᖅ 

ᐊᓯᒃᑲᓐᓂᖏᓐᓂᒃ ᑕᐅᑐᒻᒥᔪᒍᑦ ᑎᒥᐅᔪᓂ. ᑕᐃᒫᒃ ᐊᔾᔨᑲᓴᖓᓂᒃ ᐱᓕᕆᔪᒪᒐᕙᙳᐊᖅᑐᓂᖅᑲᐃᑦ ᐃᓱᒪᒋᔭᑦᑕ.  

 

ᑖᓐᓇ ᐱᓕᕆᐊᑦᓴᐅᔪᖅ ᐊᕐᕌᒍᒐᓚᓐᓄᑦ ᐱᓕᕐᒧᑦ, ᑕᒪᕐᒥᒃ ᐊᑕᐅᑦᓯᒃᑯᑦ ᑲᔪᓯᔪᒫᕐᓂᐊᕐᓗᑎᒃ ᐅᐊᔭᐃᑦ 

ᐋᖅᑭᑦᑕᐅᕙᓪᓕᐊᓕᕐᓂᖓᓄᑦ. ᑕᒪᒃᑯᐊ ᐱᓕᕆᕙᑦᑐᓄᑦ ᐱᓯᒪᓪᓗᑎᒃ, ᐊᖏᖅᓯᒪᑦᓯᐊᖅᐳᖓ ᐱᓕᕆᖃᑎᖃᕆᐊᒥᒃ 

ᑕᕝᕙ ᖃᓄᖅ ᐃᓄᐊᓛᒥᒃ ᐊᑐᕈᓐᓇᕐᒪᖔᑦᑎᒍ ᐊᑭᑐᔫᑎᓄᑦ ᑮᓇᐅᔭᖁᑎᕗᑦ. 

 

ᑕᒪᓐᓇ ᐅᐊᔭᒨᖅᑐᓕᕆᓂᖅ ᖃᕆᑕᐅᔭᕐᒧᑦ ᐊᑯᓂ ᐃᓱᒪᒋᓯᒪᓕᕋᑦᑎᒍ ᖃᓄᒃᑲᓐᓂᕐᓗ ᐱᒋᐊᒃᑲᓐᓂᕈᓐᓇᕐᒪᖔᑦᑎᒍ. 

ᐄ, ᐅᖃᖅᑎᑦᓯᔩ, ᑖᓐᓇ ᖃᕆᑕᐅᔭᒃᑯᑦ ᐊᑐᖃᑦᑕᖅᑕᕗᑦ ᐊᕐᕌᒍᑕᒫᑦ ᖃᖓᑦᑕᖅᑎᑕᐅᓯᒪᔪᖅᑎᒍᔪᑦ. ᑳᓐᑐᕌᒃᑎᒍᑦ 

ᐃᖃᓗᓐᓄᑐᐊᕐᓗ ᐅᐊᔭᒧᑦ ᑲᓱᖅᓯᒪᓕᕋᔭᕐᒪᖔᖅ ᖃᓪᓗᓈᓄᑦ, ᑕᒪᒃᑮᓐᓂᒃ ᐱᓇᓱᑦᑕᕆᕗᑦ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᒥᓂᔅᑕ ᐊᑭᕋᖅᑐᖅᑕᐅᔾᔮᖏᑦᑑᒐᓗᐊᕐᓗ ᑕᒪᑐᒧᖓ, ᑖᓐᓇ 

ᐃᖃᓗᓐᓄᑦ ᐅᐊᔭᒧᑦ ᑲᓱᖅᓯᒪᓕᕐᓂᖅ ᓱᖃᓪᓕᕚᓪᓕᕈᑎᐅᒐᔭᕐᒪᑦ ᐊᐅᓚᑦᓯᔾᔪᑎᐅᔪᓄᑦ ᓄᓇᕗᒻᒥᓗ.  

 

ᐅᖃᖅᑎᑦᓯᔩ, ᐅᖃᖅᑕᐅᓯᒪᒻᒪᑦ ᓄᓇᕗᑦ ᑐᙵᕕᒃᑯᑦ ᕿᑭᖅᑕᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ Pan-artic 

communication ᕿᑭᖅᑖᓗᒻᒥᓗ ᓇᒻᒥᓂᖁᑏᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᓖᑦ ᑲᑐᔾᔨᖃᑎᒌᖏᑦ, ᐃᖃᓗᐃᓪᓗ 

ᓄᓇᓕᐸᐅᔭᖓ. ᐃᓄᐃᓪᓗ ᓇᒻᒥᓂᖁᑎᖏᑦ ᐃᑲᔪᖅᑐᐃᑦᓯᐊᕐᒪᑕ ᐊᓯᖏᓐᓂᒃ ᐊᑐᕈᓐᓇᕋᔭᖅᑕᒥᓐᓂᒃ ᑕᒪᒃᑯᐊ 

ᐱᓕᕆᐊᒃᓴᒧᑦ ᑐᕌᖓᓚᐅᖅᑐᓂᒃ. ᑖᒃᑯᐊ ᐊᑭᑐᔫᑎᓄᑦ ᓯᕗᓪᓕᔾᔭᐅᔪᓄᑦᑕᐅᖅ ᐊᑐᖅᑕᐅᔪᓐᓇᕐᓗᑎᒃ. 

 

ᒥᓂᔅᑕ ᐅᓪᓗᒥ ᐅᖃᕈᓐᓇᖅᐹ ᑎᒥᐅᔪᓂᒃ ᐱᓇᓱᖃᑎᖃᕐᓂᐊᕐᓂᖏᓐᓂᒃ ᐊᓯᖏᓐᓂᒃ ᐊᑐᖅᑕᐅᔪᓐᓇᖅᓯᖓᔭᖅᑐᑦ 

ᓯᕗᒧᒍᑎᐅᒍᓐᓇᓕᕋᔭᖅᑐᓂᒃ ᐅᐊᔭᒨᖅᑐᒃᑯᑦ ᑲᓱᖅᓯᒪᓕᖁᓪᓗᒍ ᐃᖃᓗᐃᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᔨᑦᓯᖅᑎᒃᑯᓐᓄᑦ ᒥᓂᔅᑕ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᖃᓄᖅᑑᕈᑎᒋᔭᐃᓐᓇᕗᑦ 

ᓵᑦᑎᓐᓃᑦᑐᐃᓐᓇᔪᑦ, ᑕᐃᒪᓐᓇ ᑭᐅᔪᓐᓇᑐᐃᓐᓇᖅᐳᖓ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᓯᔩ, ᐊᐱᖅᓱᖃᑦᑕᕐᓂᖅ ᐅᐃᒍᒋᐊᕈᒪᓪᓗᒍ ᑐᒃᓯᕋᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᖏᖅᑕᐅᔪᒻᒪᒻᒪᑦ ᐅᐃᒍᒋᔭᐅᖁᓪᓗᒍ ᐊᐱᖅᓱᕐᓂᐅᔪᖅ, ᐋᒡᒑᖅᑐᖃᖅᐹ? 

ᐋᒡᒑᖅᑐᖃᕐᒪᑦ. ᑲᑎᒪᔾᔪᓂᒃ 7. ᐅᖃᐅᓯᒃᑯᑦ ᐊᐱᖅᑯᑏᑦ. 8. ᐅᑎᕈᑏᑦ ᐊᐱᖅᑯᑎᐅᓯᒪᔪᓄᑦ ᑎᑎᖅᑲᑎᒍᑦ. 9. 

ᑭᐅᔾᔪᑏᑦ ᒪᑐᐃᕈᑎᐅᓯᒪᔪᒧᑦ. 10. ᐊᑎᓕᐅᖅᑕᐅᓯᒪᔪᑦ. 11. ᑭᐅᔾᔪᑎᐅᓯᒪᔪᑦ ᐊᑎᓕᐅᖅᓯᒪᔪᓂᒃ. 12. ᐅᓂᒃᑳᖏᑦ 

ᑲᑎᒪᔨᕋᓛᑦ ᑲᑎᒪᔨᑐᐃᓐᓇᐃᓪᓗᑦ, ᒪᓕᒐᒃᓴᓂᒃ ᐊᓯᖏᓐᓂᓪᓗ. 13.  ᐃᒡᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ. ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᖅ 137 - 6(2): ᓄᓇᕘᑉ ᒐᕙᒪᖓᑕ ᐃᒥᑦᑎᐊᕙᖕᒧᑦ ᐊᑐᒐᒃᓴᓕᐊᖓᑕ ᑐᙵᕕᐊ 

(ᔪᐊᓇᓯ) 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓱᑉᐳᖓ ᐃᓪᓗᒨᖅᓯᒋᐊᑦᓴᖅ 

ᒐᕙᒪᒃᑯᑦ ᐃᒥᖅᑕᐅᕙᒃᑐᓂᒃ ᐸᕐᓇᐅᑎᖓᓐᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᒡᓗᒨᖅᑕᐅᔪᓄᑦ. ᐃᖅᑲᖅᑐᐃᕕᓕᕆᓂᕐᒧᑦ, ᒥᓂᔅᑕ ᑕᐃᕕᑎ ᐊᕿᐊᕈᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 138 - 6(2): ᒪᓕᒐᑦᑎᒎᖏᑦᑐᒥᒃ ᐱᖁᑎᕐᔪᐊᑖᑦ ᑎᒍᔭᐅᓂᐊᓄᑦ ᒪᓕᒐᖅ 2021-

22 ᐊᕐᕌᒍᒧᑦ ᐅᓂᒃᑳᖏᑦ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ 

ᐃᓪᓗᒨᖅᓯᔭᕆᐊᒃᓴᖅ ᑖᒃᑯᐊ ᐱᖁᑎᓂᒃ ᐱᕋᔭᓐᓂᒃ ᑎᒍᓯᓂᕐᒥᒃ 2022-2023 ᐅᓂᒃᑳᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᕋᖅᓯᒪᔪᓂᒃ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᓴᖅᑭᑕᐅᔪᖅ ᑎᑎᖅᑲᖅ 139 - 6(2): ᑲᓇᑕᒥ ᐊᒡᒍᖅᓯᒪᔪᑦ ᐅᑭᐅᖅᑕᖅᑑᓪᓗ ᒥᓂᔅᑕᖏᑦ 

ᐃᓕᓐᓂᐊᖅᑐᓕᕆᔨᑦ ᑲᑎᒪᓂᖓᓄᑦ (ᒍᕌᔅ) 

 

ᓴᖅᑭᑕᐅᔪᖅ ᑎᑎᖅᑲᖅ 140 - 6(2): ᐃᓕᓐᓂᐊᖅᑎᑦ ᐊᑐᖅᓯᒪᔭᖏᓐᓄᑦ ᑮᓇᐅᔭᑦ ᒫᔾᔨ 31, 2021ᒥ 

(ᒍᕌᔅ) 

ᓴᖅᑭᑕᐅᔪᖅ ᑎᑎᖅᑲᖅ 141 - 6(2): ᐃᓕᓐᓂᐊᖅᑎᑦ ᐊᑐᖅᓯᒪᔭᖏᓐᓄᑦ ᑮᓇᐅᔭᑦ ᒫᔾᔨ 31, 2022ᒥ 

(ᒍᕌᔅ) 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᖁᕕᐊᓱᑉᐳᖓ ᐱᖓᓱᓂᒃ 

ᐅᓂᒃᑳᒥᒃ ᓴᖅᑮᒋᐊᑦᓴᖅ. ᐊᕕᑦᑐᖅᓯᒪᔪᐃᑦ ᑲᓇᑕᒥ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᔪᑦ ᔪᓚᐃᑦ 2022-ᒥ 

ᑲᑎᓚᐅᖅᓯᒪᒻᒪᑕ ᔪᓚᐃᒥ. 110-ᑕᖓᓂ ᑲᑎᒪᓂᕆᓕᖅᑕᖓᓂᒃ ᒥᓂᔅᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᓇᑕᒥ ᐊᒻᒪ 

ᐃᓕᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᕙᑦᑐᓂᒃ ᐃᓕᓐᓂᐊᖅᑎᓄᑦ ᒫᔅᓯ 31, 2021-2022−ᒧᑦ ᐃᓱᓕᕝᕕᖃᖅᑐᓂ. 

ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐃᓪᓗᒨᖅᑕᐅᓂᖏᑦ ᑎᑎᕋᖅᓯᒪᔪᑦ. ᐅᓇ ᒥᓂᔅᑕ ᐃᒥᐊᓗᒻᒧᑦ ᓱᕐᕋᓇᖅᑐᓄᓪᓗ, ᒥᔅᑕ 

ᑯᓱᒐᖅ. 

 

ᓴᖅᑭᑕᐅᔪᖅ ᑎᑎᖅᑲᖅ 142 - 6(2): ᓱᐴᖅᑐᕐᓗᒐᒧᑦ ᓚᐃᓴᓐᓯᓄᑦ 2022-23 ᐊᕐᕌᒍᒧᑦ ᐅᓂᒃᑳᑦ (ᑯᓱᒐᖅ) 

 

ᓴᖅᑭᑕᐅᔪᖅ ᑎᑎᖅᑲᖅ 143 - 6(2): ᓄᓇᕗᑦ ᐃᒥᐊᓗᖕᒧᑦ ᓱᐴᖅᑐᕐᓗᒐᕐᓄᓪᓗ ᑲᑎᒪᔨᑦ 2021-22 

ᐊᕐᕌᒍᒧᑦ ᐅᓂᒃᑳᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᖃᖅᑎᑦᓯᔩ, ᖁᕕᐊᓱᒃᐳᖓ ᐃᓪᓗᒨᖅᓯᒋᐊᔅᓴᖅ ᒪᕐᕉᓐᓂᒃ. 

ᓚᐃᓴᓐᓯᑖᖅᓯᓂᕐᒧᑦ ᐋᖓᔮᕐᓇᖅᑐᓂᒃ ᐊᒻᒪ ᓄᓇᕗᒻᒥ ᐃᒥᐊᓗᒻᒧᑦ 2022-2023 ᐅᓂᒃᑳᖏᓐᓂᑦ. ᐆᑦᑑᑎᒃᓴᒥᒃ 

ᐱᖃᙱᓚᖓ. ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᓴᖅᑭᑕᐅᔪᖅ ᑎᑎᖅᑲᖅ 144 - 6(2): ᐃᓅᓯᕗᑦ ᐊᓐᓂᕐᓇᖅᑐᖅ ᐊᐅᓚᔾᔭᐅᑖ ᐸᕐᓇᐅᑦ 2017-2022 

(ᒪᐃᓐ) 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᐃᓪᓗᒨᖅᓯᒋᐊᔅᓴᖅ 2017-

2022 ᐃᓅᓯᕗᑦ ᐋᓐᓂᓇᖅᑐᖅ ᐸᕐᓇᐅᑎᐅᔪᒥᒃ ᐅᓂᒃᑳᖅ ᑭᖑᓪᓕᖅᐹᖅ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐃᓪᓗᒨᖅᓯᓂᒃ ᑎᑎᕋᖅᓯᒪᔪᓂᒃ. 13. ᐃᓪᓗᒨᖅᓯᓂᖅ ᑎᑎᕋᖅᓯᒪᔪᓂᒃ. 14. ᑐᓴᕈᑏᑦ 

ᐱᒋᐊᖅᑎᑕᐅᔪᓂᒃ. 15. ᑐᓴᖅᑎᑦᓯᒍᓰᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᑦᓴᖏᑕ ᒪᓕᒐᒃᓴᑦ. 16. ᐱᒋᐊᖅᑎᑕᐅᔪᑦ. 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 19. 

ᐃᓱᒪᒃᓴᖅᓯᐅᕈᑎᒃᓴᐅᓂᖏᑦ ᐃᓱᒪᒃᓴᖅᓯᐅᕐᓂᖏᑦ ᑲᑎᒪᔨᑐᐃᓐᓇᐃᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᖅ 24, 

25, ᒥᔅᑕ ᕼᐃᒃᔅ ᐃᒃᓯᕙᐅᑕᐅᓗᓂ. ᑲᔪᓯᓚᐅᖏᓂᑦᑎᓐᓂ ᑲᑎᒪᔨᑐᐃᓐᓇᕐᓂᖅ, 20-ᒥᓂᒻᒥᒃ 

ᓄᖅᑲᖓᑲᐃᓐᓇᕐᓂᐊᖅᐳᒍᑦ.  

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:40ᒥ ᑲᑎᒪᓯᒋᐊᖅᖢᑎᒃ 16:08ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. ᑲᔪᓯᒋᐊᖁᕙᕋ. ᑲᑎᒪᒋᐊᓚᐅᕐᒥᑕ ᑲᑎᒪᑐᐃᓐᓇᖅᑎᓪᓗᑕ, 

ᐅᑯᓂᖓ ᑲᑎᒪᔾᔪᑎᒃᓴᖃᖅᑐᒍᑦ, ᒪᓕᒐᒃᓴᖅ 24, 25−ᓗ. ᖃᓄᐃᓕᐅᕈᒪᕙᑦ ᑲᑎᒪᔨᕋᓛᑎ? ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ ᐃᒃᓯᕙᐅᑖᖅ. ᕿᒥᕐᕈᓂᖃᕈᒪᔪᒍᑦ ᒪᓕᒐᒃᓴᖅ 24 ᑎᑎᖅᑲᖏᓪᓗ, ᐊᒻᒪ ᒪᓕᒃᑕᐅᓗᓂ 

ᐱᐋᓂᒍᓐᓇᕈᑦᑎᒍ ᒪᓕᒐᒃᓴᖅ 25 ᑎᑎᖅᑲᖏᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᖃᖅᐱᑖ ᒪᓕᒐᒃᓴᖅ 24 ᐱᔭᕇᖅᑳᓐᓂᐊᕋᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2023-2024 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ, ᐃᖅᑲᓇᐃᔭᖅᑎᑎᑦ ᐃᓯᖁᕕᒌᑦ ᑕᕝᕗᖓ ᓵᖓᓄᐊᓪᓗᑎᒃ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, ᐃᒃᓯᕙᐅᑖᖅ. 

 

ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖃᑎᖃᖅᐱᓰ ᒥᓂᔅᑕ ᐃᖅᑲᓇᐃᔭᖅᑎᖏᑦ ᑕᑉᐸᐅᖓ ᓵᖓᓄᐊᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ ᐃᓯᖅᑎᓚᐅᒃᑭᓄᑯᐊ ᐃᖅᓱᒃᑏ. 

 

ᖁᔭᓐᓇᒦᒃ. ᑭᓇᒃᑰᒻᒪᖔᑕ ᐱᖃᑎᒋᔭᑎᑦ ᒥᔅᑕ ᑯᓱᒑᖅ ᑕᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓴᐅᒥᓐᓄᑦ ᒪᐃᒐᓐ ᕼᐊᓐᑦ, ᒥᓂᔅᑕᐅᑉ 

ᑐᖏᓕᖓ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. ᔨᐊᑉ ᑦᓴᐅᓐ, ᑮᓇᐅᔭᓕᕆᔨᒃᑯᑦ ᑐᖏᓕᖓᑦ. ᒥᓂᔅᑕ ᑲᑎᒪᑎᓪᓗᑕ 

ᑕᕝᕙᓂ. ᑖᒃᑯᐊᒃ ᓂᑭᑦᑖᖃᑦᑕᕆᐊᖃᕐᓂᐊᖅᑰᖅᑑᒃ ᐊᖏᕌᖓᔅᓯᒃ. ᑖᓐᓇ ᐊᓯᖔᖓ ᐃᖏᖃᑦᑕᕐᓂᐊᕐᓗᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒑᖅ ᓂᕆᐅᒻᒥᔪᖓ ᐊᓯᔾᔨᑲᑕᓐᓂᐊᖅᑐᒃᓴᐅᔪᑦ ᐅᓐᓄᓴ 

ᑲᑎᒪᑎᓪᓗᑕ. ᐊᑏ ᐅᖃᐅᓯᒃᓴᑎᑦ ᒪᓕᒐᒃᓴᖅ 24-ᒧᑦ ᒪᑐᐃᕈᑏᑦ ᐅᖃᐅᓯᕆᓚᐅᒃᑭᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓵᒃᓯᖕᓄᐊᖅᐳᖓ ᐱᖁᔭᒃᓴᖅ 24 ᓵᑦᑎᓐᓄᐊᖅᑐᒍᑦ 

ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ ᐊᐅᓚᔾᔪᑎᓄᑦ ᒪᑭᒪᐅᑎᓄᓪᓗ ᐱᖁᔭᕐᔪᐊᖅ 2023-2024 ᓈᓴᐅᑎᓕᒃ 1.  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᑦᓴᖅᑎᒍᑦ, ᒐᕙᒪᒃᑯᑦ ᑐᑦᓯᕋᖅᑐᑦ ᐊᒥᓱᕐᖑᕆᐊᖅᑕᐅᖁᔨᓪᓗᑎᒃ ᐊᑕᖏᖅᑐᒋᑦ ᐊᑐᖅᑐᓴᑦᓴᐃᑦ $14.116 

ᒥᓕᐊᓐᓂᒃ ᒪᕐᕉᓐᓄᑦ ᐱᓕᕆᕖᓐᓄᑦ − ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᓯᕋᖅᑎᒃᑯᓐᓄᑦ. 

ᐊᖏᖅᑕᐅᑉᐸᑕ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᑲᓐᓂᕋᔭᖅᑐᑦ $9.92 ᒥᓕᐊᓐᓂᒃ ᑮᓇᐅᔭᖃᖅᑎᑦᓯᒍᑎᑦᓴᐅᓗᑎᒃ 

ᒪᕐᕉᓐᓄᑦ ᐱᓗᐊᖑᐊᖅᑑᓐᓄᑦ: ᑲᒪᒋᔭᖃᕐᓂᕐᒧᑦ ᐃᖅᑲᓇᐃᔭᖅᑎᑭᑦᓴᕐᓂᖏᓐᓄᑦ ᐱᐅᓯᕚᓪᓕᖅᑎᑦᓯᓂᕐᒧᓪᓗ 

ᑭᒍᑎᓕᕆᓂᕐᒧᑦ ᐱᔨᑦᓯᕋᐅᑎᓂᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᑎᖅᓱᐃᓯᒪᔪᑦ ᐸᕐᓇᐅᑎᒥᒃ ᑲᒪᒋᔭᖃᕐᓂᕐᒧᑦ ᐃᖅᑲᓇᐃᔭᖅᑎᑭᑦᓴᕐᓂᖏᓐᓄᑦ 

ᓄᓇᓕᓐᓂ ᐋᓐᓂᐊᕐᕕᖏᑦ ᒪᑐᐃᖓᐃᓐᓇᕈᓐᓇᖁᓪᓗᒋᑦ ᐊᑐᐃᓐᓇᐅᑎᑦᓯᓂᕐᒧᓪᓗ ᐃᓅᓕᓴᐃᓂᕐᒧᑦ ᐱᔨᑦᓯᕋᐅᑎᓂᒃ 

ᓄᓇᕗᒻᒥᐅᓄᑦ. ᐸᕐᓇᐅᑎᖓᓂ ᐃᓚᒋᓕᐅᔾᔨᓯᒪᔪᖅ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᖅᑎᑖᖅᐸᓪᓕᐊᓂᕐᒧᑦ 

ᐃᖅᑲᓇᐃᔭᖅᑎᖃᐃᓐᓇᕋᓱᐊᕐᓂᒧᓪᓗ ᑲᔪᖏᖅᓴᐅᑎᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ ᑮᓇᐅᔭᐅᙱᑦᑐᒃᑯᑦ ᐱᓕᕆᐊᑎᒍᑦ 

ᐱᐅᓯᕚᓪᓕᖅᑕᐅᒍᓐᓇᖁᓪᓗᒋᑦ ᐃᖅᑲᓇᐃᔭᕐᕕᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑐᓕᖅᑎᑦᓯᒍᒪᔪᑦ ᑕᒪᒃᑯᓂᖓ 

ᒪᓕᑦᑕᐅᒋᐊᓕᓐᓂᒃ ᐊᕐᕌᒎᓐᓄᑦ ᒪᕐᕉᓐᓄᑦ ᐆᑦᑐᕋᐅᑎᒋᖅᑳᕐᓗᒋᑦ ᐱᒃᑲᓐᓂᕆᐊᖃᕋᔭᖅᑐᑎᓪᓗ $9.3 ᒥᓕᐊᓐᓂᒃ 

ᐊᑐᓕᖅᑎᑕᐅᒍᓐᓇᖁᓪᓗᒋᑦ 2023-24-ᒥ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐸᕐᓇᓯᒪᔪᑦ ᐋᖅᑭᑦᓱᐃᒋᐊᒃᑲᓐᓂᕐᓂᐊᖅᑐᑦ ᐱᕚᓪᓕᖅᑎᑦᓯᓗᑎᓪᓗ ᓄᓇᕗᒻᒥ 

ᑭᒍᑎᓕᕆᓂᕐᒧᑦ ᐱᔨᑦᓯᕋᐅᑎᓂᒃ ᐊᑭᖃᕐᓗᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ $580,000-ᓂᒃ 2023-24-ᒥ. ᑖᒃᑯᐊ 

ᖄᒃᑲᓐᓂᖓᒍᑦ ᐊᑐᖅᑐᑦᓴᓕᐊᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᓴᖅᑭᖅᑎᑦᓯᒍᑕᐅᓂᐊᖅᑐᑦ ᓄᑖᓂᒃ 

ᑭᒍᑎᓕᕆᓂᕐᒧᑦ ᐱᓕᕆᕕᒻᒥᒃ ᑮᓇᐅᔭᖃᖅᑎᑕᐅᓗᓂ ᐃᓚᖓᒍᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐃᓚᖓᒍᓪᓗ 

ᐊᖏᖃᑎᒌᒍᑎᒃᑯᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᓄᓇᓕᓐᓂ ᒐᕙᒪᒃᑯᖏᓐᓂᓗ ᐱᔨᑦᓯᕋᖅᑎᒃᑯᑦ ᑐᑦᓯᕋᖅᑐᑦ $4.2 ᒥᓕᐊᓐᓂᒃ ᖄᒃᑲᓐᓂᖓᒍᑦ ᐊᑐᖅᑐᑦᓴᓂᒃ 

ᐱᓕᕆᒋᐊᒃᑲᓐᓂᕈᓐᓇᖁᓪᓗᒋᑦ ᓴᓇᔭᐅᒋᐊᕆᐊᖃᕐᓂᖏᓐᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᖃᕆᓴᐅᔭᓕᕆᔾᔪᑎᖏᑦ 

ᔭᓐᓄᐊᓕ 2023 ᖃᕆᓴᐅᔭᖏᑦ ᐱᕋᔭᑕᐅᓚᐅᖅᑎᓪᓗᒋᑦ. ᖃᐅᔨᒪᒐᑦᓯ, ᑕᒪᓐᓇ ᖃᕆᓴᐅᔭᒃᑯᑦ 

ᐱᕋᔭᐃᔭᐅᓚᐅᕐᓂᖏᑦ ᐱᒍᓐᓇᐃᓪᓕᑦᓯᐊᕈᑕᐅᓚᐅᕐᖓᑦ ᐆᒻᒪᖅᑯᑎᓕᕆᔨᒃᑯᑦ ᐊᐅᓚᑦᓯᓂᕐᒧᑦ 

ᖃᕆᓴᐅᔭᒃᑰᕈᑎᖏᓐᓂᒃ ᒪᑐᓯᒍᑕᐅᓪᓗᓂᓗ ᐊᑐᐃᓐᓇᖃᕈᓐᓇᕐᓂᖏᓐᓂᒃ ᐱᑕᖃᕆᐊᖃᓪᓚᕆᑦᑐᓂᒃ 

ᖃᕆᓴᐅᔭᒃᑰᕈᑎᖏᓐᓂᒃ.  

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓗ ᐃᖅᑲᓇᐃᔭᖅᑎᖏᑦ ᐱᓕᕆᐊᖃᖅᑐᑦ 

ᐊᑕᖏᖅᑐᒥᒃ ᐅᑎᖅᑎᑕᐅᒍᓐᓇᖁᓪᓗᒋᑦ ᓄᑖᕐᖑᕆᐊᖅᑕᐅᓗᑎᓪᓗ ᑎᒥᖁᑎᖏᑕ ᖃᕆᓴᐅᔭᓕᕆᔾᔪᑎᖏᑦ. ᑕᒪᓐᓇ 

ᐱᓕᕆᐊᖑᒋᐊᖃᓪᓚᕆᑦᑐᖅ ᑖᒃᑯᐊ ᐊᑐᖅᑐᑦᓴᐃᑦ, ᐊᖏᖅᑕᐅᑉᐸᑕ, ᐊᑭᓕᖅᑕᐅᒍᓐᓇᖅᓯᓂᐊᖅᑐᑦ ᓄᓇᕗᑦ 

ᒐᕙᒪᒃᑯᖏᓐᓄᑦ. ᑮᓇᐅᔭᐃᑦ ᐊᖏᖅᑕᐅᙱᑉᐸᑕ, ᐊᑭᖏᑦ ᐅᑎᖅᑎᑕᐅᒋᐊᖃᓕᕋᔭᖅᑐᑦ ᓄᓇᕗᒻᒥ ᐊᑭᓕᖅᓱᐃᔨᓄᑦ 

ᐊᑭᑦᑐᕆᐊᖅᑕᐅᓗᑎᒃ ᐆᒻᒪᖅᑯᑎᑐᕈᑎᖏᑦ. 

ᐃᒃᓯᕙᐅᑖᖅ, ᑐᑦᓯᕋᕋᓗᐊᖅᑎᓪᓗᑕ ᑖᒃᑯᓂᖓ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ ᑮᓇᐅᔭᐃᑦ ᐊᑐᖅᑐᓴᐃᑦ 

ᐃᓚᒋᐊᕈᑎᒃᑯᑦ ᐱᒋᐊᕋᑖᖅᑎᓪᓗᒍ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ, ᓇᓗᙱᑦᑐᖓ ᒐᕙᒪᒃᑯᑦ ᐱᓕᕆᕕᖏᑦ 

ᐊᑦᓱᕉᑎᖃᑦᓯᐊᕐᓂᖏᓐᓂᒃ ᐊᐅᓚᑦᓯᓂᕐᒧᑦ ᐱᓕᕆᐊᓂᒃ ᐅᖓᑕᐅᔾᔨᖏᓪᓗᑎᒃ ᑮᓇᐅᔭᐃᑦ ᐊᑐᖅᑐᑦᓴᓕᐊᖑᓯᒪᔪᑦ. 

ᑕᕝᕙ ᒪᑐᐃᕈᑎᒃᑲ ᐃᓱᓕᑉᐳᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 24. ᐊᖏᖅᑕᐅᓚᐅᖅᑳᙱᑦᑐᖅ. ᒫᓐᓇ ᐅᖃᐅᓯᕆᖅᑳᕐᓗᒍ. 

ᒪᑐᐃᖅᓯᔾᔪᑎᓄᑦ ᐅᖃᐅᓯᒃᓴᖅᑕᖃᕐᒪᖔᖅ. ᒪᒃᐱᒐᖅ 4-ᒧᐊᕐᓗᒋᑦ. ᐊᖓᔪᖅᑳᖃᕐᕕᖕᒧᐊᕐᓗᑕ.  

 

ᐊᖏᖅᑕᐅᖅᑳᖅᓯᒪᙱᑦᑐᑦ $580,000. ᐊᐱᖅᑯᑎᒃᓴᖅᑕᖃᖅᐹ? ᒪᑉᐱᒐᖓᓂᒃ ᓇᓂᓯᐊᓪᓚᓪᓕᑦ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᓐᓂᐊᖅᑐᓕᕆᔨᒃᑯᓐᓄᑦ ᑮᓇᐅᔭᖅᑑᑏᑦ ᓄᓇᕗᒻᒥ ᑕᑯᔭᐅᖃᑦᑕᕐᓂᐊᖅᐸᑦ 

ᐅᕝᕙᓘᕝᕙ ᓄᓇᕗᑉ ᓯᓚᑖᓂ? ᑖᒃᑯᐊ ᑭᒍᑎᓕᕆᔭᐅᔭᖅᑐᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᑦ 

ᑭᒍᑎᓕᕆᓂᕐᒧᑦ ᑖᒃᑯᐊ ᑭᒍᑎᓕᕆᔩᑦ ᐱᓕᕆᖃᑦᑕᕐᒪᑕ ᑕᒪᐃᓐᓂᒃ ᓄᓇᕗᑉ ᐃᓗᐊᓂ ᐊᒻᒪ ᓯᓚᑖᓂ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑭᒍᓯᕆᔭᐅᖃᑦᑕᖅᑐᑦ ᐃᓚᖏᑦ ᓄᓇᓖᑦ ᑎᑭᑕᐅᓇᓵᑦᑎᐊᖃᑦᑕᕐᒪᑕ 

ᑭᒍᑎᓕᕆᔭᐅᔪᐃᑦ ᑖᓐᓇ ᑎᑭᒐᔪᒃᓯᕚᓪᓕᕐᓂᐊᖅᐹ ᑖᓐᓇ ᐊᖏᕈᑎᐅᑉ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅ ᕼᐊᓐᑦ ᑭᐅᔪᓐᓇᖅᐸᑦ, ᑖᔅᓱᒧᖓ 

ᐊᐱᖅᑯᒻᒧᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᖏᓕᖓᑦ ᒥᓂᔅᑕᑉ, ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᑦᑕᐅᖅ ᐊᐱᕆᒐᕕᑦ. ᒫᓐᓇᐅᔪᖅ 30−ᖑᔪᑦ ᑭᒍᓐᓂᐊᕐᕖᑦ ᓄᓇᕗᑉ 

ᐃᓗᐊᓂ. ᑖᒃᑯᐊ ᑭᓱᑯᑦᑎᓕᒫᖏᑦ ᐱᓕᒫᑦᑎᐊᖏᑦ ᑭᓱᓂᒃ ᐱᔭᕆᐊᖃᖅᑕᖏᑦ ᑕᐃᒃᑯᐊᓗ ᑕᐃᑲᓃᑦᑐᑦ 

ᐊᒻᒪᓗᑦᑕᐅᖅ ᐳᓚᕋᖃᑦᑕᖅᑐᑦ ᑭᒍᓯᕆᔩᑦ ᑎᑭᑦᑕᖅᑐᑦ ᑕᐃᑲᓂ ᐃᖅᑲᓇᐃᔭᖃᑦᑕᖅᑐᑦ ᑕᐃᒪᓐᓇ ᑭᒍᓐᓂᐊᖅᑎᓄᑦ 

ᐱᓕᕆᔾᔪᑏᑦ ᐋᖅᑭᒃᓱᖅᑕᐅᒃᑲᓐᓂᖅᐸᑕ ᐊᕗᖓᐅᔨᒃᑲᓐᓂᕈᓐᓇᕐᓂᐊᕐᒪᑕ ᑭᙴᒪᔭᐅᔪᑦ, ᓄᓇᓕᖕᓂᓗ 

ᐊᑐᖅᑕᐅᓇᓱᒡᓗᒋᑦ.  

 

ᓄᓇᓕᖕᓂ ᑭᒍᓐᓂᐊᖅᑎᖃᖅᑑᒐᓗᐊᖅ ᐊᑐᖅᑕᐅᖃᑦᑕᙱᒻᒪᑕ ᑕᒪᒃᑯᐊ ᐃᓚᑰᓂᖏᓐᓄᑦ. ᑖᒃᑯᐊ 

ᐃᓐᓄᒃᓱᐃᔾᔪᑕᐅᓇᓱᖕᓂᐊᖅᑐᑦ ᐱᐅᓯᒋᐊᕈᑕᐅᓗᑎᒡᓗ ᐱᔨᔅᓯᕈᑎᐅᔪᑦ, ᐊᒻᒪ ᐊᖏᕐᕋᖏᑕ ᖃᓂᒋᓂᖅᓴᕆᓗᓂᐅᒃ 

ᕿᓚᒻᒥᐅᓂᖅᓴᒃᑯᑦ ᑲᒪᒋᔭᐅᔾᔪᑎᒋᔭᐅᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ ᑖᔅᓱᒧᖓ. ᓇᓗᓇᐃᖅᓯᒃᑲᓐᓂᕈᒪᑐᐃᓐᓇᖅᖢᖓ 

ᒫᓐᓇᐅᔪᖅ ᒪᕐᕉᖕᒪᑎᒃ ᐃᖅᑲᓇᐃᔮᒃᓵᒃ ᑖᒃᑯᓂᖓ ᓂᕈᐊᖅᑕᐅᓯᒪᔪᓂᒃ 4−ᓂᒃ ᐊᖏᖅᑕᐅᓚᐅᖅᓯᒪᔪᑦ 

ᑮᓇᐅᔭᖃᖅᑎᑕᐅᓕᖅᖢᑎᒃ ᐱᕕᖃᕐᓗᑎᒃ ᕿᓂᕋᔭᕐᒪᑕ ᐊᑐᖅᑕᐅᒃᑲᓐᓂᕐᓗᑎᒃ 

ᒐᕙᒪᑐᖃᒃᑯᓐᓄᑦ−ᐱᓕᕆᖃᑎᒋᔭᐅᔪᓄᓪᓗ ᑮᓇᐅᔭᐅᓪᓗᑎᒃ ᓄᓇᕗᑦ ᒐᕙᒪᒃᑰᙱᑦᑐᖅ ᐃᑲᔪᖅᑐᖅᑕᐅᖁᓪᓗᒋᑦ 

ᑖᒃᑯᐊ ᐃᖅᑲᓇᐃᔮᒃ. ᒥᓂᔅᑕ ᑯᓱᒐᖅ. 

  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᒥᓂᔅᑕᑉ ᑐᖏᓕᖓᑦ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᐅᔪᓐᓇᖅᐸᑦ ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᑉᐳᖓ. ᐊᐱᖅᑯᑏᑦ ᐱᔾᔪᑎᒋᓪᓗᒍ ᑖᒃᑯᐊ ᒪᕐᕉᒃ ᑕᐃᒃᑯᓂᖓ 

ᓂᕈᐊᖅᑕᐅᓯᒪᔪᑦ 4−ᖑᙱᑦᑐᖅ ᐊᖏᖅᑕᒥᓂᐅᔪᑦ ᑮᓇᐅᔭᖃᕐᕕᐅᓂᐊᖅᑐᑦ ᒫᓐᓇ ᑳᓐᑐᕌᒃᑦ−ᑕᐅᓯᒪᔪᖅ 

ᐱᔾᔪᑎᒋᓪᓗᒍ ᓘᒃᑖᖑᖕᒪᑕ. ᐊᒻᒪ ᑮᓇᐅᔭᐃᑦ ᑕᐃᒪᓐᓇ ᐊᑐᖅᑕᐅᒍᓐᓇᕐᓂᐊᖅᑐᑦ ᓄᓇᕗᑉ ᒐᕙᒪᒃᑯᖏᑕ 

ᑮᓇᐅᔭᖁᑎᒋᙱᑕᖓ ᑕᕝᕙ ᐃᖅᑲᓇᐃᔭᖅᑎᑦᑕ ᐃᓚᖏᑦ ᐋᔩᕈᑎᒋᓪᓗᑎᒍᓪᓗ. ᓄᓇᖃᖅᑳᖅᓯᒪᔪᓕᕆᔨᐅᔪᑦ ᐊᒻᒪ 

ᓄᒃᑕᐅᓯᕆᔨᖁᑎᖏᓐᓄᑦ ᐋᓐᓂᐊᕆᐊᖅᑐᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊᒃ ᒪᕐᕉᒃ ᐃᖅᑲᓇᐃᔮᒃᓴᐅᔫᒃ ᑳᓐᑐᕌᒃᑦ−ᑕᐅᓯᒪᓚᐅᖅᑑᒐᓗᐊᑦ ᒫᓐᓇ 

ᓂᕈᐊᖅᑕᐅᓯᒪᔪᑦ 2 ᑮᓇᐅᔭᖃᖅᑎᑕᐅᓂᖏᑦ ᑮᓇᐅᔭᖁᑎᖏᓐᓂᒃ ᐊᑐᖔᓕᕐᓗᑎᒃ. ᑕᐃᒪᓕ ᐱᓕᕆᕕᒃ 

ᓯᕗᒧᐊᒃᑎᐊᖅᐸᑦ ᐊᔭᐅᖅᑐᐃᓗᑎᒃ ᑖᒃᑯᐊ ᐃᓄᒃᓴᐅᔫᒃ 4 ᑮᓇᐅᔭᖁᑎᖏᓐᓄᐊᖅᑕᐅᔪᓐᓇᖅᐸᑕ ᑮᓇᐅᔭᑦ 

ᐅᑎᖅᑎᑕᐅᒐᔭᖅᐹᑦ ᐊᒥᐊᒃᑯᓄᑦ? ᖁᔭᓐᓇᒦᒃ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᖅᑐᐃᒃᑲᓐᓂᕐᓗᒍ ᑖᒃᑯᐊ ᑐᕌᒐᒃᓴᕆᔭᕗᑦ ᑮᓇᐅᔭᓂᒃ ᐊᑐᒃᑲᓐᓂᕐᓗᑎᒃ 

ᐋᓐᓂᐊᖅᑐᓄᑦ ᐱᔨᔅᓯᕈᑎᒋᔭᐅᓂᐊᕐᒪᑕ ᑖᒃᑯᐊ ᓯᕗᒧᐊᒃᑕᐅᓂᐊᕐᒪᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 

ᐃᑲᔪᕈᑕᐅᒃᑲᓐᓂᕋᓱᓪᓗᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᙱᓐᓇᒪ ᓱᓕ. ᐊᖓᔪᖅᑳᖃᕐᕕᒃ, ᓯᕗᕐᖓᒍᑦ 

ᐊᖏᖅᑕᐅᓯᒪᙱᑦᑐᑦ $580,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂᒃᓴᐃᓐᓇᖅ ᒪᒃᐱᒐᖅ 4-ᒥ. ᓄᓇᓕᖕᓂ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᔅᓯᕈᑏᑦ ᐊᖏᖅᑕᐅᓚᐅᖅᓯᒪᙱᑦᑐᑦ $9,336,000. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥᒃ ᐊᐱᖅᑯᑎᒐ ᐱᓕᕆᕕᐅᔪᖅ ᑐᑦᓯᕋᕐᒪᑕ $9.3 

ᒥᓕᐊᓐ ᑮᓇᐅᔭᑦ 2−ᒥᒃ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ ᐱᔪᒪᒻᒪᑕ ᑕᖅᑮᒃ ᒪᕐᕉᒃ ᐊᓂᒍᖅᑎᓪᓗᒋᒃ 

ᑮᓇᐅᔭᖅᑐᕈᑎᒃᓴᓕᕆᓐᓇᐅᑉ ᐊᕐᕌᒍᐊ ᐱᕋᑖᖅᑎᓪᓗᒍ. ᒥᓂᔅᑕᒥᒃ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᓂᓪᓗ ᖃᓄᐃᒻᒪᑦ 

ᑕᐃᒪᐃᓕᓯᒪᕚ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᑲᓪᓚᕈᓗᒃ ᐱᔭᐅᓇᓱᖃᑦᑕᖅᑐᖅ 

ᑖᓐᓇ ᓄᑖᖅ ᑮᓇᐅᔭᖅ ᐱᓕᕆᕕᒃ ᑐᒃᓯᕋᖅᑐᖅ ᑖᒃᑯᓄᖓ. ᑮᓇᐅᔭᖅᑐᕈᑎ ᐅᑕᖅᑭᓐᓂᕈᑎᒃ ᐊᕐᕌᒍᒧᑦ ᐊᒡᒋᖅᑐᒥᒃ 

ᑮᓇᐅᔭᖅᑐᕈᑎᒃᓴᓄᑦ ᐃᓚᒋᐊᕈᑎᔪᒪᓂᒃ ᐱᔪᒪᒍᑎᑦ ᐊᑲᕆᔭᐅᓛᙱᒻᒥᖕᒪᑕ ᐅᖃᑲᐅᑎᒋᓚᐅᙱᒻᒪᑦ ᐱᓕᕆᕕᐅᔪᖅ 

ᐃᓱᒪᓚᐅᕐᒪᑦ ᐱᒻᒪᕆᐅᓇᓱᒋᓪᓗᓂᔾᔪᒃ ᑖᓐᓇ ᓴᖅᑭᑕᐅᓵᓕᕆᔪᒪᓚᐅᖅᑐᖅ ᐊᕐᕌᒍᕆᔭᑦᑎᓐᓂ ᑕᒫᓂ 

ᒪᒥᐊᓇᖅᑑᒐᓗᐊᖅ. 

 

ᐊᙳᑎᓚᐅᙱᒻᒪᑦ ᑮᓇᐅᔭᖅᑐᕈᑎᒃᓴᓂᒃ ᐱᔭᕆᐊᖃᓕᖅᑎᓪᓗᒋᑦ. ᑭᓯᐊᓂ, ᐱᓕᕆᕕᒃ ᐊᔭᐅᖅᑐᐃᓚᐅᖅᑐᖅ 

ᑮᓇᐅᔭᕗᑦ ᐱᔭᕆᐊᖃᖅᑕᕗᑦ ᑕᐃᒪᐃᓕᐅᓚᐅᖅᑐᖅ ᐱᒻᒪᕆᐊᓘᖕᒪᑦ. ᐃᒪᓐᓇᐃᓕᐅᕈᑦᑕ ᑭᓯᐊᓂ 

ᐃᓕᔭᐅᔪᒪᓚᐅᖅᑐᖅ ᒫᓐᓇᐅᓂᖓᓂᒃ. ᑭᓯᐊᓂ ᑕᖅᑮᒃ ᒪᕐᕉᒃ ᐊᓂᒍᕋᑖᖅᑑᒃ ᑮᓇᐅᔭᖅᑐᕈᑎᒃᓴᕗᑦ 

ᓴᖅᑭᑕᐅᕋᑖᕐᓂᖏᑦ ᐊᕐᕌᒍᕆᔭᑦᑎᓐᓂ ᑭᓯᐊᓂᓕ ᑖᒃᑯᐊ ᓇᓗᓈᕿᓚᐅᕐᒪᑦ ᐊᑲᐅᒍᓐᓃᒃᑲᔭᖅᑐᖅ ᑕᐃᒪᐃᒃᑯᑦᑕ 

ᑭᖑᕐᖓᒍᓪᓗ ᑕᐃᒪᐃᒃᑯᑦᑕ ᐊᑲᐅᒃᑲᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂ ᑖᒃᑯᐊ, ᐃᖅᑲᓇᐃᔭᖅᑎᑖᕐᓂᕐᒧᑦ ᖁᔭᓐᓇᒦᕈᑎᓵᖏᓪᓗ 

$4 ᒥᓕᐊᓐ ᑮᓇᐅᔭᑦ ᑐᖔᓃᕌᕐᔪᖕᒪᑕ ᐊᑐᕈᒫᖅᑐᒥᒃ. ᑖᒃᑯᓄᖓ ᐊᕕᑦᑐᖅᓯᒪᓂᖓᑦ 5 ᐃᖅᑲᓇᐃᔭᖅᑎᖏᓐᓄᑦ, 

ᑐᓴᓚᐅᕐᒥᒐᒪ ᑐᓴᖅᑐᐃᓐᓇᕋᒪ ᑕᑯᓚᐅᖅᖢᖓᓗ ᑖᒃᑯᐊ ᐊᔾᔨᒌᙱᓗᐊᕐᒪᑕᒎᖅ ᐅᓪᓗᒥ ᐃᖅᑲᓇᐃᔭᐃᓐᓇᖅᑐᑦ 

ᐊᒻᒪ ᑎᑭᑦᑕᖅᑐᑦ ᐋᓐᓂᐊᓯᐅᖅᑏᑦ ᐃᑲᔪᕈᓯᐊᖏᑦ.  

 

ᑎᑭᑦᑕᖅᑐᓪᓗ ᐋᓐᓂᐊᓯᐅᑏᑦ ᐃᖅᑲᓇᐃᔭᓚᐅᐱᓪᓚᒃᑐᓪᓗ ᑕᐃᒃᑯᐊ ᖃᖓᑦᑕᐅᑎᖏᑦ ᐊᑭᓕᖅᑕᐅᕙᖦᖢᑎᒃ 

ᐊᒻᒪᑦᑕᐅᖅ ᐱᖃᓐᓇᕆᔭᖓᓂᒃ ᓇᒃᓴᖅᖢᑎᒃ ᑕᐃᒪᓐᓇ ᐃᖅᑲᓇᐃᔭᖅᑏᑦ ᑎᑭᑎᑦᑎᖃᑦᑕᖅᖢᑎᒃ ᑕᐃᒪᓐᓇ 

ᑕᒫᓃᖏᓐᓇᕐᓂᐊᕐᒪᑕ ᐃᖅᑲᓇᐃᔭᖅᑎᓪᓗᒍ ᖁᕕᐊᓱᒡᕕᖕᒥ ᐃᓚᖓᓂᓪᓗ ᐊᕐᕌᒎᑉ.  

 

ᑕᐃᒪᓐᓇ ᐱᔭᕐᓂᕈᕐᓃᖅᐸᓪᓕᐊᓕᕐᒪᑦ ᐃᖅᑲᓇᐃᔭᖅᑎᑖᒃᑲᓐᓂᕆᐊᒃᓴᖅ ᐃᖅᑲᓇᐃᔭᐃᓐᓇᕐᓂᐊᖅᑐᓂᒃ 

ᐃᑲᔪᖅᓯᓂᖅᓴᐅᑎᓪᓗᒋᑦ ᑮᓇᐅᔭᑎᒍᑦ ᑎᑭᑦᑕᖅᑐᓂᒃ ᐋᓐᓂᐊᓲᑎᓄᑦ. 

ᖃᓄᐃᓕᐅᕐᓂᐊᖅᐱᓯ ᑕᐃᒃᑯᐊ ᓄᓇᓖᑦ ᑕᒫᓂ ᐋᓐᓂᐊᓯᐅᑏᑦ ᐱᔨᔅᓯᖅᑐᑦ ᓄᓇᕗᒻᒥᐅᓂᒃ ᓄᓇᕗᒻᒥᐅᑕᐅᓗᑎᒃ, 

ᐃᓱᒪᖅᓱᖏᒻᒪᑕᓕ ᐊᐅᓪᓚᑲᑕᒍᓐᓇᖏᑦᑐᑦ ᓇᓕᐊᑐᐃᓐᓇᖅ ᑖᒃᑯᐊ ᑲᒪᒋᔭᐅᓂᐊᕆᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐃᓚᒋᐊᒃᑲᓐᓂᕐᓗᒍ ᓇᓗᓇᐃᕐᓗᒍ, ᑕᐃᒃᑯᐊ 

ᐊᕕᑦᑐᖅᓯᒪᓂᖓ 5, ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᓇᓗᓇᐃᖅᑕᐅᓯᒪᒻᒪᑕ, ᑕᐃᒪᓐᓇ ᓇᓗᓇᐃᖅᑕᐅᓯᒪᓐᓇᓂᕐᒪᑕ 

ᒥᔅᑕ ᑯᓱᒐᐅᖅᑲᐃᑦ, ᒥᔅᑕ ᕼᐊᓐᑦᒧᑦ ᑭᐅᖁᔨᓂᐊᖅᑐᑎᑦ ᓇᓗᓇᖏᑦᑐᖅ, ᑕᐃᒪᓐᓇᐃᒻᒪᑦ ᒥᔅ ᕼᐊᓐᑦ 

ᑭᐅᑲᐅᑎᒋᖁᓂᐊᖅᐸᕋ. ᖁᔭᓐᓇᒦᒃ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᑦᑕᐅᖅ ᑖᒃᑯᓄᖓ ᐊᐱᕆᒐᕕᑦ. ᐊᒻᒪᓗᑦᑕᐅᖅ ᐱᒋᐊᕈᑎᖃᕐᓂᐊᖅᑐᖓ 

ᐊᕕᑦᑐᖅᓯᒪᓂᖓ 5, ᐅᓂᒃᑳᖏᓐᓂᒃ ᑖᒃᑯᓂᖓ ᐅᖃᐅᓯᖃᕐᓗᖓ. ᓇᓗᓇᐃᖅᓯᓯᒻᒪᒻᒪᑕ ᑖᒃᑯᓂᖓ 

ᐋᓐᓂᐊᓯᐅᑎᑐᐃᓐᓇᓅᖏᑦᑐᖅ ᐊᕕᑦᑐᖅᓯᒪᓂᖓ 5, ᐃᓱᒪᓕᕆᔩᓪᓗ ᖃᐅᔨᒪᔨᑕ ᓄᓇᓕᓐᓂᓪᓗ ᑐᓴᐅᒪᑎᑦᑎᔪᐃᑦ 

ᑕᒪᒃᑯᓂᐊ ᐊᐃᑦᑐᕐᓗᐃᑦᑕᐅᔭᑦᑐᓄᑦ ᐋᓐᓂᐊᓂᖅ ᐄᔭᒐᓕᕆᔩᓪᓗ, ᓂᕿᑦᑎᐊᕙᓕᕆᔨ, ᐃᔨᓕᕆᔨ, ᐃᖃᐃᓕᓴᐃᔨ, 

ᐅᖃᓕᒻᒪᒃᓴᐃᔨ. ᐊᒻᒪᓗ ᑕᐃᒃᑯᓂᖓ ᖃᓂᒪᓐᓇᖅᑐᓂ ᑐᖁᓴᐃᔨ ᓴᓇᖅᑯᑎᖏᓐᓂᑦ ᓘᒃᑖᑦ.  

 

ᐊᒻᒪᓗᑦᑕᐅᖅ ᓄᖑᓴᐃᔩᑦ ᐊᒻᒪᓗ ᐊᔾᔨᓕᐅᕆᔩᑦ ᐊᒻᒪ ᐊᓂᖅᓵᑐᖅᑐᓄᑦ ᑲᒪᔨᐅᔪᓄᑦ ᐊᕕᑦᑐᖅᓯᒪᓂᖓ 

ᐃᖅᑲᓇᐃᔭᖅᑏᑦ ᖁᔭᓐᓇᒦᕈᓯᐊᖃᑦᑕᖅᑐᑦ ᐊᖏᖃᑎᒌᒍᑎᖏᑦ ᒪᓕᒃᖢᒋᑦ ᐱᔭᕇᖅᑕᐅᓚᐅᕐᒪᑕ ᐱᓕᕆᐊᒃᓴᕆᖏᑦ 

ᖁᔭᓐᓇᒦᕈᓯᐊᖅᑖᕈᓐᓇᖅᓯᔪᑦ.  

 

ᐃᒃᕙᐅᑕᖅ (ᑐᓵᔨᑎᒍᑦ): ᐃᒃᓯᕙᐅᑕᖅ ᐊᖅᑯᑎᒋᖃᑦᑕᕐᓗᒍ, ᑭᐅᒑᖓᕕᑦ ᐃᓛᒃ, ᑭᐅᕌᓂᒃᑳᖓᕕᑦ. ᖃᓄᐃᑦᑐᓂᒃ 

ᐱᔪᒥᒃᓯᐅᑎᓂᒃ ᐱᑖᖅᑎᑕᐅᖃᑦᑕᖅᐸᑦ ᑕᐃᒃᑯᐊ ᑕᒫᓃᖏᓐᓇᖅᑐᑦ ᑕᒫᓂᓗ ᐃᖅᑲᓇᐃᔭᐃᓐᓇᖅᑐᑦ. ᒥᔅᑕ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᖁᔭᓐᓇᒦᕈᓯᐊᑦ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᕌᖓᔪᑦ. 

ᐊᕐᕌᒎᓐᓄᑦ ᒪᕐᕉᓐᓄᑦ ᑕᒫᓃᓚᐅᕐᓗᑎᒃ ᑭᓯᐊᓂ ᖁᔭᓐᓇᒦᕈᓯᐊᖅᑖᕈᓐᓇᖅᑐᑦ. ᐊᒻᒪᓗ ᑕᒪᒃᑯᐊ ᐃᓅᓕᓴᐃᔩᑦ 

ᐊᓯᖏᑦ ᑕᐃᒪᐃᑦᑐᓂᒃ ᐱᔪᓐᓇᖏᑦᑐᑦ, ᐊᑐᖅᖢᒋᑦ ᑕᐃᒃᑯᐊ ᑐᑭᓯᐅᒪᖃᑎᒌᓐᓂᕐᒧᑦ ᐊᖏᕈᑏᑦ, ᐄᖑᕗᑦ ᑕᐃᒪ 

ᑕᐃᒃᑯᐊ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᕕᖃᖅᑎᒃᑯᕕᖓ ᒥᔅᑕ ᓴᕕᑲᑖᖅ. ᑐᑭᓯᑦᑎᐊᕈᒪ ᐃᖅᑲᓇᐃᔭᖅᑎᑐᖄᓗᒃ 

ᒫᓃᖃᑦᑕᖅᑐᑦ ᓄᓇᕗᑦ ᐃᓗᐊᓂ ᖁᔭᓐᓇᒦᕈᓯᐊᖅᑖᕈᓐᓇᖃᑦᑕᔾᔮᖏᑦᑑᑦ? ᖃᓄᐃᓕᖓᕙ? ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᒫᓐᓇ ᐋᓐᓂᐊᓯᐅᖅᑎᒋᔭᐅᔪᑦ ᐃᑲᕐᕋᖅᓯᐅᑎᑎᒍᑦ 

ᐃᑲᕐᕋᖅᓯᐅᑎᖏᑦ ᐊᑭᑦᑐᕆᐊᖅᑕᐅᓚᐅᖅᑐᑦ. ᑕᒫᓂᖃᐃ $15−ᓂᒃ ᐱᖃᑦᑕᓴᖅᑐᖅ ᐃᑲᕐᕋᑕᒫᑦ ᓄᓇᓕᓐᓂ 

ᐃᖅᑲᓇᐃᔭᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑕᐃᒃᑯᐊ ᐃᖅᑲᓇᐃᔭᖅᑎᓕᒫᑦ 

ᖁᔭᓐᓇᒦᕈᓯᐊᖅᑖᕈᓐᓇᖅᑐᑦ ᓇᓗᓇᑲᐃᓐᓇᕐᒪᒋᑦ. ᑕᐃᒃᑯᐊ ᐋᓐᓂᐊᓯᐅᖅᑏᑦ ᓄᓇᓕᖕᓂ ᒪᑐᐃᖓᑎᑦᑎᓲᖑᖕᒪᑕ 

ᐋᓐᓂᐊᕕᖕᓂ ᐊᒻᒪᓗ ᐊᓯᖏᑦ ᐃᓅᓕᓴᐃᔩᑦ ᑕᒪᐅᖓᖅᑎᑕᐅᖃᑦᑕᖅᐸᑦ ᑭᓯᐊᓂ ᑕᐃᒃᑯᐊ ᐋᓐᓂᐊᓯᐅᖅᑎᑕᖃᖅᐸᑦ 

ᑭᓯᐊᓂ ᑕᐃᒃᑯᐊ ᐋᓐᓂᐊᕖᑦ ᓄᓇᓕᓐᓂ ᒪᑐᐃᖓᔪᓐᓇᕐᒪᑕ. 

 

ᐅᑯᐊ ᑕᑯᓐᓇᕐᓗᒋᑦ ᒪᕐᕈᐃᓕᖓᒻᒪᑕ ᓲᕐᓗ ᑮᓇᐅᔾᔭᒃᓵᖏᑦ ᐃᑲᔫᓯᐊᖅᑖᕆᖃᑦᑕᖅᑕᖏᑦ ᒫᓃᑯᑖᒃᑐᑦ 

ᐋᓐᓂᐊᓯᐅᖅᑏᑦ ᐃᓕᓴᕆᔭᐅᓯᒪᔭᕆᐊᓖᑦ ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᕐᒪᑕ, ᑕᒫᓃᖏᓐᓇᖅᖢᑎᒡᓗ ᐊᑯᓂ.  

 

ᐊᒻᒪᓗ ᑕᐃᒪᐃᓕᖓ ᐋᓐᓂᐊᕕᓐᓂᑦ ᒪᑐᐃᖓᑎᑦᑎᓂᐊᕈᑦᑕ ᑭᓯᐊᓂ ᑕᐃᒃᑯᐊ ᑎᑭᑲᐃᓐᓇᑐᐃᓐᓇᖃᑦᑕᖅᑐᑦ 

ᑕᐃᒃᑯᐊ ᐊᑐᕈᓐᓃᖅᐸᓪᓕᐊᔭᕆᐊᖃᕋᓗᐊᕋᑦᑎᒃᑯᑦ.  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓂ ᐃᒃᓯᕚᖅᑐᑎᒍᑦ ᒐᕙᒪᖃᕐᕕᓐᓂᑦ ᖃᓪᓗᓈᑦ ᓄᓇᖏᓐᓂ, ᐃᒃᑯᐊ ᐋᓐᓂᐊᓯᐅᖅᑏᓪᓗ ᑕᐃᑲᓂ 

ᓄᓇᖃᖅᑰᓲᖑᖕᒪᑕ ᓲᕐᓗ ᒫᓂᑑᐸᒥ ᐆᒃᑑᑎᒋᓗᒍ ᓄᓇᒥᖕᓂ ᐃᖅᑲᓇᐃᔭᖅᑐᑦ ᑖᓐᓇ ᕿᒪᑕᐃᓐᓇᕐᓗᒍ. ᑕᒃᑯᐊ 

ᐊᑐᖅᑐᐊᑐᑦ ᐃᓱᒪᒌᔪᓐᓃᖅᑕᐅᔪᑦ $35,000-ᒧᑦ ᐋᖅᑭᒃᓯᒪᖕᒪᑦ. 

 

ᖃᑦᓯ %-ᑎᐅᕙᑦ ᑕᑯᒍᑦᑎᒃᑯᑦ ᑕᐃᒃᑯᐊ ᑮᓇᐅᔾᔭᒃᓵᖏᑦ ᐃᑲᔫᑎᓪᓗᒍ ᑮᓇᐅᔭᖅᑐᕈᑎᖏᑦ .0001 ᐅᕝᕙᓘᓐᓃᑦ 

1%-ᖑᕙᑦ, ᖃᑦᓯ %-ᑎᐅᕙᑦ? ᑕᐃᒃᑯᐊ ᐊᑭᓕᖅᓴᑐᖃᐃᑦ ᐃᓱᒪᒋᔪᓐᓃᖅᑕᐅᖃᑦᑕᕐᓂᖏᑦᑕ 

ᑭᓪᓕᓕᖅᐅᑕᐅᓯᒪᓂᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑐᐊᖅᑕᕕᓃᑦ ᐊᑮᑦᑐᑐᖃᐃᑦ 

ᐃᓱᒪᒋᔪᓐᓃᖅᑕᐅᓂᖓ ᓄᓇᕗᒻᒥ ᐃᓕᓴᖅᑎᓄᑦ ᑐᕌᖓᔪᑦ, ᖃᔅᓯ %-ᑎᖏᓐᓃᒻᒪᖔᑦ ᓇᓴᐅᓯᕆᓚᐅᕐᓗᖓ ᑭᓯᐊᓂ 

ᑐᑭᓯᔪᓐᓇᕐᓂᐊᖅᑕᕋ, ᐃᓛᒃ, ᓇᓗᓇᐃᕈᓐᓇᕐᓂᐊᖅᑕᕋ. ᐃᒻᒪᖄ, ᐅᓇ ᐊᐱᖅᑯᑎᒋᔭᐅᔪᖅ ᐅᑎᕐᕕᒋᓗᒍ, 

ᓇᓗᓇᐃᔭᐃᒃᑲᓐᓂᕈᓐᓇᖅᐲᑦ ᑕᐃᒃᑯᐊ ᐊᑭᓕᒃᓴᑐᖃᐃᑦ ᑭᓱᓂᒃ ᐃᓛᒃ, ᐃᓱᒪᒋᔪᓐᓃᖅᑕᐅᔪᓐᓇᕈᑎᒃ ᑖᒃᑯᐊ 

ᓇᓗᓇᐃᖅᓯᒪᒻᒪᑕ ᓇᓗᓇᐃᔭᑲᐃᓐᓇᕈᕕᒃᑭᐊᖅ ᑭᓲᖕᒪᖔᖏᑦ. ᑖᒃᑯᑎᒎᓇᖅ $5,000-ᓄᑦ ᑎᑭᑦᑐᑦ ᐃᓕᓴᖅᑎ 

ᑖᓐᓇ ᐃᓱᒪᒋᔪᓐᓃᕐᕕᐅᔪᓐᓇᕈᓂ ᐊᑐᖅᑐᐊᖅᖢᑎᓂᒃᑯᑦ ᑮᓇᐅᔭᓂᒃ ᐃᓕᓐᓂᐊᕆᐊᖃᑦᑕᕐᒪᑕ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄ, ᐅᓇ ᑭᖑᓪᓕᖅᐸᐅᑐᐃᓐᓇᕆᐊᓕᒃ. 

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᑐᕌᖓᔪᖅ ᑖᓐᓇ.  

 

ᓯᓚᑦᑐᓴᕐᕕᒃᑯᑦ ᓄᓇᕗᑦ ᒐᕙᒪᒃᑯᓂᒃᑯᐊ ᐋᓐᓂᐊᓯᐅᖅᑎᖑᕆᐅᖅᓴᓂᕐᒧᑦ ᐃᓕᓐᓂᐊᕈᑎᓂᒃ ᓴᖅᑭᔮᖅᑎᑦᑎᒻᒪᑕ 

ᑎᓴᒪᓄᑦ ᐊᕐᕌᒍᓄᑦ ᐋᖅᑭᒃᓯᒪᔪᓂᒃ. ᐃᓱᓕᒃᑎᔭᕌᖓᒥᒃ ᐊᕐᕌᒍᓪᓗᐊᖅ ᐃᖅᑲᓇᐃᔭᓯᓐᓈᖅᖢᑎᒃ ᐃᓕᓐᓂᐊᖃᑦᑕᖅᑐᑦ 

ᐃᖅᑲᓇᐃᔮᒃᓴᖅᑖᕈᒪᓂᐊᕋᒥᒃ. 

 

ᓄᓇᕗᒻᒥ ᓇᓂᓯᔪᓐᓇᐃᓕᐅᖅᑲᖃᑦᑕᖅᑐᒍᑦ ᐃᖅᑲᓇᐃᔭᖅᑎᓂᒃ ᐊᕐᕌᓂ ᐅᖓᓪᓕᕐᒥᓗ, ᐋᓐᓂᐊᓯᐅᖅᑏᖏᒃᑯᑦ 

ᐱᖓᓱᓂᒃ ᐊᕐᕌᒍᓂᑦ ᐃᖅᑲᓇᐃᔭᖅᓯᒪᔭᕆᐊᖃᖅᑎᑕᐅᒻᒪᑕ. ᑕᐃᒃᑯᐊ ᐃᓕᓐᓂᐊᕌᓂᑦᑐᑯᓘᒐᓗᐊᑦ ᐱᖓᓱᓄᑦ 

ᐊᕐᕌᒍᓂ ᐃᖅᑲᓇᐃᔭᖅᓯᒪᖏᓐᓇᒥᒃ ᐃᓕᔪᓐᓇᐃᓕᐅᖅᑲᖃᑦᑕᕐᒪᑕ. ᐊᒻᒪᓗ ᐊᑕᐅᓯᑐᐊᑦᑎᐊᖅ 

ᐃᖅᑲᓇᐃᔭᖅᑎᑖᕆᔭᐅᓚᐅᖅᖢᓂ ᓄᓇᕗᒻᒥ ᑮᓇᐅᔭᓂᒃ ᐊᑐᖃᑦᑕᕋᑦᑕ, ᑕᐃᒃᑯᐊᓗ ᐃᓕᓐᓂᐊᕌᓂᑦᑐᑦ ᖃᓪᓗᓈᓄᑦ 

ᐅᑎᑐᐃᓐᓇᖅᖢᑎᒃ.  

 

ᐊᓯᔾᔨᖅᑐᖃᕐᓂᐊᖅᐹ ᓄᓇᕗᒻᒥᐅᑕᓂᒃ ᐋᓐᓂᐊᓯᐅᖅᑎᓂᒃ ᑕᒫᓂ ᐃᖅᑲᓇᐃᔭᕈᒪᔪᓂᒃ 

ᐅᓄᖅᓯᑎᑦᑎᑲᓐᓂᕈᓐᓇᕐᓂᐊᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᒪᑐᒥᖓ ᐅᖃᐅᓯᕆᔭᕐᓂ ᐱᓕᕆᐊᖃᖅᑐᑦ ᐊᕐᕌᒍᑦ ᐊᑕᐅᓯᕐᒧᑦ ᐃᓕᓐᓂᐊᓯᓐᓈᑦ 

ᐃᖅᑲᓇᐃᔭᖦᖤᕐᒪᑕ ᐃᓚᐅᔭᒃᑲᓐᓂᕈᓐᓇᖅᑐᑦ, ᐃᓚᔭᐅᒃᑲᓐᓂᕈᒪᔪᑦ ᒪᕐᕉᖕᓄᒃ ᐊᕐᕌᒎᓐᓄᒃ ᐃᓕᓐᓂᐊᓯᓐᓈᕐᓗᑎᒃ 

ᐃᖅᑲᓇᐃᔭᕈᓐᓇᕐᓂᐊᕐᒪᑕ ᑕᒫᓃᖏᓐᓇᖁᓪᓗᒋᑦ. ᒥᔅ ᕼᐊᓐᑦ, ᐃᓚᓯᒃᑲᓐᓂᕈᓐᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒫᑦᑎᐊᖅ ᓇᓗᓇᐃᖅᑲᐅᔭᖓ ᐊᒃᓱᕉᑎᒋᓯᒪᔭᕗᑦ 

ᐱᓕᕆᕕᑦᑎᓐᓂᒃ ᐊᒻᒪᓗ ᓯᓚᑦᑐᓴᕐᕕᖕᒥ. ᐊᕐᕌᒧᑦ ᐊᑕᐅᓯᕐᒧᑦ ᐋᖅᑭᒃᓯᒪᓚᐅᖅᑑᒐᓗᐊᖅ ᒪᕐᕉᖕᓄᒃ ᐊᕐᕌᒎᓐᓄᒃ 

ᐋᖅᑭᑦᑕᐅᕙᓪᓕᐊᓕᖅᑐᖅ ᐱᓕᒻᒪᒃᓴᕈᓐᓴᕐᓂᐊᕐᒪᑦ ᐊᒻᒪᓗ ᐱᖓᓱᓄᑦ ᐊᕐᕌᒍᓄᑦ ᐊᖅᑭᒃᐸᑦ ᐃᖅᑲᓇᐃᔮᓂᒃ 

ᐃᓐᓄᐃᕙᓪᓕᐊᔪᓐᓇᖅᓯᖁᓪᓗᒍᑦ ᓄᓇᕗᑦ ᐃᓗᐊᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᑯᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐄ, ᑐᓴᕕᒥᓇᖅ ᑕᒪᓐᓇ ᐱᓕᕆᐊᕆᔭᐅᒻᒪᑦ. 

ᐃᑉᐸᒃᓴᖅ ᑕᒪᓐᓇ ᐱᓕᕆᐊᔭᐅᓯᒋᐊᓪᓗᐊᓚᐅᖅᑐᖅ ᐃᖅᑲᓇᐃᔭᖅᑎᑭᒃᓴᖃᑦᑕᕋᑦᑕ ᓄᓇᓕᓐᓂ. ᐃᓚᖏᓪᓗᐃᒃᑯᐊ 

ᐋᓐᓂᐊᕖᑦ ᒪᑐᓯᒪᓚᐅᑲᖃᑦᑕᖅᑐᑎᒃ ᐋᓐᓂᐊᓯᐅᖅᑎᖃᖏᒻᒪᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᖃᓕᖅᐸᑦ ᑭᓯᐊᓂ 

ᑕᑯᔭᐅᔪᓐᓇᖅᖢᑎᒃ. ᒫᓐᓇ ᐱᒋᐊᕆᐊᖃᓕᖅᑐᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᐃᓚᒃᑲᓐᓂᕐᓗᒍ, ᐋᓐᓂᐊᓯᐅᖅᑎᐅᓂᕐᒥᒃ ᐱᔭᕇᖅᑐᑦ 

ᑲᓇᑕᓕᒫᒥᓪᓗ ᖃᐅᔨᓴᐅᑎᓂᒃ ᑕᑕᑎᕆᖃᑦᑕᖅᖢᑎᒃ. ᓇᒧᑦ ᓄᓇᒧᑦ ᐊᓯᐊᓄᑦ ᓄᓇᕗᑦ ᓯᓚᑖᓄᑦ 

ᐃᖅᑲᓇᐃᔭᕆᐊᕈᓂ ᐃᖅᑲᓇᐃᔮᖅᑖᑲᐅᑎᒋᓇᔭᖅᑐᖅ.  

 

ᖃᓄᐃᓕᐅᖅᐱᓯ ᑕᐃᒃᑯᐊ ᐃᓱᓕᑦᑎᕙᓪᓕᐊᔪᑦ ᒫᓃᖏᓐᓇᖁᓪᓗᒋᑦ? ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᓯᓚᑦᑐᓴᕐᕕᑦᑎᒍᑦ ᐊᒥᓱᑲᓪᓛᓗᓐᓂᒃ ᑮᓇᐅᔭᓂᒃ ᐊᑐᖃᑦᑕᕐᒪᑕ, ᑕᒪᓐᓇᓕ ᖃᓄᐃᓕᖓᕙ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᖁᓘᓚᐅᖅᑐᖅ 

ᐋᓐᓂᐊᖃᕐᓇᐅᓕᕆᔨᒃᑯᓐᓄᑦ ᒥᓂᔅᑕᕆᔭᐅᓚᐅᖅᓯᒪᒐᒪ ᐊᒻᒪᓗ ᑕᒪᓐᓇ ᐅᖃᐅᓯᕆᖃᑦᑕᓚᐅᖅᖢᑎᒃᑯᑦ. 

 

ᑕᐃᓐᓇ ᓴᖅᑭᒐᔪᓚᐅᖅᑐᖅ ᐱᓕᒻᒪᒃᓴᑦᑎᖁᓪᓗᒋᑦ ᐋᓐᓂᐊᕕᓐᓂᑦ ᐃᖅᑲᓇᐃᔭᕈᓐᓇᕐᓂᐊᕐᒪᑕ ᑕᒫᓂ 

ᒪᕐᕉᐃᓐᓇᑯᓘᖃᑦᑕᕐᒪᑕᐃᒃᑯᐊ ᐋᓐᓂᐊᓯᐅᖅᑏᑦ ᐃᓕᓐᓂᐊᕌᓂᒃᓯᒪᖏᑦᑐᑯᓗᒻᒥᒃ 

ᐱᓕᒻᒪᒃᓴᐃᔪᓐᓇᖃᑦᑕᕈᓐᓇᖃᑦᑕᖏᑦᑐᒍᑦ. ᑐᐊᕕᕐᓇᖅᑐᓪᓗ ᑲᒪᒋᔭᐅᕆᐊᖃᖅᑎᓪᓗᒋᑦ. ᖃᓪᓗᓈᑦ ᓄᓇᖏᓐᓂᓪᓕ 

ᖁᓄᖅᑐᐊᓘᒐᒥᒃ ᑕᐃᒪᐃᓕᕈᓐᓇᖅᑐᑦ, ᐅᐊᓇᐸᐃᒥᓘᓐᓃᑦ ᐊᓯᐊᓂ. 

 

ᑕᐃᒃᑯᐊᓕ ᐃᑲᔪᖅᓱᖅᑎᐊᓲᖑᖕᒪᑕ ᐃᓄᑑᖃᑦᑕᖏᖦᖢᑎᒃ ᖁᓕᑦ ᐅᖓᑖᓅᖃᑦᑕᕐᒪᑕ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᐊᑕᐅᑦᑎᒃᑯᑦ ᐱᓕᕆᔪᖅ ᖃᓪᓗᓈᑦ ᓄᓇᖏᓐᓂ.  

 

ᓄᓇᕗᒻᒥ ᐃᓕᓐᓂᐊᖅᓯᒪᑦᑎᐊᖅᑐᓂᒃ ᐋᓐᓂᐊᓯᐅᖅᑎᖃᖅᑐᒍᑦ ᐅᕙᓂᓗ ᓯᓚᑦᑐᓴᕐᕕᑦᑎᒍᑦ ᐃᓕᓐᓂᐊᖅᑐᑦ. 

ᑖᒃᑯᐊᖃᐃ ᐅᖃᐅᓯᕆᒃᑲᓐᓂᖅᐸᐅᒃ ᖃᓄᖅ ᑕᐃᒃᑯᐊ ᐋᓐᓂᐊᓯᐅᖅᑏᑦ ᐱᓕᒻᒪᒃᓴᖅᑕᐅᖃᑦᑕᕐᒪᖔᑦ ᒥᒃᓵᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᔭᖕᓂ. ᒥᓂᔅᑕᐅᑉ ᑭᐅᔾᔪᑖ 

ᐅᑎᕐᕕᒋᓗᒍ ᐃᓚᒃᑲᓐᓂᑐᐃᓐᓇᕐᓗᒍ. ᓄᓇᑦᑎᓐᓂ ᓄᓇᕗᓪᓗ ᐊᔾᔨᒋᔭᐅᖏᒻᒪᑦ ᑲᓇᑕᓕᒫᖅ ᑕᑯᓐᓇᕈᑦᑎᒃᑯᑦ. 

ᐋᓐᓂᐊᓯᐅᖅᑎᕗᑦ ᑐᙵᕕᓪᓚᕆᐊᓗᒋᖃᑦᑕᕋᑦᑎᒃᑯᑦ ᐊᒻᒪᓗ ᒪᓗᓈᕿᔪᓂᒃ ᑭᓱᓕᒫᑦᑎᐊᕐᓂ ᑲᒪᓲᖑᓪᓗᑎᒃ. 

 

ᑕᒃᑯᐊ ᖃᓪᓗᓈᑦ ᓄᓇᖏᓐᓂᑦ ᐃᑲᔪᖅᓲᑎᒃᓴᓂᒃ ᐱᑕᖃᐅᕐᒪᑕ ᐊᔾᔨᓕᐅᕈᑏᑦ, ᑕᕐᕋᖅᑑᑏᑦ ᑭᓱᓂᒃ 

ᖃᐅᔨᓴᐅᑎᖃᐅᑦᑎᐊᖅᖢᑎᒃ. ᐊᒻᒪᓗ ᒫᓂ ᒪᑯᓂᖓᓗ ᑐᐊᕕᕐᓇᖅᑐᒃᑯᑦ ᖃᖓᑦᑕᐅᓯᖅᑕᐅᖃᑦᑕᕆᐊᓖᑦ 

ᐊᑭᓕᖅᑕᐅᓯᒪᔪᒃᑯᑦ ᖃᖓᑕᓲᒃᑯᓪᓘᓐᓃᑦ ᐊᐅᓪᓚᖅᑎᑕᐅᔭᕆᐊᓖᑦ. ᑕᒪᒃᑯᐊᓕᒫᖅ ᑲᒪᒋᓲᕆᖕᒪᒋᑦ ᓄᓇᕗᒻᒥ 

ᐃᖅᑲᓇᐃᔭᖅᑏᑦ, ᑕᐃᒃᑯᐊ ᐅᖃᓪᓚᖃᑎᒋᓪᓗᑎᒃᑯᑦ ᐋᓐᓂᐊᓯᐅᖅᑏᑦ ᑭᓱᓂᒃ ᑕᑯᔪᒪᖕᒪᖔᑦ ᑭᐅᖃᑦᑕᑦᑎᐊᓚᐅᖅᑐᑦ 

ᒪᓗᓈᕿᔪᓂᒃ ᑕᒪᒃᑯᓂᖓ ᑲᒪᒋᔭᖃᖃᑦᑕᕐᓂᖏᑦ, ᑐᙵᕕᒋᓪᓚᕆᒃᑲᑦᑎᒃᑯᑦ. 

 

ᐊᒻᒪᓗ ᐱᓕᒻᒪᒃᓴᐃᓂᖅ ᖁᕝᕙᕆᐊᒃᑲᓐᓂᕈᓐᓇᕐᓂᖅ ᐃᓕᓐᓂᐊᕈᑎᒃᓴᑎᒍᑦ ᑕᒪᒃᑯᐊ 

ᐊᑐᐃᓐᓇᕈᖅᑎᓐᓇᓱᖃᑦᑕᖅᑕᕗᑦ. ᑖᒃᑯᐊ ᐱᕚᓪᓕᐅᑎᓪᓚᕆᐅᖃᑦᑕᕐᒪᑕ ᐋᓐᓂᐊᓯᐅᖅᑏᑦ ᑕᒫᓂ ᐃᖅᑲᓇᐃᔭᖅᑐᑦ 

ᐊᒻᒪᓗ ᐋᖅᑭᒃᓱᐃᓪᓗᑕ ᑕᐃᒃᑯᐊ ᑕᒫᓃᖏᓐᓇᖁᓪᓗᒋᑦ. ᐊᓯᖏᓐᓂᓪᓗ ᕿᓂᓯᓐᓈᖅᖢᑕ ᑕᐃᒪᓐᓇᐅᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋ ᒥᔅᑕ ᒪᓕᑭ ᐅᑎᕐᕕᒋᑲᐃᓐᓇᕐᓚᕗᑦ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑮᓇᐅᔭᖅᑑᑎ ᓇᔭᖑᐊᓄᑦ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐆᕐᓂᓯᒪᔪᖅ ᓇᔭᙳᐊᓄᑦ ᓴᕕᑲᑖᑉ ᐊᐱᖅᑯᑎᒋᖅᑲᐅᔭᖓᑦ ᓇᔭᙳᐊᓄᑦ ᓄᓇᓕᖕᓂ ᑕᐃᑲᓂ 

ᑕᐃᑲᓃᖏᓐᓇᖃᑦᑕᕐᓂᐊᖅᑐᓄᑦ ᐊᒻᒪ ᑳᓐᑐᕌᒃᑦ−ᖃᑦᑕᕐᓂᐊᖅᑐᓄᑦ, ᑳᓐᑐᕌᒃᑦ−ᖃᑦᑕᕐᓂᐊᖅᑐᓄᑦ ᑕᐃᑲᓂ 

ᓄᓇᓕᓐᓃᖏᓐᓇᔾᔮᙱᑦᑐᓄᑦ ᓇᔭᙳᐊᓄᑦ ᑐᕌᖓᖅᑰᔨᖕᒪᑦ. 

 

ᑖᒃᑯᐊ ᓄᓇᓕᖕᓃᖏᓐᓇᖃᑦᑕᕐᓂᐊᖅᑐᐃᑦ ᓇᔭᙳᐊᑦ ᐃᑲᔫᓯᐊᖏᑦ ᒥᑭᓐᓂᖅᓴᐅᖅᑰᔨᓪᓗᑎᒃ ᑳᓐᑐᕌᒃᑦ−ᖃᑦᑕᖅᑐᐃᑦ 

ᐃᑲᔫᓯᐊᕆᖃᑦᑕᕐᓂᐊᖅᑕᖏᑦ ᐊᖏᓂᖅᓴᐅᓪᓗᑎᒃ. ᑖᓐᓇ ᓈᒻᒪᖅᑰᔨᒋᙱᓐᓇᒃᑯᑦ ᑕᐅᑐᒃᖢᒍ, ᓲᕐᓗ ᒐᕙᒪᒃᑯᑦ 

ᐊᔭᐅᖅᑐᐃᓕᖅᖢᑎᒃ ᑳᑐᓐᕌᒃᑦ−ᑯᖔᖅ ᐱᓕᕆᔪᒪᔪᐃᑦ ᓇᔭᙳᐊᖃᕈᒪᓪᓗᑎᒃ. ᑕᐃᒪᓐᓇ ᑐᕌᒐᖃᕐᒪᑖ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᖅᑲᐅᒐᒪᑐᑦ ᐊᒻᒪ ᐅᖃᖅᑲᐅᖕᒪᒍ ᒥᔅ ᕼᐊᓐᑐ 

ᑖᓐᓇ ᐅᑭᐅᖕᓄᒃ ᒪᕐᕉᖕᓄᒃ ᓴᓇᒃᑲᓐᓂᕐᓂᐊᕐᓂᕐᒧᑦ ᑐᕌᒐᖃᖅᖢᓂ (ᑐᓵᔨᑎᒎᓕᖅᑐᖅ) ᑖᓐᓇ ᖁᔭᓐᓇᒦᕈᓯᐊᖅ 

ᒪᕐᕉᖕᓄᒃ ᐊᕐᕌᒎᖕᓄᒃ ᑭᓯᐊᓂ ᐃᖅᑲᓇᐃᔭᖅᓯᒪᓕᖅᑐᓄᑦ ᐊᑐᖅᑕᐅᔪᓐᓇᖅᑐᑦ. ᐃᓛᒃ ᑐᓂᔭᐅᔪᓐᓇᖅᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᑕᐅᑐᒃᖢᒍ ᑕᒡᕘᓇ ᐅᖃᓕᒫᖅᖢᒍ ᐊᑑᑎᖃᕋᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᓴᖅᖢᒍ ᐃᑲᔫᓯᐊᖅᑖᖃᑦᑕᕐᓂᐊᖅᑐᖅ ᐊᒻᒪ ᑕᐃᑲᓂ ᓄᓇᓕᖕᓂ 

ᓇᔭᙳᐊᖑᔪᐃᑦ ᑕᐃᑲᓂ ᓄᓇᓕᖕᓃᖏᓐᓇᖃᑦᑕᖅᑐᐃᑦ ᖃᓄᖅ ᐊᔾᔨᒌᑎᑦᑎᓯᒪᑎᒋᓇᓱᒃᑎᒋᕙᑦ ᑖᒃᑯᐊ 

ᐋᖅᑭᒃᓱᖅᑕᐅᓂᖏᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᕼᐊᓐᑦ−ᒧᑦ ᓇᓗᓇᐃᖅᑐᐃᖁᔭᕋᓗᐊᕋ ᐃᓗᓕᖏᓐᓂᒃ 

ᑖᒃᑯᓂᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ ᑲᔪᓯᒋᐊᕆᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗᑦᑕᐅᖅ ᑕᐃᒫᒃ ᐊᐱᕆᒐᕕᑦ. ᑕᐃᒃᑯᐊ 

ᐃᖅᑲᓇᐃᔮᖃᓪᓚᕆᑦᑐᐃᑦ ᐃᖅᑲᓇᐃᔭᖅᑏᑦ ᐊᒻᒪ ᑎᑭᖃᑦᑕᖅᑐᐃᑦ ᐃᖅᑲᓇᐃᔭᑲᐃᓐᓇᓂᐊᕐᓗᑎᒃ ᐊᓯᐊᒍᑦ 

ᐊᖅᑯᑎᖃᕐᓗᑎᒃ, ᖃᐅᔨᒪᒐᓱᐊᖅᓯᒪᔪᒍᑦ ᑕᒪᓐᓇ ᐱᓕᕆᐊᕆᒐᓗᐊᕐᒪᖔᑦᑎᒍᑦ ᐅᑎᕐᓂᐊᖅᑎᓪᓗᒋᑦ ᑭᓯᐊᓂ 

ᖁᔭᓐᓇᒦᕈᑎᑖᖃᑦᑕᓂᐊᕐᖓᑕ.  

 

ᑖᒃᑯᐊ ᖃᑦᑏᓐᓇᕌᖅᑕᓂᖅᓴᐃᑦ ᖁᔭᓐᓇᒦᕈᑎᓂᒃ ᒥᑭᓂᖅᓴᐅᓲᖑᕗᑦ ᐃᖅᑲᓇᐃᔭᖅᑐᒧᑦ. ᐊᒻᒪᓗ ᐅᑎᖅᑎᓪᓗᒋᑦ 

ᐃᖅᑲᓇᐃᔭᕆᐊᒃᑲᓂᕐᓂᐊᑎᓪᓗᒋᑦ ᐊᖏᓂᖅᓴᒥᒃ ᖁᔭᓐᓇᒦᕈᑎᑖᖅᑎᑕᐅᓲᑦ ᐊᑯᓂᐅᓂᖅᓴᖅ ᑕᒫᓃᖁᔭᐅᔪᑦ, 

ᐊᑯᓂᐅᓂᖅᓴᖅ ᑕᒫᓃᑉᐸᑕ ᑮᓇᐅᔭᖅᑖᖅᑎᑕᐅᖃᑦᑕᓂᐊᕐᖓᑕ ᐃᖅᑲᓇᐃᔮᖓᑕ ᐃᓱᐊᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔾᔪᑎᒋᓗᐊᖅᐸᕋ ᑎᖕᒥᓲᒃᑯᑦ ᖃᖓᑕᓂᐊᖅᑎᓪᓗᖓ 

ᓇᔭᙳᐊᓂᒃ ᐃᒃᓯᕚᖃᑎᖃᓚᐅᖅᓯᒪᒐᒪ ᐱᖃᑖ (ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᖃᐃᓐᓇᖃᖅᑕᖅᖢᓂ 

(ᑐᓵᔨᑎᒎᕈᓐᓂᖅᑐᖅ) ᐱᖃᑖ ᑳᓐᑐᕌᒃᑦ−ᒃᑰᖅᑐᖅ.  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᓕᖅᑐᖅ) ᐃᖅᑲᓇᐃᔮᖃᐃᓐᓇᖅᑐᖅ (ᑐᓵᔨᑎᒎᕈᓐᓃᖅᑐᖅ) ᑳᓐᑐᕌᒃᑦ−ᑐᒥᒃ ᑐᓱᓕᖅᖢᓂ ᐱᓚᐅᖅᓯᒪᖕᒪᑦ, 

ᑐᓵᑦᑐᐊᓚᐅᖅᓯᒪᒐᒃᑭᒃ. ᑖᓐᓇ ᖃᓄᖅ, ᐅᓗᕆᐊᖃᓇᖅᑐᒦᑎᑦᑎᖅᑰᕐᒪᑦ (ᑐᓵᔨᑎᒎᓕᖅᑐᖅ) ᖁᔭᓐᓇᒦᕈᓯᐊᖅ 

(ᑐᓵᔨᑎᒎᕈᓐᓃᖅᑐᖅ) ᐊᔾᔨᒌᑎᑕᐅᙱᓗᐊᕐᓂᖓ ᑖᒃᓱᒧᖓ. ᑖᓐᓇ ᐅᖃᐅᓯᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒫᔅᓴᐃᓐᓇᖅ ᐊᐱᖅᓱᑲᐃᓐᓇᕐᓗᖓ ᑐᑭᓯᓇᖅᓯᑎᑦᑎᐊᕐᓂᐊᕋᔅᓯᐅᒃ. 15-

ᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᔪᖃᖅᑲᑦ ᐋᓐᓂᐊᓯᐅᖅᑎᒥᒃ ᖃᐅᑕᒫᑦ ᐃᖃᓗᐃᑦ ᐋᓐᓂᐊᕕᖓᓂᓪᓘᓐᓃᑦ 

ᕿᑭᖅᑖᓘᑉ ᐋᓐᓂᐊᕕᖓᓂᓘᓐᓃᑦ ᐊᓯᐊᓂᓘᓐᓃᑦ, ᑮᓇᐅᔾᔭᔅᓵᖏᓐᓂᒃ ᖄᖓᒍᒃᑲᓐᓂᖅ ᐃᑲᔫᓯᐊᖃᑦᑕᖅᑑᔮᕐᖓᑕ. 

ᕿᑭᖅᑕᓂ ᐃᖅᑲᓇᐃᔭᖅᑐᒥᓃᑦ ᐅᕙᓂᓘᓐᓃᑦ ᐅᖁᒪᐃᓐᓂᓂᐊᕐᕕᒻᒥ, ᖃᓄᖅ ᐊᔾᔨᒌᒃᑲᔭᙱᓛᑦ ᐅᕝᕙᓘᓐᓃᑦ 

ᐊᔾᔨᒌᒃᑲᔭᖅᑲᑦ? 15-ᓂᑦ ᐊᕐᕌᒍᓂᑦ ᐋᓐᓂᐊᓯᐅᖅᑎᓪᓚᕆᐅᓯᒪᔪᖅ ᐊᒻᒪᓗᑦᑕᐅᖅ ᐃᖅᑲᓇᐃᔭᑲᐃᓐᓇᓂᐊᕐᓗᓂ 

ᐋᓐᓂᐊᓯᐅᖅᑎᕈᕆᐊᖅᑐᖅᑐᖅ. ᖃᓄᖅ ᐊᔾᔨᒌᙱᓐᓂᖃᖅᑲᑦ? ᖁᔭᓐᓇᒦᒃ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᔾᔨᒌᙱᑦᑑᒃ ᖁᔭᓐᓇᒦᖅᑕᐅᒍᑎᖏᑦ. ᐋᓐᓂᐊᓯᐅᖅᑏᑦ 

ᐊᔾᔨᒌᙱᑦᑐᓂᒃ ᐱᓕᕆᐊᓖᑦ ᓄᓇᓕᓐᓂ ᐋᓐᓂᐊᓯᐅᖅᑏᑦ ᐊᒻᒪᓗ ᑕᐃᒃᑯᓇᓂ ᐃᓐᓄᒐᕐᓂᙱᑦᑐᐊᓗᓐᓂᑦ 

ᐋᓐᓂᐊᓯᐅᖅᑎᐅᖃᑦᑕᖅᑐᐃᑦ ᖁᑦᑎᓂᖅᓴᒐᓛᖑᑎᑕᐅᖃᑦᑕᖅᑐᑦ.  

 

ᐊᑕᖏᖅᑐᑎᒃ ᐋᓐᓂᐊᓯᐅᖅᑎᕗᑦ ᑕᐃᒪᐃᑦᑐᑖᕈᑎᖃᖅᑐᐃᑦ ᐃᖃᓗᓐᓂ ᐃᖅᑲᓇᐃᔭᕈᕕᑦ ᐅᕝᕙᓘᓐᓃᑦ ᓄᓇᓕᒻᒥ 

ᐃᖅᑲᓇᐃᔭᕐᓂᕈᕕᑦ ᓄᓇᕗᑉ ᐃᓗᐊᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑭᓯᔭᕋᓗᐊᕋ ᑕᒪᓐᓇ ᑭᓯᐊᓂ ᓇᓗᓕᕈᔪᔅᓯᒪᕋᑖᕋᒪ ᓴᓂᓕᕇᑦᑎᑕᐅᓗᑎᒃ 

ᐋᓐᓂᐊᓯᐅᖅᑎ 15-ᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᔪᖅ ᐊᒻᒪᓗᑦᑕᐅᖅ ᒪᐅᙵᕆᐅᖅᑐᖅ 

ᐃᖅᑲᓇᐃᔭᑲᐃᓐᓇᖅᑎᑕᐅᓂᐊᖅᑐᖅ ᐊᕐᕌᒎᓐᓂᒃ ᒪᕐᕉᓐᓂᒃ. ᑖᒃᑯᐊ ᐱᖃᑦᑕᖅᑕᖏᑦ ᐊᔾᔨᒌᖃᑦᑕᓕᕐᓂᐊᖅᑳᑦ? 

ᐅᕝᕙᓘᓐᓃᑦ ᑖᒃᑯᐊ ᐋᓐᓂᐊᓯᐅᖅᑎᐅᖏᓐᓇᖅᑐᐃᑦ ᐱᒃᑲᓂᖅᑎᑕᐅᖃᑦᑕᔾᔮᙱᓚᑦ $375−ᒥᒃ ᐱᑎᑕᐅᒌᖃᑦᑕᕐᖓᑕ 

ᐋᓐᓂᐊᓯᐅᖅᑏᑦ ᐊᖏᖃᑎᒌᒍᑎᖏᑎᒍᑦ. ᑕᖅᑭᑕᒫᑦ ᓄᖅᑲᔭᐃᒃᑯᑎᒥᒃ ᐱᑎᑕᐅᖃᑦᑕᕐᖓᑕᒎᖅ ᑕᐃᒪᓐᓇᓂᒃ 

ᓄᖅᑲᕈᒪᔾᔭᐃᒃᑯᑎᓂᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑏᑦ ᑭᐅᒐᓱᓪᓗᒍ ᐊᑯᓂ ᐃᖅᑲᓇᐃᔭᖅᓯᒪᔪᓄᑦ 

ᐃᖅᑲᓇᐃᔮᓪᓚᕆᓕᓐᓄᑦ ᐋᓐᓂᐊᓯᐅᖅᑎᓄᑦ ᓄᓇᕗᒻᒥ ᐊᒻᒪᓗ ᑕᐃᒃᑯᐊ ᓄᑖᑦ, ᐊᔾᔨᒌᙱᑦᑐᓂᒃ 

ᖁᔭᓐᓇᒦᕈᑎᑖᖃᑦᑕᖅᓯᒪᔪᐃᑦ ᐊᕐᕌᒍᒐᓚᑲᓪᓚᒻᒪᕆᓐᓂᒃ. ᐋᓐᓂᐊᓯᐅᖅᑏᑦ ᐱᒍᓐᓇᖃᑦᑕᖅᓯᒪᒻᒪᑕᐃᓛᒃ ᑕᐃᒪᓐᓇ. 

ᓄᑖᓂᒃ ᖁᔭᓐᓇᒦᕈᑎᓂᒃ ᓄᑖᓄᑦ ᐋᓐᓂᐊᓯᐅᖅᑎᓄᑦ ᐅᕝᕙᓗ ᐃᖅᑲᓇᐃᔮᓪᓚᕆᖃᖅᑐᓄᑦ ᐋᓐᓂᐊᓯᐅᖅᑎᓄᑦ 

ᐊᒻᒪᓗ ᐊᓯᖏᓐᓄᑦ ᐊᐅᓪᓛᖅᓯᒪᔪᓄᑦ ᓄᓇᕗᑉ ᐃᓗᐊᓂ, ᑕᐃᒃᑯᓄᖓᐃᓛᒃ ᐱᓗᐊᖅᑐᒥᒃ 

ᐃᓐᓄᒐᕐᓂᙱᑦᑐᐊᓗᓐᓄᑦ ᓄᓇᓕᓐᓄᑦ, ᓄᓇᓖᑦ ᐋᓐᓂᐊᕕᖏᓐᓄᑦ ᑕᐃᑰᓇᑦᑕᐅᖅ ᑐᔅᓯᕋᖃᑦᑕᕈᓐᓇᖅᓯᒪᒻᒥᔪᑦ 

ᐱᑎᑕᐅᒍᓐᓇᖃᑦᑕᖅᓯᒪᒻᒥᔪᐃᑦ ᐊᒻᒪᓗ ᐊᑐᖅᑐᐊᖅᓯᒪᔭᖏᑦ ᖁᔭᓈᖅᑕᐅᖃᑦᑕᕈᓐᓇᖅᓯᒪᓪᓗᑎᒃ.  

 

ᐊᔾᔨᒌᙱᒻᒪᑕ ᓄᖅᑲᑎᑦᑎᔭᐃᒃᑯᑏᑦ. ᐊᔾᔨᒌᙱᑦᑐᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᑎᓪᓗᒋᑦ ᑕᐃᒪ 

$10,000−ᑖᖃᑦᑕᔪᒻᒥᒻᒪᑕ ᐃᓚᒋᔭᐅᓪᓗᓂ ᓄᕙᓐᓇᕐᔪᐊᖅᑕᖃᖅᑎᓪᓗᒍ ᓄᖅᑲᔭᐃᒃᑯᑎᒋᓂᐊᖅᑕᖏᓐᓂᒃ. ᑖᒃᑯᐊ 

ᓄᑖᓪᓕ ᐋᓐᓂᐊᓯᐅᖅᑎᑖᕈᑎᒋᒐᓱᐊᖅᑕᕗᑦ, ᐋᓐᓂᐊᓯᐅᖅᑎᑐᐊᖑᙱᑦᑑᒐᓗᐊᓂᓂᓛᒃ ᐃᖅᑲᓇᐃᔮᓂᒃ 

ᓇᓗᓇᐃᖅᑐᖅᑲᐅᔭᓐᓂᒃ ᐋᓐᓂᐊᕕᓐᓂ. 

 

ᐊᐅᓪᓛᖃᑦᑕᖅᑐᓂᑦ ᐋᓐᓂᐊᓯᐅᖅᑎᓂᑦᑕᐅᖅ ᐱᖃᑕᐅᔪᖃᕈᓐᓇᖃᑦᑕᕋᔭᕐᒥᔪᖅ ᓄᓇᐃᑦ ᐊᓯᖏᓐᓄᑦ 

ᐊᐅᓪᓛᖃᑦᑕᖅᑲᑕ ᐊᒻᒪᓗ ᐃᑲᕐᕋᖃᖃᑦᑕᖅᑲᑕ ᐃᓐᓄᒐᕐᓂᙱᑦᑐᓂᒃ ᐋᓐᓂᐊᕕᓐᓂ ᐃᖅᑲᓇᐃᔭᖅᓯᒪᓂᕐᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᕋᖅᑐᕋᓱᑦᑐᐊᓘᔮᕈᒪᙱᒃᑲᓗᐊᖅᑐᖓ ᑭᓯᐊᓂ 

ᑐᑭᓯᑦᑎᐊᕋᓱᑐᐃᓐᓇᖅᑕᕋ. 15-ᓂᒃ ᐊᕐᕌᒍᓂᒃ ᐃᖅᑲᓇᐃᔭᖅᓯᒪᔪᓂᒃ ᐋᓐᓂᐊᓯᐅᖅᑎᑕᖃᖅᑲᑦ ᑕᐃᒃᑯᐊᓕ 

ᐃᖅᑲᓇᐃᔮᖅᑖᓂᕐᒧᑦ ᖁᔭᓐᓇᒦᕈᑎᖏᑦ ᐱᖓᓱᓂᒃ ᐊᕐᕌᒍᓂᒃ ᐱᖃᑦᑕᕋᔭᖅᑕᒥᓂᕋᓗᐊᑦ ᑭᓯᐊᓂᓕ 12-ᓂᒃ 

ᐊᕐᕌᒍᒃᑲᓂᕐᓂᑦ ᐱᖃᑦᑕᕈᓐᓃᕐᓗᓂ. ᑖᒃᑯᐊ ᐋᓐᓂᐊᓯᐅᖅᑎᓪᓚᕇᑦ $10,000−ᑖᖃᑦᑕᔪᒻᒪᑕ 

ᓄᕙᓐᓇᕐᔪᐊᓕᕆᖃᑕᐅᓐᓂᙱᑦᑐᐃᓪᓗ ᐃᖅᑲᓇᐃᔮᖏᓐᓄᑦ ᖁᔭᓐᓇᒦᕈᑎᑖᒃᑲᓐᓂᕈᓐᓇᖅᑐᔅᓴᐅᓂᕐᒥᔪᑦᑕᐅᖅ. 

ᓄᖅᑲᕈᒪᔾᔭᐃᒃᑯᑎᓂᓪᓗ ᖁᔭᓐᓇᒦᕈᑎᒃᑲᓂᕐᓂᒃ ᐊᖏᖃᑎᒌᒍᑎᑎᒍᑦ ᐊᕐᕌᒍᓂᒃ 12-ᓂᒃ ᐊᓂᒍᕋᓱᐊᖅᓯᒪᔪᓂᒃ. 

ᒥᓂᔅᑕᐅᑉ ᑐᖏᓕᖓᑦ ᒥᔅ ᕼᐊᓐᑦ, ᐅᖃᕋᓱᑉᐲᑦ ᐊᔾᔨᒌᙱᑦᑑᒐᓗᐊᑦ ᑭᓯᐊᓂ ᐊᔾᔨᒌᒻᒪᑎᒎᖅ? ᑖᓐᓇ 

ᑐᑭᓯᒍᓐᓇᙱᓐᓇᒃᑯ. ᖃᓄᐃᓕᐅᖅᑭᑕ ᐋᓐᓂᐊᓯᐅᖅᑎᖃᐃᑦ ᖁᕕᐊᓱᐃᓐᓇᖅᑎᒐᓱᐊᖅᑐᒋᑦ ᐃᖅᑲᓇᐃᔮᖏᓐᓂᒃ? 

ᖃᓄᕈᓘᔮᓗᓪᓗ ᓄᓇᓕᓐᓂ ᐊᖏᖅᓯᒪᓂᖃᕆᐊᖃᖅᑐᑎᒃ ᐱᖃᑕᐅᒋᐊᖃᖅᑎᑕᐅᓪᓗᑎᓪᓗ ᓄᓇᓕᓐᓂ 

ᓱᔪᖃᕈᓘᔭᖅᑎᓪᓗᒍ, ᐃᓕᓴᕆᑦᑎᐊᕆᐊᖃᓪᓚᕆᑦᑐᒋᒐᑦᑎᒍᑦ ᒥᔅᑕ ᓴᕕᑲᑖᖅ ᐅᖃᐅᓯᖃᕋᑖᕐᖓᑦ 

ᐃᖅᑲᓇᐃᔭᑯᑖᔅᓯᒪᔪᑦ ᐋᓐᓂᐊᓯᐅᖅᑏᑦ? ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓇ ᐱᓕᕆᔨᒐ ᐊᓯᔾᔨᖁᔭᕋᓗᐊᕋ, 

ᐊᓯᐊᓂᖔᖅ ᐱᓕᕆᔨᒥᒃ ᑕᒪᐅᙵᖁᔨᔪᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ. ᖁᔭᓐᓇᒦ. ᑎᑎᕋᖅᑕᐅᒍᓐᓇᓂᐊᕐᖓᑦ, ᒥᔅᑕ ᑯᓱᒐᖅ ᑭᓇᐅᒻᒪᖔᖅ 

ᓇᓗᓇᐃᕈᓐᓇᖅᑭᐅᒃ ᐱᓕᕆᔩᑦ ᑕᕝᕗᖓ ᓴᖅᑭᕆᐅᙱᑦᑑᒐᓗᐊᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᐅᑕᖅᑭᑦᑎᐊᕈᓐᓇᕋᔅᓯ. ᑕᓕᖅᐱᓐᓂ 

ᔨᐊᓂᐳ ᕕᐅᕆ, ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᖓ ᐋᓐᓂᐊᖅᑕᐃᓕᓕᕆᓂᐅᑉ ᐊᐅᓚᑕᐅᖏᓐᓄᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. ᐅᖃᕆᐊᓕᕆᑦ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ ᐊᐱᕆᒐᕕᑦ ᑕᐃᒫᒃ. ᑕᐃᒃᑯᐊ ᐋᓐᓂᐊᓯᐅᖅᑎᓪᓚᕇᑦ ᐃᖅᑲᓇᐃᔮᖏᑦ ᐊᔅᓱᐊᓗᒃ 

ᐱᓪᓚᕆᐊᓘᑎᑕᕗᑦ. ᓄᓇᕗᒻᒥᐅᓂᒃ ᐱᔨᑦᑎᕋᖅᓯᒪᒻᒪᑕ ᐊᑯᓂᐊᓗᒃ. ᐊᑕᐅᓯᐅᙱᑦᑐᒥᒃ ᐱᖃᖅᑐᒍᑦ 

ᐃᑲᔪᖅᓰᒍᑎᐅᔪᓂᒃ ᒫᓐᓇ ᐋᓐᓂᐊᓯᐅᖅᑎᓪᓚᕆᒋᔭᑦᑎᓐᓂ ᐃᖅᑲᓇᐃᔭᐃᓐᓇᐸᑦᑐᓂᑦ. ᐋᓐᓂᐊᓯᐅᖅᑏᑦ 

ᓄᓇᙳᐊᖃᖅᑎᒻᒥᒐᑦᑎᒍᑦ ᐊᑐᕆᐊᙳᐊᖃᖅᑐᒥᒃ ᐱᕙᓪᓕᐊᒍᓐᓇᖅᑕᖏᓐᓂᒃ. ᐋᓐᓂᐊᓯᐅᖅᑏᑦ ᖃᓄᐃᑦᑐᓂᒃ 

ᖃᐅᔨᒪᒋᐊᖃᕐᒪᖔᑕ ᐃᑲᔪᓲᕆᔭᕗᑦ ᐃᖅᑲᓇᐃᔭᐃᓐᓇᕈᒪᔾᔪᑎᒋᓂᐊᖅᑕᖏᓐᓂᒃ ᑮᓇᐅᔭᖅᑎᒍᓪᓗ. 

ᓄᕙᓐᓇᕐᔪᐊᖅᑕᖃᓚᐅᖅᑎᓐᓇᒍ ᐋᓐᓂᐊᓯᐅᖅᑎᒃᑭᔅᓱᓕᓚᐅᖅᑎᓐᓇᑕ ᐱᐅᓂᖅᐹᓂᒃ ᑲᓇᑕᒥ 

ᑮᓇᐅᔾᔭᔅᓴᕕᐅᖃᑦᑕᔪᔪᒍᑦ. ᐋᓐᓂᐊᓯᐅᖅᑎᑖᖃᑦᑕᕈᓐᓇᔪᔪᒍᑦ ᑭᓯᐊᓂ 

ᑕᒫᓃᖏᓐᓇᕈᓐᓇᖅᑎᖃᑦᑕᔪᓐᓇᙱᒻᒥᒐᑦᑎᒍᑦ.  

 

ᑕᐃᒫᒃ ᑐᑭᓯᑦᑎᐊᕋᓱᓕᓚᐅᖅᓯᒪᔪᒍᑦ ᓱᒻᒪᑦ ᐊᑯᓂ ᒫᓃᒐᓱᐊᖅᐸᙱᒻᒪᖔᑕ ᐋᓐᓂᐊᓯᐅᖅᑏᑦ. ᐃᖅᑲᓇᐃᔭᕐᕕᖓ 

ᐱᐅᓯᕚᓪᓕᖅᑎᒐᓱᓚᐅᖅᓯᒪᕙᕗᑦ ᐃᖅᑲᓇᐃᔭᕐᕕᖏᑦ ᐋᓐᓂᐊᓯᐅᖅᑏᑦ. ᑕᐃᒫᒃ ᐊᑯᓂ 

ᐃᖅᑲᓇᐃᔭᕐᓂᖅᓴᐅᖃᑦᑕᕐᓂᐊᖅᑐᒋᓪᓗᑎᒍᑦ. ᑲᑎᑎᕆᓪᓗᑕᓗᑦᑕᐅᖅ ᐋᓐᓂᐊᓯᐅᖅᑎᓄᑦ 

ᑐᓂᐅᖅᑲᖃᑦᑕᕈᓐᓇᓂᐊᖅᑕᑎᓐᓂᒃ ᐃᑲᔫᑎᓂᑦ.  

 

ᐊᒻᒪ ᖁᔭᓐᓇᒦᕈᑏᑦ ᑖᒃᑯᐊ ᐊᐱᖅᑯᑕᐅᖃᑦᑕᖃᐅᒻᒪᑕ. ᓄᖅᑲᕈᒪᔾᔭᐃᒃᑯᑏᑦ ᑮᓇᐅᔾᔭᔅᓵᒃᑲᓐᓂᕆᓲᖏᑦ 

2−ᖓᓃᑦᑐᐃᑦ ᓈᓴᐅᑎᓕᒃ 5-ᒥ, ᐃᖅᑲᓇᐃᔮᖃᖅᑐᓕᒫᓄᑦ ᐱᖓᓱᓂᒃ ᐊᕐᕌᒍᓂᒃ ᐅᖓᑖᓄᑦ ᐃᖅᑲᓇᐃᔭᖅᓯᒪᔪᓄᑦ 

ᐱᖃᑦᑕᖅᑐᐃᑦ $25,000−ᓂᒃ, 30 ᑕᖅᑮᑦ ᐊᓂᒍᕋᓱᓐᓂᖏᓐᓂᒃ ᐊᑭᓕᖅᓱᖅᑕᐅᖑᔮᕐᔪᐸᑦᑐᑦ. ᐊᒻᒪᓗ 

ᖄᖓᒍᒃᑲᓐᓂᖅ ᐊᑐᐃᓐᓇᖃᕐᕕᒋᓲᕆᙱᑕᕗᑦ ᓄᖅᑲᕈᒪᔾᔭᐃᒃᑯᑎᓂᒃ. 30-ᓂᒃ ᑕᖅᑭᓂᒃ ᐃᖅᑲᓇᐃᔭᕇᖅᓯᒪᔪᐃᑦ 

ᓄᖅᑲᔭᐃᒃᑯᑎᒧᑦᑕᐅᖅ ᖁᔭᓐᓇᒦᕈᑎᒃᑲᓂᕐᒧᑦ ᐱᒍᓐᓇᖅᓯᖃᑦᑕᕐᒥᔪᐃᑦ. ᖁᔭᓐᓇᒦᕈᑎᒋᓪᓗᑎᒍᑦ 

ᐃᖅᑲᓇᐃᔭᖃᑦᑕᕐᖓᑕ ᐃᓄᓕᕆᓪᓗᑎᒃ. 

 

ᐃᖅᑲᓇᐃᔭᐃᓐᓇᖅᑎᑕᐅᓂᖏᓐᓄᓪᓗ ᐊᒻᒪ ᐃᖅᑲᓇᐃᔮᒥᒃ ᑲᑐᔾᔨᔪᓄᑦ ᐊᑐᐃᓐᓇᖃᕐᒥᔪᒍᑦ. 

ᐃᖅᑲᓇᐃᔭᖃᖅᑎᖃᕋᑦᑕ ᐊᒥᓱᐊᓗᓐᓂᒃ ᖃᐅᑕᒫᑦ ᐃᖅᑲᓇᐃᔭᖅᐸᑦᑐᓂᒃ ᑕᐃᒃᑯᐊ ᐋᓐᓂᐊᓯᐅᖅᑏᑦ 

ᑲᑐᔾᔨᖃᑎᒌᖏᑦ ᐊᐱᖅᓱᖃᑦᑕᕐᓂᖃᕋᑖᔪᒻᒪᑕ ᐊᒥᓱᕕᔾᔪᐊᕌᓗᐃᑦ ᐃᓐᓇᐅᓂᕐᒥᓄᑦ ᓄᖅᑲᕕᔅᓴᖏᑦ ᓈᒻᒪᔅᓯᓕᖅᑐᐃᑦ 

ᐊᒻᒪ ᓈᒻᒪᔅᓯᓯᒪᓕᖅᑐᐃᑦ. 

 

ᐅᑯᐊ ᐊᖏᖅᑕᐅᙱᑉᐸᑕ ᖁᔭᓐᓇᒦᕈᑏᑦ ᐊᓯᐊᓂᒃ ᐋᓐᓂᐊᓯᐅᖅᑎᐅᖏᓐᓇᖅᑐᓄᑦ ᐊᑐᐃᓐᓇᖃᕈᓐᓇᓚᐅᙱᓐᓇᑦᑕ 

ᐊᑐᐃᓐᓇᖃᒃᑲᓐᓂᕐᓂᐊᓚᐅᙱᓐᓇᑦᑕ ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᓪᓗ. ᑕᐃᒫᒃ ᑕᕝᕙ ᐊᔪᕐᓇᕈᓐᓃᑎᑦᑎᓯᒪᕗᒍᑦ 

ᐃᖅᑲᓇᐃᔮᒥᒃ ᐊᑕᐅᓯᕐᒥᒃ ᑲᑐᔾᔨᒍᓐᓇᓂᕐᒥᒃ. ᐊᒻᒪᓗ ᑕᐃᒃᑯᐊ ᐋᓐᓂᐊᓯᐅᖅᑏᑦ ᐃᓱᓕᑉᐸᓪᓕᐊᓕᖅᑐᐃᑦ 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

44 

ᐃᓐᓇᐅᓂᕐᒥᓄᑦ ᓄᖅᑲᕈᓐᓇᖅᓯᓈᓕᖅᑐᐃᑦ 60%-ᖓᓂᒃ ᐱᑎᖃᑦᑕᓂᐊᖅᑕᕗᑦ. ᑕᐃᒫᒃ ᑕᕝᕙ ᐃᓚᒋᕙᐃᑦ 

ᐃᑲᔪᖅᓰᒍᑎᒋᒐᓱᑦᑕᕗᑦ ᐋᓐᓂᐊᓯᐅᖅᑎᓂᒃ ᓄᖅᑲᕈᒪᔾᔭᐃᒃᑯᑎᒋᒐᓱᑦᑕᖏᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. ᑖᓐᓇ ᑕᕝᕙ ᑐᓴᕈᒪᕋᑖᖅᑕᕋ ᐋᓐᓂᐊᓯᐅᖅᑎᐅᑯᑖᖅᓯᒪᔪᐃᑦ 

ᐱᖃᑕᐅᖃᑦᑕᕈᓐᓇᕐᓂᐊᕋᓗᐊᕐᒪᖔᑕ ᖄᖓᒍᒃᑲᓐᓂᖅ ᖁᔭᓐᓇᒦᕈᑎᒋᔭᐅᔪᓂᑦ. ᑕᐃᒪ ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓪᓗᓕᒫᖅ ᐅᕙᓃᒃᑲᓗᐊᖅᑐᖓ ᓂᓪᓕᑕᐃᓐᓇᕋᒪ. 

ᑐᙵᓱᑦᑎᖅᑳᕈᒪᒋᔅᓯ ᐃᓘᓐᓇᓯ. ᑭᐅᔭᖅᑐᖅᓯᒪᒐᔅᓯ ᐱᒻᒪᕆᐊᓗᓐᓂᒃ ᐊᐱᖅᑯᑎᓂᒃ. ᐊᐱᖅᑯᑎᔅᓴᖃᓪᓗᐊᑲᓪᓚᒃᑲᒪ 

ᐱᒋᐊᕈᑎᖃᕐᓗᖓᖃᐃ ᑎᑎᕋᓱᖅᑲᐅᔭᕋᓗᐊᒃᑲ ᐅᑯᐊ ᐱᖃᑕᐅᑎᑕᐅᖃᑦᑕᖅᑐᐃᑦ ᑲᑎᙵᔪᑦ 5-ᒧᑦ ᓈᓴᐅᑎᓕᒃ 5-

ᓄᑦ ᐃᖅᑲᓇᐃᔮᓖᑦ. ᑕᐃᒃᑯᐊ ᐱᖃᑕᐅᖃᑦᑕᕈᓐᓇᕐᓂᐊᓕᖅᑐᐃᑦ ᖁᔭᓐᓇᒦᕈᑎᓂᒃ.  

 

ᑐᓴᖅᑲᐅᒻᒥᒐᒪ ᐊᕕᑦᑐᖅᓯᒪᔪᓂᒃ ᐊᐃᑦᑐᕐᓗᑕᐅᒍᓐᓇᖅᑐᓄᑦ ᐋᓐᓂᐊᓄᑦ ᑐᑭᒧᐊᑦᑎᑦᑎᔨᖓᓂᒃ, 

ᖃᐅᔨᒪᒐᓱᐊᖅᓯᒪᒐᑦᑕᐃᓛᒃ ᑕᒪᔅᓱᒥᖓ ᐊᕐᕌᒍᓄᑦ ᐊᓂᒍᖅᐸᓪᓕᐊᔪᓂᒃ ᐊᕐᕌᒍᑦ ᖃᑦᑎᒃᑭᐊᖅ ᐊᓂᒍᓕᖅᑐᐃᑦ 

ᐋᓐᓂᐊᓯᐅᖅᑏᑦ ᖁᔭᓐᓇᒦᖅᑕᐅᒍᑎᖏᑦ ᓴᖅᑭᑕᐅᒻᒪᑕ ᐱᖃᑕᐅᙲᓐᓇᖅᑎᑦᑎᓚᐅᖅᓯᒪᒻᒪᑕ ᖃᑦᑎᒻᒪᕆᓐᓂᒃᑭᐊᖅ 

ᓄᓇᕗᒻᒥ ᐃᖅᑲᓇᐃᔮᓕᓐᓂᒃ ᐃᖅᑲᓇᐃᔭᖅᑎᓂᒃ. ᐋᓐᓂᐊᓯᐅᖅᑏᑦ, ᐋᓐᓂᐊᓯᐅᖅᑎᓪᓚᕆᑦᑎᑐᑦ 

ᐱᓕᕆᕙᙱᑦᑐᓂᒃ, ᐋᓐᓂᐊᔪᓕᕆᕙᙱᑦᑐᓂᒃ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᓴᕆᔭᐅᔾᔪᑎᖃᕆᐊᖃᑦᑕᖅᑯᐃᑦ ᐊᒻᒪᓗ 

ᐋᓐᓂᐊᔪᓕᕆᓚᐅᖅᓯᒪᒋᐊᖃᕐᓗᑎᒃ ᐱᖃᑦᑕᖅᑎᑕᐅᔪᓐᓇᔪᒻᒪᑕ. 

 

ᑕᒪᒃᑯᐊᓕ ᑐᑭᒧᐊᑦᑎᑦᑎᔨᖏᑦ ᐊᐃᑦᑐᓗᓐᓇᖅᑐᓄᑦ ᐋᓐᓂᐊᓄᑦ ᐊᒻᒪᓗ ᐳᐃᒍᕐᒥᒐᒃᑯ ᐊᑎᖓ, ᐋᓐᓂᐊᓯᐅᖅᑏᑦ 

ᐅᖁᒪᐃᓐᓂᓂᐊᕐᕕᒻᒥᑦ ᑐᑭᒧᐊᑦᑎᑦᑎᔨᖏᑦ.  

 

ᑕᐃᒃᑯᐊ ᑕᐃᒃᑯᐊᓕᑭᐊᖅ ᓄᓇᕗᒻᒥ ᐊᕕᒃᑐᖅᓯᒪᔪᓂᓪᓗ ᐋᓐᓂᐊᓯᐅᖅᑏᑦ ᐋᓐᓂᐊᔪᓕᕆᕙᙱᑦᑐᐃᑦ 

ᐋᓐᓂᐊᓯᐅᖅᑎᐅᒐᓗᐊᖅᑐᑎᒃ ᐱᑎᑕᐃᓐᓇᐅᖃᑦᑕᓂᖅᑳᑦ ᖁᔭᓐᓇᒦᖅᑕᐅᒍᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅ ᐱᐅᕆᒧᑦ ᑖᓐᓇ ᑭᐅᔭᖁᔭᕋᓗᐊᕋ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐱᐅᕆ ᑲᔪᓯᒋᑦ.  

 

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇᕈᓗᒃ ᐊᕐᕌᓂᑦᑎᐊᖅ ᐊᕐᕌᓂᐅᙱᑦᑐᖅ ᐃᓛᒃ 

ᐊᕐᕌᓂᐅᕙᓪᓚᐃᔪᖏᓐᓇ ᐊᓯᔾᔨᖅᑕᐅᓂᖃᔪᒻᒪᑦ ᐅᖁᒪᐃᓐᓂᓂᐊᕐᕕᒻᒥ ᐋᓐᓂᐊᓯᐅᖅᑏᑦ ᖃᐅᔨᓴᖅᑏᓪᓗ 

ᖁᔭᓐᓇᒦᖅᑕᐅᒍᑎᒋᓲᖏᑦ ᐱᒍᓐᓇᓂᐊᖅᑲᑕ ᐃᖅᑲᓇᐃᔮᖃᕐᓗᑎᒃ ᑭᓯᐊᓂ ᐋᓐᓂᐊᔪᓕᕆᖃᑦᑕᕐᓗᑎᓪᓗ 

ᖁᔭᓐᓇᒦᖅᑕᐅᒍᓐᓇᔪᒻᒪᑕ ᑕᐃᒪᓕ ᓄᓇᕗᒻᒥ ᓘᑦᑖᓄᑦ ᐋᓐᓂᐊᔪᓕᕆᓚᕆᑉᐸᖏᑦᑐᓄᑦ ᐃᖅᑲᓇᐃᔮᖏᓐᓂᑦ 

ᐅᓪᓗᒥᒧᑦ ᑕᐃᒃᑯᐊᖔᖅ ᐃᖅᑲᓇᐃᔭᖅᑎᓪᓚᕆᕗᑦ ᐋᓐᓂᐊᔪᓕᕆᕙᑦᑐᐃᑦ ᐱᑎᒍᒪᓚᐅᖅᓯᒪᒐᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᑦᑎᐊᕋᕕᑦ, 

ᐳᕙᓪᓗᓇᖅᑐᓕᕆᔨᖃᖅᐸᓚᐃᒍᓐᓃᖅᑑᒐᓗᐊᖅ ᐊᑐᐃᒍᑕᐅᒍᓐᓇᖅᑐᒥᒃ ᐃᓄᖁᑎᑦᑎᓐᓂᒃ ᐱᓗᐊᖅᑐᒥᒃ 

ᑐᐊᕕᕐᓇᖅᑐᒥᒃ ᓄᕙᕐᔪᐊᕐᓇᖃᖅᐸᓘᓐᓃᑦ ᐊᑐᐃᓐᓇᖃᖅᑎᑕᐅᔪᓐᓇᕋᔭᕐᓗᑎᒃ ᐃᓚᒋᐊᕈᑎᐅᔪᓐᓇᖅᑐᒥᒃ ᐱᔾᔪᓯᐊᒥᒃ. 

ᐊᒻᒪᑦᑕᐅᖅ ᐊᐱᕆᔪᒪᓪᓗᖓ ᐃᓛᖃᐃ ᐃᒫᒃ, ᐅᓂᒃᑳᕆᐊᒃᑲᓐᓂᕈᓐᓇᕈᕕᑦ ᑮᓇᐅᔭᒨᓕᖓᙱᑦᑐᑦ 

ᑲᔪᖏᖅᓴᐅᑎᐅᓇᓱᑦᑐᑦ ᑕᕝᕙᓂ ᐸᕐᓇᐅᑎᒥᒃ ᖃᓄᖅ ᑐᑭᖃᖅᐸ ᑭᒃᑯᓪᓗ ᐃᓚᒋᔭᐅᓚᐅᖅᐸᑦ ᐅᖃᐅᓯᐅᖃᐅᒥᒻᒪᑦ 

ᐅᐊᑦᑎᐊᖅ ᐱᐅᓂᖅᓴᒥᒃ ᐃᖅᑲᓇᐃᔭᕐᕕᔅᓴᖃᑦᑎᐊᓂᖅᓴᒥᒃ ᐱᑕᖃᕐᓂᖅᓴᐅᓗᓂ ᖃᓄᖅ ᑕᒪᒃᑯᐊ 

ᐱᙳᕈᑎᐅᓇᔭᖅᐸᑕ ᐃᖅᑲᓇᐃᔭᕐᕕᖃᑦᑎᐊᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓂᓚᐅᙱᓐᓂᕐᓂ ᒥᔅ ᐱᐅᕆ 

ᑭᐅᓚᐅᙱᓐᓂᖓᓂᒃ ᐱᒻᒪᕆᐅᖅᑰᕐᒪᑦ ᑕᒪᑉᑕ ᑐᑭᓯᐅᒪᖁᓪᓗᑕ ᐱᒋᐊᙵᐅᑎᒋᒐᑦᑎᒍ ᑖᓐᓇ ᐋᓐᓂᐊᖅᑐᓕᕆᔨᒃᑯᑦ 

ᐱᓇᓱᑦᑖᑦ ᐅᓪᓗᒥ ᐊᑭᓕᖅᑐᐃᒍᓐᓇᓂᕐᒥᒃ ᐊᒻᒪᓗ ᑎᒍᒥᐊᑦᓯᐊᕈᓐᓇᓂᕐᒥᒃ ᐋᓐᓂᐊᖅᑐᓕᕆᔨᖁᑎᑦᑎᓐᓂᒃ 

ᐱᓗᐊᖅᑐᖅ ᓂᕆᐅᒃᑲᓗᐊᖅᐳᖓ ᐋᓐᓂᐊᖅᑐᓕᕆᔨᒃᑯᑦ ᐱᕈᖅᐸᓪᓕᐊᒍᑎᒋᓂᐊᕐᒪᔾᔪᑦ ᑕᒪᓐᓇ 

ᖃᓄᖅᑑᑲᓐᓂᕐᓗᑎᓪᓗ ᓇᐅᒃᑰᑦ ᑎᒍᒥᐊᑦᓴᐃᓇᕐᓂᐊᕋᑦᑎᒍ ᐃᓱᐊᖅᓴᐃᔨᖁᑎᕗᑦ. ᒥᔅ ᐱᐅᕆ 

ᑭᐅᒋᐊᓪᓚᑲᓐᓂᕈᓐᓇᕈᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐱᐅᕆ.  

 

ᐱᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ ᐋᖅᑭᒋᐊᕈᑎᒋᓇᓱᑉᐸᓪᓕᐊᒻᒥᔭᕗᑦ ᐃᓕᓴᐅᑎᖃᖅᐸᓐᓂᒃᑯᑦ 

ᐃᑲᔪᖅᑐᐃᕙᓐᓂᒃᑯᑦ ᒫᓐᓇ ᑕᐃᑲᓂᑐᖃᐅᓗᐊᙱᑦᑐᖅ ᐃᖅᑲᓇᐃᔮᒥᒃ ᐃᓕᓴᐅᕙᓚᐅᕋᑦᑕ ᖃᓄᖅ 

ᐃᓕᓐᓂᐊᑐᔅᓴᐅᒻᒪᖔᑕ ᓄᓇᕗᒻᒨᕈᑎᒃ. ᒫᓐᓇ ᐃᓕᓴᐅᑎᖃᓪᓚᑦᑖᖅᐸᓕᕐᒥᔪᒍᑦ ᑕᒪᑐᒧᖓ ᐊᒻᒪ 

ᐋᖅᑭᒋᐊᖏᓐᓇᖅᑕᕗᑦ ᐃᖅᑲᓇᐃᔭᖅᑎᑖᕌᖓᑦᑕ.  

 

ᑖᒃᑯᐊ ᐃᓕᓴᐅᑎᖃᕋᓱᓲᖑᔪᒍᑦ ᐃᓚᓯᒪᓪᓗᑎᒃ ᓄᓇᕗᒻᒨᓚᐅᖏᑎᓪᓗᒋᓪᓘᓐᓃᑦ ᐃᓕᓐᓂᐊᖅᐸᓪᓕᐊᒍᓐᓇᖅᓯᓲᖑᔪᑦ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᕗᑦ ᐃᓕᓴᐃᕙᓐᓂᕐᒧᑦ ᐋᓐᓂᐊᖅᑐᓕᕆᔨᐅᔪᓂᒃ ᐋᓐᓂᐊᓯᐅᖅᑎᓂᒃ ᐋᓐᓂᐊᕐᕕᓐᓂᒃ 

ᐃᓱᒪᓕᕆᔨᓂᒃ ᑕᒪᕐᒥᒃ ᐃᓕᓐᓂᐊᕈᑎᓂᒃ ᐅᖃᓕᒫᒐᖁᑎᖃᖅᐸᓕᕐᒥᔪᑦ ᐃᓕᓐᓂᐊᖅᑎᑕᐅᓪᓗᑎᓪᓗ.  

ᑕᕝᕙᐅᙱᑎᓪᓗᒋᑦ ᑲᔪᓯᑦᓯᐊᔾᔮᖏᒻᒪᑕ ᐃᖅᑲᓇᐃᔭᑎᑖᕆᒐᐃᒐᑦᑎᒍ ᖁᑦᑎᓕᕐᓇᕐᒪᑦ ᑕᒪᒃᑯᓄᖓ ᓯᕗᓪᓕᖅᐹᒥᒃ 

ᐃᖅᑲᓇᐃᔭᓕᑕᐃᓐᓇᖅᑐᓄᑦ ᑕᒫᓂ ᐱᔭᔅᓴᖃᕐᓂᖅᓴᐅᓯᕙᒻᒪᑕ ᖃᐅᔾᔨᑎᒋᔭᒥᓂᒃ ᐋᓐᓂᐊᕕᐅᑉ ᓴᓂᐊᓂ.  

 

ᑕᕝᕘᓇ ᖃᓄᖅ ᐃᑲᔪᖃᑦᑕᕈᓐᓇᖅᐱᑕ ᐃᖅᑲᓇᐃᔮᒥᒃ ᐱᓇᓱᓕᕋᒥᒃ ᐊᒻᒪ ᓄᓇᕗᒻᒨᓕᕋᒥᒃ 

ᐃᖅᑲᓇᐃᔭᖅᑎᖁᑎᒋᓕᕌᖓᑦᑎᒍᓪᓗ ᐊᒻᒪᑦᑕᐅᖅ ᐅᖃᖃᑎᖃᖅᓲᔭᖅᐸᒻᒥᔪᒍᑦ ᖃᓄᐃᙱᑦᑎᐊᓂᕐᒥᒃ 

ᖃᓄᐃᙱᑦᑎᐊᕐᔫᒥᒍᓐᓇᖅᐱᑕ ᖃᓅᖅ ᓄᓇᓕᒻᒥ ᒥᑭᔫᑎᒦᒃᑯᕕᑦ ᐋᓐᓂᐊᕐᕕᐊᓛᒥᒃ.  

 

ᑕᕝᕙ ᐃᑲᕐᕋᑦ 24 ᐱᓇᓱᐊᕈᓯᓕᒫᑦᓯᐊᖅ ᐊᑐᐃᓐᓇᐅᒋᐊᖃᕋᕕᑦ ᖃᓄᖅ ᐃᖅᑲᓇᐃᔭᖅᓲᔭᕈᓐᓇᖅᐸᑦ 

ᐋᓐᓂᐊᓯᐅᖅᑏᑦ ᖃᓄᐃᙱᑦᑕᐃᓕᒪᒍᓐᓇᖅᐸᓪᓗ ᓇᒧᑦ ᐊᐃᔪᓐᓇᕋᑎᒃ ᓅᑎᖃᑕᐅᔪᓐᓇᖏᑦᓱᑎᒃ 

ᐊᑐᐃᓐᓇᐅᖏᓐᓇᕆᐊᖃᕋᒥᒃ ᓄᓇᓕᒻᒥ. ᑕᕝᕙ ᐃᑲᕐᕋᖏᑦ ᐊᓯᔾᔨᕆᐊᖏᑦ ᐃᓱᒪᒋᓪᓗᑎᒍ 

ᐱᕕᖃᖅᑎᔾᔫᒥᒍᓐᓇᖁᓪᓗᑕ ᐋᓂᐊᓯᐅᖅᑎᓂᒃ ᓄᖅᑲᖓᑲᐃᓐᓇᕈᓐᓇᕐᓗᑎᒃ ᑭᖑᕝᕕᖅᑕᐅᒃ ᐊᒻᒪ 

ᐃᖃᐃᓕᓴᐅᑎᖃᖃᑦᑕᕈᓐᓇᓗᓂᓗ ᐃᖅᑲᓇᐃᔭᖅᑎᑎᓐᓄᑦ ᐋᓐᓂᐊᕐᕕᖁᑎᑦᑎᓐᓂᒃ.  

 

ᑕᒪᒃᑯᐊ ᐃᖃᐃᓕᓴᐅᑎᖃᕌᖓᑕ ᑕᒪᒃᑯᐊ ᓄᓇᓕᒻᒥᐅᑕᐅᒍᒪᓂᖅᓴᐅᓲᖑᔪᑦ ᓇᒧᑦ ᐊᐃᕕᖃᕈᓐᓇᕋᒥᒃ 

ᐃᖃᐃᓕᓴᕈᓐᓇᕐᓗᑎᓪᓗ. ᑕᒪᒃᑯᐊ ᐃᓚᓕᐅᑎᕙᓪᓕᐊᓯᒪᓕᕐᒥᔭᕗᑦ.  

 

ᐊᒻᒪᑦᑕᐅᖅ ᐸᕐᓇᐸᓪᓕᐊᓯᒪᓕᕐᒥᔪᒍᑦ ᐃᓕᓐᓂᐊᖅᑎᑦᓯᖃᑕᐅ ᐃᓕᓐᓂᐊᖃᑕᐅᒍᓐᓇᕐᓕᓗᑎᒃ ᐊᖏᔪᖅᑲᐅᑎᒐᓚᐃᑦ 

ᐊᐅᓚᑦᓯᔩᑦ ᐊᐅᓚᑦᓯᔨᑦᓯᐊᕙᐅᒑᖓᑕ ᐃᑲᔪᖅᑐᐃᑦᓯᐊᓂᖅᓴᐅᓲᖑᒻᒪᑕ ᐋᓐᓂᐊᕐᕕᓐᓂ 

ᑐᙵᓱᓐᓂᖅᓴᐅᔾᔫᒥᓕᕐᓗᓂᓗ ᐱᓕᕆᖃᑎᒌᕝᕕᐅᑦᓯᐊᓂᖅᓴᐅᓗᓂ.  

 

ᐊᒻᒪᑦᑕᐅᖅ ᖃᐅᔨᒪᒻᒪᑕ ᐊᒥᓱᑦ ᑕᒪᒃᑯᐊ ᓴᐳᓐᓂᐊᖅᑏᑦ ᐅᐊᑦᓯᔩᑦ ᑳᓐᑐᕌᖃᕋᑦᑕ ᒥᑭᓪᓕᕚᓪᓕᖅᑎᓯᒪᒻᒥᔭᕗᑦ 

ᖃᓄᐃᑕᐅᖃᑦᑕᖁᙱᑦᑐᑎᒍ ᐃᖅᑲᓇᐃᔭᖅᑎᖁᑎᕗᑦ ᑳᓐᑐᕌᖃᓚᕿᕗᒍᑦ ᐅᐊᑦᑎᔨᓂᒃ ᑖᒃᑯᐊ 

ᖃᓄᐃᙱᕚᓪᓕᔫᒥᖃᑦᑕᖁᓪᓗᒍ ᖃᓄᐃᑦᑐᖃᓕᕌᖓᑦ ᐃᓕᓴᐃᕙᒻᒥᔪᒍᑦ. ᐋᓐᓂᐊᓯᐅᖅᑎᓂᒃ 

ᐅᖃᐅᓯᖃᑦᑕᕈᓘᔭᖅᓯᒪᒻᒪᑦ ᓱᒻᒪᑦ ᐊᒃᓱᕈᓐᓇᕐᓂᖏᒻᒪᖔᑦ ᐃᖅᑲᓇᐃᔭᖅᑎᒻᒪᕆᐅᓂᖅ ᑕᐃᒪᐃᒻᒪᑦ 

ᖃᓄᐃᙱᑦᓯᐊᕐᓂᖏᑕ ᐃᖅᑲᓇᐃᔭᖅᑏᑦ ᑕᐅᑐᓪᓗᐊᑕᖅᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐳᕉᔅᑐ.  

 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒍᓐᓇᖅᐳᖓ ᐃᐱᕆ 1, 1999-ᒥ ᐱᒋᐊᕈᑎᒋᓕᓚᐅᖅᓯᒪᒐᑦᑎᒍ 

ᐊᔭᐅᖅᑐᐃᓯᒪᓪᓚᕆᑦᓱᓂ ᐋᓐᓂᐊᓯᐅᖅᑎᓂᒃ ᐃᖅᑲᓇᐃᔭᕐᓂᓐᓂᒃ. ᖁᕕᐊᓱᓪᓚᕆᑦᑐᖓ ᑐᓴᕆᐊᒥᒃ ᓄᓇᓖᑦ 

ᖃᓄᐃᙱᑦᑎᐊᕐᓂᔅᓴᖏᑦ ᐃᓚᒋᔭᐅᖃᓯᐅᑎᓯᒪᒻᒪᑦ ᓯᕗᒧᒍᑎᔅᓴᒧᑦ ᖃᐅᔨᒪᓪᓗᖓ ᐱᔾᔭᐃᔭᖅᓯᒪᔾᔫᒥᓂᖅ 

ᐅᐊᑦᓯᔨᖃᑦᑎᐊᕐᓂᖅ ᐱᒻᒪᕆᐅᓚᕿᔪᖅ ᐊᒻᒪᑦᑕᐅᖅ ᐱᒻᒪᕆᐅᖅᑰᕐᒥᒻᒪᑦ ᐃᓕᓴᐃᒍᓐᓇᕐᓂᖅ ᓄᓇᖅᑲᑎᒋᔭᓂᒃ 

ᖃᐅᔨᒪᓪᓗᖓ ᖃᐅᔨᒪᔪᐃᓐᓇᐅᒐᑦᑕ ᐊᕐᕌᒍᓂᒃ ᐊᓂᒍᖅᑐᑦ ᑐᓴᖅᑎᑦᑎᒋᐊᖃᖃᑦᑕᖅᓯᒪᒐᑦᑕ ᑭᒃᑯᓕᒫᓂᒃ 

ᑐᙵᓱᔾᔫᒥᖃᑦᑕᖁᓪᓗᒋᑦ ᐋᓐᓂᐊᓯᐅᖅᑎᖁᑎᑦᑎᓐᓂᒃ ᐱᓗᐊᖅᑐᖅ.  

 

ᑕᕝᕙ ᑎᒍᒥᐊᖏᓐᓇᕐᓂᐊᕈᑦᑎᒍ ᐋᓐᓂᐊᓯᐅᖅᑏᑦ ᐊᑦᑕᓇᖅᑐᒦᖁᒥᓇᔾᔮᖏᒻᒪᑕ ᐃᖅᑲᓇᐃᔭᕐᕕᒥᓂᑑᙱᑦᑐᖅ 

ᑭᓯᐊᓂᑦᑕᐅᖅ ᓄᓇᓕᒻᒥ ᓇᓕᐊᓐᓄᕋᑲᑕᑦᑎᓪᓗᒋᑦ ᐃᖅᑲᓇᐃᔭᕐᕕᒻᒥᑑᙱᑦᑐᑦ ᖃᓄᐃᑕᐅᕙᓯᒪᒻᒥᒻᒪᑕ ᑭᒃᑯᓐᓄᑦ 

ᓂᙵᐅᒪᔪᓄᑦ. ᐊᓯᐊᓅᕌᕐᔪᓕᕐᒥᓗᖓᖃᐃ ᓄᓇᕗᑦ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᓯᒪᒻᒪᖔᑕ 

ᐸᕐᓇᓐᓂᔅᓯᓐᓂᒃ ᑐᓴᐅᒪᒻᒪᖔᑕᓘᓐᓃᑦ ᖃᓄᖅ ᐱᓇᓱᒋᐊᕈᑕᐅᓂᐊᖅᑐᓂᒃ.  

 

ᑕᒪᒃᑯᐊᓗ ᐋᓐᓂᐊᓯᐅᖅᑎᒻᒪᕇᑦ ᐊᑎᓕᐅᖅᓯᒪᔪᑦ ᓄᓇᕗᒻᒥ. ᐱᓗᐊᖅᑐᒥᖃᐃ ᑖᒃᑯᐊ ᐃᑲᔫᓯᐊᒃᑲᓂᖅᑖᖅᐸᖏᑦᑐᑦ 

ᖄᒃᑲᓐᓂᐊᒍᑦ ᐱᑦᓯᐊᖅᑕᐅᖁᓪᓗᒋᑦᑕᐅᖅ ᑕᒪᒃᑯᐊ ᑐᓴᕈᑏᑦ ᑕᐃᒪᐃᑦᓯᒍᑎᐅᒍᓐᓇᕐᓗᑎᒃ. $9.3-ᒥᓕᐊᓐ ᑮᓇᐅᔭᑦ 

ᐸᕐᓇᐅᑎᒥᒃ ᐅᑭᐅᑦ ᒪᕐᕉᓐᓄᑦ ᐆᑦᑐᕈᑕᐅᓂᐊᕐᓗᑎᒃ ᑭᓪᓕᓕᐅᕆᓂᖅ ᐃᑲᔪᑦᑎᐊᒃᑲᓐᓂᕈᑎᐅᕙᑦᑐᒧᑦ ᐊᐱᕆᒐᔅᓯ 

ᐅᕙᑦᑎᓐᓄᑦ ᑕᐃᒪᐃᑦᑐᓐᓇᖁᓪᓗᓯ ᑕᐃᒪᐃᒐᓗᐊᕐᓗᓂ ᖃᐅᔨᒪᒐᑦᑕ ᑕᕝᕙ ᐃᑲᔫᓯᐊᖃᑦᑕᕐᓂᐊᕈᑎᒃ ᖄᒃᑲᓐᓂᐊᒍᑦ 

ᑖᒃᑯᓄᖓ ᐲᕆᐊᖓ ᐊᔪᓐᓇᖅᓯᖔᓲᖑᒻᒥᒻᒪᑦ ᐊᒻᒪ ᐊᑕᐅᓯᖅ ᐊᕐᕌᒍᒐᓴᓐᓄᑦ ᐊᑐᖅᑕᐅᓕᑐᐃᓐᓇᕐᓗᓂ ᐊᒻᒪ 

ᐃᓕᖅᑯᓯᐅᔭᓕᕐᓗᓂ ᑮᓇᐅᔭᖅᑐᕈᑎᐅᕙᑦᑐᓄᑦ ᐊᐅᓚᔾᔪᑎᓂᒃ. ᑐᓴᖅᑎᑕᐅᕌᕐᔪᒍᓐᓇᕈᑦᑕ ᑕᒪᑐᒪ ᒥᔅᓵᓄᑦ 

ᖁᕕᐊᒋᓇᔭᖅᐸᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᖏᓕᐊ ᕼᐊᓐᑦ ᑭᐅᒍᓐᓇᕈᓂ 

ᐊᖅᑯᑎᒋᓗᑎᑦ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕼᐊᓐᑦ. 

 

ᕼᐊᓐᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒐᕕᑦ. ᑭᐅᑐᐃᓐᓇᕐᓗᖓ 

ᐱᓕᕆᖃᑎᖃᖅᐸᓂᑦᑎᓐᓂᒃ ᐱᓕᕆᐊᔅᓴᐅᒋᐊᖃᖅᑐᓄᓪᓗ ᑲᑐᔾᔨᖃᑎᒌᓂᓪᓗ ᐃᖅᑲᓇᐃᔭᖅᑐᓄᑦ 

ᐱᓕᕆᖃᑎᒌᓐᓂᖅ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᓐᓂᒃ ᐋᖅᑮᕙᓪᓕᐊᑎᓪᓗᑕ ᓴᖅᑮᕙᓪᓕᐊᓂᐊᑎᓪᓗᑕᓗ 

ᐃᖅᑲᓇᐃᔭᖅᑎᒻᒪᕆᐅᒋᐊᖃᖅᑐᓄᑦ ᐃᑲᔫᑎᔅᓴᐅᒍᓐᓇᖅᑐᓄᑦ ᑕᒪᒃᑮᓐᓄᑦ.  

 

ᑖᓐᓇ ᑐᖏᓕᐅᑉ ᐃᑲᔪᖅᑎᖏᑦ ᑲᑐᔾᔨᖃᑎᒌᓂᒃ ᐅᖃᖃᑎᖃᖃᑦᑕᖅᓯᒪᔪᑦ ᑐᓴᐅᒪᑦᑎᐊᖅᑎᑕᐅᓪᓗᑎᒃ 

ᑭᐅᔭᐅᑦᓰᖃᑦᑕᖅᑐᑎᓪᓗ ᑕᒪᒃᑯᐊ ᐃᖅᑲᓇᐃᔭᖅᑎᓪᓚᕆᓐᓄᑦ ᑐᕌᖓᓪᓗᐊᑕᖅᑐᑦ ᐃᑲᔪᖅᑐᐃᒍᑕᐅᒋᐊᖃᕐᓂᖏᑦ 

ᑕᒪᒃᑯᐊ ᓇᓗᓇᐃᑕᐅᓯᒻᒪᒻᒪᑕ ᐊᒻᒪᑦᑕᐅᖅ ᐋᔩᖃᑎᒌᑉᐸᓐᓂᖅ ᐃᖅᑲᓇᐃᔭᖅᑎᓄᑦ ᐋᔩᕈᑕᐅᒋᐊᖃᓛᓕᕐᒥᒻᒪᑦ 

ᐊᑦᑐᐃᒍᑕᐅᓂᐊᖅᑐᓪᓗ ᑮᓇᐅᔭᖅᑐᕈᑕᐅᔅᓴᐃᓇᖅᑐᓄᑦ ᐊᒻᒪ ᐊᑲᐅᓈᓚᖓᓪᓗᓂᓗ ᐋᖅᑭᒋᐊᕈᑎᔅᓴᒧᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᓪᓗ ᐃᓱᐊᖅᓴᐃᔩᑦ ᓄᓇᕗᓗᑦᑖᒥ.  

 

ᑕᒪᓐᓇ ᐊᑐᖅᑕᐅᒡᒍᔪᒃᑐᖅ ᐋᓐᓂᐊᓯᐅᖅᑏᑦ ᑲᑐᔾᔨᖃᑎᒌᖏᓐᓄᑦ ᓄᑖᙳᕆᐊᖅᑕᐅᑦᓴᐃᓐᓇᕐᓗᓂ 

ᑐᓴᐅᒪᑎᑦᑎᓯᐊᕐᓂᕐᓗ ᐅᖃᖃᑎᒌᓐᓂᖃᕐᓂᐊᕐᒪᖔᖅ ᐃᓱᒫᓘᑎᓄᑦ ᓴᖅᑭᑕᐅᕙᓪᓗᑎᒃ ᐋᖅᑭᒍᑏᓪᓗ. ᑖᓐᓇ 

ᐃᖅᑲᓇᐃᔭᖅᑎᓪᓚᕆᓐᓄᑦ ᑐᕌᖓᔪᒧᑦ ᐃᑲᔫᑎᓄᑦ ᐃᓱᒪᒋᔭᐅᕌᓂᔅᓯᒪᔪᖅ. ᖁᔭᓐᓇᒦᒃ ᐊᐱᕆᕋᑖᕋᕕᑦ, ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᑭᖑᓪᓕᖅᐹᖅ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑯᓂᒃ ᐱᓕᕆᐊᖑᔅᓲᔭᐃᓐᓇᕐᒪᑦ ᓄᓇᓕᑦᑎᓐᓃᑦᑐᑦ 

ᑕᒪᒃᑯᐊ ᑐᓴᐅᒪᑎᑕᐅᙱᓗᐊᖅᐸᓐᓂᖏᑦ ᓄᓇᓕᑦᑎᓐᓂ ᐋᓐᓂᐊᕐᕕᓐᓂ. ᐱᒻᒪᕆᐅᖅᑰᕐᒪᑦ ᐊᑐᓂᒃ ᓄᓇᕗᒻᒥᐅᑕᑦ 

ᐱᐅᓛᒥᒃ ᐃᓱᐊᖅᓴᐃᔨᒥᒃ ᐊᑐᐃᓐᓇᖃᖅᑎᑕᐅᖃᑦᑕᖁᓪᓗᒋᑦ.  

ᑭᓯᐊᓂ ᐃᓄᒃᑎᑐᐃᓐᓇᖅ ᐅᖃᕈᓐᓇᖅᑐᑦ ᐃᓱᒪᒋᓪᓗᒍ ᐊᕝᕕᐊᕈᑎᖃᓪᓚᕆᒻᒪᑦ ᑐᓗᖅᓯᒪᐅᑎᖃᓪᓚᕆᒻᒪᑦ 

ᓄᓇᓕᓐᓂ ᑭᒡᒐᑐᖅᓱᖓ ᐅᖃᖃᑎᖃᖃᑦᑕᖅᓯᒪᒐᒪ ᓂᕈᐊᖅᑎᖁᑎᒋᔭᓐᓂᒃ ᐊᐳᖅᓯᒪᐅᑎᐅᔪᓂᓪᓗ 

ᐋᓐᓂᐊᕕᓕᐊᖅᑐᓂᒃ ᐋᓂᐊᓯᐅᖅᑎᒃᑭᐅᔪᓂᓪᓗ ᑲᒪᓇᖅᑑᒻᒪᑦ ᓄᓇᓕᓐᓂᑑᙱᑦᑐᖅ ᑕᐃᒪᐃᑦᑐᖅ ᑐᓗᖅᓯᒪᐅᑏᑦ 

ᐊᑯᓐᓂᖏᓪᓗ ᐋᖅᑭᒋᐊᕐᔫᒥᒍᓐᓇᖅᑐᑦ ᐃᓄᐃᑦ ᐃᖅᑲᓇᐃᔭᓕᕈᑎᒃ ᐋᓐᓂᐊᕐᕕᓗᒃᑖᓂᒃ.  

 

ᐋᓐᓂᐊᓯᐅᖅᑏᓪᓗ ᐃᑲᔪᖅᑕᐅᖃᑦᑕᕆᐊᖃᓲᖑᒻᒥᒻᒪᑕ. ᓂᕈᐊᖅᑎᖁᑎᒃᑲ ᐃᑲᔪᕈᒪᒻᒥᒐᒃᑭᑦ ᐊᑕᐅᓯᐊᙱᑦᑐᓂᓪᓗ 

ᑐᐊᕕᕐᓇᖅᑐᖃᑲᓴᔅᓯᒪᒻᒪᑦ ᑲᒪᒋᔭᐅᙲᓐᓇᖅᑐᖃᖅᑐᒥᓂᕐᒥᒃ ᑲᒪᒋᔭᐅᕝᕚᓗᓗᐊᓕᑕᐃᓐᓇᕐᒪᑦ ᐱᐅᓕᐊᖑᓪᓗᓂ. 

ᓄᓇᕗᓗᑦᑖᒥ ᑕᐃᒪᐃᑦᑐᖃᖅᑰᕐᒪᑦ ᑐᓗᖅᓯᒪᐅᑎᖃᓪᓚᕆᑦᑐᑦ ᐊᑯᓐᓂᖃᐅᓪᓚᕆᑦᑐᖅ ᐋᖅᑭᒋᐊᓕᒻᒥᒃ.  

 

ᐊᒻᒪ ᑲᒪᒋᕙᒻᒥᔭᕋ ᐃᓕᓴᐃᓕᕌᖓᑦᑕ ᐋᓐᓂᐊᓯᐅᖅᑎᓂᒃ ᖃᓪᓗᓈᓪᓗ ᐃᖅᑲᓇᐃᔭᕆᐊᖅᑐᑎᒃ ᐊᐱᖅᑯᑎᒋᓕᖅᐸᕋ 

ᓄᓇᕗᑦ ᒐᕙᒪᒃᑯᑦ ᐅᑎᕐᕕᐅᒍᓐᓇᓲᖑᕙᑦ ᐃᓕᓐᓂᐊᖅᑎᑕᒥᓂᐅᔪᓂᒃ ᓯᓚᑖᓂᒃ ᐃᖅᑲᓇᐃᔭᕆᐊᑐᐃᓐᓇᕌᖓᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑖᓐᓇ ᑭᖑᓪᓖᖅᐹᖅ ᑭᐅᔭᐅᒃᑲᕐᓂᐊᕋᒃᑯ ᐃᓄᓐᓂᒃ ᑎᒍᒥᐊᑦᓴᐃᓇᕐᓂᕐᒧᑦ 

ᐊᑕᒻᒪᑦ  

ᑭᓯᐊᓂ ᓯᕗᓪᓕᖅᐹᖓᑦ ᐊᑦᑐᐊᓗᐊᙱᑦᑑᒐᓗᐊᕐᓕ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᒻᒪᖄ ᒥᔅ ᕕᐅᕆ ᑭᐅᔪᓐᓇᖅᐸᒍᑦ ᑖᓐᓇ 

ᐊᖅᑯᑎᒋᓗᑎᑦ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕕᐅᕆ. 

 

ᕕᐅᕆ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙ ᐅᑎᖅᑎᑕᐅᖃᑦᑕᔾᔭᙱᑦᑐᓪᓕ ᑮᓇᐅᔭᐃᑦ 

ᐃᓕᓴᐃᔾᔪᑎᒥᓂᐅᕌᖓᑕ ᐃᓕᓐᓂᐊᖅᑐᒥᓂᕐᓂᒃ. ᑖᓐᓇ ᐊᐱᖅᑯᑎᐅᕋᑖᕐᒪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᕐᓗ ᑮᓇᐅᔭᖅᑐᕈᑏᑦ ᑕᐅᑐᙱᑦᓴᐃᓐᓇᕋᒃᑭᑦ. 

ᑕᑯᒍᒪᓇᔭᖅᖢᖓ ᐱᓕᒻᒪᒃᓴᐃᕙᓐᓂᐊᕈᑦᑕ ᐋᓐᓂᐊᓯᐅᖅᑎᓂᒃ. ᐅᖃᖅᑲᐅᒐᕕᑦ ᐅᑭᐅᒃ ᒪᕐᕉᓐᓄᒃ 

ᐋᓐᓂᐊᓯᐅᖅᑎᐅᓕᓂᐅᒋᐊᖃᕐᒪᑕ. ᖃᓪᓗᓈᓅᖔᕋᒥᒃ ᐅᑎᕌᖓᒥᒃ ᐅᑎᒃᑲᓐᓂᕈᒥᓇᓲᖑᒐᓗᐊᑦ. 

ᐅᖃᐅᓯᑦᓴᑐᐃᓐᓇᐅᓪᓗᓂ. ᑐᑭᓯᕙᕋ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ ᐊᑎᖁᑎᓐᓃᒻᒥᒻᒪᑦ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑲᑎᒪᔨᐅᖃᑎᒪ ᒪᓕᒐᓕᐅᖅᑎᐅᖃᑎᒪᐃᓛᒃ ᒥᔅ ᐳᕉᔅᑐᑉ ᐅᖃᐅᓯᕆᖅᑲᐅᔭᖓ, 

ᓱᒃᑲᐃᓗᐊᖅᑯᖓᓗᑭᐊᖅ ᑭᐅᔭᐅᖅᑲᐅᒻᒪᖔᖅ ᐊᐱᖅᑯᑎᒋᖅᑲᐅᔭᖓᓄᑦ ᑕᕝᕗᖓ ᐅᑎᕆᐊᖅᑐᖓ. ᑕᐃᒃᑯᐊ 

ᖄᖓᒍᒃᑲᓐᓂᖅ ᐊᓴᑦᑎᔾᔪᑎᓕᐊᖅᐹᑦᑐᐃᑦ ᐊᓴᑦᑎᔾᔪᑕᐅᔮᖅᑐᒥᒃ ᐅᕙᖓᓕ ᐃᓄᒃᑎᑐᑦ ᑕᐃᒫᒃ ᐅᖃᖅᑑᔮᕋᔭᕋᒃᑯ. 

ᐊᑕᒃᑲᓐᓂᖁᓪᓗᒍ ᑕᒫᓃᒃᑲᓐᓂᖁᓪᓗᒋᑦ (ᑐᓵᔨᑎᒎᓕᖅᑐᖅ) ᖁᔭᓕᔾᔪᑎᓂᒃ ᑮᓇᐅᔭᓂᒃ (ᑐᓵᔨᑎᒎᕈᓐᓃᖅᑐᖅ) 

ᐅᖃᐅᓯᖃᖅᑐᖓ. 

 

ᑕᒪᓐᓇ ᐊᐱᖅᑯᑎᒋᖅᑲᐅᔭᖓᓄᑦ ᐊᕗᖓᓕᒫᖅᑐᒥᒃ ᑕᒪᓐᓇ ᐃᖏᕐᕋᓂᐊᓕᕐᒥᒻᒪᖔᖅ ᐱᔾᔪᑎᒋᓪᓗᒍ. 

ᑕᐃᒪᐃᓕᖓᑐᐃᓐᓇᕐᓂᐊᓕᕐᒥᒻᒪᖔᖅ ᑮᓇᐅᔭᖅᑐᕈᑏᑦ ᓴᖅᑭᖅᑕᐅᔭᕋᐃᑉᐸᑕ 

ᐱᕈᖅᑎᑦᑎᕙᓪᓕᐊᖏᓐᓇᐅᔭᑐᐃᓐᓇᕐᓂᖅ ᑕᒪᒃᑯᓂᖓ ᐊᓴᑦᑎᔾᔪᑕᐅᖅᑰᔨᓯᒪᔪᓂᒃ, ᐃᓛᒃ, 

ᐃᖅᑲᓇᐃᔭᖅᑎᖁᑎᖃᕆᐊᖃᕐᓂᖅ ᐅᑭᐅᖅᑕᖅᑐᒥᐅᖑᔪᒍᑦ ᐱᔪᓐᓇᖅᓯᒍᓐᓇᖅᓯᒪᙱᓗᐊᕐᓂᑯᑦᑎᓐᓄᑦ ᑲᓇᑕᒥ 

ᓯᓚᑖᓂᓗ ᑭᓯᐊᓂᐅᖃᑦᑕᕋᑦᑕ. ᐱᔪᓐᓇᖅᓯᔪᓐᓇᙱᑦᑑᔮᕐᓂᕐᒥᒃ ᐱᔾᔪᑎᖃᖅᑐᒍᑦ. 

ᑖᓐᓇ ᑭᐅᔭᐅᓪᓚᕆᖅᑲᐅᒻᒪᖔᖅ ᐅᕝᕙᓗᑭᐊᖅ ᑐᑭᓯᒌᙱᓗᐊᕋᒃᑯ ᑐᑭᓯᑦᑎᐊᒃᑲᓐᓂᕈᒪᓪᓗᒍ. 

ᐅᖃᐅᓯᐅᒃᑲᓐᓂᖁᓪᓗᒍ ᐃᔅᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᒃᑲᓐᓂᕆᐊᕐᓂᐊᖅᐸᕋ ᐃᒪᓐᓇᖃᐃ ᑭᐅᒍᒃᑯ. ᑖᒻᓇ 

ᑮᓇᐅᔭᐃᑦ ᑖᒃᑯᐊ ᑐᒃᓯᕋᐅᑕᐅᔪᑦ ᒫᓐᓇ ᐃᖏᕐᕋᔾᔪᑕᐅᓇᔭᕐᒪᑦ ᐅᑭᐅᓐᓄᒃ ᒪᕐᕉᓐᓄᒃ. ᑖᒃᑯᐊ ᓯᓚᑖᒍᓪᓕ ᑖᒃᑯᐊ 

ᓇᓪᓕᖅᓯᒪᓕᕐᒥᑉᐸᑕ ᐋᔩᖃᑎᒋᒐᓱᒋᐊᖃᕐᓂᐊᕐᒥᒻᒪᑕ ᑕᐃᒃᑯᓂᖓ ᑎᒥᓂᒃ ᓇᔭᙳᐊᓂᒃ ᑭᒡᒐᖅᑐᐃᔨᐅᕙᒃᑐᓄᑦ 

ᑲᑐᔾᔨᖃᑎᒌᖏᑎᒍᑦ ᐋᔩᖃᑎᒌᕈᒫᕐᒥᒻᒪᑕ. ᑕᐃᒃᑯᓄᖓ ᐃᓚᖏᑦ ᐴᖃᓯᐅᑎᔭᐅᓇᔭᕐᒪᖔᑖ ᓇᓗᓇᐃᕈᒫᕐᒥᖕᒪᑦ. 

ᑖᒃᑯᐊᓕ ᑮᓇᐅᔭᐃᑦ ᐃᖏᕐᕋᔾᔪᑕᐅᓂᐊᖅᑐᑦ ᒫᓐᓇ ᐅᑭᐅᒃ ᒪᕐᕉᒃ ᐃᓗᐊᓂ ᐊᑐᖅᑕᐅᓇᔭᕐᒪᑕ. 

 

ᓯᕗᕐᖓᓄᓪᓕ ᐊᖏᖃᑎᒌᒍᑎᖃᕆᐊᖃᕈᒫᕐᒥᖕᒪᑦ ᓇᔭᙳᐊᕐᓂᒃ. ᑕᐃᒃᑯᓄᖓ ᑭᒡᒐᖅᑐᐃᕙᒃᑐᓄᑦ 

ᐊᖏᖃᑎᒌᒍᑎᖏᑦᑕ ᐃᓗᐊᓂᓕ ᐊᐃᕙᔾᔪᑕᐅᔪᒫᕐᓂᖓᓄᑦ ᑖᓐᓇ ᑭᒡᓕᖃᕈᑎᒋᔭᖓᑦ ᑕᒡᕘᓇ 

ᑐᑭᓯᓇᖅᓯᕚᓪᓕᕐᓂᖅᐸᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐃᔅᓯᕙᐅᑖᖅ. ᐃᓛᒃ, ᐅᓗᕆᐊᓇᖅᑐᒥᒃ ᓯᕗᓂᓕᐅᕆᙱᒃᑲᓗᐊᕐᒪᖔᑦᑕ ᑕᐃᒪᓐᓇ 

ᐱᔾᔪᑎᒋᓪᓗᒍ ᑕᒪᓐᓇ ᐊᔪᕐᓇᖅᓯᔪᒥᓂᐅᑉᐸᑦ ᓄᖅᑲᑎᓪᓚᕆᑦᑕᒥᓂᕆᓗᑎᒍᑦ ᑕᕝᕙᓂᓗ ᐊᖏᖃᑦᑕᕈᓐᓃᕐᓗᓂ 

ᐱᑕᖃᖁᒍᓐᓃᕐᓗᒍᓗ ᑕᐃᒪᓐᓇᐅᓕᕐᓂᕈᓂ ᐃᓱᒪᒋᙳᐊᖅᑐᒍ ᓯᕗᓂᐅᓂᐊᖅᑐᖅ ᑕᐃᑲᓂ ᐊᕐᕌᒍᓂ. ᐃᒻᒪᖄ 

ᑕᓪᓕᒪᐃᑦ, ᐊᕐᕌᒍᐃᑦ ᖁᓖᑦ ᐊᓂᒍᖅᑲᑕ ᑲᑕᔅᓯᒪᓪᓚᕆᓕᖅᑐᒥᓂᐅᓂᕐᒥᒃ ᐃᓱᒪᙳᐊᖅᑐᖓ. 

 

ᑕᐃᒪᓐᓇ ᐋᓐᓂᐊᓯᐅᖅᑎᖃᑦᑎᐊᕈᓐᓇᐃᓕᓕᐅᒥᒐᔭᙱᒃᑲᓗᐊᕐᒪᖔᑕ. ᐅᖃᐅᓯᕆᑐᐃᓐᓇᖅᑕᕋ ᐃᔅᓯᕙᐅᑖᖅ. 

ᐃᓱᒫᓗᓇᒐᓚᒻᒪᕆᒻᒪᑦ ᐃᓚᖓᓂᒃ ᑐᓵᓪᓗᒍ. ᐱᐅᓂᖃᕋᓗᐊᖅᑐᓂ. ᓲᖃᐃᒻᒪᑦ ᑮᓇᐅᔭᐅᒐᒥᒃ. ᑭᓯᐊᓂ 

ᓯᕗᓂᑦᑎᓐᓄᑦ ᐃᓱᒪᒐᓱᑦᑎᐊᕆᐊᖃᕐᓂᖅ ᐱᔾᔪᑎᒋᓪᓗᒍ ᓂᓪᓕᕈᑎᒋᑐᐃᓐᓇᖅᑕᕋ ᐊᐱᖅᑯᑎᖃᙱᑦᑐᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕿᓕᖅᑎ. ᐊᑎᖁᑎᖃᕈᓐᓃᕋᒪ ᑕᕝᕗᖓ ᒪᒃᐱᒐᕐᒧᑦ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ $9,916,000.  

 

ᒪᒃᐱᒐᕐᒧᑦ 5-ᒧᐊᕐᓗᒍ. ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᕈᑏᑦ, ᐊᐅᓚᒍᑏᑦ. $4.2 ᒥᓕᐊᓐ ᑮᓇᐅᔭᑦ 

ᓯᕗᓂᐊᒍᑦ ᐊᖏᖅᑕᐅᓯᒪᙱᑦᑐᑦ. ᐊᐱᖅᑯᑎᒃᓴᖅᑕᖃᖅᐹ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᐊᐱᖅᑯᑎᒃᓴᖃᕋᒪ ᑖᔅᓱᒥᖓᑐᐊᖅ, 

ᑖᔅᓱᒥᖓ ᓱᓕ ᐱᓕᕆᐊᒃᓴᒧᑦ ᑎᑎᕋᖅᓯᒪᔭᕋᓗᐊᕋ. ᐃᒻᒪᖄ $4 ᒥᓕᐊᓐ ᑮᓇᐅᔭᑦ ᐅᖓᑖᓃᕌᕐᔪᓚᐅᖅᓯᒪᔪᑦ 

ᑮᓇᐅᔭᖅᑐᕈᑎᒃᓴᖓᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᓕᕆᕕᖓᓐᓃᙶᖅᑐᖅ ᐃᑲᔪᖅᓱᐃᔾᔪᑎᒃᓴᐅᔪᖅ ᑕᐃᒃᑯᐊ 

ᖃᕋᓴᐅᔭᒃᑯᑦ ᐃᓵᖅᑕᐅᔾᔪᑎᒋᔭᖓᑦ ᖁᓪᓕᒃᑯᑦ $3.2 ᒥᓕᐊᓐᓂᒃ ᑮᓇᐅᔭᓂᑦ ᐊᑐᙱᑦᑕᖃᓚᐅᕐᒪᑕ ᐊᕐᕌᒍᒧᑦ 

ᓄᑖᕐᒧᑦ ᐊᐅᓪᓚᖅᑎᑕᐅᓪᓗᑎᑦ. ᐊᒻᒪᓗᑦᑕᐅᖅ $4.2 ᒥᓕᐊᓐᓂᒃ ᑮᓇᐅᔭᓂᑦ ᑐᒃᓯᕋᓕᕐᒥᔪᑦ $7.4 ᒥᓕᐊᓐ 

ᑮᓇᐅᔭᙳᖅᖢᑎᒃ ᐊᑐᖅᑕᐅᓂᐊᖅᑐᑦ. 

 

ᑭᓱᒧᑦ ᐊᑐᖅᑕᐅᓂᐊᕐᒪᖔᑦ ᖃᐅᔨᔪᒪᑐᐃᓐᓇᖅᑐᖓ ᐃᓘᓐᓇᑲᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. $5 ᒥᓕᐊᓐ ᑮᓇᐅᔭᑦ ᑐᓂᔭᐅᓚᐅᖅᓯᒪᔪᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᖦᖢᒋᑦ $7.4 ᒥᓕᐊᓐ 

ᑮᓇᐅᔭᙳᖅᑐᑦ ᑲᑎᑕᐃᓐᓇᕆᓪᓗᒋᑦ ᑖᒃᑯᐊ ᐊᑭᓕᖅᓱᔾᔪᑕᐅᓂᐊᖅᑐᑦ ᖃᕋᓴᐅᔭᓄᑦ ᐊᐅᓚᔾᔪᑎᓄᑦ ᐊᕐᕋᒍᒧᑦ 

ᓯᕗᓪᓕᖅᐹᒧᑦ ᑮᓇᐅᔭᖅᑐᕈᑎᒋᔭᐅᒐᓱᑦᑕᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑏ, ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖅᑕᖃᒃᑲᓐᓂᖅᐸᑦ 

ᐃᓇᖏᖅᑎᑦᑐᓐᓇᖅᑕᒃᑲ ᐃᖅᑲᓇᐃᔭᖅᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᓇᐃᔭᖅᑏᑦ ᖁᔭᓐᓇᒦᒃ. ᓈᒻᒪᒃᑲᔭᖅᑐᖅ. ᐃᖅᑲᓇᐃᔭᖅᑏᑦ ᑖᒃᑯᐊ ᐊᓯᖔᖏᓐᓂᒃ 

ᐃᓯᖅᑎᑦᑎᔪᖃᓚᐅᕐᓕ. ᖁᔭᓐᓇᒦᒃ. ᒥᓂᔅᑕ ᑯᓱᒑᖅ ᑖᒃᑯᐊᒃ ᐊᖑᑏᒃ ᒪᕐᕉᒃ ᑕᕝᕙᓃᒻᒪᑎᒃ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ, ᑭᓇᒃᑰᒻᒪᖔᑎᒃ ᐃᖅᑲᓇᐃᔭᖅᑏᒃ ᐅᖃᐅᓯᕆᑲᐃᓐᓇᒃᑭᒃ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐅᒥᓐᓄᑦ ᒥᔅᑕ ᑲᐃᔪᓪ ᓰᓕ, 

ᑐᖏᓕᕆᔭᐅᔪᖅ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᔅᓯᖅᑎᒃᑯᓐᓂ ᒥᓂᔅᑕᐅᑉ ᑐᖏᓕᖓ ᔨᐊᑉ ᑦᓴᐅᓐ ᑐᖏᓕᖓ 

ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᓯᔾᔨᖁᔨᑐᐃᓐᓇᖅᑲᐅᔪᖓ ᐊᐱᖅᑯᑎᒃᓴᐅᙱᑦᑐᖅ. ᐋᒡᒐᓕᐊᓯᑦ. 

ᑖᒃᑯᓇᓂ ᓇᓗᓇᐃᖅᓯᔾᔪᑎᓂᒃ ᑕᕝᕙᓂ ᑮᓇᐅᔭᐃᑦ ᐊᑐᖅᓯᒪᙱᑦᑐᑦ, ᓄᒃᑎᖅᑕᐅᔪᓂᒃ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑲᑎᒪᔨᕋᓛᓄᑦ ᐊᓯᖏᑦ ᖃᕆᓴᐅᔭᒧᑦ ᐊᑭᓕᕆᐊᓖᑦ $5.1 ᒥᓕᐊᓐ ᑮᓇᐅᔭᑦ 2022-2023, 

2023-2024, 2026-2027−ᒧᑦ ᑎᑭᖦᖢᒍ. ᑖᒃᑯᐊ ᖄᒃᑲᓐᓂᐊᒍᑦ ᐊᑭᓕᖅᓱᐃᔾᔪᑎᒃᓴᐃᑦ ᓄᓇᓕᖕᓄᑦ ᒐᕙᒪᒃᑯᖏᑦᑕ 

ᐱᔨᔅᓯᖅᑎᒃᑯᑦ ᐊᑐᕐᓂᐊᖅᑕᖏᑦ ᖁᓪᓕᒃᑯᓐᓄᑦ? ᖃᓄᖅ ᓇᓗᓇᐃᕈᓐᓇᖅᐱᐅᒃ ᑐᑭᖃᕐᒪᖔᖅ ᑖᓐᓇ 

ᑎᑎᕋᖅᓯᒪᔪᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓇᓗᓇᐃᒃᑲᓐᓂᕐᓗᒍ, ᐊᐱᖅᑯᑎᐅᖅᑲᐅᔪᖅ ᒥᔅᑕ ᓴᕕᑲᑕᐅᑉ ᐊᐱᕆᕐᖓᐅᑎᒋᖅᑲᐅᔭᖓᑦ. ᒥᓂᔅᑕᐅᑉ 

ᑭᒡᒍᓯᖅᑲᐅᔭᖓᑦ $9.224 ᒥᓕᐊᓐ ᑮᓇᐅᔭᑦ ᑲᑎᖦᖢᒋᑦ $5,240,000 ᒫᓐᓇ $4.2 ᒥᓕᐊᓐ ᑮᓇᐅᔭᑦ. $9 ᒥᓕᐊᓐ 

ᑮᓇᐅᔭᑦ ᐅᖓᑖᓃᖦᖢᓂ. $7 ᒥᓕᐊᓐ ᑮᓇᐅᔭᐅᙱᑦᑐᑦ ᑐᒃᓯᕋᖅᑕᖏᑦ. ᒥᓂᔅᑕᑉ ᐅᖃᐅᓯᕆᖅᑲᐅᔭᖏᑦ. ᒥᔅᑕ 

ᓴᕕᑲᑖᑉ ᐊᐱᖅᑯᑖᓄᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑎᑎᕋᖅᓯᒪᔪᖁᑎᒐ $7 ᒥᓕᐊᓐ ᑮᓇᐅᔭᑦ 

ᑕᕝᕙᙶᖅᓯᒪᖕᒪᑦ. $3.1 ᒥᓕᐊᓐ ᑮᓇᐅᔭᑦ ᑕᐃᔅᓱᒪᓂ ᒫᑦᓯ 31 ᐃᓱᓕᓚᐅᖅᓯᒪᔪᑦ ᐊᑐᖅᑕᐅᓇᓂ ᐊᕐᕌᒍᒧᑦ 

ᓄᑖᒧᑦ ᐊᐅᓪᓛᖅᑎᑕᐅᓪᓗᓂ $4.2 ᒥᓕᐊᓐ ᑮᓇᐅᔭᒃᑲᓐᓂᕐᓂᑦ ᐱᔪᒪᓪᓗᑎᑦ. ᑖᒃᑯᐊ ᑲᔪᓯᔪᒃᑯᑦ ᐱᓕᕆᔾᔪᑖ, ᐄ, 

ᑭᒡᒍᓯᖅ, ᐄ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓴᕈᒪᒻᒥᒐᒪ ᖃᓄᐃᒻᒪᑦ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 

ᐱᔨᔅᓯᖅᑎᖓᑦ $5 ᒥᓕᐊᓐ ᑮᓇᐅᔭᑦ ᐅᖓᑖᓃᓚᐅᖅᖢᑎᑦ ᖁᓪᓕᒃᑯᓐᓄᑦ ᐊᑭᓕᖅᓱᐃᖃᑦᑕᕐᒪᑦ? ᑯᐊᐳᕇᓴᐅᔪᖅ 

ᑖᒃᑯᐊ ᐃᒻᒥᒃᑰᕐᓗᑎᒃ ᑎᒥᐅᒐᓗᐊᕐᒪᑕ. 

 

ᑮᓇᐅᔭᓂᒡᓗ ᐱᕈᖅᓴᐃᔭᕆᐊᖃᖅᖢᑎᒃ ᑖᒃᑯᐊ ᐊᑭᓕᖅᓱᖅᑕᖏᓐᓂᒃ. ᖃᓄᐃᒻᒪᓪᓕ ᐊᖏᖅᓯᒪᓕᖅᐸᑦ ᑖᒃᑯᐊ 

ᐱᓕᕆᕕᖓ $5 ᒥᓕᐊᓐᓂᒃ ᑮᓇᐅᔭᓂᑦ ᑯᐊᐳᕇᓴᓐ−ᒃᑯᓐᓄᑦ ᑐᓂᓯᓂᐊᖅᑎᓪᓗᒋᑦ ᑲᔪᓯᔪᒃᑯᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᑦᓴᐅᓐ ᑭᐅᔪᓐᓇᕈᓂ 

ᓇᓗᓇᐃᖅᓯᓂᐊᕐᒪᑦ ᑖᒃᑯᓂᖓ. ᐃᒃᓯᕙᐅᑖᖅ, ᐊᖅᑯᑎᒋᓗᑎᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑦᓴᐅᓐ.  

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒪᑉ ᑐᕌᒐᒃᓴᕆᔭᖓᑦ ᐱᓕᕆᔾᔪᑎᒋᔭᐅᔪᖅ ᓯᕗᓪᓕᖅᐹᒥᒃ 

ᐊᑭᓕᖓ ᐊᑭᓕᖅᑕᐅᖁᓪᓗᒍ ᐊᕐᕌᒍᒥ ᓯᕗᓪᓕᖅᐹᒥᒃ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓄᑦ 

ᐊᑭᓕᖅᑕᐅᓗᓂ, ᐊᒻᒪ ᑲᔪᓯᔪᒃᑯᑦ ᐊᑭᖏᑦ ᑖᒃᑯᐊ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᓕᕆᕕᖓ $5.1 ᒥᓕᐊᓐ 

ᑮᓇᐅᔭᑦ ᑕᐃᔭᐅᓯᒪᔪᑦ ᐊᑭᓕᕋᔭᖅᑕᖓᑦ ᑭᒡᒐᖅᑐᕐᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ−ᒃᑯᓐᓂᒃ. 

 

ᑭᓯᐊᓂᓕ ᑖᒃᑯᐊ ᐅᑎᖅᑎᑕᐅᒐᔭᖅᑐᑦ ᖁᓪᓕᒃᑯᓐᓄᑦ ᓯᕗᓂᒃᓴᑦᑎᓐᓂ ᐊᑭᓕᖅᓱᐃᔾᔪᑎᖏᑦ ᖁᓪᓕᒃᑯᑦ. ᓇᖕᒥᓂᖅ 

ᑎᒥᐅᖕᒪᑦ ᑕᖅᑲᒃᑯᐊ ᐃᑯᒻᒪᖅᑯᑎᓂᒃ ᐊᑭᓕᖅᓱᐃᔪᔪᑦ ᑕᒪᒃᑯᓂᖓ ᐊᑭᓖᔭᕆᐊᓖᑦ 2024-ᒥ ᑕᐃᒪᐃᑦᑐᒫᖅᑐᑦ. 

ᓯᕗᓪᓕᖅᐹᒥᒃ ᐱᒋᐊᕐᓂᖓᓂᒃ ᐊᑭᓕᖅᓱᐃᔾᔪᑏᑦ ᑖᒃᑯᐊ ᐃᓚᒋᐊᕈᑎᑖᑦ ᐱᑎᑕᐅᔪᖅ. 

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐊᑭᓖᑲᐃᓐᓇᕐᓗᑎᑦ ᐱᓕᕆᓗᑎᑦ ᑖᒃᑯᓂᖓ ᐊᐅᓚᑦᑎᖕᒪᑕ ᖃᕋᓴᐅᔭᓄᑦ ᐊᒻᒪᓗᑦᑕᐅᖅ 

ᓯᕗᓂᒃᓴᑦᑎᓐᓂᒃ ᐅᑎᖅᑎᑕᐅᓛᖅᑐᑦ ᑕᐃᒃᑯᓄᖓ ᐊᑭᓕᖅᓱᐃᕙᑦᑐᑦ ᐊᑭᓖᖃᑦᑕᖅᑕᖏᓐᓃᙶᓕᕐᓗᑎᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᖅᑲᐅᒐᒪ ᓈᓚᒃᖢᖓᓗ ᐃᓱᒪᓪᓗᖓ ᐃᓛᓐᓂᒃᑯᑦ 

ᐅᔾᔨᕆᔪᓐᓃᖃᑦᑕᕋᒃᑯ ᐱᒋᐊᕐᓂᐊᖅᑐᕐᖑᓈ ᐃᖅᑲᓇᐃᔭᖅᑎ ᐅᖃᖅᑲᐅᖕᒪᑦ 2024-2025 ᐅᕝᕙᓘᓐᓃᑦ 2023-

2024 ᖁᓪᓕᒃᑯᑦ ᐆᒻᒪᖅᑯᑎᓕᕆᔨᒃᑯᑦ ᖃᕋᓴᐅᔭᖏᑦ ᓴᓇᔭᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑦᓴᐅᓐ.  

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 2024-2025. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᕌᖓᕚ ᐱᓕᕆᔭᐅᓚᐅᖅᓯᒪᙱᑦᑐᒧᑦ? 

ᑭᙴᒪᔭᐅᓚᐅᖅᓯᒪᙱᑦᑐᓅᑦ ᓄᑖᓄᑦ ᓱᓇᒃᑯᑖᓄᑦ? ᑭᓱᒧᑦ ᐊᑐᖅᑕᐅᓂᐊᕐᒪᑦ $5 ᒥᓕᐊᓐ ᑮᓇᐅᔭᑦ ᑲᔪᓯᔪᒃᑯᑦ 

ᐊᑐᖅᑕᐅᔪᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑳᓐᑐᕌᒃᑦ−ᑕᐅᓯᒪᑎᓪᓗᑕ ᐱᔨᔅᓯᕈᑏᑦ 

11−ᖑᔪᑦ $1,500 220−ᓄᑦ ᐅᓪᓗᓄᑦ 20%−ᑏᑦ ᓇᓪᓕᐅᒃᑯᒫᑦ. ᐊᒻᒪᓗ ᖃᕋᓴᐅᔭᑦ ᓱᒃᑲᓕᓕᐊᕈᑎᖓᓄᑦ 

ᐊᑐᖅᑕᐅᓂᖏᓐᓄᑦ ᐃᓕᓴᐃᔾᔪᑎᒃᓴᑦ ᑲᑎᖦᖢᒋᑦ ᐅᓄᕐᓂᖃᖅᑎᒋᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᖕᒪᑦ. 

ᐊᐱᖅᑯᑎᒃᓴᐃᕈᖅᑰᖅᑐᖓ. ᑭᓯᐊᓂᓕ, ᑮᓇᐅᔭᑦ ᐊᑐᕈᓐᓇᓚᐅᙱᓐᓇᑦᑎᒍᑦ $5 ᒥᓕᐊᓐ ᑮᓇᐅᔭᑦ. 

ᓱᖅᑯᐃᖅᓯᒐᓗᐊᖅᑐᖓ ᐱᕕᖃᓚᐅᖅᓯᒪᖕᒪᑕ ᑮᓇᐅᔮᓗᖕᓂᑦ ᑕᐃᒪᓐᓇ ᐊᑐᕆᐊᒃᓴᖅ. 

 

ᒥᓂᔅᑕ ᐊᐱᕆᔪᒪᓪᓗᒍ ᓂᕆᐅᒃᐱᓰ ᑖᒃᑯᐊ ᖄᒃᑲᓐᓂᐊᒍᑦ $7.4 ᒥᓕᐊᓐ ᑮᓇᐅᔭᑦ ᑕᕝᕙᙵᑦ $9 ᒥᓕᐊᓐ 

ᑮᓇᐅᔭᓂᒃ ᐊᑐᖅᑕᐅᓂᐊᕐᒪᖔᑕ ᑮᓇᐅᔭᖅᑐᕐᓇᐅᑉ ᐊᕐᕌᒍᐊᑕ ᐃᓱᐊᓂ? ᑭᖑᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄᖑᖅᑰᖅᑐᖅ. ᑕᐃᒪᓐᓇ ᐅᒃᐱᕈᓱᒃᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᐊᑎᖁᑎᖃᕈᓐᓃᕋᒪ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒃᓯᕋᖅᑕᓯᐅᒃ ᐃᓚᒋᐊᒃᑲᓐᓂᕆᐊᖃᕋᓱᒋᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐊᐱᕆᒃᑲᓐᓂᕐᓗᒍ ᒥᔅᑕ ᓴᕕᑲᑖᑉ ᐊᐱᖅᑯᓇᐅᑎᒋᖅᑲᐅᔭᖓᓄᑦ. 

ᐊᑎᖁᑎᖃᕈᓐᓃᕋᒪᐃᓛᒃ ᐊᐱᖅᓱᕈᒪᔪᓂᒃ ᑭᓯᐊᓂ ᓇᓗᓇᐃᖅᓯᖁᔨᓪᓗᖓ ᒥᓂᔅᑕ ᑯᓱᒐᖅ ᑭᒡᒍᓯᖃᖅᑲᐅᖕᒪᑦ 

ᑎᑎᕋᖅᓯᒪᔪᕐᓗ $3.2 ᒥᓕᐊᓐ ᑮᓇᐅᔭᑦ ᑐᒃᓯᕋᖅᑕᐅᓚᐅᕐᒪᑦ ᓇᓗᓇᐃᖅᓯᑦᑎᐊᖁᓪᓗᒍ ᑐᓴᒐᒃᓴᑦ ᐱᓯᒪᔭᕗᑦ ᑖᒃᑯᐊ 

202-ᒥᒃ ᒪᒃᐱᒐᖓᑕ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᙵᑦ ᖃᕋᓴᐅᔭᖓᑦ ᐃᓵᖅᑕᐅᓯᒪᓂᖓᓄᑦ 

ᑮᓇᐅᔭᐃᑦ ᑐᓂᔭᐅᓚᐅᖅᑐᑦ $5,024,00.00-ᖑᓚᐅᖅᓯᒪᖕᒪᑕ.  

 

ᑖᒃᑯᐊ ᐊᒥᐊᒃᑯᓚᐅᖅᑐᑦ $33.2 ᒥᓕᐊᓐ ᑮᓇᐅᔭᑦ ᐊᓯᔾᔨᖅᑕᐅᓪᓗᑎᒃ ᐊᒥᐊᒃᑯᖓᑦ. ᐊᒥᐊᒃᑯᖄᕐᔪᒃᖢᓂ ᑖᒃᑯᐊ 

$3.2 ᒥᓕᐊᓐ ᑮᓇᐅᔭᑦ ᑕᐃᒃᑯᐊ ᑐᒃᓯᕋᖅᑕᐅᓪᓗᓂ ᑮᓇᐅᔭᑦ ᐊᑐᖅᑕᐅᙱᓐᓂᑯᑦ ᐊᕐᕌᒍᒧᑦ ᓄᑖᒧᑦ 

ᓄᒃᑎᖅᑕᐅᖁᓪᓗᒍ.  

 

ᐅᐃᒻᒪᒐᓚᒃᑲᒪ. ᐅᐊᑦᑎᐊᕈᒃᑲᓂᕐᓕ ᐊᕐᕌᒍᒧᑦ ᓄᒃᑎᖅᑐᐅᔪᖅ ᑕᐃᓐᓇ $4.2 ᒥᓕᐊᓐ ᑮᓇᐅᔭᑦ ᑐᒃᓯᕋᖅᑕᐅᔪᖅ 

ᑲᑎᖦᖢᒋᑦ ᑖᒃᑯᐊ $9.2 ᒥᓕᐊᓐ ᑮᓇᐅᔭᐅᖕᒪᑕ ᑲᑎᑕᐃᓐᓇᒋᑦ ᖃᕋᓴᐅᔭᑦ ᐃᓵᖅᑕᐅᔾᔪᑎᒋᓚᐅᖅᑐᖓᑦ ᖁᓪᓕᒃᑯᑦ. 

ᓂᐱᓕᐅᖅᓯᒪᓂᐊᕐᒪᑦ ᑕᒪᒃᑯᐊ ᓈᓴᐅᑏᑦ ᓇᓗᓇᐃᖅᑕᐅᑦᑎᐊᒃᑲᓐᓂᓚᐅᕐᓕᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ ᑦᓴᐅᓐ ᑭᐅᖁᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑦᓴᐅᓐ ᖃᕋᓴᐅᔭᖏᑦ ᓈᓴᐅᓯᕆᔾᔪᑎᖏᑦ ᐊᑐᕐᓗᓂᐅᒃ. 

 

ᑦᓴᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒻᒪᙱᑦᑐᑎᑦ. ᓇᐃᓴᐅᑎᐅᑉ ᑲᑎᓪᓗᒋᑦ ᑲᑎᓪᓗᒋᓪᓗ ᑕᕝᕙᐅᒻᒪᑕ 

$7.4 ᒥᓕᐊᓐ ᑮᓇᐅᔭᑦ 2023-2024 ᑮᓇᐅᔭᖅᑐᕈᑎᖓᓂᒃ ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᓇᓗᓇᐃᕋᕕᐅᒃ. ᑖᓐᓇ ᑭᓯᐊᓂ ᐊᑎᖁᑎᖃᕈᓐᓃᕋᒪ ᐊᑕᐅᓯᕐᒥᒃ 

ᑭᖑᓪᓕᖅᐹᒥᒃ ᐊᐱᖅᑯᑎᒃᓴᖃᖅᑐᖓ. ᐅᓂᒃᑳᓂᒃ ᑕᕝᕙᓂ ᑐᓴᒐᒃᓴᖓᓂᒃ ᐃᓚᖏᑦ ᑖᒃᑯᐊ ᓴᖅᑭᑕᐅᓚᐅᕐᒪᑦ 

ᖁᓪᓕᒃᑯᒡᒎᖅ ᑖᒃᑯᐊ ᐅᓄᑲᓪᓚᒃᑐᓂᒃ ᖃᕆᓴᐅᔭᖁᑎᒋᔭᖏᑦ ᒫᓐᓇ ᐊᑐᖅᑕᐅᙱᑦᑐᑦ ᐃᓚᑰᓪᓗᑎᒡᓗ 

ᐊᔾᔨᒌᙱᕈᓘᔭᖅᑐᑦ ᑕᐃᔭᐅᓯᒪᓪᓗᑎᒃ ᖃᒪᓂ.  

 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᔪᒪᖕᒪᑕ ᖃᕆᓴᐅᔭᑦ ᐃᓵᖅᑕᐅᓂᕆᓚᐅᖅᓯᒪᔭᖓᓄᑦ ᑖᒃᑯᓂᖓ 

ᐃᓚᒋᐊᖅᑎᑦᑎᔾᔪᑎᐅᙱᖦᖢᑎᒃ ᖁᓪᓕᒃᑯᑦ ᖃᕆᓴᐅᔭᖁᑎᒋᔭᖏᓐᓂᒃ ᐃᓚᒋᐊᖅᑲᑦ ᐊᓯᔾᔩᔾᔪᑕᐅᙱᓪᓗᑎᒡᓘᓐᓃᑦ? 

ᐱᖁᑎᖏᑦ ᐊᑑᑎᖃᕈᓐᓃᕌᖓᑦᑕ ᖃᕆᓴᐅᖏᓐᓂᒃ ᓄᑖᓂᒃ ᖃᕆᓴᐅᔭᖅᑖᕈᑕᐅᑎᓪᓗᒋᑦ.  

 

ᖃᔅᓯ ᑮᓇᐅᔭᑦ ᐊᑐᖅᑕᐅᓂᐊᖅᐸᑦ ᓄᑖᕈᕆᐊᖅᓯᔾᔪᑕᐅᓗᑎᒃ ᖃᕆᓴᐅᔭᖁᑎᒋᔭᖏᓐᓂᒃ ᒫᓐᓇ ᐊᑐᖅᑕᐅᔪᓂᒃ? 

ᑕᐃᒃᑯᓇᓂᓕ ᑕᐃᒃᑯᐊ ᑭᖑᕝᕕᖅᑕᐅᔭᕆᐊᖃᓕᓚᐅᖅᓯᒪᔪᑦ ᐸᕐᓇᒃᑕᐅᓗᑎᒃ ᖁᔭᓈᖅᑕᐅᔪᒃᓴᒫᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓗᓕᑯᓘᔭᖃᐅᖅᑐᓂᑦ ᐱᓯᒪᒻᒪᖔᑦᑕ 

ᓇᓗᔪᖓ. ᑭᓯᐊᓂ ᒥᔅᑕ ᓰᓕᐅᑉ ᓇᓗᓇᐃᕈᓐᓇᖅᑕᖏᑦ ᑖᒃᑯᐊ ᐅᓄᕐᓂᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᐃᓱᒫᓘᑎᖃᓗᐊᙱᑦᑐᖓ, ᒥᔅᑕ ᓰᓕᐅᑉ 

ᓇᓗᓇᐃᔭᕐᓂᐊᖅᑕᒃᓴᕆᓪᓗᓂᐅᒃ. ᒪᕐᕉᒃ, ᐃᓛᒃ, ᒪᕐᕈᐊᖅᑕᕐᓗᒎᔪᒪᙱᓐᓇᒪ ᓄᓇᕗᑦ ᑮᓇᐅᔭᖁᑎᖏᓐᓂᒃ 

ᐊᑐᕐᓂᐊᕋᑦᑕ. ᒥᔅᑕ ᓰᓕ. 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᖁᓪᓕᒃᑯᑦ ᐱᔾᔪᑎᒋᓪᓗᒋᑦ ᐊᔾᔨᒋᙱᑦᑎᐊᒻᒪᕆᒃᑕᖏᖕᓂᑦ 

ᐊᑐᕐᒪᑕ. ᑕᐃᒃᑯᐊ ᖁᓪᓕᒃᑯᑦ ᐊᑐᖅᑕᖏᑦ ᑕᒫᓂ 10-15−ᓂᒃ ᐊᕐᕌᒍᖃᓕᕐᒪᑦ, ᐃᓛᒃ ᐱᑐᖃᐅᓂᖃᓕᕐᒪᑦ. ᐊᒻᒪᓗ 

ᑕᐃᒪᓐᓇ ᒫᓐᓇ ᐊᑐᓕᖅᑕᑦᑎᓐᓂᒃ ᓄᑕᐅᙱᓗᐊᕐᓂᕐᒧᑦ ᐊᔪᓕᕈᑎᐅᔪᓐᓇᕐᒪᑦ. ᕿᒥᕐᕈᓇᓚᐅᕐᓗᒍ ᑖᒃᑯᐊ 

ᐊᑐᕈᒫᕐᓂᐊᖅᑐᑦ ᐋᖅᑭᒃᓱᖅᐸᓪᓕᐊᓪᓗᑎᒃᑯᑦ ᕿᒥᕐᕈᓇᖕᓂᐊᖅᑲᐅᔪᒍᑦ ᖃᓄᐃᑦᑐᑦ ᐊᑭᑐᔪᓄᑦ 

ᐊᑐᖅᑐᒃᓴᐅᑕᐅᓂᐊᕐᒪᖔᖏᑦ. 

 

ᐊᓯᔾᔨᑦᑎᐊᒻᒪᕆᓪᓗᒋᑦ ᓄᓇᕗᓕᒫᒥ ᐊᑐᖅᑕᐅᔪᑦ ᓄᑕᐅᕈᓐᓃᖅᐸᓪᓕᐊᔪᐃᓐᓇᐅᖕᒪᑕ. ᑎᑎᕋᕐᕕᖏᒡᓗ 

ᓇᓃᕈᓘᔭᖅᖢᑎᒃ ᑐᑦᑕᕐᕕᖏᖕᓃᑦᑐᓪᓗᐃᒃᑯᐊ. ᑕᒪᒃᑯᐊ ᑭᓯᐊᓂ ᐅᖃᓪᓚᖃᑎᖃᖃᑦᑕᓚᐅᖅᑐᒍᑦ ᑭᖑᓂᐊᓂ 

ᖁᓪᓕᒃᑯᑦ ᐊᑐᕈᒫᕐᓂᐊᖅᑐᖁᑎᖏᖕᓂᑦ. $1 ᒥᓕᐊᓐ ᑮᓇᐅᔭᑦ ᓇᑉᐸᓪᓗᐊᖏᓐᓂᑦ ᐊᑐᖃᑦᑕᖅᑐᑦ ᐊᕐᕌᒍᑕᒫᖅ. 

 

ᒪᑯᐊᓗ ᖃᕆᓴᐅᔭᐃᑦ ᐅᐊᔭᕈᔪᖏᓪᓗ ᒪᑯᐊᓗ ᑎᑎᕋᕐᕕᖕᒥ ᐊᑐᖅᑕᐅᔪᑦ. ᑖᒃᑯᐊ ᐊᑭᑐᓗᐊᕐᓂᖏᓐᓄᑦ 

ᑮᓇᐅᔭᓕᖅᓯᒪᙱᑦᑕᕗᑦ ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ. ᐅᖃᐅᓯᕆᖃᑦᑕᖅᓯᒪᔭᕗᑦ ᑖᓐᓇ ᓄᓇᕗᑦ ᒐᕙᒪᒃᑯᑦ 

ᖃᕆᓴᐅᔭᖏᑦ ᖁᐱᕐᕆᔭᐅᔪᐃᓐᓇᐅᓚᐅᖅᑎᓪᓗᒋᑦ. ᐃᒃᑯᐊ ᓇᓪᓕᐅᒃᑯᒫᓂᒃ ᐋᖅᑭᒃᓯᓯᒪᖃᑦᑕᕐᒪᑕ ᓇᓪᓕᐅᒃᑯᒫᓂᒃ 

ᐊᑐᔾᔮᖅᑐᒃᓴᐅᙱᓚᓯ ᖁᓪᓕᒃᑯᑦ ᐱᔾᔪᑎᒋᓪᓗᒋᑦ? ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕋᒪ. ᒪᒃᐱᖅᑐᒐᖅ 5−ᒦᑦᑐᒍᑦ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᐊᐅᓚᔾᔪᑏᑦ ᒪᑭᒪᐅᑏᑦ $4.2 ᒥᓕᐊᓐ ᑮᓇᐅᔭᑦ. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐᖅ 2-ᒧᑦ ᐅᑎᕐᓗᑎᑦ. ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ 

ᒪᑭᒪᐅᑏᓪᓗ. ᓈᓴᐅᑎᓕᒃ 1, 2023-2024. ᐊᐅᓚᔾᔪᑏᑦ ᒪᑭᒪᐅᑏᓪᓗ $14,116,000. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᒃᓴᖅ 24 ᐅᑯᓇᓂ ᖃᑯᖅᑕᓂ. ᒪᓕᒐᒃᓴᖅ 25. ᑮᓇᐅᔭᑦ ᐃᓚᒋᐊᕈᑏᑦ 

ᐊᑭᑐᔪᖅᑐᕈᑎᒃᓴᐃᑦ. ᐊᐃᓐᓈᒃ, ᑕᒻᒪᓕᕋᒪ.  

 

ᑮᓇᐅᔭᑦ ᐃᓚᒋᐊᕈᑏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ. ᓈᓴᐅᑎᓕᒃ 1. 2023-2024. ᓈᓴᐅᑎᓕᒃ 1. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 2. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 3. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᒍᖓ ᒪᒃᐱᖅᑐᒐᖅ 2−ᒦᑦᑐᖅ. ᐊᐅᓚᔾᔪᑏᑦ ᒪᑭᒪᐅᑏᓪᓗ ᑲᑎᓕᒫᕐᓗᒋᑦ 

ᑮᓇᐅᔭᖅᑐᕈᑏᑦ $14,116,000.00. ᓈᓴᐅᑎᓕᒃ 4. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 5. ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 6, ᐊᖏᖅᐱᓯᐅᒃ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 7. ᐊᖏᖅᐱᓰ ᐱᖁᔭᒃᓴᖅ 24 ᐃᓘᓐᓇᖓ? 

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ ᒪᓕᒐᒃᓴᖅ 24 ᐱᖓᔪᐊᓐᓄᑦ ᐅᖃᓕᒫᖅᑕᐅᖁᓪᓗᒍ?  

 

ᑲᑎᒪᔩᑦ ᐃᓚᖏᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ, ᒪᑐᔾᔪᑎᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᑲᔪᖅᓱᕋᔅᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 2 ᒥᓂᔅᓯ ᓄᖅᑲᖓᓚᐅᑲᓐᓂᐊᕋᑦᑕ ᐱᖁᔭᒃᓴᖅ 25 

ᐱᓕᕆᐊᕆᓂᐊᕋᑦᑎᒃᑯᑦ. 

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᑦ 17:27ᒥ 17:28ᒧᑦ 

 

ᒪᓕᒐᒃᓴᖅ 25 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 2, 

2023-2024 - ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2 ᒥᓂᑦᓯᐊᓗᒃ ᐊᑯᓂᐅᓗᐊᕐᒪᑦ, 1 ᒥᓂᑦ−ᙳᖅᑎᑕᕋ. ᒪᓕᒐᒃᓴᖅ 25. ᑮᓇᐅᔭᑦ 

ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᓕᒃ 2. ᑮᓇᐅᔭᑦ ᐃᓚᒋᐊᕈᑏᑦ ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᓕᒃ 2. 

2023-2024. ᒥᔅᑕ ᑯᓱᒐᖅ ᒪᑐᐃᖅᓯᔾᔪᑎᑎᑦ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᓵᔅᓯᓐᓃᑉᐳᖓ ᐅᖃᐅᓯᕆᔪᒪᓪᓗᒍ 

ᒪᓕᒐᒃᓴᖅ 25 ᑮᓇᐅᔭᑦ ᐃᓚᒋᐊᕈᑏᑦ ᓈᓴᐅᑎᓕᒃ 2, 2023-2024. ᑖᒃᑯᑎᒎᓇᖅ $169.9 ᒥᓕᐊᓐᓂᒃ ᑮᓇᐅᔭᓂᒃ 

ᕿᓂᖅᑐᒍᑦ ᑮᓇᐅᔭᑦ ᐃᓚᒋᐊᕈᑎᓂᒃ ᐊᑭᑐᔪᖅᑐᕈᑎᒃᓴᓄᑦ 2023-2024-ᒥ.  

 

ᐃᓚᖃᖅᖢᑎᒃ $164.7 ᒥᓕᐊᓐ ᑮᓇᐅᔭᑦ. ᐊᑐᖅᑕᐅᓚᐅᖅᓯᒪᔪᑦ 2022-2023−ᒥ ᐊᒻᒪᓗ ᑲᔪᓯᑎᓐᓂᐊᖅᖢᑎᒃᑯᑦ 

2023-2024.  

 

ᐊᒻᒪᓗ $5.2 ᒥᓕᐊᓐ ᑮᓇᐅᔭᑦ ᓄᑖᓄᑦ ᐊᑐᖅᑐᒃᓴᓄᑦ ᐱᖓᓱᓄᑦ.  

 

$164 ᒥᓕᐊᓐ ᑮᓇᐅᔭᑦ $145 ᒥᓕᐊᓐ ᑮᓇᐅᔭᓄᑦ ᐊᑭᑐᔪᖅᑐᕈᑎᒃᓴᓂᑦ ᐊᑐᖅᑐᓄᑦ ᐊᑐᕐᓂᐊᖅᑐᑦ.  

 

$159.4 ᒥᓕᐊᓐ ᑮᓇᐅᔭᑦ, 127 ᒥᓕᐊᓐ ᑮᓇᐅᔭᑦ ᐱᓕᕆᐊᖑᓯᒪᓕᕇᖅᑐᓂᒃ ᐅᕝᕙᓘᓐᓃᑦ ᒪᓕᒐᖅᑎᒍᑦ 

ᑮᓇᐅᔭᖅᑎᒍᓪᓘᓐᓃᑦ ᐱᒋᐊᕈᓐᓇᖅᓯᔪᑦ.  

 

ᐊᒥᐊᒃᑯᖏᑦ $5.7 ᒥᓕᐊᓐ ᑮᓇᐅᔭᑦ 18−ᓄᑦ ᐱᓕᕆᐊᖑᓂᐊᖅᑐᓄᑦ ᐱᒋᐊᖅᑕᐅᓯᒪᙱᑦᑐᓄᑦ ᑐᕌᖓᔪᑦ. 

ᑖᒃᑯᐊ ᓇᓕᖅᑯᑕᖅᑕᐅᓯᒪᔪᑦ ᓈᓴᐅᑏᑦ ᐋᖅᑭᒃᑕᐅᑉᐸᑕ ᓇᓗᓇᐃᖅᑕᐅᓂᐊᖅᑐᑦ 2022-2023-ᒥᓗ ᑮᓇᐅᔭᖅᑐᕈᑏᑦ 

ᐱᔭᕇᖅᑕᐅᒃᐸᑦ. ᑮᓇᐅᔭᖅᑐᕈᑎᓕᕆᕕᓃᑦ ᐅᑭᐊᒃᓵᖅ ᑲᑎᒪᕐᔪᐊᓕᖅᐸᑕ ᐋᖅᑭᒋᐊᖅᑕᐅᓯᒪᓕᕐᓗᑎᒃ 

ᓴᖅᑭᑕᐅᓂᐊᖅᑐᑦ. 

 

$14 ᒥᓕᐊᓐ ᑮᓇᐅᔭᑦ ᕿᑭᖅᑖᓗᒃ ᐆᒻᒪᖅᑯᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᐊᕐᒧᑦ, ᑭᕙᓪᓕᕐᒥᓗ 

ᐊᖏᖅᑕᐅᔪᒃᓴᐃᑦ. ᑖᒃᑯᐊ ᐊᖏᖅᑕᐅᓚᐅᖅᓯᓚᔪᑦ ᒫᔅᓯ 2021-ᒥ.  

 

ᑮᓇᐅᔭᖃᖏᒃᑲᓗᐊᖅᑎᓪᓗᒋᑦ ᐃᓚᓕᐅᔾᔭᐅᓯᒪᔭᕆᐊᓖᑦ, ᒪᕐᕉᒃ ᑖᒃᑯᐊ ᐆᒻᒪᖅᑯᑎᓕᕆᓂᕐᒨᖓᔪᑦ ᐲᖅᑕᐅᑉᐸᑦ 

ᓄᑕᐅᖏᑦᑐᓂᒃ ᓄᑖᓄᑦ ᓄᑦᑎᖅᑕᐅᔪᑦ $150.8-ᒥᓕᐊᓐᖑᓂᐊᖅᑐᑦ. ᐊᑭᑐᔪᖅᑐᕈᑎᒃᓴᑦ ᐊᕐᕌᒍᒐᓴᓐᓄᑦ 

ᐱᓕᕆᐊᖑᓂᐊᖅᑎᓪᓗᒋᑦ ᓄᑕᐅᖏᑦᑐᓂᒃ ᓄᑖᒨᖅᑕᐅᖃᑦᑕᕆᐊᖃᕐᓂᐊᖅᑐᑦ ᕿᓂᖅᑐᒍᑦ $5.2-ᓂᑦ ᐱᖓᓱᓄᑦ 

ᐊᑐᖅᑕᐅᔪᒃᓴᓂᒃ. 

 

ᓯᕗᓪᓕᖅᐸᖅ $5-ᒥᓕᐊᓐ, ᑲᖏᖅᖠᓂᕐᒥ ᐊᓐᓂᑭᒃᑐᕐᕕᒃ ᓴᓇᔭᐅᒃᑲᓐᓂᕐᓂᐊᖅᑐᖅ ᒪᕐᕉᓐᓄᓪᓗ ᐊᕐᕌᒎᓐᓄᑦ 

ᐋᔩᖃᑎᒌᓐᓂᒃᑰᕈᑕᐅᔪᑦ. ᑖᒃᑯᓇᖓᑦ ᓄᓇᕗᑦ ᒐᕙᒪᒃᑯᑦ $5-ᒥᓕᐊᓐᑖᓛᐅᖅᑐᑦ ᑳᓐᑐᕌᑦᑎᒥᒃ ᑖᒃᑯᐊ 

ᑐᖅᑯᖅᑕᐅᓪᓗᑎᒃ ᒐᕙᒪᒃᑯᑦ ᑮᓇᐅᔭᒃᑯᕕᐊᓄᑦ ᒪᓕᒐᑦ ᒪᓕᒃᖢᒋᑦ. 

 

ᑮᓇᐅᔭᖅᑖᒃᑯᓐᓂᕆᐊᖃᖅᐳᒍᑦ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑏ ᑖᒃᑯᓂᖓ ᑮᓇᐅᔭᓂᒃ ᐊᑐᕈᓐᓇᕐᓂᐊᕐᒪᑕ. 

ᐊᒻᒪᓗ ᒪᕐᕉᒃ ᑳᓐᑐᕌᒃᓴᓅᖅᓯᒪᔪᑦ ᐅᖓᑕᐅᔾᔨᓯᒪᓗᐊᖅᖢᓂᓪᓗ ᐱᓚᐅᖅᖢᑕ. ᑕᓗᕐᔪᐊᕐᒥ ᐃᓕᓐᓂᐊᕐᕕᐊᓗᒃ 

$14.1-ᒥᓕᐊᓐᑲᓐᓂᕐᓂᒃ ᐱᔭᕆᐊᓕᒃ ᐊᒻᒪᓗ ᐸᓂᖅᓰᕕᒃ $14.9-ᒥᓕᐊᓐᑲᓐᓂᕐᓂᒃ ᐊᑐᕆᐊᓕᒃ.  

 

ᑕᒪᒃᑮᒃ ᑕᒪᒃᑯᐊ ᑮᓇᐅᔭᖃᖅᑎᑕᐅᔭᕆᐊᖃᕐᓂᐊᖅᐳᑦ ᐊᕐᕌᒍᓄᑦ ᐊᒡᒋᖅᑐᓂᒃ, ᑭᓯᐊᓂ $100,000 

ᐃᓚᓕᐅᔾᔭᐅᓯᒪᔪᑦ ᑕᒪᒃᑮᓐᓄᑦ. ᐊᑐᕈᒫᕐᓂᐊᖅᑐᑦ ᑖᒃᑯᐊ ᐋᖅᑭᒋᐊᖅᑕᐅᒃᑲᓐᓂᖁᓪᓗᒋᑦ ᑳᓐᑐᕌᒃᓴᐃᑦ 

ᑐᓐᓂᖅᑯᑕᐅᓚᐅᖏᓐᓂᖏᓐᓂᒃ. 

 

ᐊᐱᖅᑯᑎᒃᓴᖃᕈᔅᓯ ᑭᐅᔪᓐᓇᕐᓂᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᒃᓴᖃᖅᐱᓰ ᒪᑐᐃᖅᓯᔾᔪᑎᓄᑦ? ᐱᑕᖃᖏᒻᒪᑦ, ᒪᑉᐱᖅᑐᒐ 4-ᒧᑦ. ᑮᓇᐅᔭᑦ 

ᐃᓚᒋᐊᕈᑏᑦ ᓈᓴᐅᑎᓕᒃ 2, 2023-2024 ᒐᕙᒪᓕᕆᔨᒃᑯᑦ, $41,000, ᐊᐱᖅᑯᑏᑦ.  

 

ᖁᔭᓐᓇᒦᒃ. ᐊᑭᑐᔪᖅᑐᕈᑎᒃᓴᐃᑦ ᑲᑎᓕᒫᖅᖢᒋᑦ $41,000, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ 5, ᑮᓇᐅᔭᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ ᐊᐅᓚᑕᐅᔪᑦ 

$14,089,000, ᐊᐱᖅᑯᑏᑦ. ᐃᓵᒃᑐᖃᖏᒻᒪᑦ.  

 

ᑮᓇᐅᔭᑦ ᐊᐅᓚᑕᐅᔪᑦ $14,089,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ ᒪᑉᐱᖅᑐᒐ 6, ᒪᓕᒐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ $300,000, ᐊᐱᖅᑯᑏᑦ. 

ᑲᑎᒪᓕᒫᕐᓗᒋᑦ $300,000, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 2, ᐊᓄᓪᓚᒃᓰᕕᒃ $172,000, ᐊᐱᖅᑯᑏᑦ. ᑲᑎᒪᓕᒫᕐᓗᒋᑦ 

$5,172,000, ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᕐᓗᒍ. ᑲᑎᓕᒫᕐᓗᒋᑦ ᐊᑭᑐᔪᖅᑐᕈᑎᒃᓴᐃᑦ ᓈᓴᐅᑎᓕᒃ 2, 2023-

2024 $5,472,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᕐᓗᒍ 7-ᒧᑦ, ᐊᑭᑐᔪᖅᑐᕈᑎᒃᓴᐃᑦ ᐃᓕᖅᑯᓯᓕᕆᔨᒃᑯᑦ $450,000, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᖅᑐᒐ 8, ᐃᓕᓐᓂᐊᖅᑐᓕᕆᔨᒃᑯᑦ ᐊᖏᖅᑕᐅᖅᑳᖅᓯᒪᖏᑦᑐᑦ 

ᒪᑉᐱᖅᑐᒐᖅ 9-ᒥ, ᐱᒋᐊᕐᓗᒍ. ᓇᓴᐅᑎᓕᒃ 2 $26,237,000, ᐊᖏᖅᐱᓯᐅᒃ? ᐊᐱᖅᑯᑎᖃᕐᕕᐅᕙᑦ? ᑲᑎᓕᒫᕐᓗᒋᑦ 

$26,237,000, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓇᓴᐅᑎᓕᒃ 1, $16,383,000, ᐊᐱᖅᑯᑏᑦ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑏᑦ $16,383,000, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᓕᕆᔨᒃᑯᑦ ᓇᓴᐅᑎᓕᒃ 1, $5,407,00.00. ᐊᐱᖅᑯᑏᑦ. 

ᐊᐱᖅᑯᑎᑕᖃᙱᒻᒪᑦ. ᑲᑎᓕᒫᕐᓗᒍ $5,407,000.00. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᕐᓗᒍ 12-ᒧᑦ. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 

ᐊᖏᖅᑕᐅᖅᑳᖅᓯᒪᙱᑦᑐᑦ ᐊᑭᑐᔪᖅᑐᕈᑏᑦ ᒪᒃᐱᖅᑐᒐᖅ 13. ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, ᓄᓇᓕᖕᓂ 

ᒐᕙᒪᓕᕆᓂᖅ $66,743,000.00.  

 

ᐱᒋᐊᕈᑎᒋᓗᒍ 14−ᒥ ᐊᑭᑐᔪᖅᑐᕈᑏᑦ $76,405,000.00. ᐊᐱᖅᑯᑏᑦ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. ᒪᑉᐱᒐᖓᑦ, ᒪᑉᐱᖅᑐᒐᖓᓂ 

12-ᒥ ᐊᐱᖅᑯᑎᔅᓴᖃᕋᒪ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ ᑐᔅᓯᕌᖏᓐᓄᑦ. 

 

ᓴᓂᑭᓗᐊᑉ ᕼᐋᒻᒪᓚᖓ $5,915,000-ᒦᒻᒪᑦ. ᖃᐅᔨᒍᒪᔪᖓ ᑖᓐᓇ ᐱᓕᕆᐊᖑᔪᖅ ᓄᖅᑲᖅᑎᑕᐅᓂᐊᕐᒪᖔᖅ? 

ᑖᓐᓇ ᔭᒐᓐᓂᐊᓕᖅᑳ? ᐊᒻᒪ ᓄᑖᒧᑦ ᐊᕐᕋᒍᒧᑦ ᐃᓕᔭᐅᖔᕐᓗᓂ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᓂᐱᖅᑯᖅᑐᓯᒋᐊᕈᑎᒐ ᐃᑭᔅᓯᐊᕆᒐᒃᑯ. ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐋᒡᒐᐃ, ᐃᓪᓗᓕᐅᕐᓂᖅ ᑖᓐᓇ ᑲᔪᓯᓂᐊᖅᑐᖅ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᕝᕕᒃ. 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᓴᓂᑭᓗᐊᖅ ᕼᐋᒻᒪᓚᖓᑕ ᓄᓇᒃᑰᕈᑎᖃᕐᕕᖓᑕ ᒥᔅᓵᓄᑦ. 

$497,000−ᓚᓪᓗᓂ. ᐊᖏᓚᐅᖅᓯᒪᕙᓪᓚᐃᒐᑦᑎᒎᓇ $4 ᒥᓕᐊᓐ ᑮᓇᐅᔭᑦ ᓄᓇᓯᐅᑎᒃᑯᕕᔅᓴᒧᑦ. ᖃᐅᔨᒍᒪᔪᖓ 

ᓲᒻᒪᑦ ᑖᓐᓇ ᑮᓇᐅᔭᖅ ᐊᑐᖅᑕᐅᒌᖅᓯᒪᙱᒻᒪᖔᖅ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ ᑐᔅᓯᕋᖅᑐᖃᕋᐃᒻᒪᑦ 

ᑮᓇᐅᔭᖅᑖᖅᑐᖃᓲᖑᒻᒪᑦ. ᑎᑎᕋᐅᔭᖅᑕᐅᓂᖓᓂᒃ ᐸᕐᓇᑕᐅᓂᖓᓄᑦ ᓴᓇᔭᐅᓂᖓᓗ ᐃᓛᒃᑯᑦ 

ᐱᕙᓪᓕᐊᔭᐅᕌᕐᔪᓲᖑᒻᒪᑦ. ᑕᐃᒫᒃ ᑕᕝᕙ ᑮᓇᐅᔭᖏᑦ ᓴᖅᑭᐸᓪᓕᐊᓲᖑᕗᑦ ᐊᒻᒪ ᓄᖑᑉᐸᓪᓕᐊᓲᖑᕗᑦ 

ᐊᑐᖅᑕᐅᕙᓪᓕᐊᓂᖏᑦ ᒪᓕᑦᑐᒋᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖓ 14-ᒦᑦᑐᒍᑦ. ᓄᓇᓕᓐᓂ ᒐᕙᒪᖏᑦ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᐸᓪᓚᐃᔪᖓ. ᒪᑉᐱᒐᖓᓂᒃ 12-

ᒥ. ᑭᙵᕐᓄᑦ ᓄᓇᓯᐅᑎᒃᑯᕕᔅᓴᖓᓄᑦ $4.5 ᒥᓕᐊᓐ ᑮᓇᐅᔭᑦ. ᖃᑦᑎᓄᓇ ᐊᕐᕌᒍᓄᑦ ᐊᕐᕌᒍᒧᑦ ᓄᑖᕐᒧᑦ 

ᐊᐅᓪᓛᖅᑕᐅᖃᑦᑕᖅᓯᒪᓕᖅᑲ ᑖᓐᓇ? ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. ᐅᑕᖅᑭᑲᐃᓐᓇᕆᔅᓯᓇᐃ ᐊᕐᕌᒍᓄᑦ ᐅᑎᒧᑦ 

ᕿᒥᕐᕈᐊᑲᐃᓐᓇᕐᓂᐊᕋᑦᑕ. 

 

ᖁᔭᓐᓇᒦᒃ, ᐃᔅᓯᕙᐅᑖᖅ. ᑖᓐᓇ ᐸᕐᓇᑕᐅᒋᐊᓕᓚᐅᖅᓯᒪᔪᖅ 2015-ᖑᑎᓪᓗᒍ ᐊᕐᕌᒍᑦ ᐅᖁᓕᐅᓕᖅᑐᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᑯᑎᔅᓴᖃᕐᕕᐅᒃᑲᓐᓂᖅᑳᑦ? ᒪᓕᒐᓕᐅᖅᑏᑦ? ᒪᑉᐱᒐᖓᑦ 14, ᐋᒡᒐᐃ, 

ᒪᒥᐊᓇᖅ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᒃᓴᒃᑯᑦ. ᒪᑉᐱᖅᑐᒐᖓᓂ 12-ᖓᓂ. ᖃᒪᓂᑦᑐᐊᕐᒥ 

ᐃᒥᖅᑕᕐᕕᖓᑕ ᒥᓪᓗᐊᕈᑎᖓᓂ ᐊᓯᐊᓃᓂᐅᔪᖅ. ᑖᓐᓇ ᑎᖅᑎᑦᑎᖃᑦᑕᕆᐊᖃᕐᓂᐊᓘᕙᒃᑐᓂᒃ 

ᓄᖑᔾᔫᒥᑎᑦᑎᔾᔪᑕᐅᒐᓱᒃᑐᖅ ᖃᒪᓂᑦᑐᐊᕐᒥ, ᐊᕐᕌᒍᒥ ᖃᑦᑎᐊᑎᒻᒪᕆᒃᑐᓂᑭᐊᖅ ᑕᐃᒪᐃᑎᑕᐅᕙᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᓇᔅᓯᑦᑎᐊᓐᓂᐊᕐᖓᑦ, ᑖᒃᑯᐊ 

ᑎᖅᑎᑦᑎᖃᑦᑕᖁᔨᒍᓐᓃᖅᑕᐅᒐᓱᙱᑦᑐᑦ, ᑖᔅᓱᒥᖓ ᐱᔾᔪᑎᖃᓗᐊᖏᑦᑐᖅ. ᒪᕐᕉᓕᖅᑲᖓᓗᓂ 

ᑯᕕᑎᑦᑎᕕᐅᒐᓱᑦᑐᕐᖑᓇ ᒪᕐᕉᓕᖅᑲᖓᔪᒥᒃ ᑯᕕᔾᔪᑎᓕᐅᕋᓱᑦᑐᕕᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᓇᓗᓇᐃᖅᓯᒻᒪᓐ ᒥᓂᔅᑐ. ᓅᒋᐊᓪᓗᖓ ᒪᒃᐱᖅᑐᒐᖅ 

13, ᐊᑖᓂ ᐱᖓᔪᐊᑦ ᐊᓪᓕᖅᐹᖅ ᐊᑖᓂ ᐱᒋᐊᓪᓗᑎᒃ. ᓄᓇᕘᑉ ICIP ᐃᖅᑲᖓᓂ ᐊᓕᒎᕐᒥᒃ 

ᓄᒃᑯᓪᓕᐅᓯᑦᑎᕆᓂᖅ, $18,000,000. ᑐᓴᐅᒪᓚᐅᕋᒪ ᐃᖃᓗᓐᓄᑐᐊᖅ ᑐᕌᖓᓂᐊᖅᑐᒋᓪᓗᒍ, ᐅᓇ ᓄᓇᕘᓕᒫᒧᑦ 

ᑐᕌᖓᓂᐊᓕᖅᑑᖅ? ᓄᓇᓖᑦ ᐃᓚᒃᑲᓐᓂᓐᓂᐊᓕᖅᑳ ᓄᑭᓪᓚᐅᓯᖅᑕᐅᓛᖅᑐᐃᑦ ᐃᖅᑲᖓᒍᑦ ᐃᒪᐅᑉ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᑯᓱᒐᖅ. 



ᓇᒡᒐᔾᔭᐅ, ᒪᐃ 29, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

57 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ, ᓄᓇᕗᒻᒥ ᑕᐃᔭᐅᓂᖃᖅᑐᖅ ISS ᐊᑖᓃᒻᒪᑦ 

ᑕᐃᒫᒃ ᑕᐅᔭᐅᓂᖃᕋᔭᖅᑐᖅ ᓄᓇᕗᒻᒥ ᐱᓕᕆᓂᐅᓂᓪᓗᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᑎᑎᕋᖅᑕᐅᑦᑎᐊᕈᓐᓇᓂᐊᕐᒪᑦ ᑖᒃᑯᐊ ᓇᐄᓈᕋᑕᖅᑕᑎᑦ ᑭᓲᒻᒪᖔᑕ 

ᐅᖃᑦᑎᐊᕈᓐᓇᖅᑭᒋᑦ? ICC ᐊᒻᒪ ICI. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᐃᒻᒪᖄ ᒥᔅᑕ ᓰᓕᐅᖅᑲᐃ ᐅᖃᑦᑎᐊᕈᓐᓇᖅᑕᖏᑦ? ᐃᖅᑲᐃᑎᓚᐅᖓ 

ᒥᔅᑕ ᓰᓕ ᑭᓱᒻᒪᖔᑕ ᓇᐃᓈᖅᓯᒪᔪᐃᓄᑯᐊ. ᐃᓕᐅᖅᑲᐃᓂᖅ ᑮᓇᐅᔭᓂᒃ ᑲᓇᑕᒥ ᓄᑭᓪᓚᐅᑎᓕᐅᕈᑎᔅᓴᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑭᐊᕙᓪᓕᐊᒻᒪᑦ ᒪᕐᕈᐊᑎᒻᒪᕆᒃᑲᔅᓯ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑭᐅᔭᐅᒐᒪ. ᒫᓐᓇ ᐊᓯᖏᓐᓂ ᓄᓇᓖᑦ 

ᐃᓚᓯᓂᐅᓴᓕᖅᑭᑖ ᖃᕆᓴᐅᔭᓄᑦ ᓄᑭᓪᓚᐅᓯᖅᑐᖅᑕᐅᓂᐊᖅᑐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐱᓕᕆᓂᐅᔪᖅ ᐃᖃᓗᓐᓄᑦ 

ᑐᕌᖓᔫᒐᓗᐊᖅ ᖃᐅᔨᒪᔪᖓ ᑭᓯᐊᓂ, ᓄᓇᕘᑉ ᒐᕙᒪᐅᑉ ᓯᓚᑖᓃᑦᑕᐅᖅ ᐱᓕᕆᔪᖃᖅᐸᓪᓕᐊᒻᒥᒻᒪᑦ, ᐅᓇᓕ 

ᐃᖃᓗᓐᓄᑦ ᑐᕌᖓᔪᖅ ᑕᕝᕙᓃᑦᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑐ ᑭᐅᒐᕕᖓ. ᐄ, ᐊᓯᖏᓐᓂᒃ 

ᐅᖃᐅᓯᖃᕈᓘᔭᖅᑐᑎᒃ ᒐᕙᒪᐅᖏᑦᑐᓄᑦ, ᓄᑭᓪᓚᐅᓯᕆᒐᓱᑦᑐᓄᑦᑕᐅᖅ, ᐊᓯᖃᕐᖓᑕ ᑕᐃᒪ 

ᓄᑭᓪᓚᐅᓯᖅᓱᐃᒐᓱᑦᑐᖅ ᖃᕆᓴᐅᔭᔅᓴᓄᑦ, ᑕᐃᒪᓕ ᓱᒻᒪᑦ ᒐᕙᒪᒃᑯᑦ ᑖᔅᓱᒥᖓ ᑲᒪᐃᓐᓇᕆᐊᖃᖅᐸᑦ ᐊᓯᖏᓐᓂᒃ 

ᓇᖕᒥᓂᖃᐅᑎᓕᓐᓄᑦ ᑮᓇᐅᔭᖃᖅᑎᑕᐅᒍᓐᓇᖅᑎᓪᓗᒍ ᐱᒋᐊᖅᑎᑕᐅᒍᓐᓇᑎᓪᓗᒍᓗ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑑᕝᕕᒐ ᐅᕙᖓᐅᖏᑦᑐᖅ ᐊᓯᓐᓄᖔᖅ 

ᒥᓂᔅᑐᒧᑦ ᑭᐅᔭᐅᒋᐊᖃᖅᐸᓪᓕᐊᔪᖅ. ᐅᑯᓂᖓᓕ ᑮᓇᐅᔭᓂᒃ ᑐᒃᓯᕌᓂᒃ ᑭᐅᒍᔾᔨᕋᓱᑐᐃᓐᓇᖅᑐᖓ, ᑖᒃᑯᐊ ᑕᕆᐅᑉ 

ᐃᖅᑲᖓᓂ ᓄᑭᓪᓚᐅᓯᖅᓯᐅᓂᐅᒐᔭᖅᑐᓄᑦ ᐅᖃᐅᓯᕆᖃᓯᐅᑎᒋᐊᖃᕋᒃᑭᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓇᓗᓇᐃᑦᑎᐊᓪᓗᒍ, ᑖᓐᓇ ᐅᖓᕙᕆᐊᖅᑕᐅᔾᔮᖏᑦᑑᖅ? 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᐃᒻᒪᖄ ᒥᔅᑕ ᓰᓕᐅᖅᑲᐃ ᑭᐅᑦᑎᐊᕈᓐᓇᖅᑕᖓ ᑖᓐᓇ ᐊᒻᒪ 

ᐊᑭᐊᔾᔮᖏᑦᑐᖅ ᒫᓐᓇ. ᖁᔭᓐᓇᒦᒃ ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ, ᐅᓇ ᐱᔾᔪᑎᐅᔪᖅ ᑕᐃᒫᒃ ᐋᖅᑭᑦᑕᒥᓂᐅᕗᖅ 

ᓄᓇᕘᑉ ᒐᕙᒪᖓ ᓄᑭᓪᓚᐅᓯᖅᑐᐃᑦᑎᑦᑎᒐᓱᓐᓂᖓ ᑲᔪᓯᕗᖅ ᐃᒻᒪᖄ 7 8-ᓘᓐᓃᑦ ᐊᕐᕌᒍᑦ ᐊᓂᒍᓕᖅᑐᖅ 

ᐱᒋᐊᓚᐅᖅᓯᒪᒻᒪᑦ ᑕᒪᓐᓇ, ᓄᓇᕗᑦ ᑮᓇᐅᔭᓕᐅᕈᑎᒃᓴᐅᓂᖏᒻᒪᒡᒎᖅ ᓄᑭᓪᓚᐅᓯᖅᓱᖅᑕᐅᔪᓄᑦ, 

ᓇᒻᒥᓂᖃᐅᑎᓕᓐᓄᑦ ᓴᖅᑭᖅᑕᐅᓲᖑᒐᓗᐊᒻᒪᑕ ᑕᐃᒪᐃᑦᑐᐃᑦ ᐱᔨᑦᑎᕋᐅᑏᑦ. 

ᑖᓐᓇ ᐱᔾᔪᑕᐅᓪᓗᓂ ᑮᓇᐅᔭᓕᐅᕋᓱᒍᑎᔅᓴᐅᑦᑎᐊᖏᓐᓂᖓ, ᓄᓇᕘᑉ ᒐᕙᒪᖓᑕ ᑲᔪᓯᒋᐊᖅᑎᒍᒪᓕᓚᐅᖅᓯᒪᔭᖓ 

ᐃᖃᓗᓐᓄᑦ ᑲᓱᖅᑕᐅᑎᑦᑎᒐᓱᐊᕈᒪᓪᓗᑎᒃ. ᑕᐃᒪᙵᓂᓪᓕ ᑭᓱᕈᓘᔮᓗᐃᑦ ᐊᓯᔾᔨᖅᓯᒪᒻᒥᒻᒪᑕ, 

ᐊᒥᓲᓂᖅᓴᕈᖅᓯᒪᓪᓗᑎᒃ ᑲᓱᕝᕕᔅᓴᐃᑦ ᓄᓇᔾᔪᐊᒻᒥ, ᐅᖄᓚᐅᓯᕆᔩᑦ, ᑲᓇᑕᒥᓗᑦᑕᐅᖅ ᓄᑭᓪᓚᐅᓯᕆᔩᑦ 

ᑕᐃᒪᐃᑦᑐᓄᑦ ᐊᓕᒍᕐᓄᑦ ᓄᑭᓪᓚᐅᑎᓄᑦ ᓴᖑᓯᒪᒻᒪᑕ. 

 

ᑕᒪᓐᓇ ᓯᐅᒻᒪᒃᑕᐅᕈᓘᔭᕕᔾᔪᐊᕌᓘᓕᖅᑐᓂᓗ, ᓄᓇᕘᑉ ᒐᕙᒪᖓᑕᓕ ᐱᖃᑕᐅᕝᕕᒋᒐᓱᐊᖅᑕᖓ ᐱᔾᔪᑎᒋᓪᓗᒍ 

ᓇᓪᓕᐅᒃᑯᒫᖃᑦᑎᐊᓕᕋᔭᕋᑦᑕ ᖃᕆᓴᐅᔭᕗᑦ ᐊᖅᑯᑎᐅᓪᓕᒐᐃᑉᐸᑕ, ᐊᒻᒪᓗ ᑖᒃᑯᐊ ᖃᕆᓴᐅᔭᒃᑯᑦ ᑲᓱᖅᓯᒪᔾᔪᑎᖏᑦ 

ᑐᕚᖃᕆᐊᖃᖏᓐᓂᖅᓴᐅᓕᖅᑎᑦᑎᒐᔭᖅᑐᐃᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᑎᕋᖅᑕᐅᓂᕆᕙᑦᑕᑎᓐᓂᒃ 

ᓄᓇᕘᓕᒫᒥ ᓄᓇᓕᓐᓂ. 

 

ᐄ, ᐊᑕᐅᓯᐅᖏᒻᒪᕆᑦᑐᒥᓄᑯᐊ ᐱᔾᔪᑎᖃᖅᓯᒪᔪᑦ, ᓄᑭᓪᓚᐅᓯᖅᓱᖅᑕᐅᖁᔭᐅᓪᓗᑎᒃ, ᑕᐃᒫᓪᓗ ᑲᔪᓯᔾᔪᑎᒋᔭᐅᕗᑦ, 

ᐅᖃᖃᑎᖃᑦᑕᖅᑐᑎᒃ ᑮᓇᐅᔭᓕᐅᕋᓱᑦᑎᐅᒻᒥᔪᓂᑦᑕᐅᖅ ᐱᖃᑕᐅᓕᕈᒪᕋᑖᖅᑐᓂᒃ ᓄᑭᓪᓚᐅᓯᖅᓱᐃᒐᓱᐊᖅᑐᓄᑦ 

ᓄᓇᕗᒻᒥ, ᑐᔅᓯᕋᐅᑎᓂᓪᓗ ᒫᓐᓇ ᐱᓯᒪᒻᒥᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓯᒪᐃᓚᒃ. ᑕᐃᒫ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᐃᓕᓴᕆᒃᑲᓐᓂᕋᕕᖓ. ᐅᕙᓂ ᑕᑯᕋᑖᒻᒥᒐᒪ 

ᑎᒃᑯᐊᕈᒪᔭᓐᓂᒃ ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ, ᒪᒃᐱᖅᑐᒐᒻᒥ. ᐊᐅᓱᐃᑦᑐᖅ ᐃᒥᖅᑕᕐᕕᖓᑕ ᑐᐊᕕᓐᓇᖅᑐᖁᑎᖓ, 

ᐊᕐᕌᓂᓴᕐᒥᒃ $1.2 ᒥᐊᓕᓐᓂᒃ ᐊᐅᓪᓛᖅᓯᔪᕕᓂᐅᓪᓗᓯ, ᖃᑦᑎᑦ ᑖᓚᓂᒃ ᐊᑐᙲᓐᓇᕐᓂᕋᔅᓯ ᑕᕝᕙᖓᑦ 

ᐃᒥᓕᕈᔾᔪᑎᔅᓴᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ,  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑕ ᓰᓕᒧᑦ ᑭᐅᔭᐅᖁᔭᕋᓗᐊᕋ 

ᐊᖅᑯᑎᒋᔭᐅᓗᑎᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ ᒥᓂᔅᑐ. ᑖᓐᓇ ᐊᑎᖓ ᑖᔅᓱᒪ ᐊᓯᖓ 

ᓄᑖᕈᕆᐊᖃᖅᐸᓪᓕᐊᔪᖅ. ᑖᐃᓐᓇ ᐱᒋᐊᖅᑕᐅᔪᔪᖅ ᐊᖏᖅᑕᐅᔪᓪᓗᓂᓗ ᑐᐊᕕᓐᓇᖅᑐᒃᑯᑦ ᐃᒥᖅᑕᕐᕕᖓ 

ᐃᒥᓕᕆᔾᔪᑎᖓᐃᓛᒃ ᐃᒥᖅᑕᕐᕕᖓ ᑐᐊᕕᕐᓇᖅᑐᒦᓕᓚᐅᖅᓯᒪᖕᒪᑦ. 

 

ᓴᓇᒋᐊᖅᑕᐅᕙᓪᓕᐊᔪᖅᓱᓕ, ᓄᑖᕈᕆᐊᖅᑕᐅᓂᐊᖅᑐᓂ ᐃᓚᖓ. ᑖᓐᓇ ᐊᑎᖓ ᐱᑐᖃᐅᒐᓗᐊᖅ ᑐᐊᕕᓐᓇᔪᖕᒪᑦ 

ᑕᐃᔅᓱᒪᓂ ᑖᓐᓇ ᐊᑎᖅᑕᐅᑎᓪᓗᒍ, ᑲᔪᓯᓯᒪᑐᐃᓐᓇᖅᑐᖅ. ᖁᔭᓐᓇᒦᒃ ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᖃᑖᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᐅᓯᔅᓴᑐᐃᓐᓇᖅ. ᐅᕙᒍᑦ ᓯᕗᓂᑦᑎᓐᓃᑦᑐᓂᑐᐊᖅ 

ᑐᑭᓯᕙᓪᓕᐊᔾᔪᑎᖃᕋᑦᑕ. ᐅᑯᐊ ᖃᐅᔨᓴᖅᑕᐅᖅᑳᖃᑦᑕᕆᐊᓕᐅᒐᓗᐊᖅ ᐅᕙᑦᑎᓐᓅᖅᑕᐅᓚᐅᖏᓐᓂᖏᓐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᐅᓯᒃᓴᑐᐃᓐᓇᐅᑎᓪᓗᒍ ᑖᓐᓇ ᑎᒍᕙᕋ. ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ $548,000 ᐃᒥᖅᑕᕐᕕᖓᓄᑦ, ᐃᒥᕐᒧᑦ ᓴᓗᒻᒪᓴᐃᕕᓕᒻᒧᑦ, 

ᒫᓐᓇᕈᓘᓚᐅᖅᑐᖅ ᑎᑎᖅᑎᑎᑦᑎᒋᐊᖃᕋᑖᔪᒻᒥᒐᑦᑕ, ᑖᓐᓇᓕ ᖃᓄᐃᓕᖓᓕᖅᑲ ᐃᒥᕐᒥᒃ ᓴᓗᒻᒪᓴᐃᕕᒃᓴᖅ 

ᖁᕐᓗᖅᑑᒧᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕐᓗᖅᑑᒧᓂᓛᒃ ᐅᖃᕋᑖᖅᑐᕐᖏᓛᖅ 

ᐅᖃᕋᑕᖅᑐᕐᖏᓛᒃ? ᒥᔅᑕ ᓰᓕᒧᑦ ᑕᒪᒃᑯᐊ ᑭᐅᔭᐅᖁᔭᒃᑲ.  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐃᒥᓕᕆᕝᕕᒃ ᖁᓪᓗᖅᑑᑉ ᑰᖓᓃᒻᒪᑦ, ᐃᒻᒪᒃᑕᐅᕝᕕᒋᕙᑦᑕᖓ 

ᐊᒻᒪᓗᑦᑕᐅᖅ ᐊᐅᓕᕋᐃᒻᒪᑦ ᐃᓱᖅᓯᓲᖑᒻᒪᑦ, ᑖᐃᓐᓇ ᑕᕝᕗᖓ ᓴᓗᒻᒪᖅᓴᐃᕝᕕᒃᑰᖅᑎᑕᐅᖅᑳᖃᑦᑕᖅᑐᖅ, 

ᑖᓐᓇᓗᑦᑕᐅᖅ ᓴᓂᐅᔾᔭᐃᒃᑯᑎᓂᒃ ᐊᑐᓲᖑᒻᒪᑦ.   

 

ᑭᓯᐊᓂ ᑕᐃᒪᓐᓈᓗᒃ ᐊᐅᓕᖅᑎᓪᓗᒍ ᓄᓇᖓ ᐃᓱᖅᑐᐋᓘᑎᓪᓗᒍ ᓴᖐᓗᐊᓕᖃᑦᑕᕐᖓᑦ ᑕᐃᒫᒃ 

ᓄᑖᕈᕆᐊᖅᑕᐅᔭᕆᐊᖃᓯᒪᕗᖅ, ᓯᐅᕋᕈᔪᓐᓄᑦ ᓯᒥᓐᓂᐅᓴᖃᑦᑕᓂᐊᖏᒻᒪᑦ ᓴᓂᐅᔾᔭᐃᒃᑯᑎᖏᑦ. 

ᐃᓱᓐᓂᐋᓗᒋᕙᑦᑕᖓ ᑖᓐᓇ ᑲᒪᒋᔭᐅᑦᑎᐊᓐᓂᖅᓴᐅᒐᓱᓐᓂᐊᕐᒪᑦ ᑲᓇᑕᒥ ᐃᒥᕋᔅᓴᐅᔪᑦ ᐱᖁᔭᖏᓐᓂᒃ 

ᒪᓕᒍᓐᓇᖅᓯᖁᓪᓗᒍ. ᑖᒃᑯᐊ ᐱᔭᕇᖅᑕᐅᒐᓗᐊᖅᑎᓪᓗᒍ ᓱᓕ ᑕᐃᒪᐃᖏᓐᓇᖃᑦᑕᑲᐃᓐᓇᖑᓱᖅᑐᑦ ᐊᐅᓕᕋᐃᑉᐸᑦ 

ᐃᓱᖃᑦᑕᕐᓗᓂ. 

 

ᑲᔪᓰᓐᓇᖁᔭᕗᑦ ᑭᓯᐊᓂ ᐱᓕᕆᐊᕆᓗᑎᒍᑦ ᐱᔭᕇᖅᓯᒪᖏᒻᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅ ᐳᕉᔅᑕ. 

 

ᐳᕉᔅᑕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑕᖅ ᓂᑯᕕᖁᓕᖅᑕᕋᓗᐊᕋ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᕐᓂᐊᕐᖓᑦ. ᖁᔭᓐᓇᒦᒃ ᐃᓯᒃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᖁᔨᕗᖓᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᖅ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐊᐃᕙᐅᑎᔅᓴᐅᓇᓂᓗ. ᓈᒻᒪᓴᖅᑐᐃᑦ. ᐊᑭᕋᖅᑐᖅᑐᐃᑦ. ᐱᖁᔨᕗᖔᕈᑎ ᑲᔪᓯᔪᖅ. ᓂᑯᕕᓐᓂᐊᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ ᐅᖃᖅᑎᒧᑦ. 

 

ᐱᓕᕆᔨᓰ ᒥᓂᔅᑑᑉ ᐊᓂᒍᒪᓕᕈᔅᓯ ᐊᓂᒍᓐᓇᓂᐊᖅᑐᓯ.  

 

>>ᓄᖅᑲᖓᑲᐃᓐᓇᖅᑐ 17:50:50ᒥ 17:52:05ᒧᑦ 

 

ᐅᖃᖅᑎ (ᑐᓵᔨᒃᑯᑦ): ᑲᑎᒪᔾᔪᑎᒃᓴᖅ 20. ᐅᓂᒃᑳᖏᑦ ᑲᑎᒪᔨᑐᐃᓐᓇᕐᓂᒃ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑎᑦ 24, 25 ᒪᓕᒐᒃᓴᒥᒃ ᐅᓂᒃᑳᕈᒪᓕᖅᐳᑦ, ᑖᓐᓇ 

ᐱᖓᔪᐊᓐᓂᒃ ᐅᖃᓕᒫᖅᑕᐅᒍᓇᓕᕐᓂᖓᓂᒃ ᒪᓕᒐᒃᓴᖅ 24. 

 

ᐅᖃᖅᑎᑦᓯᔩ, ᑖᓐᓇ ᐅᓂᒃᑳᖏᑦ ᑲᑎᒪᔨᕋᓛᓄᑦ ᐊᖏᖅᑕᐅᖁᓪᓗᒋᑦ.  

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᕼᐃᒃᔅ. ᐊᐃᑉᐱᖅᑕᐅᕙ? ᒥᔅ ᓇᑲᓱᒃ. ᑲᑎᒪᔾᔪᑎᓂᒃ 21. ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ, ᐃᓕᑕᕆᓪᓗᒍ ᑮᓇᐅᔭᓕᐅᕆᓂᕐᒥᒃ ᒥᓂᔅᑐ, ᒥᓂᔅᑐ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 24 - ᑮᓇᐅᔭᐃᑦ ᐊᑐᖅᑐᒃᓴᑦ ᐃᓚᒋᐊᕈᑎᖏᓐᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑎᖓ 1, 2023-2024 - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᒋᐊᖅᑎᑦᓯᕗᖓ ᐊᐃᑉᐱᖅᑕᐅᓪᓗᓂ 

ᒪᓕᒐᓕᐅᖅᑎᒧᑦ ᖁᑦᑎᒃᑐᒧᑦ, ᒪᓕᒐᒃᓴᖅ 24 ᐃᓚᒋᐊᕈᑎ ᐊᐅᓚᔾᔪᑎᓄᑦ ᓴᓇᒋᐊᕆᐊᕈᑎᓄᑦ ᓇᓴᐅᑎᓕᖓ 1, 

2023-24 ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ. (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

 

ᐃᓚᖓ ᒪᓕᒐᓕᐅᖅᑎ: ᓂᕈᐊᖅ. 

 

ᐅᖃᖅᑎ (ᑐᓵᔨᒃᑯᑦ): ᐱᒋᐊᖅᑎᑕᐅᔪᒧᑦ, ᓈᒻᒪᔅᓴᖅᑐᐃᑦ. ᐊᑭᕋᖅᑐᖅᑐᑦ. ᐱᒋᐊᖅᑎᑕᐅᔪᖅ ᑲᔪᓯᕗᖅ ᐊᒻᒪ 

ᒪᓕᒐᒃᓴᖅ 24 ᐊᖏᖅᑕᐅᔪᓐᓇᖅᓯᕗᖅ.  

 

ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᑦ. ᒥᔅ ᐅᐃᕗ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐅᐃᕗ)(ᑐᓵᔨᑎᒍᑦ): ᑲᑎᒪᔾᔪᑎᒃᓴᐃᑦ, ᒪᐃ 30, 2023 ᑲᑎᒪᔾᔪᑎᔅᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 25 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐃᒡᓗ ᒪᑐᕗᖅ ᐊᐃᑉᐱᕈᕋᓱᓐᓂᖓᓂ ᒪᐃ 30, 1:30-ᑉᐸᑦ.  

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:54ᒧᐊᖅᑎᓪᓗᒍ



 

 

 


